ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಪ್ರಸ್ತಾವನೆ
ಕಳೆದ ಶತಮಾನದ ಪೂವಾರ್ಧದಲ್ಲಿ ಕನ್ನಡ ನಾಡು ನುಡಿ, ಚರಿತ್ರೆಗಳನ್ನು ಪ್ರಥಮ ಬಾರಿಗೆ ಕನ್ನಡಿಗರ ಇದುರಿಗೆ ಇಟ್ಟು ಕನ್ನಡಿಗರನ್ನು ಎಚ್ಚರಗೊಳಿಸಿದ ಇತಿಹಾಸ ಸಂಶೋಧಕ ನಾ. ಶ್ರೀ ರಾಜಪುರೋಹಿತರು ಕಣ್ಮರೆಯಾಗಿ ಅರ್ಧ ಶತಮಾನವೇ ಉರುಳಿ ಹೋಯಿತು. ಹಿಂದಿನ ಇಂದಿನ ಮುರು ತಲೆಮಾರುಗಳಿಗೆ ಅವರ ಹೆಸರು ಕೂಡ ಗೊತ್ತಿಲ್ಲ. ಇದೀಗ ಅವರ ನೆನಪಿನಲ್ಲಿ ಕನ್ನಡ ವಿಶ್ವವಿದ್ಯಾಲಯ ಹಂಪಿ, ಪುಸ್ತಕವನ್ನು ಪ್ರಕಟಿಸುವ ಇಚ್ಚೆಯನ್ನು ವ್ಯಕ್ತಪಡಿಸಿತು. ವಿಶ್ವವಿದ್ಯಾಲಯದ ಕುಲಪತಿಗಳಾದ ಡಾ. ಎಚ್‌. ಜೆ. ಲಕ್ಕಪ್ಪಗೌಡ, ಪ್ರಸಾರಾಂಗ ನಿರ್ದೇಶಕ ಡಾ. ಹಿ. ಚಿ. ಬೋರಲಿಂಗಯ್ಯ ಅವರು ಶ್ರೀ ರಾಜಪುರೋಹಿತರ ಬಗ್ಗೆ ಒಂದು ಗ್ರಂಥವನ್ನು ಬರೆದುಕೊಡಲು ಕೇಳಿಕೊಂಡರು.
೧೭ ವರುಷಗಳ ಹಿಂದೆ ರಾಜಪುರೋಹಿತರ ಜನ್ಮ ಶತಮಾನೋತ್ಸವದಲ್ಲಿ ಅವರ ಬಗ್ಗೆ ಮಾತನಾಡಿದ್ದೆ. ಕಳೆದ ಸುಮಾರು ಮೂರು ದಶಕಗಳಿಗೂ ಮೇಲ್ಪಟ್ಟ ನನ್ನ ಸಂಶೋಧನಕಾರ್ಯದಲ್ಲಿ ಅಪ್ರತ್ಯಕ್ಷವಾಗಿ ಅವರ ಸಂಶೋಧನಕಾರ್ಯ ನನಗೆ ಮಾರ್ಗದರ್ಶಿಯಾಗಿದೆ. ಸಂಶೋಧನೆಯ ಯಾವ ಸಾಧನೆ ಸಲಕರಣೆಗಳಿದಲ್ಲದ ದಿನಗಳಲ್ಲಿ, ಸಂಪರ್ಕ ವ್ಯವಸ್ಥೆ, ಗ್ರಂಥಾಲಯಗಳೇ ಇಲ್ಲದ ದಿನಗಳಲ್ಲಿ ರಾಜಪುರೋಹಿತರು ಕಾಲುನಡಿಗೆಯಲ್ಲಿ ಅಡ್ಡಾಡಿ ಕನ್ನಡ ನಾಡನ್ನು ನಾಡವರಿಗೆ ಪರಿಚಯಿಸಿದ್ದು ಅತ್ಯಂತ ಮಹತ್ವದ ಮತ್ತು ಇಂದಿನ ಸಂಶೋಧಕರಿಗೆ ಮಾರ್ಗದರ್ಶಿಯಾಗಿದೆ.
ಕನ್ನಡದಲ್ಲಿ ಸುಮಾರು ೨೦೦, ಮರಾಠಿಯಲ್ಲಿ ಸುಮಾರು ೨೦ ಅಪ್ಪಟ ಸಂಶೋಧನ ಮೌಲ್ಯದ ಲೇಖನಗಳನ್ನು ಬರೆದು ಪ್ರಕಟಿಸಿದ್ದಾರೆ. ಅಂದಿನ ಬಹುತೇಕ ಸುಪ್ರಸಿದ್ಧ ಪತ್ರಿಕೆ, ನಿಯತಕಾಲಿಕೆಗಳಲ್ಲಿ ಅವುಗಳು ಕ್ರಿ.ಶ. ೧೯೧೦ ಮತ್ತು ೧೯೫೩ರ ಮಧ್ಯದಲ್ಲಿ ಪ್ರಕಟವಾಗಿವೆ. ಅವುಗಳ ಸಂಗ್ರಹ ಮತ್ತು ಪ್ರಕಟಣೆ ಅವಶ್ಯವಾಗಿ ಆಗಬೇಕಾಗಿದೆ. ಅದೇ ರೀತಿಯಲ್ಲಿ ಆರು ಗ್ರಂಥಗಳನ್ನು ಬರೆದಿದ್ದಾರೆ. ಸುದೈವ ಎಂಬಂತೆ, ಅವರ ಕಿರಿಯ ಮಗಳು ತಮ್ಮ ಸೇವಾ ನಿವೃತ್ತಿಯ ಅನಂತರ ಕಳೆದ ವರುಷ ಲಕ್ಷಾವಧಿ ರೂಪಾಯಿಗಳನ್ನು ಖರ್ಚು ಮಾಡಿ ಅವುಗಳನ್ನು ಮರುಪ್ರಕಟಿಸಿದ್ದಾರೆ.
ಶ್ರೀರಾಜಪುರೋಹಿತರು ತೀರಿಕೊಂಡ ಹೊಸತರಲ್ಲಿ ಡಾ. ಶ್ರೀನಿವಾಸ ಹಾವನೂರ ಅವರ ಕರ್ತವ್ಯಾನಂದ ಶ್ರೀ ರಾಜಪುರೋಹಿತರು ಎಂಬ ಐದು ಲೇಖನಗಳನ್ನು ಕರ್ಮವೀರದಲ್ಲಿ ಪ್ರಕಟಿಸಿದರು. ಅವುಗಳು ಮುಂದೆ ೧೯೫೮ರಲ್ಲಿ ಧಾರವಾದ ಪರಾಗ ಪ್ರಕಾಶನದವರಿಂದ ಪುಸ್ತಕ ರೂಪದಲ್ಲಿ ಪ್ರಕಟವಾಯಿತು. ಅದು ಬಿಟ್ಟರೆ ಈವರೆಗೆ ಮತ್ತೆ ಅವರ ಬಗ್ಗೆ ಪುಸ್ತಕಗಳು ಬಂದಿಲ್ಲವೆಂದು ಕಾಣುತ್ತದೆ. ಅವರ ಜನ್ಮ ಶತಮಾನೋತ್ಸವದ ಕಾಲದಲ್ಲಿ ಅಲ್ಲಲ್ಲಿ ಒಂದೆರಡು ಸಾಮಯಿಕ ಲೇಖನಗಳನ್ನು ಬಿಟ್ಟರೆ ಶ್ರೀ ರಾಜಪುರೋಹಿತರು ಇಂದು ನಮಗೆಲ್ಲ ಅಪರಿಚಿತರು. ಅವರ ಗ್ರಂಥಗಳ, ಲೇಖನಗಳ ಮರು ಅಭ್ಯಾಸದ ಅಗತ್ಯ ಇದೆ.
ಹಂಪಿ ವಿಶ್ವವಿದ್ಯಾಲಯದ ಆಣತಿಯಂತೆ ಈ ಪುಸ್ತಕವನ್ನು ಬರೆಯಲು ಪ್ರಾಂರಂಭಿಸಿದಾಗ ಮೂಲದ್ರವ್ಯ ಡಾ. ಹಾವನೂರರ ಪುಟ್ಟ ಪುಸ್ತಕ ಎಂದು ಬೇರೆ ಹೇಳಬೇಕಾಗಿಲ್ಲ. ಅನಂತರ ರಾಜಪುರೋಹಿತರ ಕಿರಿಯ ಮಗಳು ಶ್ರೀಮತಿ ಸರೋಜಿನಿ ಕುಲಕರ್ಣಿ ಅವರು ರಾಜಪುರೋಹಿತರ ೩೫ ದಿನಚರಿ ಪುಸ್ತಕಗಳನ್ನು, ತಮ್ಮಲ್ಲಿದ್ದ ಒಂದಿಷ್ಟು ಹಳೆಯ ಕಾಗದಗಳನ್ನು ಪೇಪರ್‌ ಕಟಿಂಗ್ಸ್‌ಗಳನ್ನು ಕೊಟ್ಟರು. ಡಾ. ಹಾವನೂರ ಅವರಿಗೋ ಪೋನಿಸಿದೆ. ಅವರೂ ತಮ್ಮಲ್ಲಿದ್ದ ಅಂದು ಸಂಗ್ರಹಿಸಿದ ಕಾಗದಗಳನ್ನು ಟಿಪ್ಪಣಿಗಳನ್ನು ರವಾನಿಸಿದರು. ಅವುಗಳನ್ನು ಮುಂದೆ ಇಟ್ಟುಕೊಂಡು ಸಿದ್ಧವಾಗಿದೆ. ಈ ಪುಸ್ತಕ.
ಪುಸ್ತಕ ಬರೆಯುವ ಮೊದಲು ರಾಜಪುರೋಹಿತರ ಸಂಶೋಧನ ಲೇಖನಗಳನ್ನು ಇನ್ನೊಮ್ಮೆ ಪೂರ್ತಿ ಓದಬೇಕೆಂಬ ಇಚ್ಛೆ ಪೂರ್ತಿಗೊಳ್ಳಲಿಲ್ಲ. ದೊರೆತ ಲೇಖನಗಳ ಬಗ್ಗೆ ಒಂದಿಷ್ಟು ಹೇಳಲು ಯತ್ನಿಸಿರುವೆ.
ಪುಸ್ತಕ ಬರೆಯಲು ಪ್ರಚೋದಿಸಿ ಸಾಮಗ್ರಿ ಒದಗಿಸಿದ ಶ್ರೀಮತಿ ಸರೋಜಿನಿ ಕುಲಕರ್ಣಿ, ಅದಕ್ಕೆ ಪೂರಕವಾಗಿ ಉತ್ತೇಜನ ನೀಡಿದ ಗುರು ಡಾ. ಶ್ರೀನಿವಾಸ ಹಾವನೂರ, ಪ್ರಕಟಿಸುತ್ತಿರುವ ಹಂಪಿ ಕನ್ನಡ ವಿಶ್ವವಿದ್ಯಾಲಯದ ಕುಲಪತಿ ಡಾ. ಎಚ್‌. ಜೆ. ಲಕ್ಕಪ್ಪಗೌಡರಿಗೂ, ಪ್ರಸಾರಾಂಗ ನಿರ್ದೇಶಕ ಡಾ. ಹಿ. ಚಿ. ಬೋರಲಿಂಗಯ್ಯನವರಿಗೆ ನನ್ನ ಕೃತಜ್ಞತೆಗಳು.
ನಾ. ಶ್ರೀ ರಾಜಪುರೋಹಿತರ ಸಂಶೊಧನ ಲೇಖನಗಳ ಸಂಗ್ರಹ ಮತ್ತು ಪ್ರಕಟಣೆಗೆ ಈ ಪುಸ್ತಕ ಪ್ರಚೋದನೆ ನೀಡಿದರೆ ಶ್ರಮ ಸಾರ್ಥಕವೆಂದು ಭಾವಿಸಿರುವೆ.

ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಕನ್ನಡ ಪ್ರಜ್ಞೆಯನ್ನು ವಿಶ್ವಪ್ರಜ್ಞೆಯಾಗಿಸುವತ್ತ
ಸಾವಿರಾರು ವರ್ಷಗಳ ಸುದೀರ್ಘ ಮತ್ತು ಉಜ್ವಲ ಸಾಂಸ್ಕೃತಿಕ ಪರಂಪರೆಯನ್ನು ಹೊಂದಿರುವ ಕರ್ನಾಟಕದ ಆಧುನಿಕ ಇತಿಹಾಸದಲ್ಲಿ ಕರ್ನಾಟಕದ ಏಕೀಕರಣ ಒಂದು ಐತಿಹಾಸಿಕವೂ ಮತ್ತು ಮಹತ್ವಪೂರ್ಣವೂ ಆದ ವಿಶಿಷ್ಟ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಠಾಪನೆ ಮತ್ತೊಂದು ಮಹತ್ವದ ಐತಿಹಾಸಿಕ ಘಟನೆ. ಕರ್ನಾಟಕದ ಇತರೆ ವಿಶ್ವವಿದ್ಯಾಲಯಗಳು ಕೇವಲ ಕೆಲವು ಜಿಲ್ಲೆಗಳಿಗೆ ಮಾತ್ರ ಪರಿಮಿತಗೊಂಡಿದ್ದರೆ ಕನ್ನಡ ವಿಶ್ವವಿದ್ಯಾಲಯದ ವ್ಯಾಪ್ತಿ ಅಖಂಡ ಕರ್ನಾಟಕ ಮಾತ್ರವಲ್ಲದೆ ಕನ್ನಡಿಗ ಮತ್ತು ಕನ್ನಡ ಸಂಸ್ಕೃತಿ ನೆಲೆಸಿರುವ ಎಲ್ಲ ದೇಶ ಮತ್ತು ವಿದೇಶಗಳನ್ನೂ ಒಳಗೊಂಡಿದೆ. ಈ ಕಾರಣದಿಂದ ನಮ್ಮ ವಿಶ್ವವಿದ್ಯಾಲಯದ ದಾರಿ ಮತ್ತು ಗುರಿ ಎರಡೂ ವಿಭಿನ್ನವೂ ಮತ್ತು ವೈಶಿಷ್ಟ್ಯಪೂರ್ಣವೂ ಅಗಿವೆ.
ಕನ್ನಡ ವಿಶ್ವವಿದ್ಯಾಲಯ ಕನ್ನಡ ನಾಡು, ನುಡಿ ಸಂಸ್ಕೃತಿ ಮತ್ತು ಜನಜೀವನದ ಸರ್ವಮುಖಗಳ ವಿಶಿಷ್ಟವಾದ ಅಂತರಂಗ ಮತ್ತು ಬಹಿರಂಗ ಸಂಪತ್ತನ್ನು ಕುರಿತು ಅಧ್ಯಯನ ಮಾಡುವ, ಸಂಶೋಧಿಸುವ ಮತ್ತು ಅದರ ಅಧ್ಯಯನದ ಫಲಿತಗಳನ್ನು ಜಗತ್ತಿನಾದ್ಯಂತ ಪ್ರಸಾರ ಮಾಡಿ ಕರ್ನಾಟಕದ ಬಗೆಗಿನ ಅರಿವನ್ನು ಜನಸಮುದಾಯದಲ್ಲಿ ವಿಸ್ತರಿಸುವ ಹಾಗೂ ಅನಂತಮುಖಿಯಾದ ವಿಶ್ವಜ್ಞಾನವನ್ನು ಕನ್ನಡಜ್ಞಾನವನ್ನಾಗಿ ಪರಿವರ್ತಿಸಿ ಅದು ಕನ್ನಡಿಗರೆಲ್ಲರಿಗೆ ದಕ್ಕುವಂತೆ ಮಾಡುವ ಮೂಲಭೂತ ಆಶಯದ ಪ್ರತಿನಿಧಿಯಾಗಿ ಸ್ಥಾಪಿತಗೊಂಡಿದೆ. ಭೋಧನೆಗಿಂತ ಸಂಶೋಧನೆ, ಸೃಷ್ಟಿಗಿಂತ ವಿಶ್ವಂಭರ ದೃಷ್ಟಿ, ಶಿಥಿಲ ವಿವರಣೆಗಿಂತ ಅತುಳ ಸಾಧ್ಯತೆಗಳನ್ನೊಳಗೊಂಡ ಅನನ್ಯ ಅಭಿವ್ಯಕ್ತಿ, ನಾಡಿನ ಕೋಟಿ ಕೋಟಿ ಶ್ರೀಸಾಮಾನ್ಯರ ವಿವಿಧ ಪ್ರತಿಭಾಶಕ್ತಿ ಮತ್ತು ಸಾಮರ್ಥ್ಯಗಳ ಸದ್ಬಳಕೆಯ ಮೂಲಕ ಅವರ ಅಂತಃಪ್ರಜ್ಞೆಯನ್ನು ಎಚ್ಚರಿಸುವ, ವಿಕಸಿಸುವ ಶ್ರದ್ಧಾನ್ವಿತ ಕಾಯಕ ಇದರ ದಾರಿಯಾಗಿದೆ.
ಕನ್ನಡ ನಾಡನ್ನು ವಿಶ್ವವಿದ್ಯಾಲಯದಲ್ಲಿ ನೋಡು, ಕನ್ನಡ ವಿಶ್ವವಿದ್ಯಾಲಯವನ್ನು ನೋಡಿದಲ್ಲದೆ ಕನ್ನಡ ನಾಡಿನ ಯಾತ್ರೆ ಸಂಪೂರ್ಣವಾಗದು, ಸಾರ್ಥಕವಾಗದು ಎಂಬಂತೆ ರೂಪುಗೊಳ್ಳುತ್ತಿರುವ ಮತ್ತು ರೂಪುಗೊಳ್ಳಬೇಕಾದ ಮಹಾ ಸಂಸ್ಥೆ ಇದು. ಕನ್ನಡಪ್ರಜ್ಞೆ ತನ್ನ ಸತ್ವ ಮತ್ತು ತತ್ವದೊಡನೆ ವಿಶ್ವಪ್ರಜ್ಞೆಯಾಗಿ ಅರಳಿ ನಳನಳಿಸಬೇಕು; ವಿಶ್ವಪ್ರಜ್ಞೆ ಕನ್ನಡ ದೇಶೀ ಪ್ರಜ್ಞೆಯೊಳಗೆ ಪ್ರವೇಶಿಸಿ, ಪ್ರವಹಿಸಿ, ಸಮನ್ವಯಗೊಂಡು, ಸಂಲಗ್ನಗೊಂಡು, ಸಮರಸಗೊಂಡು ಸಾಕ್ಷಾತ್ಕಾರಗೊಳ್ಳಬೇಕು ಎಂಬುದೇ ಇದರ ಗುರಿ. ಈ ಗುರಿಯ ಮೂಲಕ ಕನ್ನಡ ಕರ್ನಾಟಕತ್ವದ ಉಸಿರಾಗಿ, ವಿಶ್ವಪ್ರಜ್ಞೆಯ ಹಸಿರಾಗಿ, ಕನ್ನಡಮಾನವ ವಿಶ್ವಮಾನವನಾಗಿ ಬೆಳೆಯಲು ಸಾಧನವಾಗಬೇಕು. ಕನ್ನಡಿಗರೆಲ್ಲರ ಸಾಮೂಹಿಕ ಶ್ರಮ ಮತ್ತು ಪ್ರತಿಭೆಗಳ ಸಮಷ್ಟಿ ಪ್ರಕ್ರಿಯೆಯಿಂದ ಬೆಳಕಿನ ಈ ಮಹಾಪಥವನ್ನು ಕ್ರಮಿಸುವುದು ನಮ್ಮ ವಿಶ್ವವಿದ್ಯಾಲಯದ ಮಹತ್ತರ ಆಶಯ.
ನಾಗಾಲೋಟದಿಂದ ಕ್ರಮಿಸುತ್ತಿರುವ ಜಗತ್ತಿನ ವ್ಯಾಪಕ ಜ್ಞಾನ, ತಂತ್ರಜ್ಞಾನ ಮತ್ತು ವಿಜ್ಞಾನಗಳ ಶೋಧನೆ ಮತ್ತು ಚಿಂತನೆಗಳನ್ನು ಕನ್ನಡದಲ್ಲಿ ಸತ್ವಪೂರ್ಣವಾಗಿ ದಾಖಲಿಸಿ ಕನ್ನಡ ಓದುಗರ ಜ್ಞಾನವನ್ನು ವಿಸ್ತರಿಸಿ ಅವರಲ್ಲಿ ಪುಸ್ತಕ ಸಂಸ್ಕೃತಿಯನ್ನು ಪ್ರಸರಿಸುವ ವಿಶೇಷ ಹೊಣೆಯನ್ನು ಹೊತ್ತು ನಮ್ಮ ವಿಶ್ವವಿದ್ಯಾಲಯದ ಪ್ರಸಾರಾಂಗ ಅಸ್ತಿತ್ವಕ್ಕೆ ಬಂದಿದೆ. ಶ್ರವ್ಯ, ದೃಶ್ಯ ಮತ್ತು ವಾಚನ ಸಾಮಗ್ರಿಗಳ ಸಮರ್ಪಕ ಉತ್ಪಾದನೆ ಮತ್ತು ವಿತರಣಾ ಪ್ರಕ್ರಿಯೆಗಳ ಮೂಲಕ ಇದು ಈ ಗುರಿಯನ್ನು ತಲುಪಲು ಶಕ್ತಿಮೀರಿ ಪ್ರಯತ್ನಿಸುತ್ತಿದೆ. ಈಗಾಗಲೇ ೬೦೦ಕ್ಕೂ ಹೆಚ್ಚು ವೈವಿಧ್ಯಮಯ ಮತ್ತು ವೈಶಿಷ್ಟ್ಯಮಯ ಕೃತಿಗಳ ಮೂಲಕ ಕನ್ನಡ ಗ್ರಂಥಲೋಕದ ಅಂತರಂಗ ಮತ್ತು ಬಹಿರಂಗ ಸೌಂದರ್ಯಗಳನ್ನು ಉಜ್ವಲಿಸಿರುವ ಇದು ತನ್ನ ಮುಂದಿನ ಗುರಿಯ ಕಡೆಗೆ ಆಶಾದಾಯಕವಾಗಿ ಚಲಿಸುತ್ತಿದೆ.
ಸಂಶೋಧನೆ ಅವಿರತವಾದ ಮತ್ತು ಗಂಭೀರವಾದ ನಿರಂತರ ಸತ್ಯಾನ್ವೇಷಣಾ ಕಾರ್ಯ, ಈ ಅನ್ವೇಷಣೆಗೆ ಆ ಕ್ಷೇತ್ರದ ತಲಸ್ಪರ್ಶಿಯಾದ ಜ್ಞಾನ, ಸೂಕ್ಷ್ಮವೂ ವ್ಯಾಪಕವೂ ಆದ ಅಧ್ಯಯನ, ಆ ವಿಷಯದ ಹತ್ತಾರು ಮುಖಗಳ ಪರಿಶೀಲನಾ ಕುತೂಹಲ, ಅಪಾರವಾದ ಶ್ರದ್ಧೆ ಮತ್ತು ತಾಳ್ಮೆ, ಸತ್ಯವನ್ನು ಹುಡುಕುವ ದಾರಿಯಲ್ಲಿ ಎದುರಾಗುವ ದೈಹಿಕ, ಮಾನಸಿಕ, ಆರ್ಥಿಕ ಹಾಗೂ ಇತರ ವೈಯಕ್ತಿಕ ಕ್ಷೇಶಗಳನ್ನು ಮರೆತು ಆ ವಿಷಯದಲ್ಲಿ ಸಂಪೂರ್ಣ ತಲ್ಲೀನತೆಯನ್ನು ಪಡೆಯುವ ಅರ್ಪಣಾ ಮನೋಧರ್ಮ ಮತ್ತು ಏನೇ ಬೆಲೆ ತೆತ್ತಾದರೂ ಯಾರ ಮುಲಾಜು, ದಾಕ್ಷಿಣ್ಯ, ಒತ್ತಡ, ಭಯಗಳಿಗೆ ಒಳಗಾಗದೆ ಸತ್ಯವನ್ನು ಎತ್ತಿ ಹಿಡಿಯುವ ಧರ್ಯ – ಇವು ಅತ್ಯಗತ್ಯವಾಗುತ್ತವೆ. ಈ ಕಾರ್ಯ ಆರಾಮ ಕುರ್ಚಿಯ ಸಲೀಸು ಕಾಯಕವಲ್ಲ; ನಿಧಾನವಾದ ಮತ್ತು ಸಹನಶೀಲವಾದ ಅತ್ಯಂತ ಗಂಭೀರವಾದ ತಪೋ ಕಾಯಕ. ಎಲ್ಲ ಕ್ಷೇತ್ರಗಳ ಸಂಶೋಧನೆಗೂ ಈ ಮಾತು ಅನ್ವಯವಾಗುತ್ತದೆ. ಕನ್ನಡ ವಿದ್ವತ್‌ ಕ್ಷೇತ್ರದಲ್ಲಿ, ಯಾವುದೇ ಅಧಿಕಾರಿಕ, ಆರ್ಥಿಕ ಸೌಲಭ್ಯಗಳಿಲ್ಲದ, ನೈತಿಕ ಬೆಂಬಲವೂ ಇಲ್ಲದ ಸಂಶೋಧನಾ ಯಜ್ಷದಲ್ಲಿ ತಮ್ಮನ್ನು ತಾವೇ ತೆತ್ತುಕೊಂಡು ತಮ್ಮೆಲ್ಲ ಸತ್ವ ಸಂಪನ್ಮೂಲಗಳನ್ನು, ಮುಚ್ಚಿಹೋದ ಸಂಸ್ಕೃತಿಯ ಬಾಗಿಲುಗಳನ್ನು, ಸಾಹಿತ್ಯದ ನಿಜ ನೆಲೆಯನ್ನು ಕಂಡುಕೊಳ್ಳಲು ಶ್ರಮಿಸಿದ ಧೀಮಂತರು ಹತ್ತಾರು ಜನ ಆಗಿಹೋಗಿದ್ದಾರೆ. ನಿರ್ಧಿಷ್ಟವಾದ ಇತಿಹಾಸ ಪ್ರಜ್ಞೆಯಿಲ್ಲದೆ ಬದಲು ಜಾತಿ, ಮತ, ಪ್ರಾಂತ್ಯ, ಕಲ್ಪನೆಗಳ ಬೆನ್ನುಹತ್ತವ ಮಾಮೂಲಿ ಕ್ರಮಕ್ಕೆ ನಮ್ಮ ಕವಿಗಳ, ಕೃತಿಗಳ ಕಾಲ, ಪರಿಸರ, ಪ್ರಭಾವ ಮತ್ತು ಅಂತಃ ಸತ್ವಗಳನ್ನು ತೆರೆದಿಡುವ ಮೂಲಕ ಸಾಹಿತ್ಯ ಚರಿತ್ರೆಗೆ ಅಧಿಕೃತತೆಯನ್ನು ಸಾಕ್ಷಾಧಾರಿತ ಸಮರ್ಥನೆಯನ್ನು ಒದಗಿಸುವ ಮೂಲಕ ಇತಿಹಾಸದ ಪುಟಗಳಿಗೆ ಜೀವವನ್ನು ತುಂಬಿದ ಮಹಾ ವಿದ್ವಾಂಸರಲ್ಲಿ ಒಬ್ಬರು ಶ್ರೀ ನಾ. ಶ್ರೀ ರಾಜಪುರೋಹಿತ ಅವರು. ಈಗಿನ ಕಾಲದಂತೆ ಆಧುನಿಕ ಸಂಚಾರ ಸೌಲಭ್ಯವಿಲ್ಲದ, ಸಂಚರಿಸಲು ಸರಿಯಾದ ದಾರಿಗಳೂ ಇಲ್ಲದ, ಅಗತ್ಯ ಆರ್ಥಿಕ ಅನುಕೂಲವೂ ಇಲ್ಲದ ಹಾಗೂ ಸರ್ಕಾರದ ಯಾವುದೇ ಪ್ರೋತ್ಸಾಹವೂ ಇಲ್ಲದ ಕಾಲದಲ್ಲಿ ಕೇವಲ ಸಾಹಿತ್ಯ ಮತ್ತು ಸಂಸ್ಕೃತಿಯ ಪ್ರೀತಿಯಿಂದ, ಅಭಿಮಾನದಿಂದ ಪ್ರೇರೇಪಿತರಾಗಿ ವೈಯಕ್ತಿಕ ಕಷ್ಟ ನಿಷ್ಠೂರಗಳನ್ನು ಲೆಕ್ಕಿಸದೆ ನಾಡಿನ ಉದ್ದಗಲಕ್ಕೂ ಓಡಾಡಿ ನಮ್ಮ ಹಲವಾರು ಮುಖ್ಯ ಕವಿಗಳ ಕಾಲ, ದೇಶ, ಸಾಹಿತ್ಯಗಳ ಬಗ್ಗೆ ಕೂಲಂಕಷವಾದ ಅಧ್ಯಯನವನ್ನು ಕೈಗೊಂಡು ಬರಹಗಳನ್ನು ಪ್ರಕಟಿಸಿ, ಸಾಹಿತ್ಯ ಚರಿತ್ರೆಗೆ ಮುಖ್ಯ ಆಧಾರ ಸ್ತಂಭಗಳಲ್ಲಿ ಒಬ್ಬರಾಗಿ ರಾಜಪುರೋಹಿತರು ಅನನ್ಯ ನಿಷ್ಠೆಯಿಂದ ದುಡಿದರು. ಅವರ ಕೂಲಂಕಷ ಅಧ್ಯಯನ, ಬಹುಶ್ರುತ ಪಾಂಡಿತ್ಯ ಮತ್ತು ಸತ್ಯ ಪ್ರೀತಿಯೊಂದನ್ನು ಬಿಟ್ಟು ಬೇರೆ ಯಾವುದೇ ಒಲವರವಿಲ್ಲದ ಕನ್ನಡದ ಸಂಶೋಧನಾ ಕ್ಷೇತ್ರವನ್ನು ಸಮೃದ್ಧಿಗೊಳಿಸಿದವರು ಅವರು. ಅವರಿಂದಾಗಿ ಎಷ್ಟೋ ಜನ ಕವಿಗಳ ಕಾಲ, ದೇಶ, ಸಾಹಿತ್ಯ ವಿಚಾರಗಳು ನಮಗೆ ದೊರೆಯುವಂತಾಗಿ ಸಾಹಿತ್ಯ ಚರಿತ್ರೆಯ ಸಂಪುಟಗಳು ಸಂಪುಟಗಳು ಅಪಾರ ಲವ ಲವಿಕೆಯಿಂದ ಹೊಸ ವಿಷಯಗಳಿಂದ ಕಂಗೊಳಿಸುವಂತಾಗಿದೆ. ತಮ್ಮ ವಿಷಯದ ಸಮರ್ಥನೆಗಾಗಿ ಅವರು ತಿರುಗಿದ ಸ್ಥಳಗಳು, ಕಂಡುಹಿಡಿದ ಆಕರಗಳು, ಅವುಗಳ ಸೂಕ್ಷ್ಮವೂ ಬಹು ಮುಖಿಯೂ ಆದ ಅಧ್ಯಯನಗಳು, ಸತ್ಯಪ್ರತಿಪಾದನೆಯಲ್ಲಿ ಅದರ ಹಲವು ಆಯಾಮಗಳನ್ನು ಕಂಡುಕೊಳ್ಳುವ ಗಂಭೀರ ಪರಿಶ್ರಮ, ತಮ್ಮ ವಾದಕ್ಕೆ ಪುಷ್ಠಿಯಾಗಿ ಬಂದ ಸಮರ್ಥನೆಗಳನ್ನು ಎಂತೋ ಅಂತೆಯೇ ಅವುಗಳನ್ನು ವಿರೋಧಿಸಿ ಬಂದ ವಾಗ್ವಾದಗಳನ್ನು ಅಷ್ಟೇ ಪ್ರಾಂಜಲ ಮನಸ್ಸಿನಿಂದ ಸ್ವೀಕರಿಸುವ ಉದಾರ ಮನೋಧರ್ಮ ಅವರ ವ್ಯಕ್ತಿತ್ವದ ವಿಶೇಷ ಗುಣಗಳಾಗಿದ್ದವು. ಯಾರ ಗೌರವ, ಅಗೌರವಗಳಿಗೂ ಮನಸ್ಸು ಕೊಡದೆ ತಮಗೆ ಸರಿ ಎನಿಸಿದ ದಾರಿಯಲ್ಲಿ ಅವರು ನಡೆಯುವ ಮೂಲಕ ಸತ್ಯಪಥದ ಆರಾಧಕರಾದರು. ಆ ಕಾಲದ ಪ್ರಮುಖ ವಿದ್ವತ್‌ ಪತ್ರಿಕೆಗಳಲ್ಲಿ ಅವರ ಸಂಶೋಧನಾ ಬರಹಗಳು ತುಂಬಿಕೊಂಡಿವೆ. ಇನ್ನೂರಕ್ಕೂ ಹೆಚ್ಚು ಸಂಶೋಧನಾ ಲೇಖನಗಳನ್ನು ಕನ್ನಡದಲ್ಲೂ ಮತ್ತು ೨೦ ಮೌಖಿಕ ಲೇಖನಗಳನ್ನು ಮರಾಠಿಯಲ್ಲೂ ಅವರ ಬರೆದು ಪ್ರಕಟಿಸಿದ್ದಾರೆ. ಈ ಲೇಖನಗಳಲ್ಲದೆ ಆರು ಗ್ರಂಥಗಳು ಅವರಿಂದ ರಚಿತವಾಗಿವೆ. ಕನ್ನಡ ಭಾಷೆ ಮತ್ತು ಸಾಹಿತ್ಯ ಚರಿತ್ರೆಯ ಮಹಾ ವಿದ್ವಾಂಸರಾಗಿ ಅವರು ಸಲ್ಲಿಸಿದ ಸೇವೆ ಸಾಹಿತ್ಯ ಮತ್ತು ಸಂಸ್ಕೃತಿ ಲೋಕಕ್ಕೆ ಅನನ್ಯವಾದ ಕೊಡುಗೆಯಾಗಿದೆ. ಸುಮಾರು ೪೦ ವರ್ಷಗಳ ಕಾಲ ಸತತವಾಗಿ ಅವರು ಸಂಶೊಧನೆಯಲ್ಲಿ ನಿರತರಾಗಿದ್ದರು ಅವರ ಸಮಗ್ರ ಸಂಶೋಧನಾ ಲೇಖನಗಳನ್ನು ಇದುವರೆಗೂ ಪ್ರಕಟಿಸಲಾಗದಿರುವುದು ದುರ್ದೈವ. ಅವರ ಲೇಖನಗಳ ಪುಟಪುಟಗಳಲ್ಲಿ ಅವರ ಅಧ್ಯಯನ ತಪಸ್ವಿನ ಮೌಲಿಕ ಫಲಿತಗಳು ಬಿಂಬಿತವಾಗಿವೆ. ಅವರ ವಾದ ವೈಖರಿ, ತಮ್ಮ ವಾದವನ್ನು ಬಹುಶ್ರಮದಿಂದ ಕಲೆಹಾಕಿದ ಆಧಾರಗಳ ಮೂಲಕ ಸಮರ್ಥಿಸುವ ದುಷ್ಟರೂ, ಸತ್ಯ ನಿರೂಪಣೆಯಲ್ಲೂ ಮೆರೆಯುವ ವಿನಯಶೀಲ ಮನಸ್ಸು, ತಮ್ಮ ಪೂರ್ವ ವಾದಗಳಲ್ಲಿ ಕೆಲವು ತಪ್ಪೆಂದು ಅನಿಸಿದಾಗ ಅವುಗಳನ್ನು ಮುಕ್ತ ಮನಸ್ಸಿನಿಂದ ಒಪ್ಪಿಕೊಳ್ಳುವ ಮನಃಪರಿಪಾಕ, ಇತಿಹಾಸ ತಜ್ಞನಿಗೆ ಅಗತ್ಯವಾದ ಪಾರದರ್ಶಕ ಭಾಷಾ ಶೈಲಿ, ಅವುಗಳ ಹಿಂದಿನ ಅವ್ಯಾಜ್ಯವಾದ ಸಂಸ್ಮೃತಿಪ್ರೇಮ ಇವೆಲ್ಲ ಇಂದಿನ ಸಂಶೋಧಕರಿಗೆ ಮಾರ್ಗದರ್ಶಿಯಾಗಿವೆ. ನಮ್ಮ ಸಾಹಿತ್ಯ ಚರಿತ್ರೆಗೆ ಭದ್ರವಾದ ಅಡಿಗಲ್ಲು ಹಾಕಿದ ಇಂತಹ ಹಿರಿಯರನ್ನು ನೆನೆದುಕೊಳ್ಳುವುದು ಮತ್ತು ಅಂದಿನ ಸಂದರ್ಭದಲ್ಲಿ ರಚಿತವಾದ ಅವರ ಬರಹಗಳನ್ನು ಮತ್ತೊಮ್ಮೆ ಹೊಸ ಶೋಧಗಳ ಬೆಳಕಿನಲ್ಲಿ ನಿರ್ಮಮವಾಗಿ ಚರ್ಚಿಸುವುದು ಸಾಹಿತ್ಯಪ್ರಿಯರ ಕರ್ತವ್ಯವಾಗಿದೆ.
ಹಿರಿಯ ಮತ್ತು ಗೌರವಾನ್ವಿತ ಮಹಾವಿದ್ವಾಂಸರಾದ ರಾಜಪುರೋಹಿತರ ೫೦ನೇ ಪುಣ್ಯತಿಥಿಯ ಈ ಸಂದರ್ಭದಲ್ಲಿ ಅವರಿಗೆ ಕೃತಜ್ಞತೆಯ ಕಾಣಿಕೆಯನ್ನು ಅರ್ಪಿಸಲು ಅವರನ್ನು ಕುರಿತ ಈ ಪುಸ್ತಕವನ್ನು ಪ್ರಕಟಿಸಲಾಗುತ್ತಿದೆ. ಅವರ ಹಿರಿಯ ಮಗಳು ಶ್ರೀಮತಿ ಸರೋಜಿನಿ ಕುಲಕರ್ಣಿ ಅವರು ಈ ಬಗ್ಗೆ ನನಗೆ ಬರೆದ ಒಂದು ಪತ್ರ ನನ್ನ ಕರ್ತವ್ಯ ಪ್ರಜ್ಞೆಯನ್ನು ಎಚ್ಚರಿಸಿತು. ಇವರ ಬಗ್ಗೆ ಕೇವಲ ಒಂದು ಸಮಾರಂಭವನ್ನು ಏರ್ಪಡಿಸುವುದಕ್ಕಿಂತ ಅವರನ್ನು ಕುರಿತ ಒಂದು ಕೃತಿಯನ್ನು ಪ್ರಕಟಿಸುವುದು ಅವರ ನೆನಪಿಗೆ ಒಂದು ಕಿರುಕಾಣಿಕೆಯಾಗಬಹುದೆಂದು ಭಾವಿಸಲಾಗಿದೆ. ನನ್ನ ಕೋರಿಕೆಯನ್ನು ಮುನ್ನಿಸಿ ಪ್ರಖ್ಯಾತ ವಿದ್ವಾಂಸರಾದ ಡಾ. ಕೃಷ್ಣ ಕೊಲ್ಹಾರಕುಲಕರ್ಣಿ ಅವರು ಬಹುಪರಿಶ್ರಮದಿಂದ ಮತ್ತು ಅತ್ಯಲ್ಪ ಕಾಲದಲ್ಲಿ ಈ ಕೃತಿಯನ್ನು ಸರಳ, ಸುಂದರವಾಗಿ ಮತ್ತು ರಾಜಪುರೋಹಿತರಿಂದ ಹಿರಿಯ ಚೇತನಕ್ಕೆ ಗೌರವ ಬರುವ ರೀತಿಯಲ್ಲಿ ರಚಿಸಿಕೊಟ್ಟಿದ್ದಾರೆ. ಡಾ. ಕೃಷ್ಣ ಕೊಲ್ಹಾರಕುಲಕರ್ಣಿ ಅವರಿಗೆ ಮತ್ತು ಈ ಸುಸಂದರ್ಭವನ್ನು ನೆನಪಿಗೆ ತಂದುಕೊಟ್ಟ ಶ್ರೀಮತಿ ಸರೋಜಿನಿ ಕುಲಕರ್ಣಿ ಅವರಿಗೆ ವಿಶ್ವವಿದ್ಯಾಲಯ ಆಭಾರಿಯಾಗಿದೆ. ರಾಜಪುರೋಹಿತರ ಸಮಗ್ರ ಬರಹಗಳ ಸಂಗ್ರಹ, ಸಂಪಾದನೆ ಮತ್ತು ಪ್ರಕಟಣೆಗೆ ಈ ಕಿರುಕೃತಿ ನಾಂದಿಯಾಗಲಿ ಎಂದು ಆಶಿಸುತ್ತೇನೆ.
ಡಾ. ಎಚ್‌. ಜೆ. ಲಕ್ಕಪ್ಪಗೌಡ
ಕುಲಪತಿಗಳು
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ೧. ಯಾರು ಈ ರಾಜಪುರೋಹಿತರು? (೧)
ಪೀಠಿಕೆ
ಕೆಲವರಿರುತ್ತಾರೆ. ಅವರಿಗೆ ತಾವು ಮಾಡುವ ಕೆಲಸದಲ್ಲಿಯೆ ಪ್ರೀತಿ, ನಿಷ್ಠೆ. ಅದಕ್ಕಾಗಿ ಅವರಿಗೆ ಇನ್ನಾವುದರ ಪರಿವೆಯೂ ಇರುವುದಿಲ್ಲ. ಬಡತನವಿರಲಿ, ಭಾಗ್ಯತನವಿರಲಿ, ಮಾಡುವ ಕೆಲಸದಲ್ಲಿ ಏನೆಲ್ಲ ಅಡೆತಡೆಗಳು ಬಂದರೂ, ಅವುಗಳನ್ನು ಅವರು ಸಹಿಸಬಲ್ಲರು. ಅದು ಒಂದು ಕೆಲಸಕ್ಕಾಗಿ ಅಂತಲ್ಲ. ಜೀವನಾದ್ಯಂತ ಅದನ್ನೆ ಮಾಡುತ್ತಾರೆ. ಅದೊಂದು ರೀತಿಯ ಹುಚ್ಚು ಎಂದು ಯಾರಿಗೂ ಅನಿಸಬಹುದು. ಅದರೆ ಅದನ್ನು ಅವರು ತಲೆಗೆ ಹಚ್ಚಿಕೊಳ್ಳುವುದಿಲ್ಲ. ತಾವು ಹಿಡಿದ ಕೆಲಸವನ್ನು ಪೂರ್ತಿಗೊಳಿಸುತ್ತಾರೆ. ಅದಕ್ಕಾಗಿ ಇನ್ನೊಬ್ಬರು ಅವರನ್ನು ಹುಚ್ಚ ಎಂದರೂ, ಇನ್ನೊಬ್ಬರೇಕೆ ಮನೆ ಮಂದಿಯೇ ತಲೆಕೆಟ್ಟವ ಅಂದರೂ ಸಹಿಸಿಕೊಳ್ಳುತ್ತಾರೆ. ಕೆಲಸದ ಮೇಲಿನ ಪ್ರೀತಿಯಿಂದ ಅವರು ಅದನ್ನು ತಮ್ಮ ಕರ್ತವ್ಯವೆಂದು ತಿಳಿದು ಮಾಡಿರುತ್ತಾರೆ. ಅಂಥ ವ್ಯಕ್ತಿಗಳು ದೊರೆಯುವುದು ತುಂಬ ವಿರಳ. ಪ್ರಸಿದ್ಧಿ ದುಡ್ಡು ಎರಡನ್ನೂ ಪಡೆಯದೆ ಮಾಡುವ ಕೆಲಸ ಅದು, ಅಂಥ ಒಬ್ಬ ವ್ಯಕ್ತಿ ನಾಲ್ಕು ತಲೆಮಾರುಗಳ ಹಿಂದೆ ಕನ್ನಡ ನಾಡಿನಲ್ಲಿ ಹುಟ್ಟಿಬೆಳೆದು ತೀರಿಹೋಗಿ ಸರಿಯಾಗಿ ಐವತ್ತು ವರುಷಗಳಾದವು. ಅವರು ಕರ್ತವ್ಯಾನಂದ, ಇತಿಹಾಸ ಸಂಶೋಧಕ ನಾರಾಯಣಾಚಾರ್ಯ ಶ್ರೀನಿವಾಸಾಚಾರ್ಯ ರಾಜಪುರೋಹಿತ, ಕನ್ನಡನಾಡು ನುಡಿಗಾಗಿ ತಮ್ಮ ಜೀವನವನ್ನೆ ಮುಡಿಪಿಟ್ಟು ದುಡಿದ ಕನ್ನಡದ ಸಪ್ತರ್ಷಿಗಳಲ್ಲಿ ಅವರೊಬ್ಬರು. ಕನ್ನಡ ಸಾಹಿತ್ಯ, ಇತಿಹಾಸ ಮತ್ತು ಧರ್ಮಗಳ ಕುರಿತು ಪ್ರಾಮಾಣಿಕವಾಗಿ ಚಿಂತನ ಮಂಥನ, ಸಂಶೋಧನ ಮಾಡುವ ಯಾವ ಕನ್ನಾಡಿಗನೂ ಅವರಿಗೊಂದು ‘ಮುಜುರೆ’ ಸಲ್ಲಿಸಿಯೇ ಮುಂದೆ ಹೋಗಬೇಕಾಗುತ್ತದೆ. ಯಾರು ಈ ರಾಜಪುರೋಹಿತರು?
ಹೆಸರಿಗೆ ರಾಜಪುರೋಹಿತರು
ಹೆಸರಿಗೆ ರಾಜಪುರೋಹಿತರು. ಯಾವುದೋ ಕಾಲದಲ್ಲಿ ಇಂದಿನ ಹಾವೇರಿ ಜಿಲ್ಲೆಯ ಹಾವನೂರು, ಅಗಡಿ ಸಂಸ್ಥಾನಿಕರಿಗೆ ಅವರ ಪೂರ್ವಜರು ರಾಜಪುರೋಹಿತರಾಗಿದ್ದರಂತೆ. ಅಂತೆಯೇ ಅದೇ ಅಡ್ಡ ಹೆಸರು ಮುಂದುವರಿಯಿತು. ಅಲ್ಲಿ ನಾರಾಯಣಾಚಾರ್ಯರು ಶ್ರೀನಿವಾಸಾಚಾರ್ಯರ ಕಿರಿಯ ಮಗನಾಗಿ ಹುಟ್ಟಿದರು. ಸರಿಯಾಗಿ ಇಂದಿಗೆ ೧೧೬ ವರುಷಗಳ ಹಿಂದೆ ದಿನಾಂಕ ೧೭.೦೭.೧೮೮೭ರಂದು ಅಗಡಿಯಲ್ಲಿ ಹುಟ್ಟಿದರು. ಅವರಿಗೊಬ್ಬ ಅಣ್ಣ ನರಸಿಂಹಭಟ್ಟರು, ಅವರ ಮನೆತನವೂ ಹಾವೇರಿಯಲ್ಲಿ ಇದೆ. ಅವರು ಭಟ್ಟರು, ಇವರು ಆಚಾರ್ಯರು! ಮಕ್ಕಳು ನಾರಾಯಣಾಚಾರ್ಯರನ್ನು ಕೇಳಿದರೆ ನಕ್ಕು ಸುಮ್ಮನಾಗುತ್ತಿದ್ದರಂತೆ.
ಕನ್ನಡ ನಾಡಿನ ಇತಿಹಾಸವನ್ನು ಹೇಳಿದ ನಾ ಶ್ರೀ ರಾಜಪುರೋಹಿತರು ತಮ್ಮ ಕುರಿತು, ತಮ್ಮ ಮನೆತನದ ಬಗ್ಗೆ ಎಲ್ಲಿಯೂ ಹೇಳಿಕೊಂಡಿಲ್ಲ. ಅದರಿಂದಾಗಿ ಅವರ ಬಾಲ್ಯ ಹೇಗೆ ಕಳೆಯಿತು, ಅವರ ಬಾಲ್ಯ ಸ್ನೇಹಿತರು, ಆ ದಿನಗಳಲ್ಲಿಯೂ ಅವರ ಆಸ್ಥೆ, ಒಲವುಗಳು ಏನಿದ್ದವು ಎಂಬ ಬಗ್ಗೆ ಏನೊಂದು ಗೊತ್ತಾಗುವುದಿಲ್ಲ. ಅಗಡಿಯಲ್ಲೆ ಅವರ ಮನೆತನದವರು ವಾಸಿಸುತ್ತಿದ್ದರು, ಅಲ್ಲಿ ಅವರಿಗೆ ಹೇಳಿಕೊಳ್ಳುವಂಥ ಅಸ್ತಿಪಾಸ್ತಿ ಇರಲಿಲ್ಲ. ಮನೆ, ನಾಲ್ಕೆಂಟು ಜಮೀನುಗಳಿಗೆ ಸೀಮಿತವಾಗಿತ್ತು.
ದಾರ್ಮಿಕ ವಾತಾವರಣದಲ್ಲೆ ಬೆಳೆದ ನಾಶ್ರೀ, ಮಾಸ ತರ್ಪಣದ ಕಾಲಕ್ಕೆ ಗುರುಗಳ ಹೆಸರಿನಲ್ಲಿ ತರ್ಪಣ ಬಿಡುವಾಗ ಕನವಳ್ಳಿಯ ಅಕ್ಕೂರ ಮಾಸ್ತರರ ಹೆಸರಿನಲ್ಲೂ ತರ್ಪಣ ಬಿಡುತ್ತಿದ್ದರಂತೆ, ಅದರಿಂದಾಗಿ, ಅಕ್ಕೂರ ಮಾಸ್ತರರು ಅವರಿಗೆ ಗುರುಗಳಾಗಿದ್ದರು. ಮತ್ತು ಅವರೆ ರಾಜಪುರೋಹಿತರಲ್ಲಿ ಕನ್ನಡ ಭಾಷೆಯ ಬಗ್ಗೆ ಪ್ರೀತಿಯನ್ನು ಹುಟ್ಟಿಸಿದವರೆಂತಲೂ ಹೇಳುತ್ತಾರೆ.
ಕಲಿತದ್ದು ಕೇವಲ ಮುಲ್ಕೀ ಪರೀಕ್ಷೆವರೆಗೆ ಮಾತ್ರ. ಅಂದರೆ ಇಂದಿನ ಕನ್ನಡ ಏಳನೆಯ ವರ್ಗದವರಿಗೆ! ಆದರೆ ಸಾಧಿಸಿದ್ದು ಊಹಗೆ ನಿಲುಕದ್ದು. ಇಂದು ಹೆಮ್ಮೆಯಿಂದ ಹೇಳಿ ಕೊಳ್ಳುತ್ತ ಬಂದ ಸಾವಿರ ವರುಷಗಳಷ್ಟು ಹಳೆಯದಾದ ಕನ್ನಡನಾಡು, ನಾಡವರು, ಭಾಷೆ, ಸಂಕ್ಕೃತಿ ರಾಜಮನೆತನಗಳ ಪ್ರಾಚೀನತೆಯನ್ನು ಮೊಟ್ಟಮೊದಲಿಗೆ ಕಂಡುಹಿಡಿದು ನಮಗೆ ಹೇಳಿದವರು ನಾ. ಶ್ರೀ. ರಾಜಪುರೋಹಿತರು. ಅದನ್ನು ಕಳೆದ ಶತಮಾನದ ಆರಂಭದ ಕಾಲದಲ್ಲಿಯ ಮೈಸೂರು ಸಂಸ್ಥಾನ, ಕನ್ನಡಬಲ್ಲ ಎಲ್ಲೆಡೆಯ ಅತಿರಥ ಮಹಾರಥರಾದ, ಆರ್, ನರಸಿಂಹಚಾರ್ಯರು, ಎಂ. ಎಚ್. ಕೃಷ್ಣ, ಬಿ. ಎಂ. ಶ್ರೀಕಂಠಯ್ಯ ಮೊದಲಾದವರು ಅಂದೆಯೇ ಒಪ್ಪಿಕೊಂಡಿದ್ದಾರೆ. ಬೆಂಗಳೂರಿಗೆ ಕರೆದು ಸನ್ಮಾನಿಸಿದ್ದಾರೆ.
ಸಾಧನೆಗೆ ಡಿಗ್ರಿಗಳ ಅವಶ್ಯಕತೆ ಇಲ್ಲ
ಅಂಥ ಸಾಧನೆಯನ್ನು ಮಾಡಲು ಅವರೇನೂ ಎಂ. ಎ. ಪಾಸಾಗಿರಲಿಲ್ಲ. ಪಿಎಚ್‌.ಡಿಯಂಥ ಪದವಿಯನ್ನು ಪಡೆದಿರಲಿಲ್ಲ. ವಾಸ್ತವದಲ್ಲಿ ಸಾಧನೆಗೆ ಬೇಕಾದ ಪರಿಸರ ವಾತಾವರಣವೂ ಇರಲಿಲ್ಲ. ಆದರೆ ಛಲದಿಂದ ಸಾಧಿಸಬಹುದು ಎಂಬುದನ್ನು ತೋರಿಸಿಕೊಟ್ಟರು. ಒಲವು, ಏಕನಿಷ್ಠೆ, ಉದ್ದೇಶ ಸಾಧನೆಯ ಗುರಿ ಇದ್ದರೆ ಅಂಥದ್ದಕ್ಕೆ ಗೈಡುಗಳು, ಮಾರ್ಗದರ್ಶಕರು ಬೇಕಾಗುತ್ತಾರೆ ಎಂದೇನೋ ಅಲ್ಲ. ಅದೊಂದು ರೀತಿಯ ಸ್ವಯಂ ಉದ್ಭವ ಲಿಂಗವಿದ್ದಂತೆ. ಉದ್ಭವ ಗಣೇಶ, ಈಶ್ವರಲಿಂಗ, ಹನುಮಂತ, ವೀರಭದ್ರ ಮೊದಲಾದ ದೇವರುಗಳ ಬಗ್ಗೆ ಅಲ್ಲಲ್ಲಿ ಕೇಳುತ್ತಿರುತ್ತೇವೆ. ದಿನದಿನಕ್ಕೆ ಬೆಳೆಯುತ್ತಿರುವ ಪವಾಡಗಳಿಗೂ ಲೆಕ್ಕವಿಲ್ಲ. ಅದರಲ್ಲಿ ಎಷ್ಟು ನಿಜ ಎಷ್ಟು ಸುಳ್ಳು? ಗೊತ್ತಿಲ್ಲ. ಆದರೀ ಶೂನ್ಯದಲ್ಲಿ ಹುಟ್ಟಿ ಸ್ವಯಂ ಪ್ರೇರಣೆಯಿಂದ, ಸತತ ಪ್ರಯತ್ನದಿಂದ ಹಂತಹಂತವಾಗಿ ಬೆಳೆದು ಒಂದು ಜನಾಂಗಕ್ಕೆ, ಒಂದು ನಾಡಿಗೆ ಮಾದರಿಯಾಗಿ ಗಗನಾಕಾರವಾಗಿ ಬೆಳೆದು ನಿಲ್ಲುವಂಥ ವ್ಯಕ್ತಿತ್ವ ನಾ ಶ್ರೀ ರಾಜಪುರೋಹಿತರದು.
“ಅಕ್ಕಿ ಜೋಳಗಳಿಲ್ಲವೆಂದು ಹೆಂಡತಿ ಕನಲಿ
ದುರದುರನೆ ನೋಡಿರಲು ನಿನ್ನ ಮೊಗವ
ಶೂನ್ಯ ಮಂಟಪವಾವ ತಾಣದಲ್ಲಿತ್ತೆಂಬು
ದನು ಕಂಡನೆಂದು ನೀ ತಾಳ್ದೆ ಸೊಗವ”
ವಿನಾಯಕ ಕೃಷ್ಣ ಗೋಕಾಕ ಅವರ ಸುಪ್ರಸಿದ್ಧ ಕವನ ಸಂಕಲನ, ‘ಬಾಳದೇಗುಲ’ ದಲ್ಲಿ ಬರುವ ಕವಿತೆಯೊಂದರ ನಾಲ್ಕು ಸಾಲುಗಳಿವು. ಕವಿತೆಯ ಹೆಸರು ‘ಜ್ಞಾನಿ’, ಅದು ನಾ. ಶ್ರೀ ರಾಜಪುರೋಹಿತರ ಕುರಿತಾಗಿಯೇ ಬರೆದ ೩೨ ಸಾಲುಗಳ ಪದ್ಯ. ಅವರ ಸಮಗ್ರಜೀವನ ಚಿತ್ರವನ್ನೆ ನೀಡುತ್ತದೆ. ಮನೆಯಲ್ಲಿ ಕಿತ್ತು ತಿನ್ನುವ ಬಡತನ. ಹೆಂಡತಿ, ಮನೆತುಂಬ ಮಕ್ಕಳು ಬದುಕಿನುದ್ದಕ್ಕೂ ಅಕ್ಕಿ – ಜೋಳಗಳಿಗಾಗಿ ಪರಿತಪಿಸಿದ ಜೀವ ಅದು. ಆದರೆ ಅದಕ್ಕಾಗಿಯೇ ಬಂದಿರುವ ಜೀವ ಎಂದಿಗೂ ತಿಳಿಯಲಿಲ್ಲ. ಹುಟ್ಟಿ ಬಂದಮೇಲೆ ಆಹಾರ, ನಿದ್ರೆ, ಮೈಥುನಗಳು ಪ್ರಕೃತಿ ಸಹಜ ಅಗತ್ಯಗಳು. ಬಹುತೇಕವಾಗಿ ಅದಕ್ಕಾಗಿಯೇ ಹುಟ್ಟಿಬಂದವೆಂದು ತಿಳಿದುಕೊಳ್ಳುವ ಜೀವಗಳೇ ಅಧಿಕ. ಮಾಡುವ ಕೆಲಸಗಳೆಲ್ಲ ಈ ಮೂರರ ಸುತ್ತಲೇ ತಿರುಗುತ್ತವೆ. ಈ ಮೂರರ ವ್ಯತಿರಿಕ್ತ ಏನೆಲ್ಲ ಸಾಧಿಸಬಹುದು ಎಂದು ತೋರಿಸಿದವರು ನಾ ಶಿ ರಾಜಪುರೋಹಿತರು.
ರಾಜಪುರೋಹಿತರು ಯಾರ ಪ್ರಭಾವದಿಂದ ಇಷ್ಟೆಲ್ಲ ಕೆಲಸ ಮಾಡಿದರು? ಯಾವುದಾದರೂ ಪುಸ್ತಕ, ಅಥವಾ ಇನ್ನೇನಾದರೂ ಅವರನ್ನು ಈ ದಾರಿಯಲ್ಲಿ ತಂದಿತೆಂದು ಹುಡುಕಲು ಹೋದರೆ ಅದು ಹುಚ್ಚುತನದ ಕೆಲಸವಾದೀತು. ಅವರ ಚರಿತ್ರೆಯನ್ನು ನೋಡಲು ಹೋದಾಗ, ಪ್ರಾಥಮಿಕ ಶಾಲೆಯಲ್ಲಿ ಅವರಿಗೆ ಕಲಿಸದ ಕನವಳ್ಳಿಯ ಅಕ್ಕೂರ ಮಾಸ್ತರರನ್ನು ಬಿಟ್ಟರೆ, ಇನ್ನಾರ ಹೆಸರೂ ಸಿಗುವುದಿಲ್ಲ. ಧಾರವಾಡ ಜಿಲ್ಲೆಗೇ ಪ್ರಥಮರಾಗಿ ಮುಲ್ಕೀ ಪರೀಕ್ಷೆಯನ್ನು ಪಾಸಾದ ಮೇಲೆ ಗುರುಗಳ ಇಚ್ಚೆಯಂತೆ ಮೂರು ವರ್ಷ ಶಿಕ್ಷಕ ವೃತ್ತಿಯ ಬೇಸಿಕ್‌ ಟ್ರೇನಿಂಗ್‌ಗೆ ಹೋದರು. ಅಂದಿನ ದಿನಗಳಲ್ಲಿ ಆ ವೃತ್ತಿಗೆ ಹೋಗುವುದೂ ಒಂದು ಗೌರವದ ವೃತ್ತಿಯಾಗಿತ್ತು. ತರಬೇತಿ ಮುಗಿದ ಅನಂತರ ೧೯೦೫ರಲ್ಲಿ ಕನ್ನಡ ಶಾಲೆಯ ಶಿಕ್ಷಕರಾಗಿ ನೌಕರಿ ಪ್ರಾರಂಭಿಸಿದರು. ಅದನ್ನೇ ಮುಂದುವರಿಸಿದ್ದರೆ ತುತ್ತು ಅನ್ನಕ್ಕಾಗಿ ಜೀವನದುದ್ದಕೂ ಪರಿತಪಿಸಬೇಕಾಗಿರಲಿಲ್ಲ. ಅದರೆ ಹಾಗೆ ಮುಂದುವರಿದಿದ್ದರೆ ಕನ್ನಡಕೊಬ್ಬ ಕರ್ತವ್ಯಾನಂದ ದೊರಕುತ್ತಿದ್ದನೋ ಇಲ್ಲವೋ ಎಂಬುದು ಬೇರೆ ಪ್ರಶ್ನೆ.
ಆದಾಗ ದೇಶದಲ್ಲಿ ರಾಜಕೀಯ ಜಾಗೃತಿಯ ದಿನಗಳು. ಲೋಕಮಾನ್ಯ ತಿಳಕರು ಮತ್ತು ಅವರ ಕೇಸರಿ ಪ್ರತ್ರಿಕೆ ಉತ್ತರ ಕರ್ನಾಟಕದ ಅಕ್ಷರಬಲ್ಲ ಎಲ್ಲರಿಗೂ ಪರಿಚಿತವಾದ ಹೆಸರುಗಳು. ತರುಣ ವಯಸ್ಸಿನ ಪ್ರತಿಭಾವಂತ ರಾಜಪುರೋಹಿತರು ಅವರ ಪ್ರಭಾವದಿಂದ ಹೊರಗೆ ಉಳಿಯಲು ಸಾಧ್ಯವೇ ಇರಲಿಲ್ಲ. ದೇಶದ ಪಾರತಂತ್ರ್ಯ, ಬ್ರಿಟಿಷರ ದಬ್ಬಾಳಿಕೆ, ತಿಳಿಕರ ನೇರ ನುಡಿಗಳು, ಕೇಸರಿ ಪತ್ರಿಕೆಯಲ್ಲಿ ಬರುವ ಸ್ಫುಟ ಲೇಖನಗಳು ರಾಜಪುರೋಹಿತರ ಮೇಲೆ ತುಂಬ ಪ್ರಭಾವ ಬೀರಿದವು. ಅಷ್ಟು ಹೊತ್ತಿಗೆ ವಂಗಭಂಗ ಚಳುವಳಿ ಪ್ರಾರಂಭವಾಯಿತು. ರಾಜಪುರೋಹಿತರು ಪತ್ರಿಕೆಗಳಿಗೆ ತಮ್ಮ ಅನಿಸಿಕೆಗಳನ್ನು ಬರೆಯುತ್ತಿದ್ದರಂತೆ ಅಂಥದೊಂದು ಅನಿಸಿಕೆ ‘ಆಗಿನ ಸರಕಾರದ ದೃಷ್ಟಿಯಲ್ಲಿ ಅಪರಾಧವೆಂದಾಯಿತು’ ರಾಜಪುರೋಹಿತರಿಗೆ ಕ್ಷಮೆ ಕೇಳಲು ಅಧಿಕಾರಿಗಳು ಒತ್ತಾಯಿಸಿದರು. ಸ್ವಾಭಿಮಾನಿ, ದೇಶಾಭಿಮಾನಿ ನಾ. ಶ್ರೀ ‘ಕ್ಷಮೆ ಕೇಳುವ ಪ್ರಶ್ನೆಯೇ ಇಲ್ಲ’ ಎಂದರು. ಸರಿ, ನೌಕರಿಯಿಂದ ತೆಗೆದರು. ಮೂರು ವರುಷಗಳ ತರಬೇತಿಯ ಹಣವನ್ನು ಹಿಂತಿರುಗಿಸಲು ಸರಕಾರಿ ಆಜ್ಞೆಯಾಯಿತು. ಅದಕ್ಕೆ ನಾ. ಶ್ರೀ ಅವರು ‘ಕೆಲಸವನ್ನು ಬಿಟ್ಟಿದ್ದು ನಾನಲ್ಲ ಬಿಡಿಸಿದ್ದು ನೀವು. ಹಣವನ್ನು ಹಿಂತಿರುಗಿಸುವ ಪ್ರಶ್ನೆಯೇ ಇಲ್ಲ’ ಎಂದು ಉತ್ತರಿಸಿ ಹೊರಬಂದರು. ಇದು ನಡೆದದ್ದು ೧೯೦೮ – ೯ರ ಕಾಲದಲ್ಲಿ. ಆಗ ಅವರಿಗೆ ಇಪ್ಪತ್ತರ ಹರೆಯ. ಮತ್ತೆ ಅವರು ಜೀವಂತ ಇರುವವರೆಗೆ ಸರಕಾರಿ ನೌಕರಿಯತ್ತ ಕಣ್ಣು ಹಾಕಲಿಲ್ಲ.
ಕರ್ನಾಟಕದ ಕುಲಪುರೋಹಿತರರೆಂದೆ ಹೆಸರಾದ ಆಲೂರು ವೆಂಕಟರಾಯರು ಆ ದಿನಗಳಲ್ಲಿ, ಧಾರವಾಡದಲ್ಲಿ ರಾಷ್ಟ್ರೀಯ ಶಾಲೆಯೊಂದನ್ನು ನಡೆಸುತ್ತಿದ್ದರು. ಅಲ್ಲಿ ಶಿಕ್ಷಕರೆಂದು ಕೆಲಸ ಮಾಡಲು ಆಲೂರರನ್ನು ಕಂಡರು. ಅದುವೆ ಉಭಯತರ ಮೊದಲ ಭೆಟ್ಟಿಯಾಗಿತ್ತು. ಹುಡುಗನಂತಿದ್ದ ರಾಜಪುರೋಹಿತರನ್ನು ಕಂಡು ಆಲೂರರು ಕಲಿಯಬೇಕೆಂದು ಬಂದಿರಬೇಕು ಎಂದುಕೊಂಡರಂತೆ. ಅನಂತರದ ದಿನಗಳಲ್ಲಿ ವೆಂಕಟರಾಯರು ಅದನ್ನು ನೆನಪಿಸಿಕೊಂಡು ಹೇಳುತ್ತಿದ್ದರು.
‘ಕ್ಲಾಸಿಗೆ ಸೇರಬೇಕೆಂದಿರುವೆಯಾ?’ ಎಂದರಂತೆ ಆಲೂರರು.
‘ಹೌದು! ಕಲಿಯಲಿಕ್ಕಲ್ಲ, ಕಲಿಸಲು’ ಎಂದರಂತೆ ರಾಜಪುರೋಹಿತರು. ಆ ದಿನದಿಂದಲೇ ಅವರು ಅಲ್ಲಿ ಶಿಕ್ಷಕರಾಗಿ ಸೇರಿಕೊಂಡರು. ಕಲಿಸುವ ವಿಷಯದಲ್ಲಿ ಅತ್ಯಂತ ಆಸ್ಥೆಯಂತೆ. ಹಾಗೆ ಅವರಿಂದ ಕಲಿತವರಲ್ಲಿ ವರಕವಿ ಬೇಂದ್ರೆಯವರೂ ಒಬ್ಬರು. ಮುಂದಿನ ದಿನಗಳಲ್ಲಿ ಶಿಷ್ಯನ ಮೇಲೆ ತುಂಬ ಪ್ರೀತಿ. ‘ಸರಕಾರದ ದಬ್ಬಾಳಿಕೆಯ ಮೂಲಕ ಆ ಶಾಲೆ ಹಳ್ಳ ಕೂಡಿದಾಗ ರಾಜಪುರೋಹಿತರು ಮತ್ತೆ ಕೆಲಸವಿಲ್ಲದವರಾದರು.’ ಆದರೆ ಆಲೂರು ವೆಂಕಟರಾಯರ ಸಂಪರ್ಕದಿಂದ ಮತ್ತು ಅವರ ತಂದೆಯವರಾದ ಭೀಮರಾಯರೊಂದಿಗಿನ ಚರ್ಚೆಯಿಂದಾಗಿ ರಾಜಪುರೋಹಿತರಿಗೆ ಕರ್ನಾಟಕದ ಗತವೈಭವದ ಹುಚ್ಚು ಒಂದಿಷ್ಟು ಹಿಡಿದಿತ್ತು. ಮಹಾರಾಷ್ಟ್ರದ ಇತಿಹಾಸದತ್ತ ಒಲವು ಬೆಳೆದಿತ್ತು. ಜ್ಞಾನಲಾಲಸೆಯಿಂದಾಗಿ ತಮ್ಮ ಬಹುತೇಕ ಸಮಯವನ್ನು ಓದುವುದರಲ್ಲಿ ಕಳೆಯಹತ್ತಿದರು. ಅದರ ಪ್ರತಿಫಲವಾಗಿ ಅವರ ಮೊದಲ ಪುಸ್ತಕ ‘ದಾನಧರ್ಮ ಪದ್ಧತಿ’ ಹೊರಬಂದಿತು. ೧೯೧೦ರಲ್ಲಿ ಅದನ್ನು ಆಲೂರು ವೆಂಕಟರಾಯರೇ ಪ್ರಕಟಿಸಿದ್ದಾರೆ. ಆ ಕಾಲದಲ್ಲಿಯೆ ಅದು ತೆಲುಗುಭಾಷೆಗೆ ಅನುವಾದವಾಗಿ ಪ್ರಕಟವಾಗಿತ್ತು. ಕಳೆದ ವರುಷ ಅವರ ಕೊನೆಯ ಮಗಳು ಪುಸ್ತಕದ ಮರು ಪ್ರಕಟನೆಯನ್ನು ಮಾಡಿದ್ದಾರೆ.
ಪ್ರಸ್ತಾವನೆಯಲ್ಲಿ ರಾಜಪುರೋಹಿತರು ‘ದಾನಧರ್ಮವೆಂಬುದಕ್ಕೆ ಎರಡು ಮುಖಗಳಿರುವವು. ಒಂದು ಮುಖ ಆಧ್ಯಾತ್ಮಿಕ (ಅಂತರಂಗ) ಉನ್ನತಿ. ಎರಡನೆಯ ಮುಖ ಸಾಮಾಜಿಕೋನ್ನತಿ (ಬಹಿರಂಗ)’ ಎಂದು ಹೇಳಿದ್ದಾರೆ. ಪುಸ್ತಕವನ್ನು ಬರೆದ ಉದ್ದೇಶ ಸ್ಪಷ್ಟವಾಗಿದೆ. ಸಾರ್ವಜನಿಕ ಸೇವೆಯನ್ನು ಮಾಡಬೇಕು ಎಂಬವರಿಗೆ ಇಂದಿಗೂ ಕೈದೀವಿಗೆಯಾಗಿದೆ. ನಮ್ಮ ಪ್ರಾಚೀನರು ಈ ವಿಷಯದಲ್ಲಿ ಏನು ಹೇಳಿದ್ದಾರೆಂಬುದನ್ನು ಮೊದಲು ವಿವರಿಸಿದ್ದಾರೆ. ಅನಂತರ ಹಿಂದಿನ ಮತ್ತು ಅಂದಿನವರೆಗಿನ ಹಲವು ದಾನಶೂರರ ಚರಿತ್ರೆಗಳನ್ನು ಕೊಟ್ಟಿದ್ದಾರೆ. ಸುಮಾರು ೧೦೦ ಪುಟಗಳ ಪುಟ್ಟ ಪುಸ್ತಕದಿಂದ ರಾಜಪುರೋಹಿತರ ವ್ಯಾಸಂಗ ವೈವಿಧ್ಯತೆಯನ್ನು ಕಾಣಬಹುದು. ಮತ್ತು ಅಂಥ ಬಿಸಿ ರಕ್ತದ ವಯಸ್ಸಿನಲ್ಲಿಯೆ ಅವರಲ್ಲಿ ಎಂಥ ಉದಾತ್ತ ಧ್ಯೇಯ ಬೆಳೆದಿತ್ತು ಎಂಬುದನ್ನು ಕಾಣಬಹುದು. ಆ ದಿಸೆಯಲ್ಲಿಯೇ. ಅವರು ಮುಂದೆ ಬೆಳೆದರು ಎಂಬುದನ್ನು ಕಾಣಬಹುದಾಗಿದೆ.
ಈ ದಿನಗಳನ್ನು ನೆನೆಸುತ್ತ ಬೇಂದ್ರೆ ಅವರು ಒಂದೆಡೆ ಹೇಳುತ್ತಾ ‘ದಿವಂಗತ ರಾಜಪುರೋಹಿತರು ನನಗೆ ವಯಸ್ಸಿನಿಂದ ಹಿರಿಯರು. ಅವರು ನಮ್ಮ ಊಟದ ಮನೆಯಲ್ಲೆ ಊಟ ಮಾಡಿಕೊಂಡು ಇದುರಿನ ಶ್ರೀ ಅಲೂರು ವೆಂಕಟರಾಯರ ಮನೆಯಲ್ಲಿ ನಿವಾಸವಿದ್ದು, ಹಗಲ್ಲೆಲ್ಲವನ್ನೂ ನಮ್ಮ ಮನೆಯ ಬದಿಯ ಅಟ್ಟದ ಮೇಲೆ ವಾಚನಾಲಯದಲ್ಲಿ ವಿದ್ಯಾ ವ್ಯಾಸಂಗದಲ್ಲಿ ಕಾಲ ಕಳೆಯುತ್ತಿದ್ದರು. ಆ ಕಾಲವೆಂದರೆ ರಾಷ್ಟ್ರೀಯ ಚಳುವಳಿಯ ದಿನಗಳು. ಶ್ರೀ ಆಲೂರವರ ರಾಷ್ಟ್ರೀಯ ವಿದ್ಯಾಲಯಕ್ಕೆ ಶಿಕ್ಷಕರೆಂದು ಬಂದರು. ಆ ವಿದ್ಯಾಲಯವು ಹೇಗೋ ಮುಗಿತಾಯಗೊಂಡರೂ ಅವರ ವಿದ್ಯಾವ್ಯಾಸಂಗವು ಮಾತ್ರ ಮುಮ್ಮುಡಿ ಉತ್ಸಾಹದಿಂದ ಮುಂದೆ ಸಾಗಿತ್ತು. ಮಹಾರಾಷ್ಟ್ರ ಬಂಗಾಲ ಈ ದೇಶದೊಳಗಿನ ಚಟುವಟಿಕೆಗಳ ಬಗ್ಗೆ ಅವರಿಗೆ ತುಂಬಾ ಆದರವಿತ್ತು. ಇತಿಹಾಸ ಸಂಶೋಧನದ ಪೂವ ಸಿದ್ಧತೆಯನ್ನು ಅವರ ವಾಚನಾಲಯ ಗರುಡಿಯಲ್ಲಿ ಮಾಡಿದರು. ರಾಜಪುರೋಹಿತರು ಮಿತಭಾಷಿಗಳು, ಎಕಾಂತ ಪ್ರಿಯರು ಚಿಂತನಶೀಲರು. ಅವರು ಹತ್ತು ಜನರಲ್ಲಿ ನಗುವಾಗಲು ಮುಖ ಕೆಳಗೆ ಹಾಕಿ ಪ್ರಹಾಸ್ಯವೆನಿಸಿದಂತೆ ‘ಸ್ಮಿತ’ ಮಾಡುತ್ತಿದ್ದರು. ಅವು ಅವರ ಬ್ರಹ್ಮಚರ್ಯದ ನಿತಾಂತ ದಿನಗಳು. ಈ ಕಾಲದಲ್ಲಿಯೇ ಅವರು ವಿದ್ಯಾರಣ್ಯ ಪ್ರಬಂಧ, ‘ದಾನಧರ್ಮಪದ್ಧತಿ’ ಗಳನ್ನು ಸಜ್ಜುಗೊಳಿಸಿದರು ಎಂದು ಮುಂತಾಗಿ ರಾಜಪುರೋಹಿತರ ಬ್ರಹ್ಮಚರ್ಯದ ದಿನಗಳನ್ನು ಬಣ್ಣಿಸಿದ್ದಾರೆ.[1]
ಶ್ರೀ ದ. ರಾ. ಬೇಂದ್ರೆ ಅವರ ಮಾತುಗಳನ್ನು ಪುಷ್ಟೀಕರಿಸುವಂತ, ಶ್ರೀ ಅಲೂರ ವೆಂಕಟರಾಯರು ರಾಜಪುರೋಹಿತರ ಬಗ್ಗೆ ಹೇಳುತ್ತ, (ನೌಕರಿ ಹೋದದ್ದರ ಬಗ್ಗೆ ) “….. ಆ ಬಗ್ಗೆ ಅವರು ಧೃತಿಗೆಡಲಿಲ್ಲ. ಅವರ ಲಗ್ನವಾಗಿದ್ದಿಲ್ಲ. ಬ್ರಹ್ಮಚರ್ಯದಿಂದ ಇದ್ದು ಏನಾದರೂ ಧರ್ಮಸೇವೆ ಅಥವಾ ದೇಶಸೇವೆ ಮಾಡಬೇಕೆಂದು ಯೋಚಿಸಿದರು. ನಮ್ಮ ಮನೆಯೇ ಅವರ ಮನೆ, ಹೆಸರಿಗೆ ಮಾತ್ರ ಬೇರೆ ಕಡೆಗೆ ಊಟಮಾಡಿ ನಮ್ಮ ಮನೆಯಲ್ಲಿದ್ದ ನನ್ನ ‘ಭಾರತ ಪುಸ್ತಕಾಲಯ’ ವೆಂಬ ಭಂಡಾರದೊಳಗಿನ ಕನ್ನಡ ಮರಾಠೀ ಪುಸ್ತಕಗಳನ್ನೆಲ್ಲ (ಅವರಿಗೆ ಇಂಗ್ಲಿಷ್‌ ಬರುತ್ತಿರಲಿಲ್ಲ) ಓದಿಬಿಟ್ಟರು. ೧೯೦೭ ಇಸ್ವಿಯಲ್ಲಿ ನಾನು ಶ್ರೀ ವಿದ್ಯಾರಣ್ಯರ ಚರಿತ್ರೆ ಬರೆದಿದ್ದೆ. ಅವರಿಗೂ ಇತಿಹಾಸದ ಕಡೆಗೆ ಒಲವು ಹುಟ್ಟಿತು. ಅದರಲ್ಲಿಯೂ ಸಂಶೋಧನ ಕಾರ್ಯವು ಅವರ ಮನಸ್ಸನ್ನು ಪೂರಾ ಸೆಳೆಯಿತು’ ಎಂದಿದ್ದಾರೆ.[2]
ಜ್ಞಾನದ ಹಸಿವು ಇದ್ದವನಿಗೆ ಹೊಟ್ಟೆಯ ಹಸಿವಿನ ಮೇಲೆ ಲಕ್ಷ್ಯವಿರುವುದಿಲ್ಲ ಎಂಬುದು ರಾಜಪುರೋಹಿತರು ತೋರಿಸಿಕೊಟ್ಟಿದ್ದಾರೆ. ಈ ದಿನಗಳಲ್ಲಿ ರಾಜಪುರೋಹಿತರ ಓದು ಇಬ್ಬಗೆಯದಾಗಿತ್ತು. ಒಂದುಕಡೆಗೆ ಅಂದು ಪ್ರಚಲಿತದಲ್ಲಿದ್ದ ರಾಮಕೃಷ್ಣ ಪರಮ ಹಂಸರು, ವಿವೇಕಾನಂದರು, ಆದಾಗ ಆಧ್ಯಾತ್ಮರಂಗದಲ್ಲಿ ಉದಯಿಸುತ್ತಿದ್ದ ಶ್ರೀ ಅರವಿಂದ ಘೋಷ್‌ರ ವಿಚಾರಗಳ ಜೊತೆಗೆ ತಾವು ನಂಬಿಕೊಂಡು ಬಂದ ಕಾಣ್ವಮತ ಧರ್ಮ, ತತ್ವಜ್ಞಾನಗಳ ಅಭ್ಯಾಸ ನಡೆದಿತ್ತು. ಇನ್ನೊಂದು ಕಡೆಗೆ ಕರ್ನಾಟಕವನ್ನು ಹುಡುಕುತ್ತಿದ್ದರು. ಅಂದಿನ ದಿನಗಳೆಂದರೆ ಇಡೀ ದೇಶದಲ್ಲಿಯೆ ಒಂದು ಬಗೆಯ ಮರಾಠಿ ಪ್ರಾಬಲ್ಯದ ದಿನಗಳು, ರಾಜಪುರೋಹಿತರು ಇದ್ದ ಮುಂಬಯಿ ಕರ್ನಾಟಕವು ದಕ್ಷಿಣ ಮಹಾರಾಷ್ಟ್ರ ಎಂದೇ ಹೆಸರಾಗಿತ್ತು. ಇಡೀ ಭರತಖಂಡದಲ್ಲಿ ಇತಿಹಾಸವಿದ್ದ ರಾಜ್ಯಗಳೆಂದರೆ ಪೂರ್ವದಲ್ಲಿ ಬಂಗಾಲ ಪಶ್ಚಿಮದಲ್ಲಿ ಮಹಾರಾಷ್ಟ್ರ, ಉತ್ತರದಲ್ಲಿ ಪಂಜಾಬ, ಲಾಲಬಾಲಪಾಲರ ದಿನಗಳವು, ಸ್ವಾತಂತ್ರ್ಯ ಸಂಗ್ರಾಮದಲ್ಲಿ ಮುಂಚೂಣಿಯಲ್ಲಿದ್ದವರೂ ಈ ರಾಜ್ಯದ ಜನಗಳು. ಕಾವ್ಯಸಾಹಿತ್ಯ ಮತ್ತು ಸಂಗೀತಗಳಲ್ಲಿ ಬಂಗಾಲ ಮಹಾರಾಷ್ಟ್ರಗಳೇ ಎರಡು ರಾಜ್ಯಗಳು ಎಂಬ ಅನಿಸೆಕೆ ದೇಶದಾದ್ಯಂತ ಇತ್ತು.
ಮಹಾರಾಷ್ಟ್ರದ ಪುಣೆಯಲ್ಲಿ ಭಾರತ ಇತಿಹಾಸ ಸಂಶೋಧಕ ಮಂಡಳವು ಪ್ರಾರಂಭವಾಗಿತ್ತು. ಹಿಂದೂ ರಾಷ್ಟ್ರ ಪುನರುತ್ಥಾನದ ಅಧಿನಾಯಕ ಶಿವಾಜಿಯ ಅಭ್ಯಾಸ, ಆತನ ನಾಯಕತ್ವ ಭಾರತದಾದ್ಯಂತ ದುಮದುಮಿಸುತಿತ್ತು. ಹೆಸರಿಗೆ ಭಾರತ ಇತಿಹಾಸ ಸಂಶೋಧನ ಮಂಡಳವಾಗಿದ್ದರೂ ಅಭ್ಯಾಸ ಮಹಾರಾಷ್ಟ್ರ ಇತಿಹಾಸ ಸಂಶೋಧನಕ್ಕೆ ಬಹುತೇಕ ಮೀಸಲಾಗಿತ್ತು.
ಕರ್ನಾಟಕಕ್ಕೆ ಇತಿಹಾಸವೇ ಇಲ್ಲ. ಸಾಹಿತ್ಯವಿಲ್ಲ. ಸಂಗೀತವಿಲ್ಲ ಎಂಬುಷ್ಟು ಕೀಳಿರಿಮೆ ಕನ್ನಡಿಗರಲ್ಲಿ. ಮರಾಠೀ ಪ್ರಭಾವದ ಮುಂಬಯಿ ಕರ್ನಾಟಕದ ಜಿಲ್ಲೆಗಳಲ್ಲಿ ಮರಾಟಿಗರ ಅಹಂ ಎಲ್ಲೆ ಮೀರಿದ ದಿನಗಳವು. ಧಾರವಾಡ ಬಿಜಾಪುರಗಳಲ್ಲಿ ಪ್ರಾದೇಶಿಕ ಭಾಷೆಯ ಶಾಲೆಗಳನ್ನು ತೆರೆಯಬೇಕು ಎಂದು ಅಂದಿನ ಬ್ರಿಟಿಷ್‌ ಸರಕಾರ ಈ ಜನರ ಮೇಲೆ ಉಪಕಾರ ಮಾಡುವಂತೆ ಆದೇಶ ಹೊರಡಿಸಿದಾಗ ಇಲ್ಲಿ ಮರಾಠಿ ಶಾಲೆಗಳನ್ನು ಪ್ರಾರಂಬಿಸುವಷ್ಟರ ಮಟ್ಟಿಗೆ ಮರಾಠಿಮಯವಾಗಿತ್ತು. ಆದಿನಗಳಲ್ಲಿ ಮಹಾರಾಷ್ಟ್ರದ ಕೇಸರಿ ಮರಾಠಿ ದಿನಪತ್ರಿಕೆಯ ಸಂಪಾದಕರಾದ ನ. ಚಿ. ಕೇಳಕರ ಅವರು ಮರಾಠಿ ಭಾಷೆಯ ಇತಿಹಾಸದ ಬಗ್ಗೆ ಲೇಖನಗಳನ್ನು ಆಮಂತ್ರಿಸಿದ್ದರು. ಆ ಹೊತ್ತಿಗಾಗಲೇ ಮಹಾರಾಷ್ಟ್ರದ ಇತಿಹಾಸದಲ್ಲಿ ಕರ್ನಾಟಕ ಇತಿಹಾಸದ ಬಗ್ಗೆ ಸಾಕಷ್ಟು ತಪ್ಪು ಅಭಿಪ್ರಾಯಗಳನ್ನು ಡಾ. ಭಾಂಡಾರಕರ ಅವರಂಥವರೇ ಮಾಡಿದ್ದನ್ನು ರಾಜಪುರೋಹಿತರು ಗಮನಿಸಿದ್ದರು. ಈಗ ಮರಾಠಿ ಭಾಷೆಯ ಇತಿಹಾಸದಲ್ಲಿ ಕನ್ನಡ ಭಾಷೆ ಕರುಗುವುದು ನಿಶ್ಚಿತವೆಂದು ತಿಳಿದರೋ ಏನೋ. ರಾಜಪುರೋಹಿತರು ಮರಾಠಿಯಲ್ಲೆ ವಾಚಕನ ಪತ್ರ ವಿಭಾಗದಲ್ಲಿ ಲೇಖನಗಳನ್ನು ಬರೆಯಯೊಡಗಿದರು. ಸಂಪಾದಕರು ಈ ಲೇಖನಗಳಿಗೆ ‘ಮಹಾರಾಷ್ಟ್ರ ವ ಕರ್ನಾಟಕ’ ಎಂಬುದಾಗಿ ವಿಶೇಷ ತಲೆಬರಹಕೊಟ್ಟು ಅವುಗಳನ್ನು ಪ್ರಕಟಿಸಿದರು. ಎರಡು ವರುಷಗಳ ಕಾಲಾವಧಿಯಲ್ಲಿ ರಾಜಪುರೋಹಿತರು ಒಟ್ಟು ಏಳು ಲೇಖನಗಳನ್ನು ಬರೆದರು.
ಈ ಬಗ್ಗೆ ಶ್ರೀ ಬೆಂದ್ರೆ ಅವರು ನೆನಪಿಸಿಕೊಳ್ಳುತ್ತ ‘ನಮ್ಮ ಅಜ್ಜಿ ತೀರಿಕೊಂಡಮೇಲೆ ಅದೇ ಕಾಲಕ್ಕೆ ನಾನು ಮ್ಯಾಟ್ರಿಕ್ಯುಲೇಶನ್ ಮುಗಿಸಿದ್ದು, ನಮ್ಮ ಚಿಕ್ಕಪ್ಪನಿದ್ದ ಪೂನಾ ಪಟ್ಟಣಕ್ಕೆ ಮುಂದಿನ ವಿದ್ಯಾಭ್ಯಾಸಕ್ಕಾಗಿ ಹೋದೆನು. ರಾಜಪುರೋಹಿತರೂ ಬೇಗನೆ ಧಾರವಾಡ ಬಿಟ್ಟು ಬಡೋದಾ ಕಾಶೀ ಮೊದಲಾದ ವಿದ್ಯಾಸ್ಥಾನಗಳಲ್ಲಿ ಕೆಲಕಾಲ ಕಳೆದು ಸ್ಪಲ್ಪ ತೀರ್ಥಯಾತ್ರೆಯನ್ನು ಮಾಡಿ….. ಮಧ್ಯ ಪೂನಕ್ಕೂ ಬಂದರು. ನಾನಾಗ ಇನ್ನೂ ಪೂನಾದಲ್ಲೇ ಇದ್ದೆ. ಈ ಪೂನಾದ ಸಂದರ್ಶನ ಅವರ ಕರ್ನಾಟಕ ಮಹಾರಾಷ್ಟ್ರವೆಂಬ ಲೇಖನಮಾಲೆಗೆ ಕಾರಣವಾಯಿತು. ಅಷ್ಟೆ, ಪೋದಾರ, ರಾಜವಾಡೆ, ಚಾಂದೋರಕರ ಮೊದಲಾದ ಇತಿಹಾಸತಜ್ಞರ ಮೈತ್ರಿಯೂ ಆಯಿತು. ಎಂದಿದ್ದಾರೆ.[3]
ಈ ಲೇಖನಗಳಲ್ಲಿ ರಾಜಪುರೋತಹಿರು ಪ್ರಾಚೀನ ಕರ್ನಾಟಕದ ಗಡಿಗಳನ್ನು, ದಕ್ಷಿಣ ಭಾರತದಲ್ಲಿ ಆಳಿದ ಪ್ರಸಿದ್ದ ಕನ್ನಡ ರಾಜಮನೆತನಗಳು, ಅವರ ಕನ್ನಡತನ, ಮರಾಠಿಗರ ಬೈಬಲ್‌ ಎನಿಸಿದ ಜ್ಞಾನೇಶ್ವರಿಯಲ್ಲಿ ಬಂದ ಕನ್ನಡ ಶಬ್ದಗಳಾದ ‘ಅಕ್ಕಾ ಕೇಳೆ…’ ಇತ್ಯಾದಿಗಳನ್ನು ವಿವರಿಸಿದರು. ಅನಂತರದ ಈ ನೂರು ವರುಷಗಳಲ್ಲಿ ಕನ್ನಡ ಮರಾಠಿಯ ಅನೇಕ ಪಂಡಿತರು ಜ್ಞಾನೇಶ್ವರಿಯಲ್ಲಿ ಬಂದ ಕನ್ನಡ ಶಬ್ಧಗಳ ಬಗ್ಗೆ ಹೊರೆಗಟ್ಟಲೆ ಬರೆದಿದ್ದಾರೆ. ಆದರೆ ಅದನ್ನು ಮೊದಲು ಕಂಡು, ತೋರಿದವರು ರಾಜಪುರೋಹಿತರು.
‘ಮಹಾರಾಷ್ಟ್ರದಿಂದ ಕರ್ನಾಟಕದ ಇತಿಹಾಸವನ್ನು ಬೇರ್ಪಡಿಸಿದುದೇ ಈ ಲೇಖನಗಳ ಮುಖ್ಯ ಸಾಧನೆಯಾಗಿದ್ದಿತು’. ಮರಾಠಿಗರು ತಾವು ‘ಮಹಾರಾಷ್ಟ್ರದ’ ದವರೆಂದು ಜಂಬ ಕೊಚ್ಚಿಕೊಳ್ಳುತ್ತಿದ್ದರೂ, ಮಹಾರಾಷ್ಟ್ರದವೆಂದರೆ ಕರ್ನಾಟಕದ ಪರ್ಯಾಯ ಹೆಸರು. ಇಂದು ಮತ್ತು ಹಿಂದೆ ಮಹಾರಾಷ್ಟ್ರವೆಂದು ಕರೆಯಿಸಿಕೊಳ್ಳುವ ಪ್ರದೇಶವೆಲ್ಲ ಕರ್ನಾಟಕ ಪ್ರದೇಶವಾಗಿದ್ದಿತು ಎಂಬುದನ್ನು ಸಾಧಾರವಾಗಿ ತೋರಿಸಿಕೊಟ್ಟರು. ರಾಷ್ಟ್ರ ಮಹಾರಾಷ್ಟ್ರ ಮಹಾಲೋಕ ಎಂಬುದರ ವ್ಯಾಖ್ಯೆಯನ್ನು ಅಂಕಿಸಂಖ್ಯೆಗಳ ಸಹಿತವಾಗಿ ನಮೂದಿಸಿದರು.[4]
ಲೇಖನಗಳು ಪ್ರಕಟವಾದ ಹಾಗೆಲ್ಲ ರಾಜಪುರೋಹಿತರಿಗೆ ಧೈರ್ಯಬಂದಿತು. ಇದೀಗ ಮಹಾರಾಷ್ಟ್ರದ ಕುಲದೈವವೆಂದೇ ತಿಳಿದ ಪಂಢರಪುರದ ವಿಠಲನು ಕರ್ನಾಟಕದವನು ಎಂದು ಹೇಳಿದರು. ‘ಪಂಢರಪುರ ವ ವಿಠಲಭಕ್ತಿ’ ಎಂಬ ತಮ್ಮ ಮರಾಠಿ ಲೇಖನದಲ್ಲಿ ಪಾಂಡುರಂಗ ಇದು ಗ್ರಾಮ್ಯ ಶಬ್ದ ‘ಪಂಡರಿಗೆ’ ಎಂಬ ಕನ್ನಡ ಶಬ್ದದ ಮೇಲಿಂದ ಅಲ್ಲಿಯ ದೇವರು ಪಾಂಡುರಂಗನಾದನು. ಸು. ೧೩೦೦ನೆಯ ಶತಮಾನದ ಚೌಂಡರಸ ಕವಿಯ ದಶಕುಮಾರ ಚರಿತ್ರೆಯಲ್ಲಿ ಪಂಢರಪುರಕ್ಕೆ ಪಾಂಡುರಂಗಪುರ ಎಂಬ ಹೆಸರಿದ್ದದನ್ನು ಎತ್ತಿ ತೋರಿಸದರು. ಪಂಢರಪುರ ಪಾಂಡುರಂಗ, ಊರು – ಊರಿನ ದೇವರು ಎಂಬುದಾಗಿ ಕವಿಯು ಕೊಟ್ಟಿದ್ದಾನೆಂದು ಹೇಳಿದರು. ಹೀಗೆ ‘ವಿಠಲನನ್ನು ಕರ್ನಾಟಕದ ಧಾರ್ಮಿಕ ಇತಿಹಾಸದ ಪೀಠದ ಮೇಲೆ ಪುನಃ ಪ್ರತಿಷ್ಠಾಪಿಸಿದರು. ಅಂದಿನ ದಿನಗಳಲ್ಲಿ ಮರಾಟಿಗರಿಗೆ ರಾಜಪುರೋಹಿತರ ಈ ವಿಚಾರಳು ಅಚ್ಚ ಹೊಸದಾಗಿದ್ದವು. ಅವರ ‘ಅಹಂ’ಗೆ ಪೆಟ್ಟು ಬಿದ್ದುದರಲ್ಲಿ ಆಶ್ಚರ್ಯವೇನೂ ಇರಲಿಲ್ಲ. ಕನ್ನಡಿಗರು ಕೆಲವು ಶತಮಾನಗಳ ಹಿಂದೆ ತಮ್ಮನ್ನು ಆಳಿದರೆಂಬ ವಿಚಾರ ಅವರಿಗೆ ರುಚಿಸಲಿಲ್ಲ. ಅವರೆಲ್ಲ. ಆ ಮೊದಲು ಕನ್ನಡಿಗರೇ ಆಗಿದ್ದರೆಂಬುದನ್ನು ಒಪ್ಪಲು ಸಿದ್ಧರಿರಲಿಲ್ಲ. ಆದರೆ ರಾಜಪುರೋಹಿತರು ‘ಈ ಶಸ್ತ್ರಕ್ರಿಯೆಯನ್ನು ಅರೆವಳಿಕೆ ಔಷಧವನ್ನು (ಕ್ಲೋರೋಫಾರ್ಮ) ಕೊಟ್ಟೇ ನಡೆಸಿದ್ದರು. ಎಂಬುದೂ ಕೌತುಕದ ವಿಷಯವಾಗಿದೆ. ಅವರು ತಮ್ಮ ಮರಾಠಿ ಲೇಖನಗಳ ಪ್ರಾರಂಭದಲ್ಲಿ ‘ಶ್ರೀಮಾನ್‌ ತಿಳಕರು ಗುರ್ಲಹೊಸೂರಿನಲ್ಲಿ ಭಾಷಣ ಮಾಡುತ್ತ ನಮ್ಮ ಪೂರ್ವಜರಿಗೆ ಕನ್ನಡ ಬರುತ್ತಿತ್ತು. ಸಂತ ಜ್ಞಾನೇಶ್ವರಿಗೂ ಕನ್ನಡವು ಚೆನ್ನಾಗಿ ಬರುತ್ತಿತ್ತು ಎಂದು ಹೇಳಿದರು ಎಂಬುದಾಗಿ ಹೇಳಿ ತಮ್ಮ ವಿಚಾರಗಳನ್ನು ಎಳೆಎಳೆಯಾಗಿ ಬಿಡಿಸಿ ಹೊರಗೆಡವಿದರು. ಅದು ಮಹಾರಾಷ್ಟ್ರಿಯರಿಗೆ ನುಂಗಲಾರದ ತುತ್ತಾಯಿತು. ಕ್ರಾಂತಿಕಾರಿ ಲೇಖನಗಳು ಮಹಾರಾಷ್ಟ್ರದಾದ್ಯಂತ ಕೋಲಾಹಲವನ್ನೆಬ್ಬಿಸಿದವು. ಆದರೆ ಲೇಖಕರ ವಿರುದ್ಧ ಸಾಧಾರ ಖಂಡನಾಪೂರಕವಾದ ಒಂದೇ ಒಂದು ಲೇಖನವೂ ಬರಲಿಲ್ಲ. ಕನ್ನಡಿಗರಿಗೆ ತಮ್ಮ ಬಗ್ಗೆ ಕಿಂಚಿತ್‌ ಅರಿವನ್ನು ಮೂಡಿಸಿ ಜಾಗೃತರಾಗಲು ಸಹಾಯವಾಯಿತು. ಅನಂತರದ ದಿನಗಳಲ್ಲಿ ರಾಜಪುರೋಹಿತರ ವಿಚಾರಗಳನ್ನು ಮರಾಠಿ ವಿದ್ವಾಂಸರು ಮನಃ ಪೂರ್ವಕವಾಗಿ ಒಪ್ಪಿಕೊಂಡಿದ್ದಾರೆ. ಅವರ ಹಲವಾರು ಸಂಶೋಧನ ಲೇಖನ ಗ್ರಂಥ ಇತ್ಯಾದಿಗಳಲ್ಲಿ ನಾ. ಶ್ರೀ. ರಾಜಪುರೋಹಿತರನ್ನು ಉಲ್ಲೇಖಿಸಿ ಅವರ ವಿಚಾರಗಳನ್ನು ಒಪ್ಪಿದ ದಾಖಲೆಗಳಿವೆ. ಮರಾಠಿಯ ಹೆರಾಂತ ಸಂಶೋಧಕ ಡಾ. ರಾ.ಚಿಂ. ಢೇರೆ ಅವರು ಶ್ರೀ ವಿಠಲ ಏಕ ಸಮನ್ವಯ ಎಂಬ ಬೃಹತ್‌ ಸಂಶೋಧನ ಗ್ರಂಥದಲ್ಲಿ ೧೯೧೨ರಷ್ಟು ಹಿಂದೆ ಪ್ರಕಟವಾದ ರಾಜಪುರೋಹಿತರ ಲೇಖನವನ್ನು ಉಲ್ಲೇಖಿಸುವುದಲ್ಲದೆ ಅವರ ವಿಚಾರಗಳನ್ನು ಮನ್ನಿಸಿದ್ದಾರೆ. ಅಂಥ ಅನೇಕ ಉದಾಹರಣೆಗಳಿವೆ. ಈ ಲೇಖನಗಳನ್ನು ಬರೆದ ಕಾಲದಲ್ಲಿ ರಾಜಪುರೋಹಿತರು ಕೇವಲ ಇಪ್ಪತ್ತೆರಡರ ತರುಣರು. ಅವಿವಾಹಿತರು. ಆಗಲೆ ಅವರು ಅಖಿಲ ಕರ್ನಾಟಕ ಹಾಗೂ ಮಹಾರಾಷ್ಟ್ರದ ಮನೆ ಮಾತಾಗಿದ್ದರು.
 
[1] ಕರ್ತವ್ಯಾನಂದ, ನಾ. ಶ್ರೀ ರಾಜಪುರೋಹಿತರು (೧೯೫೮) ಪು. ೬೨
[2] ಅದೇಪುಟ. ೬೬
[3] ಅದೇ. ಪು. ೬೮
[4] ೧೧೦೦೦ ಗ್ರಾಮ – ೧ ರಾಷ್ಟ್ರ, ೩೩೦೦೦ ಗ್ರಾಮ – ೧ ಮಹಾರಾಷ್ಟ್ರ೯೯೦೦೦ – ಗ್ರಾಮ ೧ ಮಹಾಲೋಕ.
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ೧. ಯಾರು ಈ ರಾಜಪುರೋಹಿತರು? (೨)
ಬದುಕಿನ ನಿರ್ಧಾರ
ಇತಿಹಾಸದಲ್ಲಿ ಹೊಸದನ್ನು ಕಂಡುಹಿಡಿಯುವುದರೊಂದಿಗೆ ಧರ್ಮ ತತ್ವಜ್ಞಾನಗಳ ಅಭ್ಯಾಸದಲ್ಲೂ ಹಿಂದೆ ಬೀಳಲಿಲ್ಲ. ಭಾರತೀಯರ ತತ್ವಜ್ಞಾನ, ಧರ್ಮ ಸಂಸ್ಕೃತಿಗಳನ್ನು ಅರಿಯಲು ಸಂಸ್ಕೃತ ಭಾಷೆಯ ಜ್ಞಾನ ಅಗತ್ಯವಾಗಿ ಬೇಕಷ್ಟೆ. ಅಂದಿನ ದಿನಗಳಲ್ಲಿ ಸಂಸ್ಕೃತ ಅಭ್ಯಾಸಕ್ಕಾಗಿ ತಾವಾಗಿಯೆ ರಾಜಪುರೋಹಿತರು ಕಾಶಿಗೆ ಹೋದರು. ಅಲ್ಲಿ ಒಂದೂವರೆ ವರುಷಕಾಲ ಇದ್ದು ಧರ್ಮಶಾಸ್ತ್ರ, ಮೀಮಾಂಸೆ, ವ್ಯಾಕರಣಗಳನ್ನು ಅಭ್ಯಸಿಸಿದರು. ತಿರುಗಿ ಬರುವಾಗ ಬಡೋದೆಯ ಗಾಯಕವಾಡ ಪ್ರಾಚ್ಯ ಗ್ರಂಥಾಲಯದಲ್ಲಿ ಎರಡು ಮೂರು ತಿಂಗಳುಗಳಷ್ಟು ಕಾಲ ಇದ್ದು ಅಲ್ಲಿಯ ಗ್ರಂಥಗಳ ಅಭ್ಯಾಸ ಮಾಡಿ, ಟಿಪ್ಪಣಿಗಳನ್ನು ಮಾಡಿಕೊಂಡು ೧೯೧೪ರಲ್ಲಿ ತಿರುಗಿ ಧಾರವಾಡಕ್ಕೆ ಬಂದರು. ನಶ್ರೀ ಈಗ ಪುಟಕ್ಕಿಟ್ಟ ಚಿನ್ನದಂತಾಗಿದ್ದರು.
ಕ್ರಿ. ಶ. ೧೯೧೪, ರಾಜಪುರೋಹಿತರ ಬದುಕಿನಲ್ಲಿ ಒಂದು ಮಹತ್ವರ ವರುಷ. ತಮ್ಮ ಮುಂದಿನ ಜೀವನದ ಬಗ್ಗೆ ಒಂದು ಖಚಿತ ನಿರ್ಧಾರವನ್ನು ತೆಗೆದುಕೊಂಡ ವರುಷ ಅದು. ಇನ್ನೊಂದು ದೃಷ್ಟಿಯಲ್ಲಿ ರಾಜಪುರೋಹಿತರು ೧೯೧೪ರಿಂದ ತಮ್ಮ ದಿನಚರಿಯನ್ನು ಬರೆದಿಡಲು ಪ್ರಾರಂಭಿಸಿದರು. ಮುಂದೆ ಸುಮಾರು ೪೦ ವರುಷಗಳವರೆಗೆ ಅಂದರೆ ೧೯೫೩ ಆಗಸ್ಟ್‌ ೨೪ ರಂದು ಅವರು ತೀರಿಕೊಳ್ಳುವ ೧೫ ದಿನಗಳ ಮೊದಲು ೦೭.೦೮.೧೯೫೩ ರವರೆಗೆ ದಿನಚರಿಯನ್ನು ಬರೆದಿಟ್ಟಿದ್ದಾರೆ. ಕನ್ನಡದ ಬಹುಶಃ ಯಾವ ಬರಹಗಾರರೂ ಇಷ್ಟೊಂದು ದೀರ್ಘ ಅವಧಿಯವರೆಗೆ ದಿನಚರಿಯನ್ನು ಬರೆದಿಟ್ಟ ಉದಾಹರಣೆಗಳು ಈವರೆಗೆ ಕಂಡು ಬಂದಿಲ್ಲ. ೪೦ ವರುಷಗಳಲ್ಲಿ ೩೫ ವರುಷಗಳ ದಿನಚರಿ ಪುಸ್ತಕಗಳು ಪ್ರಸ್ತುತ ಲಭ್ಯ ಇವೆ. ಕಳೆದ ೫೦ ವರುಷಗಳಲ್ಲಿ ೫ ದಿನಚರಿಗಳು ಅಲ್ಲಲ್ಲಿ ಚದುರಿಹೋಗಿವೆ.
[1]
ಅವರಿಗೆ ಆಗ ೨೭ ವರುಷ, ಸಂಸ್ಕೃತ ಅಭ್ಯಾಸ ಧರ್ಮಶಾಸ್ತ್ರಗಳನ್ನು, ತತ್ವಜ್ಞಾನಗಳನ್ನು ಆಳವಾಗಿ ಅಭ್ಯಾಸ ಮಾಡಿದುದರಿಂದ ಒಂದೊಮ್ಮೆ ಅವರನ್ನು ಸನ್ಯಾಸಾಶ್ರಮಕ್ಕೆ ಎಳೆಯಿತೆಂದು ಕಾಣುತ್ತದೆ.
೧೯೧೪ ಮಾರ್ಚ್‌ ೭ ರಂದು ತಮ್ಮ ದಿನಚರಿಯನ್ನು ಬರೆಯುತ್ತ ಕೊನೆಗೆ ಹೀಗೆ ಹೇಳಿದ್ದಾರೆ.
“ನಾನು ಸಂನ್ಯಾಸವನ್ನು ಸ್ವೀಕರಿಸಬೇಕೋ, ಗೃಹಸ್ಥಾಶ್ರಮ ಸ್ವೀಕರಿಸಬೇಕೋ, ಎಂಬ ವಿಷಯವಾಗಿ ಈ ದಿವಸ ರಾತ್ರಿ ೧೨ ಹೊಡೆಯುವ ತನಕ ವಿಚಾರಿಸಿದೆನು. ಆದರೆ ಕೊನೆಗೆ ಹೀಗೆ ನಿರ್ಣಯವಾಯಿತು. ಜೇಷ್ಠ ಮಾಸದ ಅಖೈರಕ್ಕೆ (೧೯೧೪ ಜೂನ್‌ ೨೨ ತಾರೀಖಿನೊಳಗೆ) ಒಂದು ಆಶ್ರಮವನ್ನು ನಿರ್ಣಯಿಸಿ ಬಿಡುತ್ತೇನೆ.” ಎಂದಿದ್ದಾರೆ.
ಮದುವೆಯಾಗದ ೨೭ ವರುಷದ ತರುಣ ರಾಜಪುರೋಹಿತರು ಆಗಲೇ ಕರ್ನಾಟಕ ಮಹಾರಾಷ್ಟ್ರಗಳಲ್ಲಿ ಪರಿಚಿತರಾಗಿದ್ದರು. ಅಭ್ಯಾಸದ ಪ್ರವೃತ್ತಿ ಬರೆಯುವ ಅಭಿರುಚಿ ಇದ್ದ ನಾಶ್ರೀ ರಾಜಪುರೋಹಿತರು ಹೀಗೇಕೆ ವಿಚಾರಿಸುತ್ತಿದ್ದರು ಎನ್ನಲು ಕಾರಣಗಳು ಸಿಗುತ್ತಿಲ್ಲ. ೧೯೧೪ ರ ಮೊದಲಿನ ದಿನಚರಿಗಳು ಇದ್ದರೆ ಕಿಂಚಿತ್‌ ಊಹಿಸಬಹುದೇನೋ. ಆದರೂ ಅವರ ಮನೆತನ ಹಾಗೂ ನಡೆದುಬಂದ ದಾರಿಯನ್ನು ಲಕ್ಷಿಸಿದರೆ ಇದಕ್ಕೆ ಉತ್ತರ ದೊರೆಯಬಹುದೇನೋ.
ರಾಜಪುರೋಹಿತರ ಮನೆತವು ಮೂಲತಃ ಮಾಧ್ವ ಸಂಪ್ರದಾಯದ ಕಾಣ್ವ ಬ್ರಾಹ್ಮಾಣರ ಮನೆತವು. ಬಾಲ್ಯದಲ್ಲಿಯೆ ತಂದೆತಾಯಿಗಳನ್ನು ಕಳೆದುಕೊಂಡ ನಾರಾಯಣಾಚಾರ್ಯರು ಎಲ್ಲಿ ಹೇಗೆ ಬೆಳೆದರು ಎಂಬುದಕ್ಕೂ ಖಚಿತ ದಾಖಲೆಗಳಿಲ್ಲ. ಅಂತು ಅಗಡಿ ಹಾವೇರಿಗಳಲ್ಲಿ ಕಲಿತು ಪ್ರೌಢ ಅವಸ್ಥೆಗೆ ಬರುವ ಹೊತ್ತಿಗೆ ಅವರಲ್ಲಿ ಸ್ವತಂತ್ರ ಪ್ರವೃತ್ತಿ ಬೆಳೆದುಬಿಟ್ಟಿತ್ತು. ಅಂತೆಯೇ ನೌಕರಿ ಹೋದಾಗ ಸ್ವಯಂ ನಿರ್ಧಾರದಿಂದ ಸಂಸ್ಕೃತ ಕಲಿಯಲು ಕಾಶಿಗೆ ಹೋಗಿಬಿಟ್ಟರು. ಅಲ್ಲಿ ಎಲ್ಲಿದ್ದರು ಯಾರ ಹತ್ತಿರ ಕಲಿತರು ಎಂಬ ಬಗ್ಗೆಯೂ ವಿವರಗಳಿಲ್ಲ. ದಾರಿಯಲ್ಲಿ ಬರುವಾಗ ಬಡೋದೆಯ ಗ್ರಂಥಾಲಯದಲ್ಲಿ ಒಳ್ಳೆಯ ಪುಸ್ತಕಗಳಿವೆ ಎಂದು ಬಡೋದಗೆ ಹೋದರು. ೧೯೧೪ ರಲ್ಲಿ ಜನವರಿ ೧ನೆಯ ತಾರೀಖಿನ ದಿನಚರಿಯಲ್ಲಿ ಹೀಗೆ ಉಲ್ಲೇಖಿಸಿದ್ದಾರೆ.
“ಬಡೋದೆಯಲ್ಲಿ ಸೆಂಟ್ರಲ್‌ ಲಾಯಬ್ರರಿಯಲ್ಲಿ ಓದುವುದಕ್ಕೆ ಆರಂಭಿಸಿದ್ದು ವಾಚನವು ಚೆನ್ನಾಗಿ ಸಾಗಿದೆ.”
ಮುಂದೆ ಫೆಬ್ರುವರಿ ೨೩ ರವರೆಗೆ ತಾವು ಇದ್ದ ಬಡೋದೆಯ ಉಲ್ಲೇಖವನ್ನು ಬಿಟ್ಟು ಇನ್ನೇನನ್ನೂ ಬರೆದಿಲ್ಲ. ಫೆಬ್ರುವರಿ ೨೩ ರ ದಿನಚರಿಯಲ್ಲಿ
“ಪ್ಯಾಸೆಂಜರ್‌ ಗಾಡಿಗೆ ಪ್ರಾತಃಕಾಲಕ್ಕೆ ಧಾರವಾಡಕ್ಕೆ ಬಂದೆನು”
ಎಂದಷ್ಟೆ ಬರೆದಿದ್ದಾರೆ.
ಅನಂತರ ಮಾರ್ಚ್‌ ೭ರಂದು ಸಂನ್ಯಾಸ / ಗೃಹಸ್ಥಾಶ್ರಮದ ಉಲ್ಲೇಖ ಬಂದಿದೆ. ಆ ದಿನಗಳಲ್ಲಿ ಅವರು ವಿಠಲಭಕ್ತಿಯ ಇತಿಹಾಸವನ್ನು ಬರೆಯುತ್ತಿದ್ದರು ಮರುದಿನದ ಮರುದಿನ ಅಂದರೆ ಮಾರ್ಚ್‌ ೯ರಂದು ದಿನನಿತ್ಯದ ವಿವರಗಳನ್ನು ಬರೆದು ಅನಂತರ ಕೊನೆಯಲ್ಲಿ
“ಸರ್ವ ಆಶೆಗಳನ್ನು ತೊರೆದು ಜಗಜ್ಜನನಿಯ ಮೇಲೆ ವಿಶ್ವಾಸವನ್ನಿಟ್ಟು ಕಾರ್ಯಕ್ಕೆ ಆರಂಭಿಸಿದರೆ ನಿಶ್ಚಯವಾಗಿ ಜಯವು ಸಿಗುವುದು. ಜಗಜ್ಜನನಿಯ ಕೃಪಾ ಮಹಿಮೆಯನ್ನು ನನ್ನಲ್ಲಿ ಶಕ್ತಿ ಇಲ್ಲ”
ಎಂದು ಬರೆದಿದ್ದಾರೆ.
ಮಾಧ್ವ ಸಂಪ್ರದಾಯದ, ಧರ್ಮಶಾಸ್ತ್ರಗಳನ್ನು ಓದಿದ ನಾಶ್ರೀ ಅವರಿಗೆ ಈ ‘ಜಗಜ್ಜನನಿಯ’ ಹುಚ್ಚು ಎಂದಿನಿಂದ ಪ್ರಾರಂಭವಾಯಿತು? ಎಂಬುದನ್ನು ಖಚಿತವಾಗಿ ಹೇಳುವುದು ಸಾಧ್ಯವಿಲ್ಲವಾದರೂ ಅವರ ಕಾಶೀ ಯಾತ್ರೆ, ಅಲ್ಲಿಯ ಅಭ್ಯಾಸ ಬಹುಶಃ ಅವರನ್ನು ಶಕ್ತಿದೇವತೆಯ ಉಪಾಸಕರನ್ನಾಗಿ ಮಾಡಿರಬೇಕು. ಮುಂದೆ ಬಹುದಿನಗಳವರೆಗೆ ಈ ಜಗಜ್ಜನನಿಯ ಪ್ರಸ್ತಾಪವು ಅವರ ದಿನಚರಿಯಲ್ಲಿ ಕಾಣಸಿಗುತ್ತದೆ. ಮಾರ್ಚ್‌ ೧೭ರ ದಿನಚರಿಯಲ್ಲಿ
“ಇವತ್ತಿನ ದಿವಸ ಮನಸ್ಸು ಉದ್ವಿಗ್ನವಾಗಿತ್ತು. ಯಾಕೆಂದರೆ, ನನ್ನ ಮನಸ್ಸಿನಂತ ಧ್ಯೇಯವು ಸಿಕ್ಕಿಲ್ಲ. ಸಿಗವಲ್ಲದು. ಏಪ್ರಿಲ್‌ ತಿಂಗಳ ಅಖೈರಕ್ಕೆ ನಾನು ಅಗಡಿಯಿಂದ ಧಾರವಾಡಕ್ಕೆ ಬರುತ್ತೇನೆ. ಆಗ ನನ್ನ ಆಯುಷ್ಯಕ್ಕೆ ನಿಶ್ಚಿತ ಸ್ವರೂಪ ಬರದಿದ್ದರೆ, ಸೆಪ್ಟೆಂಬರ್‌ ತಿಂಗಳತನಕ ದಾರಿ ಕಾಯಬೇಕು. ಸೆಪ್ಟೆಂಬರ್‌ ತಿಂಗಳಲ್ಲಿಯೂ ಬರದಿದ್ದರೆ, ಜನವರಿ ಪರ್ಯಂತ ಹಾದಿ ಕಾಯಬೇಕು. ಆಗೂ ಬರದಿದ್ದರೆ ಜೂನ್‌ ತಿಂಗಳತನಕ ಹಾದಿ ಕಾಯಬೇಕು. ನಂತರ ತಿಲಮಾತ್ರವೂ ವಿಚಾರ ಮಾಡದೇ ಸನ್ಯಾಸಾಶ್ರಮವನ್ನು ಸ್ವೀಕರಿಸಬೇಕು. ನಿನ್ನೆ ಕೇವಲ ವಿಠಲಭಕ್ತಿಯ ಇತಿಹಾಸವನ್ನು ಬರೆಯುವುದರಲ್ಲಿಯೇ ವೇಳೆ ಹೋಯಿತು. (ಧಾರವಾಡ)”
ಅಂತು ೧೫ ತಿಂಗಳ ಗಡುವು ನೀಡಿದ್ದಾರೆ. ಸನ್ಯಾಸಾಶ್ರಮ ಸ್ವೀಕರಿಸಲಿಕ್ಕೆ, ಆದರೆ ಯಾವುದರ ದಾರಿ ಕಾಯುತ್ತಿದ್ದರೆಂಬುದು ಗೊತ್ತಾಗುವುದಿಲ್ಲ. ಮರುದಿನ ಅಂದರೆ ೧೮.೦೩.೧೯೯೪ರ ದಿನಚರಿಯಲ್ಲಿ ಈ ಕೋಷ್ಟಕ ಇದೆ.
ಸಾಮಾಜಿಕ + ರಾಜಕೀಯ + ಧಾರ್ಮಿಕ
ಗೃಹಸ್ಥ + ವಾನಪ್ರಸ್ಥ + ಸನ್ಯಾಸ
ಚಂಚಲ + ಚಂಚಲ + ಧ್ಯೇಯನಿಶ್ಚಿತ
ಹಾದೀಕಾಯು ಹಾದೀಕಾಯು ಹಾದೀಕಾಯುವ ಕಾರಣವಿಲ ದೈವಿಕ ದೈವಿಕ ಮಾನವೀ
‘ನನ್ನ ವಯಸ್ಸಿನ ೩೦ನೆಯ ವರುಷದ ತನಕ (೧೯೧೭ ಜನವರಿ ಪರ್ಯಂತ) ನನ್ನ ಆಯುಷ್ಯವು ಚಂಚಲ’ ಎಂಬುದಾಗಿ ನಮೂದಿಸಿದ್ದನ್ನು ಗಮನಿಸಿದರೆ ಅವರಿಗೆ ಜ್ಯೋತಿಷ್ಯದಲ್ಲೂ ಗತಿ ಇತ್ತು ಎಂದು ಕಾಣುತ್ತದೆ.
ಗೃಹಸ್ಥ ಸನ್ಯಾಸ ಆಶ್ರಮಗಳಲ್ಲಿ ಒಂದನ್ನು ನಿರ್ಧರಿಸಲು ೧೫ ತಿಂಗಳು ಗಡುವು ನೀಡಿದ್ದರೂ ವರ್ಷಾಂತ್ಯದಲ್ಲಿ ಅವರು ಗೃಸ್ಥಾಶ್ರಮಿಗಳಾದರು. ನೆಗವಾಡಿಯ ಶಾನುಭೋಗರ ಮಗಳು ನಾಗೂಬಾಯಿಯೊಂದಿಗೆ ಅವರ ಮದುವೆಯಾಯಿತು. ಆದರೆ ಅಲ್ಲಿಯವರೆಗೆ ಅವರ ತೊಳಾಲಟ ನಡೆದಿದ್ದುದ್ದು ಅವರ ದಿನಚರಿಯ ಪುಟಗಳು ಹೇಳುತ್ತವೆ. ಏಪ್ರಿಲ್‌ ೭ರ ದಿನಚರಿಯಲ್ಲಿ
“ಇವತ್ತಿನ ದಿವಸ ನನ್ನ ವಿವಾಹದ ವಿಷಯವಾಗಿ ಪುನಃ ಇಲ್ಲಿ ವಿಚಾರವು ಪ್ರಾರಂಭವಾಗಿದೆ. ಮುಂದೆ ಏನೇನು ಆಗುತ್ತದೋ ನೋಡಬೇಕು. ಸಧ್ಯಕ್ಕೆ ಸಂಕ್ರಮಣ ಕಾಲವು ಒದಗಿರುತ್ತದೆ. ಈ ಸ್ಥಿತಿಯು ಬಹು ತ್ರಾಸದಾಯಕವಿರುತ್ತದೆ. ಗ್ರಹಸ್ಥ, ವಾನಪ್ರಸ್ಥ ಸನ್ಯಾಸ? ನನ್ನ ಆಯುಷ್ಯಕ್ಕೆ ಧ್ಯೇಯ ಸಿಕ್ಕರೆ ಸಾಕು, ಓ ಜಗಜ್ಜನನಿಯೇ ನನ್ನ ಅಯುಷ್ಯಕ್ಕೆ ಒಂದು ಧ್ಯೇಯವನ್ನು ಕೊಟ್ಟುಬಿಟ್ಟರೆ ಸಾಕು ಸಾಕಾಗಿದೆ. ನನಗೆ ಸುಖದ ಅಕಾಂಕ್ಷೆಯಿಲ್ಲ. ಧ್ಯೇಯದ ಅಪೇಕ್ಷೆಯಿದೆ. ಸಹಜ ಕರ್ಮ ಯಾವುದು?” ಎಂದಿದ್ದಾರೆ.
ಮುಂದಿನ ಮೂರು ತಿಂಗಳು ಪ್ರತಿದಿನ ದಿನಚರಿಯ ಮೊಟ್ಟಮೊದಲಿಗೆ ‘ಸಹಜ ಕರ್ಮ ಯಾವುದು? ‘ ಎಂದು ನಮೂದಿಸಿಯೇ ದಿನಚರಿಯನ್ನು ಬರೆಯಲು ಉಪಕ್ರಮಿಸಿದ್ದಾರೆ. ತಂದೆತಾಯಿ ಇಲ್ಲದ ರಾಜಪುರೋಹಿತರಿಗೆ ಆ ದಿನಗಳಲ್ಲಿ ಇಂಥ ವಿಷಯಗಳಲ್ಲಿ ಜವಾಬ್ದಾರಿಯಿಂದ ಸೂಚಿಸುವ ಯಾರೂ ಇದ್ದಿಲ್ಲವೆಂದು ಕಾಣುತ್ತದೆ. ಮದುವೆಯಂಥ ವಿಷಯಗಳಲ್ಲಿ ಹಿರಿಯರ ಮಧ್ಯಸ್ಥಿಕೆ, ಖಚಿತ ನಿರ್ಧಾರಗಳ ಆಗತ್ಯ ಇವುಗಳಿಲ್ಲದ್ದರಿಂದ ಅವರ ತೋಳಲಾಟ ಮುಂದುವರೆದಿದೆ. ‘ವಾನಪ್ರಸ್ಥ ಆಶ್ರಮವು’ ಸಾಕಾಗಿದೆ ಎಂದು ಅನೇಕ ಬಾರಿ ಬರೆದಿದ್ದಾರೆ. ಒಬ್ಬಂಟಿ ಜೀವನ ಅವರಿಗೆ ಸಾಕಾಗಿತ್ತು. ಅದರ ಅರ್ಥ ಮದುವೆ ಬೇಕೆ ಬೇಕು ಎಂಬುದೂ ಆಗಿರಲಿಲ್ಲ. ದೂರದ ಸಂಬಂಧಿಕರು ಮತ್ತು ಅವರ ಕುರಿತು ಚಿಂತಿಸುವ ವ್ಯಕ್ತಿ ಇರದಿದ್ದಾಗ ಸಮಾಜದ ಮಧ್ಯ ಜೀವಿಸುವ ಪ್ರಜ್ಞಾವಂತ ವ್ಯಕ್ತಿಗೆ ತಕ್ಷಣ ಯಾವ ನಿರ್ಧಾರಗಳನ್ನು ತೆಗೆದುಕೊಳ್ಳಲು ಬಾರದು ಎಂಬುದನ್ನೆ ಇದು ತೋರಿಸುತ್ತದೆ. ಮೆ. ೨೩ರ ಅವರ ದಿನಚರಿಯಲ್ಲಿಯ ಉಲ್ಲೇಖ ಹೀಗಿದೆ.
ಸಹಜ ಕರ್ಮವು ಯಾವುದು? ಎಂದು ಪ್ರಶ್ನಸಿ ಅನಂತರ “ಇವತ್ತಿನ ಪ್ರಾತಃಕಾಲಕ್ಕೆ ಸ್ನಾನಮಾಡಿ ಬೆಲ್ಲಾಹಿಟ್ಟು ತಿಂದು ಕನವಳ್ಳಿಗೆ ಬಂದೆನು….. ಸೋಮಪ್ಪ ಕುಲಕರ್ಣಿ ಇವರ ಮನೆಯಲ್ಲಿ ಲಗ್ನದ ಊಟ ತೀರಿಸಿಕೊಂಡು ವಿಶ್ರಮಿಸಿದೆನು. ಜನರ ಸ್ವಾಭಾವವು ಎಷ್ಟು ಹೀನತರದ್ದು ಇರುತ್ತದೆ. (ಕಾ. ಸು.)
ಸಾಧುವರ್ಯ ಸಾಕ್ರೇಟೀಸನು ಪ್ರಾರ್ಥಿಸಿದಂತೆ, ನನಗೆ ಯಾವುದು ಹಿತವಾಗುವುದೋ ಅದನ್ನು ನೀನೇ ನಿರ್ಣಿಯಿಸಿಕೊಂಡು ಜಗಜ್ಜನನಿಯಾ ಕೃಪೆಯು ನನ್ನ ಮೇಲೆ ಇದ್ದುದರಿಂದಲೇ ನನ್ನ ಸ್ಥಿತಿಯು ಇಷ್ಟು ಉತ್ತಮವಾಗಿದೆ” ಎಂದಿದ್ದಾರೆ.
ಈ ದಿನಗಳಲ್ಲಿಯೇ ನೆಗವಾಡಿಯ ಕನ್ಯೆಯ ಪ್ರಸ್ತಾಪ ಬಂದಂತೆ ಕಾಣುತ್ತದೆ ಜೂನ್‌ ೪ರ ದಿನಚರಿಯಲ್ಲಿ.
“ಜಗಜ್ಜನನಿಯ ಇಚ್ಛಾ ಪ್ರಕಾರ ನಾನು ನೆಗವಾಡಿ ಕನ್ಯಾದಂಥ ಸರ್ವದೃಷ್ಟಿಯಿಂದ ಹಿತಕರವಾದಂಥ ವಧು ದೊರಕಿದರೆ ಮಾತ್ರ ವಿವಾಹಕಾರ್ಯ, ಇಲ್ಲದಿದ್ದರೆ ಇಲ್ಲ” ಎಂದು
ಬರೆದಿದ್ದಾರೆ. ಅದರ ಅರ್ಥ ಅಷ್ಟು ಹೊತ್ತಿಗೆ ಕನ್ಯೆಯನ್ನು ನೋಡಿದ್ದರು ಎಂತಲ್ಲ. ಮುಂದೆ ಹತ್ತುದಿನಗಳ ಮೇಲೆ ಜೂನ್‌ ೧೫ರಂದು ಕನ್ಯಾದರ್ಶನಕ್ಕಾಗಿ ನೆಗವಾಡಿಗೆ ಹೋದ ಉಲ್ಲೇಖವಿದೆ. ಹಾಗೆ ನೋಡಿದರೆ ನೆಗವಾಡಿ ಕನ್ಯೆಯೂ, ಒಂದು ರೀತಿಯಲ್ಲಿ ಅನಾಥಳೇ. ಶ್ರೀಮಂತ ಶಾನುಬೋಗರ ಮನೆತನವಾಗಿದ್ದರೂ ತಂದೆ ತಾಯಿ ಇರಲಿಲ್ಲ. ತಾಯಿಯ ತಾಯಿ ಹಾಗೂ ದೊಡ್ದಮ್ಮ ಮನೆಯನ್ನು ನೋಡಿಕೊಳ್ಳುತ್ತಿದ್ದರು. ೧೦ ವರುಷದ ಕನ್ಯೆಗೆ ೬ ವರುಷದ ಒಬ್ಬ ತಮ್ಮನಿದ್ದ. ಆತನೆ ಯಜಮಾನ ಶಾನುಭೋಗ ಮಧ್ವರಾಯ. ಈ ದಿನಗಳಲ್ಲಿ ಆರ್. ಜಿ. ಭಾಂಡಾರಕಾರರ ಶೈವಿಜಂ ವೈಷ್ಣವಿಜಂ ಅಭ್ಯಾಸ ನಡೆದಿತ್ತು. ಟಾಲೆಮಿಯ ಭೂಗೋಳದಲ್ಲಿ ಬರುವ ಬದಿಯಾಮೆಯಿ (ಬದಾಮಿ) ಇಂಡಿ (ಇಂಡಿ), ಕಲ್ಲಿಗೇರಿ (ಕಲಗೇರಿ) ಮೊದೊಗುಲ್ಲ (ಮುದಗಲ್ಲ) ಪೆತಿರಗಲ್ಲ (ಪಟ್ಟದಕಲ್ಲು) ತಗರ (ಕೊಲ್ಲಾಪುರ) ಇತ್ಯಾದಿಗಳ ಉಲೇಖ ಜುಲೈ ಏಳರ ದಿನಚರಿಯಲ್ಲಿದೆ. ಈ ಹೊತ್ತಿಗೆ ಅವರ ‘ಪಂಢರಪುರ ವಿಠಲಭಕ್ತಿ’ ಎಂಬ ಮರಾಠಿ ಲೇಖನವು ಕೇಸರಿಯಲ್ಲಿ ಪ್ರಕಟವಾಗಿತ್ತು. ‘ಇದರಿಂದ ಕೇಸರಿಕಾರರು ಉದಾರ ಮತವಾದಿಗಳಿದ್ದಾರೆಂದು ವ್ಯಕ್ತ ವಾಗುತ್ತದೆ’ ಎಂದು ಜುಲೈ ೨೨ರಂದು ಉಲ್ಲೇಖಿಸಿದ್ದಾರೆ.
ಆಗಸ್ಟ್‌ ೯, ೧೯೧೪ ಭಾನುವಾರ ದಿನಚರಿಯಲ್ಲಿಯ ಉಲ್ಲೇಖಗಳು ಅವರ ಮುಂದಿನ ಬದುಕಿನ ಆಶಯಗಳನ್ನು ತಿಳಿಸುತ್ತವೆ. ಆಗಿನ್ನೂ ಮದುವೆಯಾಗಿರಲಿಲ್ಲ. ನೆಗವಾಡಿಯ ಕನ್ಯೆಯ ನಿಶ್ಚಯವಾಗಿರಲು ಸಾಕು.
“ಜನನಿಯ ಕೃಪೆಯಿಂದ ನನಗೆ ದೊರೆಯತಕ್ಕ ವರಗಳು” ಎಂದು ಪ್ರಾರಂಭಿಸಿ ಒಂದೊಂದಾಗಿ ೧೨ ವರಗಳ ಪಟ್ಟಿಯನ್ನು ನೀಡಿದ್ದಾರೆ.
೧. ಪಂಚದ್ರಾವಿಡರ ಪೈಕಿ ಭಗತ್ಪಾದರು ಆಗಬೇಕು.
೨. ಉತ್ತರಾದಿ ಮಠದಲ್ಲಿ ಒಬ್ಬ ಕಾಣ್ವಗುರುಗಳು ಬೇಕು.
೩. ಸವೋತ್ಕೃಷ್ಟ ಸಾಂಪತ್ತಿಕ ಸ್ಥಿತಿಯು ಬೇಕು.
೪. ಅರ್ಧಾಂಗವಾಯುವಿನ ನಾಶಕ್ಕೆ ರಾಮಬಾಣ ಉಪಾಯವು ನನಗೆ ಸಿಗಬೇಕು. ಅಥವಾ ದ್ರವ್ಯೋತ್ಪಾದಕ ವೈದ್ಯಕೀ ಕಾರ್ಯದ ಶೋಧವು ನನಗೆ ಆಗಬೇಕು.
೫. ಗೋದಾವರಿ ಕೃಷ್ಣಾಗಳ ಮದ್ಯಪ್ರದೇಶದಲ್ಲಿ ಕನ್ನಡ ಪ್ರಾಚೀನ ಪುಸ್ತಕಾಲಯ, ಶಿಲಾಲೇಖಗಳು ದೊರೆಯುವ ಶೋಧವು ನನಗೆ ಆಗಬೇಕು.
೬. ದು. ನಿ. (ದುಷ್ಟ ನಿಗ್ರಹ?) ಮಾಡುವ ಭಯಂಕರ ಶಕ್ತಿಯ ಶೋಧವು ನನಗೆ ಅಗಬೇಕು. ತಾಡವಾಳ ಗ್ರಂಥಗಳು ಸಿಗಬೇಕು.
೭. ಸಂ. (ಸಂಸ್ಕೃತ?) ಅಧ್ಯಯನವಾಗಿ ಪ್ರವೀಣನಾಗಬೇಕು.
೮. ಶರೀರ ಕಾಂತಿ, ತೇಜಸ್ಸುಗಳಿಂದ ಪ್ರಬಲನಾಗಬೇಕು.
೯. ಮೈಸೂರು ಶೋಧವಾಗಬೇಕು.
೧೦. ಮನೆ ಹೊಲ ಸಾಮಾನು, ಹೆಂ. ಆ, ಉತಾರು (?) ಸಿದ್ಧವಾಗಬೇಕು.
೧೧. ಇಂಗ್ಲಿಷ್‌ ಮರಾಠಿ ಹಿಂದುಸ್ತಾನಿ ಭಾಷೆಗಳ ಪ್ರಾವಿಣ್ಯ.
೧೨. ನಮ್ಮ ಫ…. ಯ…ಗ… ಚಾಳರ ನಾಶ (ಸ್ಪಷ್ಟವಾಗಿಲ್ಲ.)
ಇದು ಬಹುಶಃ ನಾಶ್ರೀ ರಾಜಪುರೋಹಿತರ ಸಮಗ್ರ ಜೀವನದ ಚಿತ್ರವನ್ನು ನೀಡುತ್ತದೆ ಸಾಯುವುದಕ್ಕಿಂತ ಸುಮಾರು ೪೦ ವರುಷಗಳ ಮುನ್ನ ಅವಿವಾಹಿತ ರಾಜಪುರೋಹಿತರು ಬಯಸಿದ ವರಗಳಿವು. ಅವುಗಳಲ್ಲಿ ಸಾಂಪತ್ತಿಕ ಸ್ಥಿತಿಯ ಉತ್ಕರ್ಷ ಬಿಟ್ಟರೆ ಬಹುತೇಕ ವರಗಳ ಸಿದ್ಧಿಯನ್ನು ತಮ್ಮ ಜಿವಿತಕಾದಲ್ಲಿ ಮಾಡಿಕೊಂಡಿದ್ದಾರೆ. ಅರ್ಧಾಂಗವಾಯುವಿನ ಕುರಿತು ಅದೇಕೆ ಅಂಥ ವರವನ್ನು ಬಯಸಿದರು ಎಂಬುದಕ್ಕೆ ಕಾರಣಗಳು ದೊರೆಯುತ್ತಿಲ್ಲವಾದರೂ ಬಹುಶಃ ಅವರು ಆ ಬೇನೆಯ ಅಸಹನೀಯ ದೃಶ್ಯಗಳನ್ನು ಮನೆಯಲ್ಲಿ, ಮನೆಯ ಹೊರಗೆ ನೋಡಿ ಆ ರೀತಿಯ ವರವನ್ನು ಅಪೇಕ್ಷಿಸಿರ ಬೇಕು. ಅದಂತೆ ಪಂಚದ್ರಾವಿಡರ ಪೈಕಿ ಭಗವತ್ಪಾದರು ಮತ್ತು ಉತ್ತರಾದಿ ಮಠದಲ್ಲಿ ಕಾಣ್ವ ಗುರುಗಳು ಬೇಕು ಎಂಬ ವರಗಳೂ ವಿಚಿತ್ರವಾಗಿವೆ.
ಶಿವಮೊಗ್ಗ ಜಿಲ್ಲೆಯ ಸೊರಬ ತಾಲೂಕಿನ ನೆಗವಾಡಿಯ ನಾಗೂಬಾಯಿಯನ್ನು ಕೈಹಿಡಿದ ಮೇಲೆ ರಾಜಪುರೋಹಿತರು ಮುಂದಿನ ಎರಡು ಮೂರು ವರುಷ ಮನೆಯ ಅಳಿಯನಾಗಿ ನೆಗವಾಡಿಯಲ್ಲೆ ನೆಲೆ ನಿಂತರು. ಈ ಮೊದಲೆ ಹೇಳಿದಂತೆ ಅಲ್ಲಿ ಹಿರಿಯರೆನ್ನುವ ಯಾವ ಗಡಾಸೂ ಮನೆಯಲ್ಲಿರಲಿಲ್ಲ. ‘ಮನೆ ಅಳಿಯನಾಗಿರಬೇಕು’ ಎಂಬ ಕರಾರಿನಿಂದಲೇ ಈ ಮದುವೆಯ ನಿಶ್ಚಿತಾರ್ಥವಾಗಿತ್ತೆಂದು ಅವರ ಕಿರಿಯ ಮಗಳು ಶ್ರೀಮತಿ ಸರೋಜಿನಿ ಅವರು ಹೆಳುವಲ್ಲಿ ಅರ್ಥವಿದೆ ಎನಿಸುತ್ತದೆ.[2] ಈಗ ಓದು ಬರೆಹ ಕಲಿತಿರದ ೧೦ ವರುಷದ ನಾಗೂಬಾಯಿ ಮತ್ತು ಅವರ ಮನೆತನವು ರಾಜಪುರೋಹಿತರಿಗೆ ಹಿತವನ್ನುಂಟು ಮಾಡಿರಬೇಕು. ತಿಳುವಳಿಕೆ ಬಂದಾಗಿನಿಂದ ಈ ೨೭ ವರುಷಗಳಲ್ಲಿ ತಮ್ಮದೆನ್ನುವ ಮನೆ, ಊರು ನಿಶ್ಚಿತವಾಗಿರದಿದ್ದಾಗ ನೆಗವಾಡಿಯ ವಾಸ್ತವ್ಯ ಅವರಿಗೆ ತಕ್ಷಣ ಖುಷಿ ತಂದಿದ್ದರೆ ಆಶ್ಚರ್ಯವೇನೂ ಇಲ್ಲ. ಮುಂದೆ ಅಲ್ಲಿಯೇ ಕೆಲಕಾಲ ಆ ಗ್ರಾಮದ ಶಾನುಬೋಗರೂ ಆಗಿದ್ದರೆಂದು ಹೇಳುತ್ತಾರೆ. ಗಂಡಹೆಂಡತಿ ಮಧ್ಯ ೧೭ ವರುಷಗಳ ಅಂತರವಿದೆ.
ನೆಗವಾಡಿಯಲ್ಲಿದ್ದಾಗಲೆ ಕೆಲಕಾಲ ಅವರು ಮೈಸೂರು ಸಂಸ್ಥಾನದ ‘ಸಂಚಾರೀ ಭಾಷಣಕಾರ’ ಎಂಬ ನೌಕರಿಯನ್ನು ಮಾಡಿದರು. ಅವರಿಗೆ ಇಂಥ ನೌಕರಿ ದೊರಕಿದ್ದು ಒಂದು ವಿಶೇಷ ಘಟನೆಯಿಂದಾಗಿದೆ. ಆದಾಗಲೇ ಅವರು ಕರ್ನಾಟಕದ ಇತಿಹಾಸ, ಸಂಸ್ಕೃತಿಗಳ ಬಗ್ಗೆ ಸಾಕಷ್ಟು ಅಭ್ಯಾಸ ಮಾಡಿದ್ದರು, ಲೇಖನಗಳನ್ನು ಬರೆದಿದ್ದರಷ್ಟೆ, ಅದರಿಂದಾಗಿ ಅವರನ್ನು ಆಗೀಗ ಭಾಷಣ ಉಪನ್ಯಾಸಗಳನ್ನು ಮಾಡಲು ಕರೆಯುತ್ತಿದ್ದರು. ‘ಒಮ್ಮೆ ನೆಗವಾಡಿಗೆ ಸೊರಬ ತಾಲೂಕಿನ ಶಿಕ್ಷಣ ಅಧಿಕಾರಿಯು ಬಂದಿದ್ದನು. ಅಂದು ಒಂದು ಸಣ್ಣ ಸಭೆಯನ್ನು ಕೂಡಿಸಿದ್ದರು. ಆ ಸಭೆಯಲ್ಲಿ ಪ್ರಾಸಂಗೀಕವಾಗಿ ವಿವೇಕಾನಂದರ ಧರ್ಮ ಬೋಧವನ್ನು ಕುರಿತು ಚಿಕ್ಕ ಭಾಷಣವನ್ನು ರಾಜಪುರೋಹಿತರು ಮಾಡಿದರು. ಶಿಕ್ಷಣ ಅಧಿಕಾರಿಗೆ ಅವರ ಭಾಷಣ ತುಂಬ ಮೆಚ್ಚಿಗೆಯಾಯಿತು. ಅತ ಸೊರಬಕ್ಕೆ ಹೋದಮೇಲೆ ತನ್ನ ಮೇಲಧಿಕಾರಿಗೆ ಪತ್ರ ಬರೆದು ರಾಜಪುರೋಹಿತರ ಬಗ್ಗೆ ಬರೆದನಂತೆ. ಜೊತೆಗೆ ಅವರನ್ನು ಯಾವುದೊಂದು ರೀತಿಯಲ್ಲಿ ಶಿಕ್ಷಣ ಇಲಾಖೆಯಲ್ಲಿ ಸೇರಿಸಿದರೆ ಇಲಾಖೆಗೆ ತುಂಬ ಸಹಾಯವಾಗುತ್ತದೆ ಎಂದು ಬರೆದನಂತೆ. ಅದಾಗ ಮೈಸೂರು ಸಂಸ್ಥಾನದಲ್ಲಿ ಸರ್‌ ಎಂ. ವಿಶ್ವೇಶ್ವರಯ್ಯನವರು ದಿವಾನರಾಗಿದ್ದರು. ಈ ವಿಷಯ ಅವರ ಕಿವಿಯವರೆಗೂ ಹೋಯಿತು. ಗ್ರಾಮಗಳ ಸಾಮಾಜಿಕ ಸುಧಾರಣೆಗಾಗಿ ಸರ್. ಎಂ. ವಿಶ್ವೇಶ್ವರಯ್ಯನವರು ಹಲವಾರು ಯೋಜನೆಗಳನ್ನು ರೂಪಿಸಿದ್ದರು. ಅದರಲ್ಲೊಂದು, ಕನ್ನಡ ಇತಿಹಾಸ ಸಂಸ್ಕೃತಿಗಳನ್ನು ಹಳ್ಳಿಹಳ್ಳಿಗೆ ಹೋಗಿ ಪ್ರಚಾರ ಮಾಡುವ ಕೆಲಸವೂ ಒಂದಾಗಿತ್ತು. ಅದಕ್ಕೆ ಸಂಚಾರೀ ಭಾಷಣಕಾರ, (Itinerate Lecturer) ಎಂಬ ಹೆಸರು. ಶ್ರೀ ರಾಜಪುರೋಹಿತರನ್ನು ಆ ಕೆಲಸಕ್ಕಾಗಿ ನಿಯಮಿಸಿದರು. ಅವರು ನೆಗವಾಡಿಯಲ್ಲಿ ವಾಸಿಸುತ್ತಿರುವವರೆಗೂ ಆ ಕೆಲಸವನ್ನು ಮಾಡಿದರೆಂದು ಕಾಣುತ್ತದೆ.
ಈ ಎಲ್ಲದರ ಮಧ್ಯೆ ನೆಗವಾಡಿಯ ಜೀವನ ಅವರಿಗೆ ಬಹಳ ದಿನ ಹಿಡಿಸಲಿಲ್ಲವೆಂದು ಕಾಣುತ್ತದೆ. ಮದುವೆಯಾದ ಮೂರು ನಾಲ್ಕು ತಿಂಗಳುಗಳಲ್ಲಿ ಅಂದರೆ ದಿನಾಂಕ ೩೦.೦೪.೧೯೧೫ ರಂದು ತಮ್ಮ ದಿನಚರಿಯಲ್ಲಿ ಹೀಗೆ ನಮೂದಿಸಿದ್ದಾರೆ.

ನೆಗವಾಡಿ ಎಂದರೆ, ಒಂದು ರೀತಿಯ ಪರಾಶ್ರಯದಲ್ಲಿದ್ದಂತೆ ಎಂದು ಅವರು ಭಾವಿಸಿದ್ದರು. ಮತ್ತು ಅಂದಿನಿಂದಲೆ ಅವರು ಬಹುಶಃ ಆದಷ್ಟು ಬೇಗ ಮಾವನ ಮನೆಯಿಂದ ಹೊರಬೀಳಬೇಕೆಂದು ಯೋಚಿಸುತ್ತಿದ್ದರೆಂದು ಕಾಣುತ್ತವೆ. ಮುಂದೆ, ದಿನಾಂಕ ೦೯.೦೫.೧೯೧೬ರ ದಿನಚರಿಯಲ್ಲಿ
“೧೯೧೮ ಜೂನ್‌ ೧೨ನೆಯ ತಾರೀಖಿಗೆ ಸ್ವತಂತ್ರ ಗೃಹತ್ವವನ್ನು ಆರಂಭ ಮಾಡಿದೆನು” ಎಂದು ಬರೆದು
ಮನೆಗಾಗಿ ಸಾಮಾನು ತಂದ ವಿವರಗಳನ್ನು ಕೊಟ್ಟಿದ್ದಾರೆ. ಬಹುಶಃ ಅನಂತರ ಖಾಲಿ ಇದ್ದ ಸ್ಥಳದಲ್ಲಿ ಬರೆದ ಟಿಪ್ಪಣಿ ಇದಾಗಿರಬೇಕು. ಇಲ್ಲಿ ಒಂದು ಮಾತನ್ನು ಹೇಳಬೇಕು. ಅವರು ೧೯೧೪ರಿಂದ ದಿನಚರಿಯನ್ನು ಬರೆದ ಉಲ್ಲೇಖಗಳು ದೊರೆಯುತ್ತವೆ. ಅನಂತರ ೧೯೧೭ರಿಂದ ೧೯೨೩ರವರೆಗೆ ಬರೆದ ದಿನಚರಿಗಳ ಉಲ್ಲೇಖ ದೊರೆಯುವುದಿಲ್ಲ. ದಿನಾಂಕಗಳಿಲ್ಲದ ನಾಲ್ಕು ಚಿಕ್ಕ ನೋಟ್‌ ಬುಕ್‌ಗಳೇನೋ ಇವೆ. ಅದರಲೊಂದರಲ್ಲಿ ೧೯೨೦ರಲ್ಲಿಯ ಘಟನೆಗಳ ವಿವರಗಳಿವೆ. ಅದೇನೇ ಇರಲಿ, ನೆಗವಾಡಿಯ ವಾಸ್ತವ್ಯದಲ್ಲಿಯ ವಿವರಗಳು ದೊರೆಯುವುದಿಲ್ಲ. ಮಾವನ ಮನೆಯ ಗೃಹಕೃತ್ಯಗಳು, ಏಳುಗ್ರಾಮಗಳ ಶಾನುಭೋಗಿಕೆ ಜೊತೆಗೆ ಮೈಸೂರು ಸಂಸ್ಥಾನದ ಸಂಚಾರೀ ಭಾಷಣಕಾರ ನೌಕರಿ ಇವಿಷ್ಟರ ಜೊತೆಗೆ ತಮ್ಮ ಅಭ್ಯಾಸ ಸಂಶೋಧನೆ ಮುಂದುವರೆದಂತೆ ಕಾಣುತ್ತದೆ. ಸುಮಾರು ಮೂರವರೆ ವರುಷ ಅವರು ನೆಗವಾಡಿಯಲ್ಲಿದ್ದು ೧೯೧೮ರ ಜೂನ್‌ ೧೨ರಂದು ಧಾರವಾದಾಕ್ಕೆ ಬಂದಿರಬೇಕು.
ದಿನಚರಿ ಇಲ್ಲದ ನೋಟ್‌ಬುಕ್ಕ ಒಂದರಲ್ಲಿ ಒಂದೆಡೆ ಬರೆದಿದ್ದಾರೆ.
“ನಾರಾಯಣ ಶ್ರೀನಿವಾಸ ರಾಜಪುರೋಹಿತ ಸಹಕಾರೀ ಸಂಪಾದಕ ‘ಲೋಕಬಂಧು’ ಧಾರವಾಡ”
ಎಂದು ಬರೆದು, ಇನ್ನೊಂದೆಡೆ
“ಸನ್‌ ೧೯೨೦ನೆಯ ಆಗಸ್ಟ್‌ ೨೬ನೆಯ ತಾರೀಖು ಗುರುವಾರ ದಿವಸ ‘ಲೋಕಬಂಧು’ ವೃತ್ತ ಪತ್ರದ ಸಹಕಾರೀ ಸಂಪಾದಕತ್ವವನ್ನು ಸ್ವೀಕರಿಸಿದ್ದೇನೆ”
ಎಂದು ಬರೆದಿದ್ದಾರೆ.
ಈ ‘ಲೋಕಬಂಧು’ ವೃತ್ತ ಪತ್ರದ ಸಹಕಾರೀ ಸಂಪಾದಕತ್ವವನ್ನು ಎಷ್ಟೂ ದಿನ ವಹಿಸಿದರು. ಅಲ್ಲಿ ಏನು ಮಾಡಿದರು ಎಂಬ ಬಗ್ಗೆ ಮುಂದೆ ಎಲ್ಲಿಯೂ ಉಲ್ಲೇಖವಿಲ್ಲ. ಆದ್ರೆ ಮುಂದೆ ಮೂರೇ ದಿನಗಳಲ್ಲಿ ಅಂದರೆ,
“ಸನ್‌ ೧೯೨೦ನೆಯ ಆಗಸ್ಟ್‌ ೨೬ನೆಯ ತಾರೀಖು ರವಿವಾರ ದಿವಸ ‘ಜಯಕರ್ನಾಟಕ’ ಎಂಬ ಮಾಸಪ್ರತ್ರಿಕೆಯನ್ನು ೧೯೨೧ನೆಯ ಜನವರಿ ೧ನೆಯ ತಾರೀಖಿಗೆ ನಾನು ಹಾಗೂ ಶ್ರೀಯುತ ವೆಂಕಟರಾವ ಆಲೂರ ನಾವಿಬ್ಬರೂ ಸೇರಿ ಹೊರಡಿಸುವ ನಿಶ್ಚಯ ಮಾಡಿದೆವು” ಎಂದು ಬರೆದಿದ್ದಾರೆ. ಅದರ ಕೆಳಗಡೆ ಪೆನ್ಸಿಲ್ಲಿನಲ್ಲಿ. ೧. ಬೇಂದ್ರೆ, ೨. ಗುತ್ತಲ, ೩. ಕುಂಭಕೋಣ, ೪. ನೀರ್ಲ್ಗಿ, ೫. ಹುಕ್ಕೇರಿಕರ, ೬. ದಿವಾಕರ, ೭. …..ಹೀಗೆ ನಮೂದಿಸಿದ್ದನ್ನು ಗಮನಿಸಿದರೆ, ಜಯಕರ್ನಾಟಕದ ಬಗ್ಗೆ ಈ ವ್ಯಕ್ತಿಗಳೊಂದಿಗೆ ಚರ್ಚಿಸಬೇಕು ಎಂಬುದಾಗಿರಬೇಕು. ರಾಜಪುರೋಹಿತರಿಗೆ ಪ್ರತಿಕೆಯನ್ನು ಪ್ರಕಟಿಸಬೇಕು ಎಂಬ ಹುಚ್ಚು ಬಹಳದಿನಗಳಿಂದ ಇತ್ತು ಎಂಬುದನ್ನು ಅವರ ದಿನಚರಿಯ ಅನೇಕ ಕಡೆಗಳಲ್ಲಿಯ ಉಲ್ಲೇಖದಿಂದ ಕಾಣಬುದಾಗಿದೆ.
ದಿನಾಂಕ ೨೫.೧೨.೧೯೧೬ರ ದಿನಚರಿಯಲ್ಲಿ.
“ಕಾಳಯುಕ್ತಿ ಸಂವತ್ಸರ (ಶಕೆ ೧೮೪೦) ಚೈತ್ರ ಯುಗಾದಿ ದಿವಸದಲ್ಲಿ (ಧಾರವಾಡದಲ್ಲಿ) ಸ್ಥಾಪಿಸಲ್ಪಡುವ ಆಯುಷ್ಯದ ಧ್ಯೇಯಗಳು” ಎಂದು ಬರೆದು ಕೆಳಗೆ ಧ್ಯೇಯಗಳ ಪಟ್ಟಿಯನ್ನು ಮಾಡಿದ್ದಾರೆ.
೧. ಸ್ವತ್ರಂತ್ರ ಗೃಹತ್ವ
೨. ಮನೋಹರ ಪ್ರಿಂಟಿಂಗ್‌ ಪ್ರೇಸ್.
೩. ಕಾವ್ಯಶಾಸ್ತ್ರ ವಿನೋದ ಮಾಸಿಕ ಪುಸ್ತಕ
೪. ಔದ್ಯೋಗಿಕ ವಿನೋದ ಮಾಸಿಕ ಪುಸ್ತಕ
೫. ವೈದ್ಯ ವಿಷಯಕ
೬. ರಾಷ್ಟ್ರವಿಷಯಕ, ಪರೋಪಕಾರ ವಿಷಯಕ ಎಂಬುದಾಗಿ ಆರು ಪಟ್ಟಿಗಳನ್ನು ಮಾಡಿ ಅದರ ಕೆಳಗಡೆ
ಬ್ರಾಹ್ಮೀಸ್ಥಿತಿ
ಸಮೃದ್ಧಿ
ಧ್ಯೇಯಗಳು
ಎಂಬುದಾಗಿ ನಕ್ಷೆಯನ್ನು ತೆಗೆದಿದ್ದಾರೆ. ಇದನ್ನು ಬರೆದದ್ದು ೧೯೧೬ರ ಕೊನೆಯ ದಿನಗಳಲ್ಲಿ. ಆಗ ಅವರಿನ್ನೂ ನೆಗವಾಡಿಯಲ್ಲೆ ಇದ್ದರು. ಶಕೆ ೧೮೪೦ರ ಯುಗಾದಿ ಕ್ರಿ. ಶ. ೧೯೧೮ ರ ಮಾರ್ಚ್‌ ತಿಂಗಳಲ್ಲಿ ಬರುತ್ತದೆ. ಅದೇ ವರುಷದ ಜೂನ್‌ ೧೨ನೆಯ ತಾರೀಖಿಗೆ ಸ್ವತಂತ್ರ ಗೃಹತ್ವವನ್ನು ಮಾಡಿದ ಉಲ್ಲೇಖ ಮೊದಲೆ ಬಂದಿದೆ. ಅವರ ಧ್ಯೇಯಗಳಲ್ಲಿಯಾ ಒಂದನ್ನು ಸಾಧಿಸಿದ್ದರು. ಉಳಿದ ಧ್ಯೇಯಗಳ ಕುರಿತು ಅನಂತರ ಅನೇಕ ಸಲ ಉಲ್ಲೇಖಿಸಿದ್ದರೂ ಧ್ಯೇಯ ಈಡೇರದಿದ್ದುದು ವಿಷಾದದ ವಿಷಯ.
ಇಲ್ಲಿ ವಿಶೇಷವಾಗಿ ಗಮನಿಸಬೇಕಾದ ಸಂಗತಿಯೆಂದರೆ, ಈವರೆಗೆ ಉಲ್ಲೇಖಿಸುತ್ತಿದ್ದ ‘ಜಗಜ್ಜನನಿ’ ಮಾಯವಾಗಿ ‘ಬ್ರಾಹ್ಮೀಸ್ಥಿತಿ’ ಬಂದದು ಬ್ರಾಹ್ಮೀಸ್ಥೀತಿಯ ಬಗ್ಗೆ ಅನಂತರದ ದಿನಗಳಲ್ಲಿ ಸಾಕಷ್ಟು ಚರ್ಚಿಸಿದ್ದಾರೆ. ಅವರ ಮುಂದಿನ ಧಾರವಾಡ ಜೀವನ ಬಹುತೇಕ ಬ್ರಾಹ್ಮೀ ಸ್ಥಿತಿಯಲ್ಲೆ ಕಳೆದಿದೆ.
 
[1] ೩೫ ದಿನಚರಿಗಳಲ್ಲಿಯ ಕೆಲವು ಮಹತ್ವದ ಉಲ್ಲೇಖಗಳನ್ನು ಅನುಬಂಧ ೧ ರಲ್ಲಿ ಕೊಡಲಾಗಿದೆ.
[2] ೬. ನಾ ಶ್ರೀ ರಾಜಪುರೋಹಿತರ ಮಕ್ಕಳಲ್ಲಿ ಕೊನೆಯವರು, ಶ್ರೀಮತಿ ಸರೋಜಿನಿ ಕುಲಕರ್ಣಿ, ವಯಸ್ಸು೬೮, ಈಗ ಬಿಜಾಪುರದಲ್ಲಿದ್ದಾರೆ.
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ೨. ಧಾರವಾಡದಲ್ಲಿ ಸಂಸಾರ
ಧಾರವಾಡದಲ್ಲಿ ಮನೆಮಾಡಿ ಹೆಂಡತಿಯನ್ನು ಕರೆದುಕೊಂಡು ಬರುವ ಮೊದಲೆ ರಾಜಪುರೋಹಿತರಿಗೆ ಧಾರವಾಡ ಸಂಪರ್ಕ ಬಂದಿದ್ದಿತು. ಸರಕಾರಿ ನೌಕರಿ ಹೋದಮೇಲೆ ಇಲ್ಲಿಯ ರಾಷ್ಟ್ರೀಯ ವಿದ್ಯಾಲಯದ ನೌಕರಿ, ಅನಂತರ ಆಲೂರು ವೆಂಕಟರಾಯರೊಡನೆ ಒಡನಾಟ ಇವುಗಳ ಫಲಶ್ರುತಿ ಎಂಬಂತೆ ರಾಜಪುರೋಹಿತರ ಮದುವೆಯ ಮುನ್ನವೇ ಅಥವಾ ಮದುವೆಯಾದ ವರುಷವೇ ‘ಕರ್ನಾಟಕ ಇತಿಹಾಸ ಸಂಶೋಧಕ ಮಂಡಳ’ ಧಾರವಾಡದಲ್ಲಿ ಕ್ರಿ. ಶ. ೧೯೧೪ರಲ್ಲಿ ಸ್ಥಾಪಿತವಾಯಿತು ಎಂದು ಹೇಳಲಾಗುತ್ತದೆ. ಆದರೆ ಖಚಿತವಾದ ಆಧಾರ ದೊರೆಯುವುದಿಲ್ಲ. ಕ್ರಿ. ಶ. ೧೯೧೪ರಲ್ಲಿ ಅಂಥದೊಂದು ಮಂಡಳವನ್ನು ಸ್ಥಾಪಿಸಬೇಕೆಂಬ ವಿಚಾರ ಈ ಜನರಲ್ಲಿ ಬಂದದ್ದು ನಿಜ. ಈ ವಿಷಯವನ್ನು ರಾಜಪುರೋಹಿತರು ಮಾರ್ಚ್‌ ೬, ೧೯೧೪ರ ದಿನಚರಿಯಲ್ಲಿ ಸ್ಪಷ್ಟವಾಗಿ ಹೇಳುತ್ತಾರೆ.
“ಇವತ್ತಿನ ದಿವಸ ಇತಿಹಾಸ ಸಂಶೋಧನ ಮಂಡಳದ ಸಂಸ್ಥೆಯನ್ನು ತೆಗೆಯಬೇಕೋ. ದಾಸರಪದ ಸಂಗ್ರಹವನ್ನು ಮಾಡುವ ಸಂಸ್ಥೆಯನ್ನು ತೆಗೆಯಬೇಕೋ.ಎಂಬ ವಿಷಯವಾಗಿ ವಿಚಾರವು ನಡೆದದೆ. ಈ ವಿಷಯವಾಗಿ ಮ.ರಾ.ರಾ. ವೆಂಕಟರಾವ ಆಲೂರ ಮ. ರಾ. ರಾ. ನಾರಾಯಣರಾವ ದೇಶಪಾಂಡೆ ಇವರೂ ವಿಚಾರ ಮಾಡಹತ್ತಿದ್ದಾರೆ. ಮುಂದೆ ಏನೇನು ನಿರ್ಣಯವಾಗುತ್ತದೋ ನೋಡಬೇಕು. ಪ್ರತಿದಿನ ತಲೆಯಲ್ಲಿ ಒಂದು ವಿಚಾರವು ಬರುತ್ತದೆಯಾದರೂ ನಿರ್ಣಯವಾಗುವುದಿಲ್ಲ.”
ಎಂಬುದಾಗಿ ನಮೂದಿಸಿದ್ದಾರೆ. ಮರುದಿನ ಮಾರ್ಚ್‌ ೯ ಏಳರ ದಿನಚರಿಯಲ್ಲಿ ‘ದಾಸರ ಪದ ಸಂಗ್ರಹ ‘ ಸಂಸ್ಥೆಯನ್ನು ತೆಗೆಯಿಲಾಯಿತೆಂದೂ ಹೇಳಲಾಗಿದೆ. ಆದರೆ ಅದರ ಯಶಸ್ಸಿನ ಬಗ್ಗೆ ಸಂಶಯವನ್ನೂ ವ್ಯಕ್ತಪಡಿಸಿದ್ದಾರೆ.
“ಇವತ್ತಿನ ದಿವಸ ಪ್ರಾತಃ ಕಾಲದಲ್ಲಿ ಪುರಂದರದಾಸ, ಕನಕದಾಸಾದಿ ಭಗವದ್ಭಕ್ತರ ಪದಸಂಗ್ರಹ ಮಾಡುವದರ ಸಲುವಾಗಿ ಒಂದು ಸಂಸ್ಥೆಯನ್ನು ಸ್ಥಾಪಿಸುವುದಕ್ಕಾಗಿ ಒಂದು ಹಸ್ತಪ್ರತಿಯನ್ನು ತೆಗೆದಿದ್ದೇವೆ. ಇದರಲ್ಲಿ ಯಶವು ಸಿಗುವ ಸಂಭವವು ಬಹುಶಃ ಇಲ್ಲ.”
“ಕನ್ನಡಿಗರಲ್ಲಿ ತಾರತಮ್ಯ ಬುದ್ಧಿ ವೇಳೆಯ ಸದುಪಯೋಗ ಮಾಡುವ ಬುದ್ಧಿ, ದೃಢ ನಿಶ್ಚಯ, ವ್ಯವಸ್ಥಿತತನ ಮುಂತಾದ ಸದ್ಗುಣಗಳು ಇಲ್ಲದಿರುವುದರಿಂದ ಅತಿಶಯ ಹೀನ ಸ್ಥಿತಿಯಲ್ಲಿ ಇದ್ದಾರೆ”.
ಎಂಬುದಾಗಿ ಹೇಳಿದ್ದಾರೆ. ಬಹುಶಃ ಇದುವೆ ಮುಂದಿನ ಇತಿಹಾಸ ಸಂಶೋಧನ ಮಂಡಳದ ಪ್ರಾರಂಭವಾಗಿರಬೇಕು. ಯಾಕೆಂದರೆ ಮಾರ್ಚ್‌ ೨೧, ೧೯೧೪ರಂದು.
“ಇವತ್ತಿನ ದಿವಸ ಪ್ರಾತಃಕಾಲದಲ್ಲಿ ನಾನು ರಾ. ರಾ. ವೆಂಕಟರಾವ ಆಲೂರ, ರಾ. ರಾ. ನಾರಾಯಣರಾವ ದೇಶಪಾಂಡೆ ಇವರು ಕೂಡಿ ರಾ. ರಾ. ರಾಮರಾವ ಬಳ್ಳಾರಿ ವಕೀಲ ಇವರ ಮನೆಗೆ ಹೋದೆವು. ಅಲ್ಲಿ ಪುರಂದರದಾಸರ ಪದಗಳನ್ನು ಕೂಡಿಸಿ ‘ದಾಸಕೂಟ’ ಎಂಬ ಮಾಸ್ತಿಕ ಪುಸ್ತಕವನ್ನು ತೆಗೆಯಬೇಕೆಂಬ ವಿಚಾರ ನಡೆದು ೨೦೦೦ ರೂಪಾಯಿಗಳನ್ನು ೨೦ ಜನರು ನೂರು ರೂಪಾಯಿಗಳಂತೆ ಹಾಕಿ ಕೂಡಿಸಬೇಕು ಎಂದು ನಿರ್ಣಾಯವಾಯಿತು”. ಮುಂದೆ ಈ ‘ದಾಸಕೂಟ’ ದ ಬಗ್ಗೆ ಎಲ್ಲಿಯೂ ಉಲ್ಲೇಖ ಬರುವುದಿಲ್ಲ.
ಆದರೆ, ಈ ವಿಷಯದಲ್ಲಿ ಡಾ. ವರದರಾಜ ಹುಯಿಲಗೋಳರು ಕರ್ನಾಟಕ ಇತಿಹಾಸ ಸಂಶೋಧಕ ಮಂಡಳ ಹಾಗೂ ವೆಂಕಟರಾಯರು ಎಂಬ ಲೇಖನದಲ್ಲಿ
ಆಲೂರ ವೆಂಕಟರಾಯರು ಕರ್ನಾಟಕ ಇತಿಹಾಸ ಸಂಶೋಧಕ ಮಂಡಳವನ್ನು ಸ್ಥಾಪಿಸಿದ್ದು ೧೯೧೪ನೆಯ ದಸರೆ ಹಬ್ಬದಂದು ಎಂದು ಸ್ಪಷ್ಟವಾಗಿ ಹೇಳುತ್ತಾರೆ. “ಈ ಮಂಡಳಕ್ಕೆ ನಾ. ಶ್ರೀ ರಾಜಪುರೋಹಿತರು ಅನಂತರ ಕೂಡಿಕೊಂಡು ಇತಿಹಾಸ ಸಂಶೋಧನೆಯಲ್ಲಿ ಅದ್ಭುತ ಸೇವೆ ಸಲ್ಲಿಸಿದರು. ರಾಜಪುರೋಹಿತರಿಗೆ ಬೆಂಬಲವಾಗಿ ನಿಂತು ಸಂಶೋಧನ ಮಂಡಳದಲ್ಲಿ ವಿಶೇಷ ಆಸ್ಥೆ ವಹಿಸಿದವರು ನರಗುಂದಕರ ರಾಮರಾಯರು ಮತ್ತು ದೇಶಪಾಂಡೆ ನಾರಾಯಣರಾಯರು” ಎಂದಿದ್ದಾರೆ.[1]
ಅಶ್ವೀನ ಶುದ್ಧ ದಶಮಿ, ಸೆಷ್ಟಂಬರ್‌ ೨೬, ೧೯೧೪ರಂದು, ರಾಜಪುರೋಹಿತರು ದಿನಚರಿಯಲ್ಲಿ ಏನನ್ನೂ ಬರೆದಿಲ್ಲ. ಅವರು ಮೈಸೂರು, ಬೆಂಗಳೂರು ಪ್ರವಾಸ ಮುಗಿಸಿ ಕೊಂಡು ಸೆಷ್ಟಂಬರ್‌ ೧೫ಕ್ಕೆ ಧಾರವಾಡಕ್ಕೆ ಬಂದ ಉಲ್ಲೇಖವಿದೆ. ಬಹುಶಃ ಅವರು ಮದೆವೆಯಾದ ನಂತರ ಹೆಂಡತಿಯ ಮನೆಯಾದ ‘ನೆಗವಾಡಿ’ ಯಲ್ಲಿ ಇದ್ದಿರಬೇಕು. ಈ ಕುರಿತು ೧೯೧೫ರ ಫೆಬ್ರವರಿ ೨೬ ದಿನಚರಿಯಲ್ಲಿ, ೧೯೧೫ನೆ ಇಸ್ವಿಯಲ್ಲಿ ಮಾಡಿದ ಕಾರ್ಯದ ಒಂದು ಪಟ್ಟಿಯನ್ನೆ ಕೊಟ್ಟಿದ್ದಾರೆ. ಅದರಲ್ಲೂ ಸಂಶೋಧನ ಮಂಡಳದ ಉಲ್ಲೇಖವಿಲ.
ರಾಜಪುರೋಹಿತರ ದೊರೆತ ದಿನಚರಿಗಳಲ್ಲಿ ದಿನಾಂಕವಿಲ್ಲದ ದಿನಚರಿಯೊಂದರಲ್ಲಿ ‘ಬೇಸಿಗೆಯ ಸೂಟಿಯಲ್ಲಿಯ ಕಾರ್ಯಗಳು’ ಎಂದು ಬರೆದು ಅದರ ಅಡಿಯಲ್ಲಿ ಸುಮಾರು ೧೦ ಕಾರ್ಯಗಳ ವಿವರಗಳನ್ನು ಕೊಟ್ಟಿದ್ದಾರೆ. ಅದರಲ್ಲಿ ಮೂರನೆಯ ಕಾರ್ಯವಾಗಿ ‘ಕರ್ನಾಟಕ ಇತಿಹಾಸ ಸಂಶೋಧನೆಯು’ ಎಂಬುದಾಗಿ ಬರೆದದ್ದು ಬಹುಶಃ ಈ ದಿಶೆಯಲ್ಲಿ ಪ್ರಥಮ ಉಲ್ಲೇಖವಾಗಿದೆ. ಹಾಗೆ ನೋಡಿದರೆ ಆ ಹೊತ್ತಿಗೆ ಅವರಾಗಲೇ ಹಲವಾರು ಸಂಶೋಧನ ಲೇಖನಗನ್ನು ಬರೆದಿದ್ದರು. ಕರ್ನಾಟಕ ಇತಿಹಾಸ ಸಂಶೋಧನ ಮಂಡಳದ ಕಾರ್ಯದ ಉಲ್ಲೇಖ ಹಲವಾರು ಕಡೆಗೆ ಬರುತ್ತದೆ. ಸೆಷ್ಟಂಬರ್‌ ೨೬, ೧೯೨೬ ಅಂದರೆ ಸುಮಾರು ೧೨ ವರುಷಗಳ ಅನಂತರ ಅಂದಿನ ದಿನಚರಿಯಲ್ಲಿ
‘ಈ ದಿವಸ ಕರ್ನಾಟಕ ಇತಿಹಾಸ ಮಂಡಳ ಈ ಸಂಸ್ಥೆಯು ಪ್ರಚಾರಕ ಕೆಲಸವನ್ನು ಕೈಕೊಂಡೆನು’ ಎಂಬುದಾಗಿ ಬರೆದಿದ್ದಾರೆ. ಆ ಮೊದಲು ಕೂಡ ಅನೇಕ ಉಲ್ಲೇಖಗಳು ಬಂದಿವೆಯಾದರೂ ಹೀಗೆ ಮಂಡಳದೊಂದಿಗಿನ ನೇರ ಸಂಪರ್ಕದ ಬಗ್ಗೆ ಉಲ್ಲೇಖವಿಲ್ಲ. ಹಿಂದಿನ ವರುಷದ ಅಂದರೆ ೧೯೨೫ರ ಜನವರಿ ೬ನೆಯ ದಿನದ ದಿನಚರಿಯಲ್ಲಿ ಒಂದೆಡೆ
‘ಸಾಯಂಕಾಲ ಇತಿಹಾಸ ಮಂಡಳದ ಪುಸ್ತಕಾಲಯವನ್ನು ನೋಡಿ ವಿಷಾದವಾಯಿತು’ ಎಂದಿದ್ದಾರೆ.
ಈ ದಿನಗಳಲ್ಲಿ ಅವರು ಆಲೂರು ವೆಂಕಟರಾಯರೇ ಸ್ಥಾಪಿಸಿದ ಮಹಿಳಾವಿದ್ಯಾಲಯ, ಲೋಕಬಂಧು, ಜಯಕರ್ನಾಟಕ ಪ್ರತ್ರಿಕೆಗಳೊಂದಿಗೆ ವಿಶೇಷ ಸಂಬಂಧವಿರಬೇಕು. ಈ ಕುರಿತು ಅಲ್ಲಲ್ಲಿ ಅವರ ದಿನಚರಿಗಳಲ್ಲಿ ಉಲ್ಲೇಖಗಳು ಬರುತ್ತವೆ. ಹಾಗೆಂದ ಮಾತ್ರಕ್ಕೆ ಸಂಶೋಧನ ಮಂಡಲದೊಂದಿಗೆ ಸಂಪರ್ಕವೇ ಇರಲಿಲ್ಲ ಎಂದಲ್ಲ. ೧೯೨೩ರ ನವಂಬರ ೬ರಂದು ಇತಿಹಾಸ ಮಂಡಲಕ್ಕೆ ೫೦ ರೂ. ವರ್ಗಣಿ ಕೂಡಿಸಿದ ಉಲ್ಲೇಖವೂ ಇದೆ.*
ಅಲೂರು ವೆಂಕಟರಾಯರ ಬಹುತೇಕ ಎಲ್ಲ ಕಾರ್ಯಾಗಳಲ್ಲೂ ನಾ. ಶ್ರೀ. ರಾಜಪುರೋಹಿತರ ಸಹಬಾಗಿತ್ವ ಇತ್ತು. ದಿವಾಕರ ರಂಗರಾಯರು ಒಂದೆಡೆ ಹೇಳಿದಂತೆ.
‘ನಾವು ಆಗ ಚಿಕ್ಕವರೆಂದೇ ಹೇಳಬೇಕು. ಆದರೆ ವೆಂಕಟರಾಯರ (ಆಲೂರ) ಜೊತೆಗಾರರಲ್ಲಿ ಮುದವೀಡು ಕೃಷ್ಣರಾಯರು, ಮುದವೀಡು ವೆಂಕಟರಾಯರು, ಕಡಪಾ ರಾಘವೇಂದ್ರರಾಯರು, ರಾಜಪುರೋಹಿತರು ಗದಿಗೆಯ್ಯ ಹೊನ್ನಾಪುರಮಠ ಅವರು ಪ್ರಮುಖರು ಎಂಬುದನ್ನು ನೆನೆಯಬೇಕು.[2] ಮುಂದಿನ ವರುಷಗಳಲ್ಲಿ ಕರ್ನಾಟಕ ಇತಿಹಾಸ ಸಂಶೋಧನ ಮಂಡಲ ಅವರ ಜೀವನದಲ್ಲಿ ವೃತ್ತಿಯೇ ಆಯಿತು. ಇಷ್ಟು ದಿನಗಳವರೆಗೆ ರಾಜಪುರೋಹಿತರು ತಮ್ಮ ಸಂಶೋಧನ ಕಾರ್ಯವನ್ನು ಧ್ಯೇಯವಾದಿಗಳಾಗಿ ನಡೆಸಿದ್ದರು. ಅನಂತರ ಅದನ್ನು ಅವರು ವೃತ್ತಿಯನ್ನಾಗಿಯೆ ಮಾಡಿಕೊಂಡರು. ಹಾಗೆ ವೃತ್ತಿಯನ್ನಾಗಿ ಮಾಡಿಕೊಳ್ಳಲು ಕಾರಣವೂ ಇತ್ತು. ಸರಕಾರಿಯ ನೌಕರಿಯನ್ನು ಬಿಟ್ಟ ಮೇಲೆ ಅವರಿಗೆ ನಿಯಮಿತವಾದ ಅದಾಯವಿರಲಿಲ್ಲ. ಪ್ರಾರಂಭದಲ್ಲಿ ಒಂಟಿ ಜೀವನ ಹೇಗೋ ಸಾಗಿತು. ಅನಂತರ ಸ್ಥಿತಿವಂತರ ಮನೆತನದ ಕನ್ಯೆಯೊಂದಿಗೆ ಮದುವೆಯಾಗಿ ಮನೆಯ ಅಳಿಯನೆಂದು ‘ನೆಗವಾಡಿ’ಗೆ ಹೋದರೂ ಅವರ ಸ್ವಾಭಿಮಾನದಿಂದಾಗಿ ಅವರು ಅಲ್ಲಿ ಸ್ಥಿರವಾಗಿ ಉಳಿಯದೆ ಎರಡು ಮೂರು ವರುಷಗಳಲ್ಲಿ ಧಾರವಾಡಕ್ಕೆ ಬಂದುಬಿಟ್ಟರು. ಅದಾಗ ಪ್ರಾರಂಭಿಸಿದ ಮಹಿಳಾ ವಿದ್ಯಾಲಯದಲ್ಲಿ ಕೆಲಕಾಲ ವೃತ್ತಿ ನಡೆಯಿತು. ಇತ್ತ ಸಂಸಾರ ಬೆಳೆಯಹತ್ತಿತು. ಪೂರ್ವಜರ ಮನೆ ಹೊಲಗಳಿಂದ ಬರುವ ತುಸುವೆ ಆದಾಯ ಹಾಗೂ ಪುಡಿಗಾಸಿನ ಆದಾಯದಿಂದ ಸಂಸಾರ ಹಾಗೂ ಹೀಗೂ ನಡೆಯುತ್ತಿತ್ತು. ೧೯೪೦ರ ಹೊತ್ತಿಗೆ ಇಬ್ಬರು ಗಂಡು ಮಕ್ಕಳು, ಮೂವರು ಹೆಣ್ಣು ಮಕ್ಕಳು ಮದುವೆ, ಉಳಿದ ಮಕ್ಕಳ ವಿದ್ಯಾಭ್ಯಾಸ ಹೀಗೆ ನಿರಂತರ ಆದಾಯದ ಅಗತ್ಯ ಇತ್ತು. ಆದರೆ ನಿಶ್ಚಿತ ವರಮಾನವಿರಲಿಲ್ಲ. ಬಡತನದ ಮೂಲಕ ಹಿರಿಯ ಮಗ ಸುರೇಶ್ವರಾಚಾರ್ಯನು ಹೆಚ್ಚಿನ ಶಿಕ್ಷಣವನ್ನು ಪಡೆಯಲಾಗದೆ ಮಿಲಿಟರಿ ಸೇರಿದ್ದನು. ಆತನಿಂದ ಬರುತ್ತಿದ್ದ ‘ಫ್ಯಾಮಿಲಿ ಅಲಾಟಮೆಂಟ’ದ ೪೦ – ೪೫ ರೂಪಾಯಿಗಳನ್ನು ಜಾತಕ ಪಕ್ಷಿಯಂತೆ ಎದುರು ನೋಡಬೇಕಾಗುತ್ತಿತ್ತು.
ಈ ದಿನಗಳಲ್ಲಿಯೆ ಅವರ ಸಂಶೋಧನ ಕಾರ್ಯಕ್ಕೆ ವ್ಯವಸಾಯದ ಸ್ವರೂಪ ಬಂದಿತು. ಸಂಶೋಧನೆಗೆಂದು ಮುಂಬಯಿ ಸರಕಾರದಿಂದ ಗ್ರ್ಯಾಂಟು ಬರತೊಡಗಿತು. ಕನ್ನಡ ಸಂಶೋಧನ ಸಂಸ್ಥೆಯ ವತಿಯಿಂದ ಪ್ರತಿ ತಿಂಗಳೂ ಸಂಶೋಧನ ಕಾರ್ಯಕ್ಕಾಗಿ ಅಂದಿನ ಮುಂಬೈ ಕರ್ನಾಟಕದಲ್ಲಿಯ ಒಂದೊಂದು ಭಾಗದಲ್ಲಿ ಸಂಚಾರ ಮಾಡತೊಡಗಿದರು. ಮಂಡಲದ ಪ್ರಚಾರಕರಾಗಿ ಕಾರ್ಯ ಮಾಡುತ್ತ ಇತಿಹಾಸ, ಸಂಶೋಧನೆಯಲ್ಲಿ ಆಸ್ಥೆಯಿದ್ದವರನ್ನು ಮಂಡಲದ ಸದಸ್ಯರನ್ನಾಗಿ ಮಾಡುವುದು. ಜೊತೆಗೆ ಪ್ರಾಚೀನ ಅವಶೇಷಗಳಾದ ನಾಣ್ಯ, ತಾಡವಾಲೆ ಗ್ರಂಥಗಳು ಶಾಸನಗಳ ನಕಲುಗಳು ತಾಮ್ರ ಶಾಸನಗಳು ಮುಂತಾದವುಗಳನ್ನು ಸಂಗ್ರಹಿಸಿ ಮಂಡಲಕ್ಕೆ ತಂದು ನೀಡಿದರು, ಸಂಶೋಧನ ಮಂಡಲದಲ್ಲಿರುವ ಪ್ರತಿಶತ ೯೦ರಷ್ಟು ಸರಕುಗಳು ರಾಜಪುರೋಹಿತರಿಂದಲೇ ಸಂಗ್ರಹಿಸಿದವುಗಳಾಗಿವೆ. ಹೀಗೆ ಸಂಗ್ರಹಿಸಿ ಕೊಡುವಾಗ ಆಯಾ ಭಾಗಗಳ ಸಂಚಾರ ಸಂಗ್ರಹಗಳ ವಿಸ್ತೃತ ವರದಿಗಳನ್ನು ಸಂಸ್ಥೆಗೆ ಒಪ್ಪಿಸಿದ್ದಾರೆ. ಕರ್ನಾಟಕ ಸಂಶೋಧಕ ಸಂಸ್ಥೆ ಮತ್ತು ಕರ್ನಾಟಕ ಇತಿಹಾಸ ಸಂಶೋಧಕ ಮಂಡಲಗಳಲ್ಲಿಯ ರಾಜಪುರೋಹಿತರ ವರದಿಗಳು. ಟಿಪ್ಪಣಿಗಳು ಇತಿಹಾಸ ಸಂಶೋಧನೆಗೆ ನೆರವಾಗುವ ಬೆಲೆಯುಳ್ಳ ಆಕಕರಗಳಾಗಿವೆ. ಅವುಗಳನ್ನು ಒಂದೆಡೇ ಸಂಗ್ರಹಿಸಿ ಪ್ರಕಟ್ಟಿಸುವುದರ ಅಗತ್ಯವನ್ನು ಬೇರೆ ಹೇಳಬೇಕಾಗಿಲ್ಲ. ಅವುಗಳನ್ನು ಅಂದಿನ ದಿನ, ವಾರಪ್ರತ್ರಿಕೆಗಳಲ್ಲಿ ಪ್ರಕಟಿಸಲಾಗಿತ್ತು.[3]
ಹೀಗೆ ಸಂಚಾರ ಮಾಡುವ ಮುನ್ನ ಸಂಶೋಧಕ ಮಂಡಲದ ನಿರ್ದೇಶಕರು ರಾಜಪುರೋಹಿತರಿಗೆ ಆದೇಶ ನೀಡಿ, ಅವರು ಸಂಚಾರ ಮಾಡುವ ತಾಲೂಕಿನ ತಹಶೀಲದಾರರಿಗೂ ತಿಳಿಸುತ್ತಿದ್ದರು. ಪ್ರತಿಯಾಗಿ ತಹಶೀಲದಾರರು ಗ್ರಾಮಗಳಿಗೆ ತಿಳಿಸಿ ರಾಜಪುರೋಹಿತರಿಗೆ ಸಹಕಾರ ನೀಡಲು ಕೋರುತ್ತಿದ್ದರು. ರಾಜಪುರೋಹಿತರು ಹೋದಲ್ಲೆಲ್ಲ ಶಾಸನಗಳ ನಕಲುಗಳನ್ನು, ಪ್ರಾಚೀನ ನಾಣ್ಯಗಳನ್ನು, ತಾಮ್ರ ಪಟಗಳನ್ನು ಸಂಗ್ರಹಿಸಿ, ಟಿಪ್ಪಣಿ ಸಹಿತವಾಗಿ ಅವುಗಳನ್ನು ಸಂಶೋಧನ ಸಂಸ್ಥೆಗೆ ಒಪ್ಪಿಸುತ್ತಿದ್ದರು. ಕ್ರಿ. ಶ. ೧೯೨೬ರಿಂದ ಅವರು ತೀರಿಕೊಳ್ಳುವವರಿಗೆ ಅಂದರೆ ಸುಮಾರು ಕಾಲು ಶತಮಾನಕ್ಕೂ ಮೀರಿ ಈ ಕೆಲಸವನ್ನು ಮಾಡಿದ್ದಾರೆ. ವರುಷ ಪೂರ್ತಿ ಈ ಕೆಲಸ ಇರುತ್ತಿರಲಿಲ್ಲ. ನಿರ್ದೇಶಕರ ಮನಸಿನ ಇಚ್ಛೆಯಂತೆ ಒಂದರಿಂದ ನಾಲ್ಕು ವಾರಗಳವರೆಗೆ ಇರಿತ್ತಿತ್ತು. ಆಗ ಅವರಿಗೆ ದೊರಕುತ್ತಿದ್ದುದು ಕೆಲಸ ಮಾಡಿದ ದಿನ ಒಂದಕ್ಕೆ ಎರಡೂವರೆ ರೂಪಾಯಿಗಳು ಮಾತ್ರ!
ಅವರು ಸಂಚರಿಸಿದ ಗ್ರಾಮಗಳ ಪಟ್ಟಿಯನ್ನು ಮಾಡಿದರೆ ಅದುವೆ ಒಂದು ಹೊತ್ತಿಗೆ ಯಾಗುತ್ತದೆ. ಅಲ್ಲಿ ಸಂದರ್ಶೀಸಿದ ಸ್ಥಳಗಳು, ವ್ಯಕ್ತಿಗಳು, ಇನ್ನಿತರ ವಿವರಗಳು ಅಂದಂದಿನ ದಿನಚರಿಗಳಲ್ಲಿ ದಾಖಲಿಸಿದ್ದಾರೆ!
ಅವರ ಜೀವಿತದ ಕೊನೆಯ ಎರಡು ದಶಕಗಳು ತುಂಬ ಬಡತನದಲ್ಲಿ ಕಳೆದವು ಎಂಬುದನ್ನೂ ಅವರ ದಿನಚರಿಯ ಪುಟಗಳಿಂದ ಕಾಣಬಹುದಾಗಿದೆ. ೮ ಆಣೆ ನಾಲ್ಕು ಆಣೆ (ಇಂದಿನ ೫೦, ೨೫ ಪೈಸೆ) ಗಳಿಂದ ೧೦ ರೂಪಾಯಿಗಳವರೆಗಿನ ಅವರ ಕೈಗಡದ ಉಲ್ಲೇಖಗಳು ಅವರ ದಿನಚರಿಗಳಲ್ಲಿ ಹೇರಳವಾಗಿ ದೊರೆಯುತ್ತವೆ. ೫೦, ೧೦೦, ೧೦೦೦ಗಳ ಉಲ್ಲೇಖ ಇಲ್ಲವೇ ಇಲ್ಲ. ಅದಕ್ಕಾಗಿಯೇ ಅವರು ಎಂದೂ ಸಾಲ ಮಾಡಲಿಲ್ಲ ಎಂದು ಹೇಳುವುದು ಅತ್ಯಂತ ಉಚಿತವೆನಿಸುತ್ತದೆ. ಏನಿದರೂ ಅದು ಪುಡಿಕಾಸಿನ ಕೈಗಡ, ಅದನ್ನು ತಪ್ಪದೆ ತಿರುಗಿಕೊಟ್ಟ ಉಲ್ಲೇಖಗಳನ್ನು ಮಾಡಲು ಮರೆತಿಲ್ಲ. “ಬೇಬಾಕ ಮಾಡಿದೆ” ಎಂಬುದು ಅವರ ಆಪ್ತ ಶಬ್ಧ. ಅಂದರೆ ‘ಬಾಕಿ’ ಉಳಿಯಲಿಲ್ಲ ಎಂದು ಅರ್ಥ. ಬರೆದ ರೀತಿಯಿಂದಲೇ ಅವರಿಗಾದ ತೃಪ್ತಿಯ ಅರಿವೂ ಆದೀತು. ಈ ಹಿನ್ನೆಲೆಯಲ್ಲಿ ಅವರು ಬಡತನದ ತಾಪವನ್ನಾಗಲೀ, ದಾರಿದ್ರ್ಯವನ್ನಾಗಲೀ ಅನುಭವಿಸಿದರು ಎಂದು ಹೇಳುವುದು ಅವರ ವ್ಯಕ್ತಿತ್ವಕೆ ಅಪಚಾರ ಎಸಗಿದಂತಾಗುತ್ತದೆ. ಒಂದೊಂದು ದಿನ ಏನೂ ಇರದಿದ್ದಾಗ, ‘ಇವತ್ತು ರೇಶನ್‌ ಇಲ್ಲದೆ ಅನಶನ ವೃತವನ್ನು ಆಚರಿಸಲಾಯಿತು’ ಎಂದು ತಣ್ಣಗೆ ಬರೆದಿಟ್ಟಿದ್ದಾರೆ. ಹಲವಾರು ಸಂಘ ಸಂಸ್ಥೆಗಳ ಸಂಪರ್ಕ, ಭಾಷಣ ಉಪನ್ಯಾಸಗಳ ಆಮಂತ್ರಣ, ಬರವಣಿಗೆಯ ವಿಚಾರಗಳು, ಅನಂತರದ ಪುಸ್ತಕ ಲೇಖನಗಳ ಪ್ರಕಟಣೆಗಳು. ಇವುಗಳ ಮಧ್ಯ ಒಂದೇ ಒಂದು ದಿನ ಅವರು ತಮ್ಮ ದಾರಿದ್ರ್ಯವನ್ನು, ಬಡತನವನ್ನು ಹಳಿದ, ಪರಿತಪಿಸಿದ ಉಲ್ಲೇಖವನ್ನು ಮಾಡದೇ ಇದ್ದುದು ಅವರ ‘ತುಂಬಿದ’ ವ್ಯಕ್ತಿತ್ವವನ್ನು ಎತ್ತಿ ತೋರಿಸುತ್ತದೆ. ನಡೆದ ಘಟನೆಯನ್ನು ‘ಕಾಸು ಇರದೆ ಹೊಟ್ಟೆಗೆ ಏನೂ ಇಲ್ಲದ’ ದಿನಗಳನ್ನು ಉಲ್ಲೇಖಿಸುತ್ತ ಜೊತೆಗೆಯೇ ಅಂದಿನ ದಿನದ ಬರವಣಿಗೆ ಜನ ಸಂಪರ್ಕ ಇತ್ಯಾದಿಗಳ ಉಲ್ಲೇಖವೂ ಇರುತ್ತದೆ. ೧೯೪೪ರಲ್ಲಿ ಅವರಿಗೆ ಒಂದು ಗಂಡುಮಗು ಹುಟ್ಟಿತ್ತು. ಆತನಿಗೆ ‘ಜಯತೀರ್ಥ’ ಎಂದು ಹೆಸರಿಡಲಾಗಿತ್ತು. ಅದು ಸುಮಾರು ಮೂರು ತಿಂಗಳು ಬದುಕಿ ಸತ್ತಿತ್ತು! ದಿನಾಂಕ ೨೪.೯.೧೯೪೪ರ ದಿನಚರಿಯಲ್ಲಿ ಹೀಗೆ ಉಲ್ಲೇಖವಿದೆ.
ಧಾರವಾಡ
೧. ಈ ದಿವಸ ಪ್ರಾತಃಕಾಲ ೫ ೧/೨ ಗಂಟೆಗೆ ೩ ತಿಂಗಳ ಕೂಸು ಮೃತಪಟ್ಟಿತು.
೨. ವಿದ್ಯುತ್‌ ರೇಖಾ ಎಂಬ ಮರಾಠಿ ಪುಸ್ತಕವನ್ನು ಓದಿದೆನು.
೩. ‘ಖನನ’ ಕಾರ್ಯಕ್ಕೆ ಸ್ಮ. ದಲ್ಲಿ ೧೪ ಆ ಖರ್ಚು ಹಿಡಿಯಿತು.
೪. ೨ ಆ ಉಡುಪಿ ಕೆಫೆಯ ಖರ್ಚಾಯಿತು.
೫. ಅಣ್ಣಪ್ಪ ತಿರಕಪ್ಪಾ ಇವರಿಬ್ಬರು ಸಹಾಯಕ್ಕೆ ಸ್ಮ. ಯಾ. ಬಂದಿದ್ದರು
೬. ಮಧ್ಯಾಹ್ನ ೧೨ ಗಂಟೆಗೆ ಶ್ರೀ ಪುರಾಣಿಕರು ೧ ರೂ. ಕೊಟ್ಟರು
೭. ಸಂಯುಕ್ತ ಕರ್ನಾಟಕ ಓದಿದೆನು.
೮. ಚಿ. ಕೃ. ಹ. ಕುಲಕರ್ಣಿ ಇವರು ರಾತ್ರಿ ಗಾಡಿಗೆ ಸಂಗೂರಿಗೆ ಹೋದರು.
ಇದು ಅವರ ದಿನಚರಿಯ ಒಂದು ಮಾದರಿ ಅಷ್ಟೆ. ಇಂಥ ಹಲವಾರು ಉಲ್ಲೇಖಗಳು. ಅವರ ದಿನಚರಿಯಲ್ಲಿ ದೊರೆಯುತ್ತದೆ. ಯಾವುದಕ್ಕೂ ಸಂತೋಷವಿಲ್ಲ. ದುಃಖವಿಲ್ಲ. ಬಂದದ್ದನ್ನು ಇದ್ದಂತೆ ಅನುಭವಿಸುವುದನ್ನು ಅವರು ಸಾಧಿಸಿದ್ದರು. ಅದಕ್ಕೆ ಅವರು ‘ಬ್ರಾಹ್ಮಿಸ್ಥಿತಿ’ ಎಂದು ಕೆರೆದಿದ್ದಾರೆ. ಒಂದು ರೀತಿಯ ಸ್ಥಿತಿಪ್ರಜ್ಞತೆ. ಈ ಕುರಿತು ೧೯೧೫ರಿಂದಲೇ ಅವರ ದಿನಚರಿಗಳಲ್ಲಿ ಉಲ್ಲೇಖವಿದೆ.
ಸಂಶೋಧನೆಗಾಗಿ ನಿರಂತರ ಪ್ರವಾಸದಲ್ಲಿರುತ್ತಿದ್ದರು ಎಂದು ಹೇಳಿತಷ್ಟೆ. ಹಾಗೆ ಪ್ರವಾಸ ಕೈಗೊಂಡ ಊರಿನಲ್ಲೆಲ್ಲ ರಾಜಪುರೋಹಿತರು ಭಾಷಣ ಮಾಡುತ್ತಿದ್ದರು. ಭಾಷಣದ ವಿಷಯವೂ ಸಂಶೋಧನೆಯದೇ ಆಗುತ್ತಿತ್ತಲ್ಲದೆ, ನಾಡಿನ ಇತಿಹಾಸ, ವಿಶೇಷವಾಗಿ ವಿಜಯನಗರ, ಚಾಲುಕ್ಯ ಸಾಮ್ರಾಜ್ಯಗಳ ಚರಿತ್ರೆ ಅವರ ಮೆಚ್ಚುಗೆಯ ವಿಷಯಗಳಾಗಿದ್ದುವೆಂದು ಕಾಣುತ್ತದೆ. ಈ ವಿಷಯಗಳ ಕುರಿತು ಭಾಷಣ ಮಾಡಿದ ಉಲ್ಲೇಖ ನೂರಾರು ಗ್ರಾಮಗಳ ಹೆಸ್ರುಗಳು ದಿನಚರಿಯ ಪುಟಗಳಲ್ಲಿವೆ. ಇದಲ್ಲದೆ ಶಾಸನಗಳ ಮಹತ್ವ, ಪ್ರಾಚೀನ ಮಹಿಳೆಯರು, ಸನಾತನ ಧರ್ಮ ಇತ್ಯಾದಿ. ಹೋದಲೆಲ್ಲ ‘ಇತಿಹಾಸವನ್ನು ಅರಿತುಕೊಳ್ಳುವುದರ’ ಅಗತ್ಯವನ್ನು ಒತ್ತಿ ಹೇಳುತ್ತಿದ್ದರು. ಹಾಗೆ ಹೇಳುವಾಗ ‘ ನಮ್ಮ ಪೂರ್ವೇತಿಹಾಸ ನಮಗೆ ತಿಳಿದಿರದಿದ್ದರೆ ‘ವೇಶ್ಯಾಪುತ್ರನಿಗೂ ನಮಗೂ ಏನೂ ಅಂತರವಿಲ್ಲ’ ಎಂದು ನಿಷ್ಠುರವಾಗಿ ಹೇಳುತ್ತಿದ್ದರು. ಅವರು ಒಳ್ಳೆಯ ವಾಗ್ಮಿಗಳಾಗಿದ್ದರು ಎಂಬುದಕ್ಕಿಂತ ಅವರ ಭಾಷಣಗಳಲ್ಲಿ ವಿಷಯ ಇರುತ್ತಿತ್ತು. ಮತ್ತು ಆ ವಿಷಯದಲ್ಲಿ ತಲ್ಲೀನತೆ ಹಾಗೂ ಶ್ರದ್ಧೆ ಇದ್ದವು. ಅದನ್ನು ನಾಲ್ಕು ಜನರಿಗೆ ತಿಳಿಸಿಕೊಡಬೇಕೆಂಬ ಉತ್ಕಟ ಇಚ್ಛೆಯಿಂದಾಗಿ ಹಲವಾರು ಗಂಟೆಗಳ ಕಾಲ ಆವೇಶಯುಕ್ತರಾಗಿ ಭಾಷಣ ಮಾಡುತ್ತಿದ್ದರು.
ಅವರ ಮಾತುಗಳನ್ನು ಕೇಳಿಯೇ ಅನೇಕ ಜನರು ಸಭೆಯಲ್ಲಿಯೆ ಕರ್ನಾಟಕ ಇತಿಹಾಸ ಸಂಶೋಧನ ಮಂಡಲದ ಸದ್ಯರಾಗಲು ಮುಂದೆ ಬರುತ್ತಿದ್ದರು. ಇಂಥವರ ಹೆಸರುಗಳನ್ನು ಮತ್ತು ಅಲ್ಲಿ ದೊರೆತ ಪ್ರಾಚೀನ ಅವಶೇಷಗಳು, ಆ ಊರಿನ ಐತಿಹ್ಯ ಐತಿಹಾಸಿಕ ಕುರುಹುಗಳು ಇವೆಲ್ಲವುಗಳ ವರದಿಗಳನ್ನು ‘ಕರ್ನಾಟಕ ಇತಿಹಾಸ ಸಂಶೋಧನ ಮಂಡಲದ ಪ್ರಚಾರಕಾರ್ಯ’ ಎಂಬ ಶೀರ್ಷಿಕೆಯ ಅಡಿಯಲ್ಲಿ ಪ್ರತ್ರಿಕೆಗಳಲ್ಲಿ ಪ್ರಕಟಿಸುತ್ತಿದ್ದರು.
 
[1] ಕರ್ನಾಟಕ ಕುಲಪುರೋಹಿತರು ೧೯೮೧, ಪು. ೧೪೦-೧೪೧
* ಕರ್ನಾಟಕ ಇತಿಹಾಸ ಸಂಶೋಧಕ ಮಂಡಲ, ಧಾರವಾಡ, ಹುಟ್ಟು ಬೆಳವಣಿಗೆ ಅನುಬಂಧ ೧೨ ನೋಡಿ
[2] ಅದೇ ಪು. ೨೨
[3] ಮಾದರಿಯಾಗಿ ಒಂದು ವರದಿಯನ್ನು ಅನುಬಂಧ ೨ ನೋಡಿ
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ೩. ನಾಡು ಗುರುತಿಸಿದ ರಾಜಪುರೋಹಿತರು
ದಿನಾಂಕ ೨೪.೦೮.೧೯೫೩ ಅಂದು ಶ್ರಾವಣ ಶುದ್ಧ ಪೂರ್ಣಿಮೆಯಾಗಿತ್ತು. ರಾಜಪುರೋಹಿತರ ಹಿರಿಯ ಮಗ ಸುರೇಶ್ವರಾರ್ಚಾಯರು ಒಂದೆಡೆ ಹೀಗೆ ಆ ದಿನವನ್ನು ಬಣ್ಣಿಸಿದ್ದಾರೆ.
‘ಮನೆಯ ಹೊರಗೆ ಬೆಳದಿಂಗಳು ವ್ಯಾಪಿಸಿತ್ತು. ಆದರೆ ಮನೆಯೊಳಗೆ? ವೇದನೆಯಿಂದ ಬಳಲುತ್ತಿದ್ದ ನನ್ನ ತಂದೆ, ಅವರ ಹತ್ತಿರ ನನ್ನ ತಾಯಿ, ಇಬರು ತಂಗಿಯರು ಮತ್ತು ನನ್ನ ‘ತಾಯಿಯ’ ಸೋದರತ್ತೆ ಇಷ್ಟು ಜನ ಕುಳಿತಿದ್ದೇವು.
ತಂದೆ ಕುಡಿಯಲು ನೀರು ಬೇಡಿದರು. ತಾಯಿ ನೀರು ತಂದು ಕುಡಿಸುತ್ತಿದ್ದಾಗ ಅವರು ಗಟಗಟನೆ ಕುಡಿಯ ಹತ್ತಿದರು….. ನೀರು ಕುಡಿಯುವ ರೀತಿಯನ್ನು ನೋಡಿ ಗಾಬರಿಯಾಯಿತು. ಸಾಯುವ ಕಾಲದ ದಾಹವಿರಬೇಕು ಎನಿಸಿತು.
….ಹಾಸಿಗೆಯಲ್ಲಿ ಸ್ಪಲ್ಪ ಎದ್ದು ಕೂಡುವ ಪ್ರಯತ್ನ ಮಾಡಿದರು. ಅವರಿಗೆ ನನ್ನ ತೊಡೆಯ ಆಶ್ರಯವನ್ನು ಕೊಟ್ಟೆನು.
“ನಿನಗೆ ಎಷ್ಟೇ ಆದರೂ ನೌಕರಿಯಿಂದ ಸಂಬಳ ಸಿಗುವುದು. ನನಗೆ ಇಷ್ಟೇ ಎಂದು ಗಳಿಕೆ ಇರಲಿಲ್ಲ. ನನ್ನ ಸನ್ಮಿತ್ರರೇ ನನಗೆ ಕಾಲಕಾಲಕ್ಕೆ ಸಹಾಯ ಸಲ್ಲಿಸಿದರು. ಜಾತಿ, ಮತ, ಪಂಥ ಎಣಿಸದೇ ಅಖಿಲ ಕರ್ನಾಟಕ ಅದೇಕೆ ಮಹಾರಾಷ್ಟ್ರದ ಮಿತ್ರರೂ ಸಹಿತ ನನ್ನನ್ನು ಮುನ್ನಡೆಸಿದರು…. ಮಾತನಾಡುತ್ತ ಆಡುತ್ತ ಅವರು ಶಾಂತರಾದರು “.[1]
ನಾಡು ಅವರನ್ನು ಗುರುತಿಸಿದ ಬಗೆಯನ್ನು ಅವರ ಮಾತಿನಲ್ಲೇ ಹೇಳಲು ಮಗನ ಈ ನಾಲ್ಕು ಸಾಲುಗಳನ್ನು ಉಲ್ಲೇಖಿಸಲಾಗಿದೆ. ತಮ್ಮ ಸಂಶೋಧನ ಲೇಖನಗಳು, ಗ್ರಂಥ ಗಳಿಂದ, ನಿರಂತರ ಸಂಚಾರದಲ್ಲಿಯೂ ಜನ ಸಂಪರ್ಕದಿಂದ ಅವರು ಅಂದಿನ ದಿನಗಳಲ್ಲಿ ಹರಿದು ಹಂಚಿ ಹೋಗಿದ್ದ ಕರ್ನಾಟಕ, ಮಹಾರಾಷ್ಟ್ರಗಳಲ್ಲೂ ಪರಿಚಿತರಾಗಿದ್ದರು. ಅದರಿಂದಾಗಿ ಅವರ ಜೀವಿತ ಕಾಲದಲೆ ದೊರೆಯಬಹುದಾಗಿದ್ದ ಗೌರವ ಸನ್ಮಾನಗಳು ದೊರೆಯಲಿಲ್ಲ ಎಂದು ಹೇಳುವಂತಿಲ್ಲ. ಆ ದಿನಗಳಲ್ಲಿ ಸಾಧ್ಯವಿದ್ದಷ್ಟು ಅವರನ್ನು ಗುರುತಿಸಿ ಗೌರವಿಸಿದ್ದಾರೆ.
೧೯೧೦ರಲ್ಲಿ ಅವರ ಮೊದಲ ಕೃತಿ ‘ದಾನ ಧರ್ಮ ಪದ್ಧತಿ’ ಪ್ರತಟವಾಯಿತಷ್ಟೆ. ಅಂದಿನಿಂದ ಅವರ ಸಾಹಿತ್ಯ ಸಂಶೋಧನ ಮಾರ್ಗದಲ್ಲಿ ಮಾಡಿದ ಸಾಧನೆಯ ದ್ಯೋತಕ ಎಂಬಂತೆ ೧೯೩೫ರ ಡಿಸೆಂಬರ್‌ದಲ್ಲಿ ಮುಂಬಯಿಯಲ್ಲಿ ನಡೆದ ಸಾಹಿತ್ಯ ಸಮ್ಮೇಳನದಲ್ಲಿಯ ಸಂಶೋಧನ ಗೋಷ್ಠಿಗೆ ಅವರನ್ನು ಅಧ್ಯಕ್ಷರನ್ನಾಗಿ ನಿಯೋಜಿಸಲಾಗಿತ್ತು. ಕಾಕತಾಲೀಯ ಎಂಬಂತೆ ಅದು ಅವರ ಬರವಣಿಗೆಯ ಬೆಳ್ಳಿಹಬ್ಬದ ವರುಷವೂ ಆಗಿತ್ತು. ಸಂಶೋಧನ ರಂಗದಲ್ಲಿ ಅಂದಿನ ದಿನಗಳಲ್ಲಿ ಅಷ್ಟು ದೀರ್ಘಕಾಲ ಸಾಧನೆಯನ್ನು ಮಾಡಿದವರೂ ಅವರೊಬ್ಬರೆ ಆಗಿದ್ದರು. ಪರಿಷತ್ಪತ್ರಿಕೆ, ಕನ್ನಡ ಮರಾಠಿ ಇತರ ಜನಪ್ರಿಯ, ಪತ್ರಿಕೆ ನಿಯತಕಾಲಿಕೆಗಳಲ್ಲಿ ಅವರ ಲೇಖನಗಳು ಪ್ರಕಟವಾಗಿ ಎಲ್ಲೆಡೆ ಅವರ ಬಗ್ಗೆ ಒಂದು ಬಗೆಯ ಗೌರವ ಭಾವನೆ ಉಂಟಾಗಿದ್ದಿತು.
ರಾಜಪುರೋಹಿತರು ಈ ಸಮ್ಮೇಳನದಲ್ಲಿ ತಮ್ಮ ಅಧ್ಯಕ್ಷ ಭಾಷಣವಲ್ಲದೆ, ‘ಸಹವಾಸೀ ಬ್ರಾಹ್ಮಣರು’ ಎಂಬ ಸಂಶೋಧನ ಪ್ರಬಂಧವನ್ನು ಮಂಡಿಸಿದ್ದಾರೆ.**
ಅನಂತರ ೧೯೩೭ರಲ್ಲಿ ರಾಜಪುರೋಹಿತರನ್ನು ಬೆಂಗಳೂರಲ್ಲಿ ಸತ್ಕರಿಸಲಾಯಿತು. ಷರಿಷತ್ತಿನಲ್ಲಿ ನಡೆದ ಸತ್ಕಾರ ಸಮಾರಂಭದ ಅಧ್ಯಕ್ಷತೆಯನ್ನು ಕನ್ನಡದ ಕಣ್ವರೆಂದೇ ಹೆಸರಾದ ‘ಬಿ. ಎಂ. ಶ್ರೀ’ ಅವರ ಪ್ರಾರ್ಥನೆಯ ಮೇರೆಗೆ ಶ್ರೀ ಬೆಳ್ಳಾವೆ ವೆಂಕಟನಾರಾಯಣಪ್ಪನವರು ವಹಿಸಿದ್ದರು. ದಿನಾಂಕ ೧೫.೦೮.೧೯೩೭ ಭಾನುವಾರ ಸಾಯಂಕಾಲ ೫ ಗಂಟೆಗೆ ಶ್ರೀ ಕೃಷ್ಣರಾಜೇಂದ್ರ ಪರಿಷನ್ಮಂದಿರದಲ್ಲಿ ನಡೆದ ಸಭೆಯಲ್ಲಿ ಬಿ. ಎಂ. ಶ್ರೀ., ಬೆಳ್ಳಾವೆ ವೆಂಕಟನಾರಾಯಣಪ್ಪನವರಲ್ಲದೆ, ರಾವಬಹುದ್ದೂರ ಬಿ. ವೆಂಕಟೇಶಾಚಾರ್ಯ, ಏ. ಆರ್‌. ಕೃಷ್ಣಶಾಸ್ತ್ರಿಗಳು, ಬೆನಗಲ್‌ ರಾಮರಾಯರು, ಮಾಸ್ತಿ ವೆಂಕಟೇಶಯ್ಯಂಗಾರ್ಯರು, ಡಿ. ಸಿ. ಸುಬ್ಬರಾಯಪ್ಪ, ಬಿ. ಪುಟ್ಟಯ್ಯನ್ಸವರು, ಶ್ರೀಮತಿ ಆರ್‌ ಕಲ್ಯಾಣಮ್ಮನವರು ಮುಂತಾಗಿ ಹಲವು ಮಂದಿ ಅಭಿಮಾನಿಗಳು ಸಭೆಗೆ ದಯಮಾಡಿಸಿದ್ದರು. ಅದು ಅವರು ಹುಟ್ಟಿದ ೫೦ನೆಯ ವರ್ಷವೂ ಆಗಿತ್ತು.
ಶ್ರೀ ವೆಂಕಟನಾರಾಯಣಪ್ಪನವರು “ತಾವು ಷರಿಷತ್ಪತ್ರಿಕೆಯ ಸಂಪಾದಕರಾಗಿದ್ದ ಕಾಲದಲ್ಲಿ ಶ್ರೀ ರಾಜಪುರೋಹಿತರ ಸಂಶೋಧನ ಸಾಮರ್ಥ್ಯ ಕನ್ನಡದ ಮೇಲೆ ಅವರಿಗಿರುವ ಅಭಿಮಾನ ಇವುಗಳು ತಮಗೆ ಚೆನ್ನಾಗಿ ಪರಿಚಯವಾಗಿವೆ” ಎಂದು ತಿಳಿಸಿದರು ಮತ್ತು ಸಂಶೋಧನ ಕಾರ್ಯದಲ್ಲಿ ಶ್ರೀ ರಾಜಪುರೋಹಿತರಿಗಿರುವ ಆಸಕ್ತಿ, ಶ್ರದ್ಧೆ ದಕ್ಷತೆ ಇವುಗಳನ್ನು ಕುರಿತು ಪ್ರಶಂಸಿದರು. ಶ್ರೀ ರಾಜಪುರೋಹಿತರು ಒಂದು ವಿಷಯವನ್ನು ವಿಚಾರಕ್ಕೆ ತೆಗೆದುಕೊಂಡರೆ, ಹೇಗೆ ಕೂಲಂಕಷವಾಗಿ ಚರ್ಚಿಸುತ್ತಾರೆಂಬುದನ್ನೂ ತಮಗೆ ಸರಿ ಎಂದು ಕಂಡದ್ದನ್ನು ಕೊನೆಯವರೆಗೂ ಬಿಡದೆ ಹೇಗೆ ಸಾಧಿಸುತ್ತಾರೆ ಎಂಬುದನ್ನೂ ಮತ್ತು ಅವರ ಲೇಖನಗಳ ಭಾಷೆ ಎಷ್ಟೂ ತೀಕ್ಷ್ಣವಾಗಿರುತ್ತದೆಂಬುದನ್ನು ಶ್ರೀ ವೆಂಕಟನಾರಾಯಣಪ್ಪನವರು ವಿವರಿಸಿದರು.
ಶ್ರೀ ಬಿ. ಎಂ. ಶ್ರೀಕಂಠಯ್ಯನವರು ಮಾತನಾಡುತ್ತ ಸಂಶೋಧಕರಿಗೆ ಅದರಲ್ಲಿಯೂ ಕನ್ನಡ ಸಂಶೋಧಕರಿಗೆ ಇರುವ ಕಷ್ಟನಿಷ್ಠುಗಳನ್ನು ತಿಳಿಸಿ, ನಮ್ಮ ನಾಡಿನಲ್ಲಿ ಅವರಿಗೆ ತಕ್ಕ ಉತ್ತೇಜನ ದೊರೆಯುತ್ತಿಲ್ಲವೆಂದು ಹೇಳಿದರು. ಅಂಥ ಪರಿಸ್ಥಿತಿಯಲ್ಲಿ ರಾಜಪುರೋಹಿತರು ಧೈರ್ಯಗೆಡದೆ ಕೆಲಸ ಮಾಡುತ್ತಿರುವುದು. ಅಭಿನಂದನೀಯವೆಂದು ಹೇಳಿದರು, ಅಲದೆ ಈ ಸಂದರ್ಭದಲ್ಲಿ ಬೆಂಗಳೂರು ಅಭಿಮಾನಿಗಳು ಅಲ್ಪನಿಧಿಯನ್ನು ಸಂಗ್ರಹಿಸಿ ಕೊಟ್ಟಿದ್ದಾರೆ. ಅದು ಅವರ ಗೌರವ ದ್ಯೋಕತವಾಗಿಯೆ ಹೊರತು ಸಹಾಯವೆಂದು ಎಣಿಸಬಾರದೆಂದು ವಿನಂತಿಸಿಕೊಂಡಿದ್ದಾರೆ.
ಈ ಸಂದರ್ಭದಲ್ಲಿ ರಾಜಪುರೋಹಿತರು ತಮ್ಮ ಕೃತಜ್ಞತೆಯನ್ನು ವ್ಯಕ್ತಪಡಿಸುತ್ತ ಆಡಿದ ಮಾತುಗಳು ಇಂದಿನ ಸಂಶೋಧಕರಿಗೂ ಮಾರ್ಗದರ್ಶಾಕವಾಗಿವೆ. ಅವರು ಮಾತನಾಡುತ್ತ ‘ಒಂದು ಐತಿಹಾಸಿಕ ಸಂಗತಿಯೇ ಆಗಲಿ, ಸ್ಥಳ ಪುರಾಣವೇ ಆಗಲಿ, ಕವಿಯ ಸ್ಥಳ, ಕಾಲ, ಮತ ವಿಷಯಗಾಳಾಗಲಿ ಯಾವ ವಿಷಯ ಪುರಾಣವೇ ಆಗಲಿ ಅದನ್ನು ತಿಳಿಯಲು ಅವರು ಅಯ ಸ್ಥಳಗಳಿಗೆ ಹೋಗಿ ಆ ವಿಷಯಕ್ಕೆ ಸಂಬಂಧಪಟ್ಟ ಎಲ್ಲ ಗ್ರಂಥಗಳನ್ನು ಪರಿಶೀಲಿಸಿ, ಆ ವಿಷಯದಲ್ಲಿ ಕೆಲಸ ಮಾಡುತ್ತಿರುವ ಇತರರೊಡನೆ ಚರ್ಚಿಸಿ ಒಂದು ಸಿದ್ಧಾಂತಕ್ಕೆ ಬರುವುದು ತಮ್ಮ ವಾಡಿಕೆ ಎಂಬುದನ್ನು ಉದಾಹಣ ಸಹಿತವಾಗಿ ನಿರೂಪಿಸಿದರು. ತಮ್ಮ ಸಂಶೋಧನೆಯ ಫಲಿಂತಾಶವನ್ನು ಜನರ ಮುಂದಿಡುವಾಗ ಅವರ ಭಾಷೆ ಕಟುವಾಗಿರಬಹುದು. ತಮ್ಮ ಸಿದ್ಧಾಂತ ಅನೇಕರ ಸಿದ್ಧಾಂತಕ್ಕೆ ವಿರೋಧವಾಗಿರಬಹುದು. ಅಂದ ಮಾತ್ರಕ್ಕೆ ಯಾರ ಮನಸ್ಸನ್ನು ನೋಯಿಸುವುದು ಎಂದಲ್ಲ. ಆ ಉದ್ದೇಶವೂ ಇರುವುದಿಲ್ಲ. ಸತ್ಯಾನ್ವೇಷಣೆಯೇ ಸಂಶೋಧಕನ ಗುರಿಯಾಗಿರಬೇಕು. ಈ ಸತ್ಯಾನ್ವೇಷಣೆಯ ಕೆಲಸದಲ್ಲಿ ಅನೇಕರಿಗೆ ಅಪ್ರಿಯವಾಗಿದೆ ಎಂಬುದನ್ನು ಅವರು ಒಪ್ಪಿಕೊಂಡಿದ್ದಾರೆ. ಅದರಿಂದ ಅವರಿಗೆ ತೊಂದರೆಗಳಾಗಿರುವುದನ್ನು ಹೇಳಿದ್ದಾರೆ. ಆದರೆ ಅದರಿಂದ ಸತ್ಯಾನ್ವೇಷಣೆಯ ಕೆಲಸದಲ್ಲಿ ಹಿಂದೆ ಬೀಲಲಿಲ್ಲ ಎಂಬುದು ಬಹು ಮುಖ್ಯವಾಗಿದೆ.[2]
ಮುಂದೆ ಮೂರು ದಿನಗಳಲ್ಲಿ ದಿನಾಂಕ ೧೮. ೮. ೧೯೩೭ರಂದು ಬೆಂಗಳೂರಿನಲ್ಲಿ ಶುಕ್ಲ ಯಜುರ್ವೇದ ಸಭಾ ಸದಸ್ಯರು ಚಾಮರಾಜಪೇಟೆಯ ಶ್ರೀಯಾಜ್ಞವಲ್ಕ್ಯಾಶ್ರಮದಲ್ಲಿ ಶ್ರೀ ರಾಜಪುರೋಹಿತರಿಗೆ ಸನ್ಮಾನ ಮಾಡಿ ಮಾನ ಪತ್ರವನ್ನೂ ಅರ್ಪಿಸಿದ್ದಾರೆ. ಜೊತೆಗೆ ಒಂದಿಷ್ಟು ನಿಧಿಯನ್ನು ಸಂಗ್ರಹಿಸಿ ನೀಡಿದ್ದಾರೆ.[3]
ಅವರ ಅರವತ್ತರಾ ಹುಟ್ಟು ಹಬ್ಬವನ್ನು ೧೯೪೭ರ ಜುಲೈ ೧೭ರಂದು ಧಾರವಾಡದಲ್ಲಿ ಆಚರಿಸಬೇಕೆಂದು ಅಲ್ಲಿಯ ಜನ ನಿರ್ಧರಿಸಿದರು. ಆ ಸಂದರ್ಭದಲ್ಲಿ ಒಂದು ನಿಧಿಯನ್ನು ಸಂಗ್ರಹಿಸಿ ಆರ್ಪಿಸಬೇಕೆಂದೂ ನಿರ್ಣಯವಾಯಿತು. ಆವರು ಸಂಶೋಧನೆಯ ಮೂಲಕ ನಾಡಿಗಾಗಿ ಸಲಿಸಿದ ಸೇವೆಗೆ ಸಮಾರಂಭ ಉಚಿತವಾಗಿತ್ತು. ‘ಅವರು ತಮ್ಮ ಬದುಕಿನಲ್ಲಿ ಅನುಭವಿಸಿದ ಬಡತನ ಕಷ್ಟ ನಷ್ಟಗಳನ್ನರಿತ ಜೊತೆಗಾರರು, ಮುಪ್ಪಿನ ಕಾಲದಲ್ಲಿ ನಾಲ್ಕು ದಿನ ಸುಖದಿಂದ ಇರಲಿ ಎಂದು ಬಯಸಿದ್ದರು. ಅದಕಾಗಿಯೇ ನಿಧಿಯನ್ನು ಸಂಗ್ರಹಿಸ ಹತ್ತಿದರು. ಈ ಎಲ್ಲ ಕಾರ್ಯಕ್ರಮಗಳನ್ನು ಏರ್ಪಡಿಸುವ ನಿರ್ಣಯವನ್ನು ಸಾಕಷ್ಟು ಮೊದಲೆ ತೆಗೆದುಕೊಂಡಿದ್ದರಾದರೂ, ಅವರ ಷಷ್ಟಿಪೂರ್ತಿ ಸಮಾರಂಭದ ಹೊತ್ತಿಗೆ ಹೇಳಿಕೊಳ್ಳುವಷ್ಟು ಹಣ ಕೂಡಲೇ ಇಲ್ಲ. ಅದಕ್ಕಾಗಿ ಸಮಾರಂಭವನ್ನು ಮುಂದೆ ಹಾಕಬೇಕೆಂದು ನಿರ್ಣಯಿಸಿದರು. ಆದರೆ ರಾಜಪುರೋಹಿತರಿಗೆ ಅದು ಸರಿ ಕಾಣಲಿಲ್ಲ. ಹಣ ಸಂಗ್ರಹಾವಾಗಲಿಲ್ಲವೆಂದು ಸಮಾರಂಭವನ್ನು ಮುಂದೆ ಹಾಕುವುದಕ್ಕೆ ಒಪ್ಪಲಿಲ್ಲ. ನಿಗದಿತ ಸಮಯದಲ್ಲಿ ಸಮಾರಂಭ ನಡೆಯಲಿ ಎಂದರು. ಆದರೂ ಸುಮಾರು ೨೦ ದಿನಗಳಷ್ಟು ಕಾಲ ಮುಂದೆ ಹಾಕಿ ಆಗಸ್ಟ್‌ ೧೦ ರಂದು ಸಮಾರಂಭ ಏರ್ಪಡಿಸಿದರು. ಆ ಇಪ್ಪತ್ತು ದಿನ ಸಮಿತಿಯ ಸದ್ಯರು ಮತ್ತೆ ತಿರುಗಾಡಿ ಅಂತು ಒಟ್ಟು ೧೫೦೦ ರೂಪಾಯಿಗಳನ್ನು ಸಂಗ್ರಹಿಸಿದರು. ಸಮಾರಂಭದ ಅಧ್ಯಕ್ಷತೆಯನ್ನು ಮುದವೀಡು ಕೃಷ್ಣರಾಯರು ವಹಿಸಿದ್ದರು. ಅಂದಿನ ದಿನಗಳಲ್ಲಿ ನಾಡಿನ ಬಹುತೇಕ ಪತ್ರಿಕೆಗಳು ಈ ಸಮಾರಂಭದ ವರದಿಯನ್ನು ಪ್ರಕಟಿಸಿವೆ.
ಸತ್ಕಾರ ನಿಧಿ ಸಂಹ್ರಹಕ್ಕೆ ಪಾವತಿ ಪುಸ್ತಕಗಳನ್ನು ಪ್ರಕಟಿಸಿದ್ದು ಸಹಜವಾಗಿತ್ತು. ಅದಕ್ಕೆ ರಾಜಪುರೋಹಿತ ಸತ್ಕಾರ ಸಮಿತಿ ಎಂಬ ಹೆಸರೇ ಇತ್ತು. ನಿಧಿ ಸಂಗ್ರಹ ಕಾರ್ಯದಲ್ಲಿ ರಾಜಪುರೋಹಿತರೂ ಸೇರಿದ್ದರೆಂಬುದು ವಿಶೇಷವಾಗಿದೆ. ರಾಜಪುರೋಹಿತರ ಸತ್ಕಾರಕ್ಕೆ ರಾಜಪುರೋಹಿತರೆ ನಿಧಿ ಸಂಹ್ರಹಿಸಿ ಪಾವತಿಗಳನ್ನು ಮಾಡಿದ ಹಲವಾರು ಉಲ್ಲೇಖಗಳು ದಿನಚರಿಯ ಪುಟಗಳಲ್ಲಿ ದೊರೆಯುತ್ತವೆ. ಬಹುಶಃ ಅವರು ಸಂಶೋಧನಕ್ಕಾಗಿ ಊರೂರು ಹಳ್ಳಿ ಹಳ್ಳಿಗಳನ್ನು ತಿರುಗುತ್ತಿದ್ದರಾದ್ದರಿಂದ ಸಮಿತಿಯವರು ಅವರ ಕೈಯಲ್ಲೂ ಪಾವತಿ ಪುಸ್ತಕಗಳನ್ನು ಕೊಟ್ಟಿರಬೇಕು. ಒಬ್ಬ ಪ್ರಾಮಾಣಿಕ ಕಾರ್ಯಕರ್ತನಂತೆ ಅವರು ಆ ಕೆಲಸವನ್ನು ಮಾಡಿರಬೇಕೇ ಹೊರತು ಧನದ ಆಶೆಯಿಂದ ರಾಜಪುರೋಹಿತರು ಹಾಗೆ ಮಾಡಿದರೆಂದು ತಿಳಿಯುವುದು ತಪ್ಪಾಗುತ್ತದೆ. ‘ಇದರಿಂದಾಗಿ ನಾಲ್ಕು ಜನ ಅವರನ್ನು ಹಾಸ್ಯಸ್ಪದವಾಗಿ ಕಾಣುವಂತಾಯಿತು’ ಎಂದು ಹೇಳಲಾಗಿದೆ. ಅದು ನಮ್ಮ ಜನರ ಗುಣ.
ಸಂಶೋಧನೆಯನ್ನು ಒಂದು ವೃತ್ತಿಯನ್ನಾಗಿ ಮಾಡಿಕೊಂಡು ತಿರುಗಾಡುವಾಗಲೂ ಅವರ ಹತ್ತಿರ ಗಮ್ಯ ಸ್ಥಳಗಳಿಗೆ ಹೋಗಲು ಗಾಡಿಯ ಖರ್ಚಿನ ಹಣವೂ ಇರುತ್ತಿರಲಿಲ್ಲ. ಗೆಳೆತನ, ಆಪತ್ತೆ, ಧಾರ್ಮಿಕ ಸಭೆ ಸಮಾರಂಭಗಳ ಉತ್ಸವಗಳ ಏರ್ಪಾಡುಗಳಲ್ಲಿ ಉಪನ್ಯಾಸಕಾರರಾಗಿ ಭಾಷಣಕಾರರಾಗಿ ಹೋಗಿ ಸಂಶೋಧನೆಯ ಕೆಲಸವನ್ನು ಮಾಡಿದ ಅನೇಕ ದೃಷ್ಟಾಂತಗಳು ಅವರ ದಿನಚರಿಯಲ್ಲಿ ಉಲ್ಲೇಖವಾಗಿವೆ. ಅವರಿಗೆ ನಾಡಿನಾದ್ಯಂತ ಅನೇಕ ಜನರ ಸಂಪರ್ಕ ಇದ್ದಿತು. ಆದಾಗ್ಯೂ ಸತ್ಕಾರ ಸಮಿತಿಯ ಸದಸ್ಯರು ಕಾರ್ಯ ಕರ್ತರು ಶ್ರದ್ಧೆಯಿಂದ ಸತ್ಕಾರ ನಿಧಿ ಸಂಗ್ರಹಿಸಲು ಪ್ರಾಮಾಣಿಕವಾಗಿ ಪ್ರಯತ್ನ ಮಾಡಿದರೂ ನಿಧಿ ಸಂಗ್ರಹ ಆಗಲಿಲ್ಲ. ಅಥವಾ ವಿಶೇಷವಾಗಿ ಸಂಗ್ರಹ ಆಗಲಿಲ್ಲ ಎನ್ನಬಹುದು. ಅದಕ್ಕೆ ಕಾರಣಗಳನ್ನು ಹುಡುಕುವುದಕ್ಕಿಂತ, ಇಂಥ ಸ್ಥಿತಿಯಲ್ಲಿ ತಾನೂ ಒಬ್ಬ ಸ್ವಯಂ ಸೇವಕ ಎಂಬ ಭಾವನೆ ಅವರಿಗಿತ್ತು. ಆದ್ದರಿಂದ ತಾವು ಮಾಡುವುದು ಅನೌಚಿತ್ಯವಾದ ಹೀನಾಯವಾದ ಒಂದು ಕಾರ್ಯ ಎಂದು ಅವರಿಗೆ ಅನಿಸಲಿಲ್ಲ. ಹೋದಲ್ಲೆಲ್ಲ ತಮ್ಮ ಕೆಲಸವಾದ ಮೇಲೆ ಸತ್ಕಾರ ನಿಧಿಯ ಪಾವತಿಗಳನ್ನು ಹರಿದಿದ್ದಾರೆ. ಯಾರು ಎಷ್ಟು ಕೊಟ್ಟರು ಎಂಬುದನ್ನೂ ದಾಖಲಿಸಿದ್ದಾರೆ. ದೊಡ್ಡ ಹೆಸರಿನ ಕೆಲವರ ನಕಾರಾತ್ಮಕ ಉತ್ತರಗಳನ್ನೂ ನಮೂದಿಸಿದ್ದಾರೆ. ಇಷ್ಟಾಗಿಯೂ ಹಣ ಕೂಡಲಿಲ್ಲವೆಂದು ಸಮಾರಂಭವನ್ನು ಮುಂದೆ ಹಾಕಬೇಕೆಂದು ಸಮಿತಿಯವರು ಸೂಚಿಸಿದಾಗ ಅದು ಬೇಡ ಎಂದು ಹೇಗೆ ನಿರ್ಲಿಪ್ತತೆಯಿಂದ ಹೇಳಿದರೋ ಅದೇ ನಿರ್ಲಿಪ್ತ ಭಾವನೆಯಿಂದ ತಮ್ಮ ಸತ್ಕಾರಕ್ಕಾಗಿ ತಾವೆಯೇ ಧನ ಸಂಗ್ರಹ ಮಾಡಿದರು, ಇನ್ನೊಬ್ಬರ ಮಾತುಗಳ ಕಡೆಗೆ ಗಮನ ಕೊಡಲಿಲ್ಲ ‘ನಮ್ಮ ಸಾಮಾಜಿಕ ವಿವೇಕಕ್ಕೆ ಇದಕ್ಕಿಂತ ಹೆಚ್ಚಿನ ಅಣಕ ಬೇಡವೆಂದು ತೋರುತ್ತದೆ’ ಎಂಬುದು ಯಥಾ ಯೋಗ್ಯವಾಗಿದೆ.
ಶ್ರೀ ರಾಜಪುರೋಹಿತರ ಷಷ್ಟಿ ಪೂರ್ತಿ ಸಮಾರಂಭದಲ್ಲಿ ಅಂದಿನ ಗಣ್ಯರಾದ ರಾಮರಾವ ಹುಕ್ಕೇರಿ, ಅಲೂರ ವೆಂಕಟರಾಮ್, ಹೊರ್ಲಹಳ್ಳಿ, ವೆಂಕಟರಾವ್‌ ನಾಯಕ, ಸಣ್ಣಪ್ಪ ಗಾಂವಕರ, ಪಂಡಿತ ಕೇಶವಶರ್ಮಾ ಗಲಗಲಿ ಮತ್ತು ಆರ್‌. ಎಸ್‌. ಪಂಚಮುಖಿ ಅವರು ರಾಜಪುರೋಹಿತರ ವ್ಯಕ್ತಿತ್ವ ಮತ್ತು ಅವರ ಕಾರ್ಯದ ಬಗ್ಗೆ ಮಾತಾನಾಡಿದ್ದಾರೆ. ಪ್ರಶಂಸಾಪರ ಹಾಗೂ ಅವರ ಗುಣಗೌರವರದ ಮಾತುಗಳಾಗಿದ್ದರೂ, ಅದರಲ್ಲಿ ರಾಜಪುರೋಹಿತರ ವ್ಯಕ್ತಿತ್ವ ತೆರೆದಿಟ್ಟಿದೆ.
‘ಅವರು ಇತರ ದೇಶಗಳಲ್ಲಿ ಇದ್ದುದ್ದಾಗಿದ್ದರೆ, ತಮ್ಮ ಈ ಕಾರ್ಯದಲ್ಲಿ ಪಲ್ಲಕ್ಕಿಯಲ್ಲಿ ಮೆರೆಯಬಹುದಾಗಿತ್ತು. ಅವರ ವೆಚ್ಚವನ್ನು ಸರಕಾರವು ವಹಿಸಿ, ಅವರಿಂದ ಹೆಚ್ಚು ಕಾರ್ಯ ತೆಗೆದುಕೊಳ್ಳುವುದು ಜನತಾ ಸರಕಾರದ ಕರ್ತವ್ಯವಾಗಿದೆ. ಇನ್ನು ಸ್ಪಲ್ಪ ದಿನಗಳಲ್ಲಿ ಕರ್ನಾಟಕವು ಸ್ವತಂತ್ರವಾಗುವದು. ಆಗ ಶ್ರೀ ರಾಜಪುರೋಹಿತರಂಥವರಿಂದ ಹೆಚ್ಚಿನ ಕಾರ್ಯ ತೆಗೆದುಕೊಳ್ಳಬೇಕಾಗುವದು. ಅವರಿಗೆ ಕನ್ನಡಿಗರು ಸಹಾಯಮಾಡಬೇಕು.
ಶ್ರೀರಾಜಪುರೋಹಿತರು ಒಂದು ಮೂಲೆಯಲ್ಲಿ ಕುಳಿತು ಪರದೇಶಗಳಲ್ಲಿಯ ನಮ್ಮ ರಾಯಭಾರಿಗಳ ಸಮಾನವಾದ ಕಾರ್ಯ ಮಾಡಿದ್ದಾರೆ. ಕರ್ನಾಟಕವು ಅದನ್ನು ನೆನೆಯದ್ದಿದ್ದರೆ, ಕೃತಘ್ನತೆಯಾಗುವುದು ಎಂದು ಹೇಳಿದ್ದು ಅವರು ಮಾಡಿದ ಕಾರ್ಯದ ಮಹತ್ವವನ್ನು ಎತ್ತಿತೋರಿಸುತ್ತದೆ.
ರಾಜಪುರೋಹಿತರ ಜೀವನವು ಋಷಿ ಜೀವನವಿದ್ದು ಅವರ ಕಾರ್ಯದ ಜ್ಯೋತಿಯು ಬಹು ಪ್ರಕಾಶಮಾನವಿರುವದು. ಅವರ ಕಷ್ಟಗಳನ್ನು ನಾವು ನಿವಾರಿಸಬೇಕು. ಅವರನ್ನು ತೃಪ್ತಿ ಪಡಿಸಿದರೆ ಸಂಶೋಧನ ದೇವತೆಯನ್ನು ತೃಪ್ತಿ ಪಡಿಸಿದಂತಾಗುವುದು. ರಾಜಪುರೋಹಿತರು ಯಾವುದೇ ಜಾತಿ, ಪಂಥ ಮತಗಳ ಪಕ್ಷಪಾತಿಯಿರುವುದಿಲ್ಲ. ಅವರು ಮಾಡಿದ ಸಂಶೋಧನೆಯು ಉಚ್ಚಪ್ರತಿಯದಿರುವದು. ಇವರಂಥ ನಿಸ್ವಾರ್ಥಿಗಳು ಸಿಗುವುದು ವಿರಳ… ಇವರಿಗೆ ಎಲ್ಲ ಬಗೆಯ ಸಹಾಯ, ಮಾಡುವದಷ್ಟೇ ಅಲ್ಲದೆ ಕರ್ನಾಟಕ ಇತಿಹಾಸ ಮಂಡಲವನ್ನು ಇವರ ವಶಕ್ಕೆ ಕೊಟ್ಟು ಇವರನ್ನು ಪಟ್ಟಕ್ಕೆ ಕೂಡಿಸಬೇಕು… ಇತ್ಯಾದಿಯಾಗಿ ರಾಜಪುರೋಹಿತರ ಬಗ್ಗೆ ಗಣ್ಯರು ಅಂದು ಮಾತನಾಡಿದ್ದಾರೆ.[4] ಅವರ ಷಷ್ಟಿಪೂರ್ತಿ ಸಮಾರಂಭ ನಡೆದ ಐದನೆಯ ದಿನ ಭಾರತಕ್ಕೆ ಸ್ವಾತಂತ್ರ್ಯದೊರೆಯಿತು ಸ್ವತಂತ್ರ ಭಾರತದಲ್ಲೂ ಅವರಿಗೆ ಸಹಾಯ ದೊರೆತು ಸುಖದಿಂದ ನಾಲ್ಕು ದಿನ ಮನಸೋ ಇಚ್ಛೆ ಸಂಶೋಧನೆ ಬರವಣಿಗೆ ಮಾಡುವ ದಿನಗಳನ್ನು ಕಾಣದಿದ್ದುದು ದುರ್ದೈವ. ಕರ್ನಾಟಕ ಇತಿಹಾಸ ಸಂಶೋಧನ ಮಂಡಳವನ್ನು ಅವರ ವಶಕ್ಕೆ ಕೊಡುವ ಮಾತಂತೂ ದೂರ ಉಳಿಯಿತು. ಜೀವಮಾನವಿಡೀ ಅದಕ್ಕಾಗಿ ದುಡಿದ ವ್ಯಕ್ತಿಯ ಭಾವಚಿತ್ರವೂ ಅಲ್ಲಿ ಇಲ್ಲ. ಅನಂತರದ ದಿನಗಳಲ್ಲಿ ಅವರ ಮನೆಯವರು ಕೊಟ್ಟ ಆಲೂರ ವೆಂಕಟರಾಯರ ಮತ್ತು ನಾ ಶ್ರೀ ರಾಜಪುರೋಹಿತರ ಭಾವಚಿತ್ರವೂ ಇಲ್ಲ. ವಾಸ್ತವದಲ್ಲಿ ಅವರಿಬ್ಬರ ಕಂಚಿನ ಮೂರ್ತಿಗಳನ್ನು ಸ್ಥಾಪಿಸುವುದು ಕನ್ನಡಿಗರ ಕರ್ತವ್ಯವಾಗಿದೆ. ಇದ್ದಾಗ ನಾಡು ಅವರನ್ನು ಗುರುತಿಸಿತು. ಅನಂತರ ಮರೆತೂಬಿಟ್ಟಿತು!

ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ೪. ಅಧ್ಯಾತ್ಮ ಸಾಧನೆ
ರಾಜಪುರೋಹಿತರು ಕೆಲವು ಸಂದರ್ಭಗಳಲ್ಲಿ ವಿಕ್ಷಿಪ್ತವಾಗಿ ಕಾಣಬಹುದು. ೮ ಆಣೆ ಒಂದು ರೂಪಾಯಿಗಳ ಅವರ ಕೈಗಡ, ಮಗು ತೀರಿಕೊಂಡಾಗಲೂ ತಣ್ಣನೆಯ ಪ್ರತಿಕ್ರಿಯೆ, ಸತ್ಕಾರ ನಿಧಿಗೆ ತಾವೇ ನಿಧಿ ಸಂಗ್ರಹಿಸುವುದು, ದಿನಚರಿಯಲ್ಲಿ ಬರುವ ಈ ಉಲ್ಲೇಖಗಳು ವ್ಯಕ್ತಿಯ ಬಗ್ಗೆ ಒಂದು ವಿಚಿತ್ರ ‘ಅನಿಸಿಕೆ’ ಗಳು ಬಂದರೆ ಆಶ್ಚರ್ಯವಿಲ್ಲ. ಆದರೆ ಕೆಲಸದಲ್ಲಿಯಾ ತಾದಾತ್ಮ್ಯತೆ, ಖಚಿತ ನಿರ್ಧಾರಗಳನ್ನು ನೆನಪಿಸಿಕೊಂಡಾಗ ಇದೆಲ್ಲ ಗೌಣ ಎಂದೂ ಅನಿಸಬಹುದು. ಇವೆಲ್ಲವುಗಳ ಹಿನ್ನೆಲೆಯಲ್ಲಿ ಅವರಿಗೆ ತಮ್ಮದೇ ಆದ ಆಧ್ಯಾತ್ಮ ಸಾಧನೆಯ ಬಲವಿತ್ತು ಎಂಬುದು ಬಹುಮುಖ್ಯವಾಗಿದೆ. ಸಂಸಾರವಾಗಲಿ, ಸಂಶೋಧನೆಯಾಗಲಿ, ಸಮಾಜ ಸೇವೆಯಾಗಲಿ ಈ ಎಲ್ಲ ಕಾರ್ಯಗಳನ್ನು ಅವರೇ ಹೇಳುವ ಆ ಒಂದು ಬ್ರಾಹ್ಮಸ್ಥಿಯಲ್ಲಿ ಮಾಡುತ್ತಿದ್ದರು. ಬ್ರಾಹ್ಮಿ ಸ್ಥಿತಿ ಎಂದರೆ, ಭಗವಧ್ಗೀತೆಯಲ್ಲಿ ಹೇಳಿದ ‘ಸ್ಥಿತಪ್ರಜ್ಞ’ ಸ್ಥಿಯಷ್ಟೆ. ಈ ಬ್ರಾಹ್ಮಸ್ಥಿತಿಯ ಬಗ್ಗೆ ಕ್ರಿ. ಶ. ೧೯೧೫ರಿಂದಲೇ ಉಲ್ಲೇಖ ಮಾಡುತ್ತ ಹೋಗಿದ್ದಾರೆ. ಅವರ ಸಾಧನೆ ಯಾವ ತೆರನಾಗಿತ್ತು. ಸ್ಥಿತಿಯ ಹಂತವನ್ನು ಹೇಳುವುದು ಕಷ್ಟ. ಈ ದಿಶೆಯಲ್ಲಿ ಯಾವುದೇ ಆಧ್ಯಾತ್ಮ ಸಾಧಕನ ಸಿದ್ಧಿಯನ್ನು ‘ಇದಮಿತ್ಥಂ’ ಎಂದು ಹೇಳುವುದು ಸಾಧ್ಯವಿಲ್ಲ ಎಂಬುದು ಗೊತ್ತಿದ್ದ ಮಾತೇ ಆಗಿದೆ. ಆದರೂ ದಿನಚರಿಯ ಉಲ್ಲೇಖಗಳಿಂದ ರಾಜಪುರೋಹಿತರ ಆಧ್ಯಾತ್ಮದ ದಾರಿಯನ್ನು ಕಿಂಚಿತ್‌ ಗುರುತಿಸಬಹುದು. ಅದರಿಂದ ಅವರಿಗಾಗಿರ ಬಹುದಾದ ಸಿದ್ಧಿಯನ್ನು ಊಹಿಸಬಹುದು.
ರಾಜಪುರೋಹಿತರು ತಮ್ಮ ದಿನಚರಿಯಲ್ಲಿ ನಮೂದಿಸಿದಂತೆ ೧೯೨೦ರ ಹೊತ್ತಿಗೆಯೇ ಅವರಿಗೆ ಬ್ರಾಹ್ಮಸ್ಥಿತಿಯ ಸಿದ್ಧಿಯತ್ತ ಒಲವು ಬೆಳೆದಿತ್ತು. ಬ್ರಾಹ್ಮಸ್ಥಿತಿಯ ಪ್ರಾಪ್ತಿಯ ನಿಯಮಗಳನ್ನು ಹೇಳುತ್ತ ಭಾವಸಮಾಧಿಯನ್ನು ಮಾಡಿಕೊಂಡರೆ, ಸಾಧನವು ಸುಲಭವೂ ಸುಕರವೂ ಆಗುವುದೆಂದು ಹೇಳಿದ್ದಾರೆ. ಮುಂದುವರಿದು ವಿಚಾರಶಕ್ತಿಯ ಪ್ರಭಾವ ಮತ್ತು ಬ್ರಾಹ್ಮಸ್ಥಿತಿಯ ಪ್ರಭಾವವು ಸಾಧ್ಯವಾದರೆ, ಜೀವನ ಕ್ರಮದಲ್ಲಿ ದೈವಿಕ ಶಕ್ತಿಯನ್ನು ಕ್ಷಣ ಕ್ಷಣಕ್ಕೆ ಸದೈವ ಪ್ರಕಟ ಮಾಡುವುದು ಸಾಧನವಾಗುತ್ತದೆ ಎನ್ನುತ್ತಾರೆ.
ರವಿವಾರ ೨೮.೦೮.೧೯೨೧ನೆಯ ದಿವಸದಿಂದ ಬ್ರಾಹ್ಮಸ್ಥಿತಿಯ ಆಚರಣೆಯನ್ನು ಪ್ರಾರಂಭ ಮಾಡಿದ್ದರೆ, ಬ್ರಾಹ್ಮಸ್ಥಿತಿಯ ಶುದ್ಧ ಸ್ವರೂಪವು ಸನ್‌ ೧೯೨೧ನೆಯ ಇಸ್ವಿ ಸೆಪ್ಟೆಂಬರ್‌ ೧೫ನೆಯ ತಾರೀಖಿನಿಂದ ಭಾದ್ರಪದ ಶುದ್ಧ ೧೩ ಗುರುವಾರ ಪ್ರಾರಂಭವಾಯಿತು ಎನ್ನುತ್ತಾರೆ. ಅವರು ಈ ದಿನಗಳಿಂದ ಸಾಧನೆಯನ್ನು ಮಾಡುತ್ತಲೇ ಇದ್ದರು. ಅಂತೆಯೇ ದಿನಾಂಕ ೦೯.೦೧.೧೯೨೪ರಂದು ಬ್ರಾಹ್ಮಸ್ಥಿತಿಯ ಸತ್ಯ ಪಥ್ಯ ಸನಾತನವೆಂದು ಸಿದ್ಧವಾಯಿತೆಂದು ಹೇಳಿದರಲ್ಲದೆ ಮರುದಿನ ‘ಈ ದಿವಸ ಬ್ರಾಹ್ಮಸ್ಥಿತಿಯೇ ಅತಿಶಯ ಸರ್ವೋತ್ತಮವಾದ ಮಾರ್ಗವೆಂದು ತಿಳಿದುಬಂತು’ ಎಂದಿದ್ದಾರೆ. ಬ್ರಾಹ್ಮಸ್ಥಿತಿಯ ಆಚರಣೆ ಯನ್ನು ಮಾಡುವಾಗ ಕಿಂಚಿತ್‌ ತಪೋಭಂಗವಾಯಿತೆಂದು ಹೇಳುತ್ತ ಇನ್ನು ಮುಂದೆ ಹೀಗೆ ಆಗಗೊಡುವುದಿಲ್ಲ ಎಂದೂ ಅದರ ಸೂಕ್ಷ್ಮ ಅಧ್ಯಯನ ಮಾಡುತ್ತೇನೆಂದು ಹೇಳಿ ಕೊಂಡಿದ್ದಾರೆ. ಮತ್ತು ಮುಂದೆ ವಾರ ಒಪ್ಪತ್ತಿನಲ್ಲೆ ಅದರ ಸಂಪೂರ್ಣ ಸಿದ್ಧಿಯನ್ನು ಪಡೆದು ದಿನಾಂಕ ೨೬.೦೧.೧೯೨೪ರಂದು ‘ಇಂದು ಜೀವಿತ ಸಾಫಲ್ಯವಾಯಿತು’ ಎಂದು ಹೇಳಿಕೊಂಡಿದ್ದಾರೆ.
ಅಧ್ಯಯನ, ಸಂಶೋಧನಗಳೊಂದಿಗೆ ಸಂಸಾರ ಮತ್ತು ಬಡತನಗಳನ್ನು ಮೀರಿ ಅವರು ಜೀವನದಲ್ಲಿ ಯಶಸ್ಸನ್ನು ಕಾಣಲು ಬಹುಶಃ ಈ ಬ್ರಾಹ್ಮೀಸ್ಥಿತಿ ಅಥವ ಸ್ಥಿತಪ್ರಜ್ಞೆಯೇ ಕಾರಣವಾಗಿರಬೇಕು. ಬ್ರಾಹ್ಮೀಸ್ಥಿತಿಯಿಂದ ಸಾಧಿಸಬಹುದಾದ ಅನೇಕ ಸಂಗತಿಗಳನ್ನು ಅವರು ತಮ್ಮ ದಿನಚರಿಯಲ್ಲಿ ಅನೇಕ ಸಲ ನಕ್ಷೆಗಳ ಮೂಲಕವೂ ಹೇಳಲು ಪ್ರಯತ್ನಿಸಿದ್ದಾರೆ. ಹೀಗಾಗಿ ಅವರು ತಮ್ಮ ಸಂಸಾರ ಮತ್ತು ತಾವು ಇದ್ದ ಸಮಾಜದ ಬಗ್ಗೆ ಒಂದು ದಿನವೂ ಮನಸ್ಸಿಗೆ ಹಚ್ಚಿಕೊಳ್ಳಲಿಲ್ಲವೆಂದು ಕಾಣುತ್ತದೆ.
ಧರ್ಮ, ಮತ ಮತಾಚಾರ್ಯರ ಬಗ್ಗೆಯೇ ಕೃತಿಗಳನ್ನು ರಚಿಸಿದ್ದರೂ ನಿರ್ದಿಷ್ಟ ಮತ ಪಂಥದ ಬಗ್ಗೆ ಒಲವು ತೋರಿಸಲಿಲ್ಲ. ಕಾಣ್ವ ಮತದ ಬಗ್ಗೆ ಸುದೀರ್ಘವಾಗಿ ಚಿಂತಿಸಿ ಕಾಣ್ವರ ಸಾಮ್ರಜ್ಯ ಸಾಮ್ರಾಟರು, ಮಂತ್ರಿಗಳು, ಇತ್ಯಾದಿ ಬರೆದರೂ, ರಾಮಾನುಜ ಆಚಾರ್ಯರ ಬಗ್ಗೆ ಬರೆದರೆ ನನ್ನನ್ನು ಅಯ್ಯಂಗಾರ್‌ ಎಂದು ಕರೆಯುತ್ತಾರೆಯೆ ಎಂದು ಪ್ರಶ್ನಸಿದ್ದಾರೆ. ತಮ್ಮದೇ ಮಗು ಸತ್ತರೆ ಅದನ್ನು ಸ್ಮಶಾನಕ್ಕೆ ಸಾಗಿಸಿ ಪುಸ್ತಕ ಓದಿದ್ದಾರೆ. ಬರುವಾಗ ೨ ಅಣೆ ಉಡುಪಿಯ ಕೆಫೆಯಲ್ಲಿ ಖರ್ಚಾಯಿತು ಎಂದು ನಮೂದಿಸಿದ್ದಾರೆ. ಹಾಗೆಂದ ಮಾತ್ರಕ್ಕೆ ಅವರಿಗೆ ತಮ್ಮದೇ ಮಗುವಿನ ಬಗ್ಗೆ ಜವಾಬ್ದಾರಿಯನ್ನು ವಹಿಸಲಿಲ್ಲ ಎಂದೂ ಅಲ್ಲ. ಅದರ ಹಿಂದಿನ ದಿನಗಳಲ್ಲಿ ಮಗುವನ್ನು ಡಾಕ್ಟರರಿಗೆ ತೋರಿಸಿ ಬಂದುದನ್ನೂ ಔಷಧೋಪಚಾರ ಮಾಡಿದ್ದನ್ನೂ ನಮೂದಿಸುತ್ತ ಸಾಯುವ ಮೂರು ದಿನ ಮೊದಲು ‘ಮಗು ಬದುಕಲಿಕ್ಕಿಲ್ಲ’ ಎಂಬುದನ್ನು ನಮೂದಿಸಿದ್ದಾರೆ.
ಈ ಎಲ್ಲವುಗಳನ್ನು ನೋಡಿದಾಗ ರಾಜಪುರೋಹಿತರು ಸ್ಥಿತಪ್ರಜ್ಞ ಸ್ಥಿತಿಯನ್ನು ಸಾಧಿಸಿಕೊಂಡಿದ್ದರು. ಆ ಸ್ಥಿತಪ್ರಜ್ಞತ್ವ ಯಾವ ಮತ, ಧರ್ಮ, ಪಂಥಗಳಿಗೂ ಸೀಮಿತವಾಗಿರಲಿಲ್ಲ. ಕರ್ಮವನ್ನು ಮಾಡುತ್ತ ಹೋಗುವುದು, ಫಲದ ಆಶೆಯನ್ನು ಮಾಡದಿರುವುದು ಅವರ ಬದುಕಾಗಿತ್ತು. ಅಂತೆಯೇ ಅಂಥ ಕಡುಬಡತನದಲ್ಲೂ ಇಂದಿನ ಒಂದು ವಿಶ್ವವಿದ್ಯಾಲಯ ಮಾಡದಷ್ಟು ಕೆಲಸವನ್ನು ಅವರು ಮಾಡಲು ಸಾಧ್ಯವಾಯಿತೆಂದು ಹೇಳಬಹುದು.
ವರಕವಿ ದ. ರಾ. ಬೇಂದ್ರೆಯವರು ಹೇಳುವಂತೆ “ಅವರು ಅದ್ವೈತ ವೇದಾಂತದ, ಅದರಲ್ಲೂ ಪಂಚದಶಿಯ ಅಭ್ಯಾಸ, ಶ್ರೀ ಅರವಿಂದ ಘೋಷರ ವಾಙ್ಮಯ ಅವಲೋಕನವನ್ನು ಮಾಡಿದ್ದಲ್ಲದೆ, ಹಲ ಕೆಲವು ಕನ್ನಡ ಕವಿಗಳ ಕಾಲ ನಿರ್ಣಯ ವಿಚಾರದಲ್ಲಿ ಶ್ರಮಪಟ್ಟರು. ಅವರು ಸಾಹಿತ್ಯ ಪರಿಷತ್ತಿನ ಹಾಗೂ ಸಮ್ಮೇಳನದ ಪ್ರಾರಂಭದ ಭಕ್ತಗಣದಲ್ಲೊಬ್ಬರಾಗಿದ್ದರು. ಶ್ರೀ ಗಳಾದ ಆಚ್ಯುತರಾವ ಹುಯಿಲಗೋಳ, ಸ.ಪ. ಗಾವಂಕರ, ನಾರಾಯಣ ಶರ್ಮಾ, ಪಂಡಿತ ಪುಜಾರ ಇವರಲ್ಲದೆ ಗಳಗನಾಥ, ತಳಕಿನ ವೆಂಕಣ್ಯಯ್ಯ ಕೋಟಿ ಶ್ರೀನಿವಾಸರಾವ ಮೊದಲಾದವರೊಡನೆ ಸಾಹಿತ್ಯ ಪ್ರೇಮ ದೇಶ ಪ್ರೇಮಗಳ ಸಂಬಂಧ ಬೆಳೆಸಿಕೊಂಡು ಬಂದಿದ್ದರು. ಸಾಧನ ಕೇರಿಯೆಂಬ ಹೆಸರು ಆ ಸ್ಥಳಕ್ಕೆ ರೂಢವಾಗುವ ಪೂರ್ವದಲ್ಲಿ ಅಲ್ಲಿ ವಾರ ವಾರವೂ ಕಲೆಯುವ ಗೆಳೆಯರಲ್ಲಿಯೂ ಅವರೊಬ್ಬರು. ಇತಿಹಾಸ ಮಂಡಳದ ಕಾರ್ಯಕರ್ತರಾಗಿ ಅವರು ಹಲವು ವಿಧದಲ್ಲಿ ಕೆಲಸಮಾಡಿದರು. ಕನ್ನಡ ಸಂಶೋಧನ ಸಂಸ್ಥೆಗೂ ನೆರವಾದರು. ಕನ್ನಡ ಚಳುವಳಿಯಲ್ಲಿ ವಿರೋಧ ಕಟ್ಟಿಕೊಂಡೂ ತಮ್ಮ ನಿಸ್ಪೃಹ ವೃತ್ತಿಯಿಂದ ಹೆಸರುಳಿಸಿಕೊಂಡರು. ಸಾಯಣ, ಯಾಜ್ಞವಲ್ಕ್ಯ ಮಧ್ವ ಈ ಧಾರ್ಮಿಕ ವ್ಯಕ್ತಿಗಳ ಚರಿರ್ತ್ರೆಗಾಗಿ ದುಡಿದು ಹಣ್ಣಾಗಿ ಸಣ್ಣಾಗಿ ಒಂದು ವಿಧವಾದವಾದ ಸರಣಿಯನ್ನು ಬೆಳೆಸಿ ಅದೇ ಶೈಲಿಯಲ್ಲಿ ಕನ್ನಡ ಕವಿಗಳ ಕಾಲಮತ ನಿರ್ಣಾಯಕ್ಕೆ ಹೆಣಗಾಡಿದರು. ಏಕೀಕರಣ, ಸಂಸ್ಕೃತಿ, ಧರ್ಮ, ಬುದ್ಧಿವಾದ ಚರಿತ್ರ ಲೇಖನ ಇವುಗಳ ಬಗ್ಗೆ ಸ್ವಯಂ ಪ್ರಚೋದನೆಯಿಂದಲೇ ಕಾರ್ಯಮಾಡುತ್ತ ಕರ್ನಾಟಕದ ನಾಲ್ಕು ಮೂಲೆಗೂ ಹೋಗಿಬಂದರು. ಅವರೊಬ್ಬ ಕರ್ನಾಟಕದ ಯಾತ್ರಿಕರಾಗಿ ಜನ ಜೀವನ ನೋಡಿಕೊಂಡು ತಮ್ಮ ಜೀವದೊಳಗಿನ ಸಂಕಟಗಳಿಗೂ ಎದೆಗೊಟ್ಟು ಬಾಳಿದರು.” ಬೇಂದ್ರೆಯವರು ರಾಜಪುರೋಹಿತರ ಸಮಗ್ರ ಜೀವನದ ವೈವಿಧ್ಯತೆಗಳನ್ನು ಹಿಡಿದಿಟ್ಟಿದ್ದಾರೆ.[1] ಅಂಥದೊಂದುಜೀವನ ನಡೆಸಲು ಹಿನ್ನೆಲೆಯಲ್ಲಿಯ ಅವರ ಅಧ್ಯಾತ್ಮ ಸಾಧನೆ ಬಹಳಷ್ಟು ಕೆಲಸ ಮಾಡಿದೆ.
ಈ ದಿಶೆಯಲ್ಲಿ ‘ವಿದ್ಯಾರಣ್ಯರ ಬ್ರಾಹ್ಮೀಸ್ಥಿತಿಯ ಆಚರಣೆಯು’ಎಂಬ ಲೇಖನವನ್ನು ಕರ್ಮವೀರ ವಿದ್ಯಾರಣ್ಯ ಸಂಚಿಕೆ ೦೯.೦೭.೧೯೨೬ರಲ್ಲಿ ಬರೆದಿದ್ದಾರೆ.ಬ್ರಹ್ಮಜ್ಞಾನಿಯಾಗಿದ್ದೂ ಲೌಕಿಕದಲ್ಲಿರುವುದೇ ಬ್ರಾಹ್ಮೀಸ್ಥಿತಿ.ಲೌಕಿಕ ವ್ಯವಹಾರ ಧರ್ಮಕ್ಕೆ ವಿರೋಧವಲ್ಲ ಎಂದು ಪ್ರತಿಪಾದಿಸುತ್ತ ಯಾಜ್ಞವಲ್ಕ್ಯ,ಜನರ ಹಾಗೂ ಶ್ರೀ ರಾಮಚಂದ್ರರನ್ನು ಉದಾಹರಿಸಿದ್ದಾರೆ.
 
[1] ಕರ್ತವ್ಯಾನಂದ ನಾ ಶ್ರೀ ರಾಜಪುರೋಹಿತರು ಪು. ೯೮, ೯೯
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ೫. ಕೃತಿಗಳು
೧. ಶ್ರೀ ಸುರೇಶ್ವರಾಚಾರ್ಯರ ಚರಿತ್ರೆ
ಧಾರವಾಡಕ್ಕ ಬಂದ ಮೇಲೆ ಅವರ ಬರೆಹ ಚುರುಕುಗೊಂಡಿತು. ಸಂಶೋಧನೆ, ಜಯ ಕರ್ನಾಟಕ, ಕರ್ನಾಟಕ ಇತಿಹಾಸ ಸಂಶೋಧನ ಮಂಡಳಗಳಲ್ಲಿ ಮಗ್ನರಾದರು. ಮಾಧ್ವ ಸಂಪ್ರದಾಯದ ರಾಜಪುರೋಹಿತರಿಗೆ ಸ್ಮಾರ್ತ ಸಂಪ್ರದಾಯದ ಶೃಂಗೇರಿ ಶಂಕರಮಠ ಮತ್ತು ಅದರ ಆದ್ಯ ಗುರುಗಳಾದ ಸುರೇಶ್ವರಾಚಾರ್ಯರ ಬಗ್ಗೆ ಆಕರ್ಷಣೆ ಹೇಗೆ ಆಯಿತು ಎಂದಿನಿಂದ ಆಯಿತು ಎಂದು ಖಚಿತವಾಗಿ ಹೇಳಲು ದಾಖಲೆಗಳಿಲ್ಲ. ಅದರೆ ಅಗಡಿಯ ಶೇಷಾಚಲರು ಮತ್ತು ಅಲ್ಲಿಯ ಅನಂದವನ ಸ್ಮಾರ್ತ ಸಂಪ್ರದಾಯದ್ದು. ಅವರ ಹಿರಿಯ ಅಣ್ಣ ನರಸಿಂಹನಿಗೆ ಅಲ್ಲಿಯ ಸಂಪರ್ಕ ಬಂದು ಕೊನೆಗೆ ಅಲ್ಲಿಯೇ ನೆಲೆಸಿ ನರಸಿಂಹ ಭಟ್ಟರಾದರು. ಬಹುಶಃ ಈ ಸಂದರ್ಭದಲ್ಲಿ ರಾಜಪುರೋಹಿತರಿಗೂ ಶಂಕರ ಸಂಪ್ರದಾಯದ ಸಂಪರ್ಕ ಬಂದಿರಬೇಕು. ಅನಂತರದ ಅವರ ಕಾಶೀ ವಿದ್ಯಾಭ್ಯಾಸದ ಯಾತ್ರೆಯ ಸಮಯದಲ್ಲಿ ವೈದಿಕ ಮತವನ್ನು ಪುನರುತ್ಥಾನ ಮಾಡಿದ ಶಂಕರಾಚಾರ್ಯರ ಬಗ್ಗೆ ಆದರ ಗೌರವಗಳು ಉಂಟಾಗಿರಬೇಕು. ಹಾಗೆ ಅಭ್ಯಾಸ ಮಾಡುವಾಗ ಕರ್ನಾಟಕದಲ್ಲಿಯ ಶೃಂಗೇರಿ ಮಠಕ್ಕೆ ಆದ್ಯಗುರುಗಳಾಗಿ ಬಂದ ಸುರೇಶ್ವರಾಚಾರ್ಯರ ಬಗ್ಗೆ ಕುತೂಹಲ ಸಂಶೋಧನೆಗೆ ಕಾರಣವಾಗಿರಬೇಕು.
೧೯೧೨ರಷ್ಟು ಹಿಂದೆಯೇ ಸುರೇಶ್ವರಾಚಾರ್ಯರ ಗ್ರಂಥಗಳನ್ನು ಅಭ್ಯಾಸ ಮಾಡಿದ್ದರು. ‘ಕರ್ನಾಟಕ ಮಹಾರಾಷ್ಟ್ರ’ ಕೇಸರಿ ಪತ್ರಿಕೆಯಲ್ಲಿ ಪ್ರಕಟವಾದ ಲೇಖನ ಮಾಲೆಯಲ್ಲಿ ನರ್ಮದೆಯವರೆಗೆ ಹಬ್ಬಿದ ಕರ್ನಾಟಕವನ್ನು ಪರಿಚಯಿಸುವ ಸಂದರ್ಭದಲ್ಲಿ ಸುರೇಶ್ವರಾಚಾರ್ಯರ ಕಾಲ ಸ್ಥಳಗಳ ಬಗ್ಗೆಯೂ ಚರ್ಚಿಸಿದ್ದಾರೆ. ಆ ದಿನಗಳಲ್ಲಿ ‘ಆಚಾರ್ಯ’ ಎಂಬ ಮರಾಠಿ ಪತ್ರಿಕೆಯಲ್ಲಿ ಸುರೇಶ್ವರಾಚಾರ್ಯರ ಬಗ್ಗೆ ಪ್ರತ್ಯೇಕ ಲೇಖನವನ್ನೂ ಬರೆದಿದ್ದಾರೆ.
ಸುರೇಶ್ವರಾಚಾರ್ಯರ ಚರಿತ್ರೆಯನ್ನು ಬರೆಯುವ ಮುಖ್ಯ ಉದ್ದೇಶವನ್ನು ಅವರು ಪ್ರಸ್ತವನೆಯಲ್ಲಿ ಸ್ಪಷ್ಟಪಡಿಸಿದ್ದಾರೆ.
“ಈ ಮಹನೀಯರು ಅದ್ವಿತೀಯ ಪಾಂಡಿತ್ಯದಿಂದಲೂ ಅತುಲ ಸ್ವಾರ್ಥ ತ್ಯಾಗದಿಂದಲೂ ವೈದಿಕ ಧರ್ಮದ ಪುನರುಜ್ಜಿವನದ ಕಾರ್ಯದಲ್ಲಿ ಆರಂಭದಿಂದ ಕೊನೆಯವರೆಗೂ ಹೋರಾಡಿರುವುದರಿಂದ ಇವರ ಚರಿತ್ರೆಯೆಂದರೆ, ವೈದಿಕ ಧರ್ಮದ ಪುನರುಜ್ಜಿವನದ ಸಾಂದ್ಯಂತವಾದ ಸಂಕ್ಷಿಪ್ತ ಇತಿಹಾಸವೇ ಸರಿ.”[1]
ವೈದಿಕ ಧರ್ಮದ ಅನುಯಾಯಿಗಳಾದ ರಾಜಪುರೋಹಿತರು ಕರ್ನಾಟಕದಲ್ಲಿ ಶಂಕರ ಮಠದ ಆದ್ಯ ಜಗದ್ಗುರುಗಳ ಕುರಿತು ಬರೆಯುವುದು ಸ್ವಾಭಾವಿಕವಾಗಿತ್ತು. ಜೊತೆಗೆ ಸುರೇಶ್ವರಾಚಾರ್ಯರು ಮೂಲತಃ ಕಾಣ್ವಶಾಖೆಯವರು ಎಂದು ಗೊತ್ತಾದಾಗ ರಾಜಪುರೋಹಿತರು ಅವರ ಚರಿತ್ರೆಯನ್ನು ಬರೆಯುವುದೆಂದೇ ನಿರ್ಧರಿಸಿದರು. ಬಡೋದೆಯ ವಾಸ್ತವ್ಯದಲ್ಲಿ ಅಲ್ಲಿಯ ಗ್ರಂಥಾಲಯದಲ್ಲಿಯ ಅನೇಕ ಗ್ರಂಥಗಳನ್ನು ಪರಾಮರ್ಶಿಸಿದರು. ಗ್ರಂಥವನ್ನು ಬರೆಯುವ ಉದ್ದೇಶದಿಂದ ಟಿಪ್ಪಣಿಗಳನ್ನು ಮಾಡಿಕೊಂಡು ಬಂದುದಾಗಿಯೂ ಪ್ರತ್ಸಾವನೆಯಲ್ಲಿ ಹೇಳಿದ್ದಾರೆ. ಚರಿತ್ರೆಯ ಕೆಲವು ಬಗ ೧೯೧೫ರಷ್ಟು ಹಿಂದೆ ಅಗಡಿಯ ‘ಸದ್ಬೋಧ ಚಂದ್ರಿಕೆ’ ಮಾಸಪತ್ರಿಕೆಯಲ್ಲಿ ಪ್ರಕಟವಾಗಿತ್ತು. ಅನಂತರ ಭೀ. ಪ. ಕಾಳೆ ಅವರು ೧೯೨೨ ರಲ್ಲಿ ಪೂರ್ತಿಯಾಗಿ ಪುಸ್ತಕ ರೂಪದಲ್ಲಿ ಪ್ರಕಟಿಸಿದರು.
ಸುರೇಶ್ವರಾಚಾರ್ಯರ ಚರಿತ್ರೆಯನ್ನು ಶುದ್ಧ ಧಾರ್ಮಿಕ ಹಾಗೂ ಸಂಪ್ರದಾಯಕ ರೀತಿಯಲ್ಲಿ ಬರದಿದ್ದರೂ ಅದನ್ನು ಬರೆಯುವಲ್ಲಿಯ ಚಿಕಿತ್ಸಕ ಬುದ್ಧಿ, ಸಂಶೋಧನೆಯ ಗತ್ತು ಅನನ್ಯವಾಗಿದೆ. ‘ಅವರ ನಿಜವಾದ ಸಂಶೋಧನೆಯ ಕಾರ್ಯ ಈ ಕೃತಿಯಿಂದಲೇ ಪ್ರಾರಂಬವಾಯಿತು.’ ಎಂಬುದು ಸುಳ್ಳಲ್ಲ.
ಸುರೇಶ್ವರಾಚಾರ್ಯರ ಚರಿತ್ರೆಯ ಪ್ರಕಟನೆಯಿಂದ ಜನತೆಯ ಇನ್ನೊಂದು ವರ್ಗದ ಗಮನವು ರಾಜಪುರೋಹಿತರತ್ತ ಹೋದದ್ದು ವಿಶೇಷವಾಗಿದೆ. ಮಾಧ್ವ ಸಂಪ್ರದಾಯದ ರಾಜಪುರೋಹಿತರು ಸ್ಮಾರ್ತ ಸಂಪ್ರದಾಯದ ಜಗದ್ಗುರುಗಳ ಬಗ್ಗೆ ಬರೆದದ್ದು ಅವರಿಗೆ ಎಳ್ಳಷ್ಟು ಸರಿ ಬರಲಿಲ್ಲ. ಧಾರವಾಡದಿಂದ ಹೊರಡುತ್ತಿದ್ದ ‘ವಿಜಯ’ ಎಂಬ ಆಗಿನ ಪತ್ರಿಕೆಯಲ್ಲಿ ಮತ್ತು ಇತರ ಕಡೆಗಳಲ್ಲಿ ಅವರ ಬಗ್ಗೆ ಟಿಕೆಗಳು ಬಂದವು. ಅದಕ್ಕೆ ರಾಜಪುರೋಹಿತರೇನೂ ಮಣಿಯಲಿಲ್ಲ. ಪ್ರತಿಯಾಗಿ ಅದೇ ವಿಜಯ ಪತ್ರಿಕೆಯಲ್ಲಿ ಉತ್ತರ ಕೊಟ್ಟರು. ದಿನಾಂಕ ೧೭.೦೧.೧೯೨೮ರ ಸಂಚಿಕೆಯಲ್ಲಿ ಪ್ರಕಟವಾದ ಅವರ ಲೇಖನಕ್ಕೆ ‘ನಾ. ಶ್ರೀ ರಾಜಪುರೋಹಿತ ಕೈಪಿಯತ್ತು’ ಎಂದೇ ಹೆಸರನ್ನು ಕೊಟ್ಟಿದ್ದಾರೆ.[2] ‘ವಸ್ತುತಃ ನಾನು ಮಾಧ್ವ ಮತಸ್ಥನಾಗಿದ್ದೇನೆ’ ಎಂದು ಹೇಳಿ ಆದರೆ ತ್ರಿಮತಗಳಲ್ಲೂ ಆದರದ ಭಾವವಿದೆ. ಭರತಖಂಡವೆಲ್ಲ ಬೌದ್ಧಮಯವಾಗಿ ಹೋಗುತ್ತಿರುವಾಗ ಶ್ರೀ ಸುರೇಶ್ವರಾಚಾರ್ಯರು ಬ್ರಾಹ್ಮಣ ಧರ್ಮದ ಪುನರುಜ್ಜೀವ ಮಾಡಿದ್ದಾರೆ. ಆದ್ದರಿಂದ ತ್ರಿಮತಸ್ಥರೂ ಅವರಿಗೆ ಋಣಿಯಾಗಿರಬೇಕು ಎಂದಿದ್ದಾರೆ. ಹಾಗೆಯೇ ಮುಂದುವರೆದು ಆಚಾರ್ಯನಾದ ನಾನು ಸುರೇಶ್ವರಾಚಾರ್ಯರ ಬಗ್ಗೆ ಬರೆದ್ದನಾದ್ದರಿಂದ ‘ಭಟ್ಟ’ ನಾಗುತ್ತಿದ್ದರೆ, ಮುಂದೆ ರಾಮನುಜಾಚಾರ್ಯರ ಬಗ್ಗೆ ಬರೆದರೆ ಅಯ್ಯಂಗಾರನಾಗಬೇಕೆ? ಎಂದು ಪ್ರಶ್ನಿಸಿದ್ದಾರೆ.
ಹೀಗೆ ಒಂದು ವರ್ಗದ ಜನರಿಂದ ರಾಜಪುರೋಹಿತರು ದೂಷಣೆಗೆ ಒಳಗಾದರು. ಆದರೆ, ಅವರು ತಮ್ಮ ದೃಷ್ಟಿಯನ್ನು ಬದಲಾಯಿಸಲಿಲ್ಲ. ಪ್ರತಿಯಾಗಿ ಅವರ ಪುಸ್ತಕ ಪ್ರತಟವಾದನಂತರ ಪ್ರತಿ ವರುಷ ಶ್ರೀ ಸುರೇಶ್ವರಾಚಾರ್ಯರ ಉತ್ಸವನ್ನು ಆಚರಿಸಲು ಜನರಲ್ಲಿ ಪ್ರಚಾರ ಮಾಡಿದರು. ತಾವು ಸ್ವತಃ ಪ್ರತಿವರುಷ ಅವರ ಉತ್ಸವವನ್ನು ಆಚರಿಸಿದರು. ಭಾವಚಿತ್ರವನ್ನು ತೆಗಿಸಿ ನಾಡಿನಾದ್ಯಂತ ವಿತರಿಸಿದರು. ಅಷ್ಟೇ ಅಲ್ಲ ಈ ದಿನಗಳಲ್ಲೆ ಅವರ ಸೌಭಾಗ್ಯವತಿಯು ಗಂಡು ಮಗುವನ್ನು ಹೆತ್ತಾಗ ಮಗುವಿಗೆ ‘ಸುರೇಶ್ವರ’ ಎಂದೇ ಹೆಸರಿಟ್ಟರು! ಶೃಂಗೇರಿ ಮಠವು ರಾಪುರೋಹಿತರನ್ನು ಆಮಂತ್ರಿಸಿ ಸನ್ಮಾನ ಮಾಡಿ ಸಂಭವನೆ ನೀಡಿದ್ದು ಸಹಜವಾಗಿತ್ತು.[3]
೨. ಕರ್ನಾಟಕದ ವರ್ಣನೆಯೂ ಇತಿಹಾಸವೂ
ರಾಜಪುರೋಹಿತರ ಸಂಶೋಧನೆ ಮತ್ತು ಅಭ್ಯಾಸದಿಂದಾಗಿ ಕರ್ನಾಟಕದ ಬಗ್ಗೆ ಅನೇಕ ಐತಿಹಾಸಿಕ ಸಂಗತಿಗಳು ಅವರ ಲೇಖನಗಳ ಮೂಲಕ ಬೆಳಕಿಗೆ ಬಂದಿದ್ದುವು. ಅವುಗಳ ಆಧಾರದಿಂದ ಕರ್ನಾಟಕದ ಸಮಗ್ರ ಇತಿಹಾಸವನ್ನು ಬರೆಯಬೇಕೆಂದು ಬಹುಕಾಲದಿಂದ ಅವರು ಮನಸು ಮಾಡಿದ್ದರು. ೧೯೨೪ – ೩೦ರ ಮಧ್ಯ ಅದಕ್ಕೊಂದು ರೂಪವನ್ನು ಕೊಡಬೇಕೆಂದಿದ್ದರು. ಈ ಕುರಿತು ಅನೇಕ ಟಿಪ್ಪಣಿಗಳನ್ನು ತಮ್ಮ ದಿನಚರಿಯ ಪುಟಗಳಲ್ಲಿ ಮಾಡಿಕೊಂಡಿದ್ದರು.
ನೆಗವಾದಡಿಯಿಂದ ಧಾರವಾಡಕ್ಕೆ ಬಂದು ಮನೆ ಮಾಡಿದ ಅವರಿಗೆ ಒಂದು ನಿರ್ದಿಷ್ಟ ಮಾಸಿಕ ಆದಾಯ ಎಂಬುದು ಇರಲಿಲ್ಲ. ಹೀಗಾಗಿ ಕೈಗಡ ಸಾಲಗಳು ಈ ದಿನಗಳೀಂದಲೇ ವಿಶೇಷವಾಗಿ ಪ್ರಾರಂಭವಾಗಿವೆ. ಮದುವೆಯ ಮೊದಲು ಕೂಡ ಮಧ್ಯದ ನೌಕರಿಯ ವರುಷ ಎರಡು ವರುಷಗಳ ಸಮಯವನ್ನು ಬಿಟ್ಟರೆ, ಆಗಲೂ ಕೂಡ ನಿರ್ದಿಷ್ಟ ಆದಾಯ ಇರಲಿಲ್ಲ. ಆದರೆ ಬ್ರಹ್ಮಚಾರಿ ಒಬ್ಬಂಟಿ ಜೀವನ ಅದಕ್ಕೆಯೇ ಅವರು ವಾನಪ್ರಸ್ಥ ಜೀವನ ಎಂದಿದ್ದಾರೆ. ಆದಿನಗಳಲ್ಲಿ ಕ್ವಚಿತ್ತಾಗಿ ಕೈ ಒಡ್ಡಿದ್ದಾರೆ. ಹೊಲದ ಲಾವಣಿ ಇತ್ಯಾದಿಗಳ ಮೂಲಕ ಜೀವನ ಹೇಗೋ ಸಾಗುತ್ತಿತ್ತು. ಸಂಸಾರಸ್ಥರಾದ ಮೇಲೆ ಹಾಗೆ ಜೀವನ ಸಾಗಿಸುವುದು ಕಠಿಣವಾಯಿತು. ಅದಕ್ಕಾಗಿಯೇ ಅವರು ಒಂದು ಆಶ್ರಯವನ್ನು ಬಯಸಿ ನೆಗವಾಡಿಯ ವಧುವಿನ ಕೈ ಹಿಡಿದಿದ್ದರು. ಆ ಆಶ್ರಯ ಅವರ ಮನಸ್ಸಿಗೆ ಹಿಡಿಸದಿದ್ದಾಗ ಧಾರವಾಡಕ್ಕೆ ಸಂಸಾರ ಸಮೇತ ಬಂದು ಮನೆ ಮಾಡಿದರು. ಚೊಚ್ಚಿಲು ತೀರಿಕೊಂಡ ಮೇಲೆ ಮೊದಲ ಮಗು ಹೆಣ್ಣು ಹುಟ್ಟಿತು. ಹೆಸರು ಸುಶೀಲಬಾಯಿ[4] ಅನಂತರ ೧೯೨೪ರಲ್ಲಿ ಅವತರಿಸಿದವರೇ ಸುರೇಶ್ವರಾಚಾರ್ಯರು. ಹಿಗೆ ಸಂಸಾರ ಬೆಳೆಯಿತು. ಅದಕ್ಕೆ ಅನುಗುಣವಾಗಿ ಕೈಗಡದ ಸಾಲಗಳೂ ಬೆಳೆದವು. ಇಂಥ ಒಂದು ಸಂದರ್ಭದಲ್ಲಿ, ಮಾಡಿದ ಸಾಲವನ್ನು ತೀರಿಸಲು ಮಿತ್ರರೊಬ್ಬರು ಒಂದು ಸಲಹೆಯನ್ನು ನೀಡಿದರು.
‘ಕರ್ನಾಟಕದ ಇತಿಹಾಸವನ್ನು ಸದ್ಯಕ್ಕೆ ನೀವು ಪಠ್ಯಪುಸ್ತಕದ ರೀತಿಯಲ್ಲಿ ಬರೆದರೆ ಒಳ್ಳೆಯದು’ ಎಂದು ಸೂಚಿಸಿದರು. ರಾಜಪುರೋಹಿತರು ಅದನ್ನು ಮನಸ್ಸಿಲ್ಲದ ಮನಸ್ಸಿನಿಂದ ಒಪ್ಪಬೇಕಾಯಿತು. ಅಧಿಕೃತವಾದ ಸಾಧಾರ ಪೂರ್ವಕವಾದ ಕರ್ನಾಟಕದ ಒಂದು ಸಮಗ್ರ ಇತಿಹಾಸವನ್ನು ಅನಂತರ ಬರೆಯುವುದೆಂದು ಸಮಾಧಾನ ಪಟ್ಟುಕೊಂಡು ಪಠ್ಯಪುಸ್ತಕಕ್ಕಾಗಿ ‘ ಕರ್ನಾಟಕದ ವರ್ಣನೆಯೂ ಇತಿಹಾಸವೂ’ ಎಂಬುದಾಗಿ ಒಂದು ಪುಸ್ತಕವನ್ನು ಬರೆದರು.
ಹುಬ್ಬಳಿಯ ವಾಗ್ವಿಲಾಸ ಪುಸ್ತಕ ಪ್ರಕಾಶನದ ಏ. ಆರ್‌. ಶಿವನಾಗಪ್ಪನವರಿಗೆ ೪೫೦ ರೂಪಾಯಿಗಳಿಗೆ ಹಸ್ತಪ್ರತಿಯನ್ನು ಮಾರಿದರು. ೦೮.೦೪.೧೯೨೯ರಂದು ಉಭಯತರ ಮಧ್ಯ ಒಂದು ಕರಾರು ಪತ್ರವು ಸಿದ್ಧವಾಯಿತು.[5] ಅದರಲ್ಲಿ ತಿಳಿಸಿದಂತೆ ಹಸ್ತಪ್ರತಿಯನ್ನು ಕೊಡುವ ಕಾಲಕ್ಕೆ ೨೮೦ ರೂಪಾಯಿಗಳನ್ನು ಕೊಡಲಾಗಿದೆ. ಅನಂತರ ಪುಸ್ತಕ ಪ್ರಕಟವಾಗಿ ಪಠ್ಯಪುಸ್ತಕವೆಂದು ಸ್ವೀಕೃತಿಯಾದ ಮೇಲೆ ಇನ್ನು ಉಳಿದ ೧೭೦ ರೂಪಾಯಿಗಳನ್ನು ಕೊಡಬೇಕೆಂದು ಕರಾರು ಆಗಿದೆ. ಪುಸ್ತಕವು ಪ್ರಕಟವಾದ ಮೇಲೆ ಅದು ಪಠ್ಯಪುಸ್ತಕವೆಂದೂ ಸ್ವೀಕೃತಿಯಾಗಿದೆ. ಆದರೆ ಕರಾರಿನಂತೆ ಪ್ರಕಾಶಕರು ಉಳಿದ ಹಣವನ್ನು ಕೊಡಲಿಲ್ಲವೋ, ಅಥವಾ ಕಡಿಮೆ ಕೊಟ್ಟರೊ ಅಂತು ‘ಅವರ ಮೇಲೆ ಕೋರ್ಟಿನಲ್ಲಿ ದಾವೆಯನ್ನು ಹೂಡುವ ಪ್ರಸಂಗವೂ ಬಂದಿದೆ’ ಎಂದು ರಾಜಪುರೋಹಿತರು ತಮ್ಮ ದಿನಚರಿಯೊಂದರ ಪುಟದಲ್ಲಿ ನಮೂದಿಸಿದ್ದಾರೆ.
ವಿದ್ಯಾರ್ಥಿಗಳಿಗಾಗಿ ಪಠ್ಯ ಪುಸ್ತಕ ರೂಪದಲ್ಲಿ ಬರೆಯುವುದು ಎಂದು ನಿರ್ಧರಿಸಿದ ಮೇಲೆ ರಾಜಪುರೋಹಿತರು ಇಲ್ಲಿ ಶಿಕ್ಷಕ ಬುದ್ಧಿಯನ್ನು ಉಪಯೋಗಿಸಿಕೊಂಡರು. ವಿದ್ಯಾರ್ಥಿಗಳಿಗೆ ಇತಿಹಾಸದ ಅಭ್ಯಾಸವು ಯಾವತ್ತಿನಿಂದ ಪ್ರಾರಂಭವಾಗುವುದೋ, ಆ ವರ್ಗದ ವಿದ್ಯಾರ್ಥಿಗಳಿಗೆ ಅನುಕೂಲ ಆಗುವಂತೆ ಸುಲಭ ಶೈಲಿಯಲ್ಲಿ ಮನೋರಂಜಕ ಆಗುವಂತೆ ಬರಯುವ ದೃಷ್ಟಿಯನ್ನಿಟ್ಟುಕೊಂಡರು. ಅಲ್ಲಲ್ಲಿ ನಕ್ಷೆಗಳನ್ನೂ ನಾಡಿನ ರಾಜಮನೆತನದ ವಂಶಾವಳಿಗಳನ್ನೂ ತಾವೇ ಸಿದ್ಧಗೊಳಿಸಿದರು. ಪ್ರಕಾಶಕರು ಕೂಡ ಪುಸ್ತಕವು ಸುಂದರವಾಗಿ ಬರುವಂತೆ ಆ ದಿನಗಳಲ್ಲಿ ಪ್ರಯತ್ನಿಸಿದ್ದಾರೆ.
ರಾಜಪುರೋಹಿತರು ಬರೆದ ಪುಸ್ತಕ ಎಂದ ಮೇಲೆ ವಿಷಯದ ಪ್ರಾಮಾಣ್ಯವನ್ನು ಶಂಕಿಸುವ ಪ್ರಶ್ನೆಯೇ ಇರಲಿಲ್ಲ. ಕೂಡಲೇ ಅದು ಪಠ್ಯಪುಸ್ತಕವೆಂದು ಮಂಜೂರಾಯಿತು. ಸುಮಾರು ೧೨ ವರುಷಗಳ ಕಾಲ ಅದು ಏಕೈಕ ಪಠ್ಯವಾಗಿತ್ತು. ಅದರ ಏಳೆಂಟು ಆವೃತ್ತಿಗಳು ಪ್ರಕಟವಾಗಿ ೨೫ ಸಾವಿರಕ್ಕೂ ಅಧಿಕ ಪ್ರತಿಗಳು ಮಾರಾಟವಾದವು. ಆದರೆ ಆದರಿಂದ ಲೇಖಕರಿಗೆ ದೊರೆಯುಬೇಕಾದಷ್ಟು ಆರ್ಥಿಕ ಅನುಕೂಲ ಆಗಲಿಲ್ಲ ಎಂದು ಕಾಣುತ್ತದೆ. ಮುಂದಿನ ದಿನಗಳಲ್ಲಿ ಆದರ ಮರಾಠಿ ಅನುವಾದವನ್ನು ಹುಬ್ಬಳ್ಳಿಯ ಬೇಡೇಕರ ಮತ್ತು ಸಿಂಧೆ ಎಂಬ ಮಾಸ್ತರರು ಮಾಡಿದ್ದಾರೆ. ಕರ್ನಾಟಕದಲ್ಲಿಯ ಮರಾಠಿ ಮಕ್ಕಳಿಗೆ ಇತಿಹಾಸ ತಿಳಿಯಲು ಸಹಾಯವಾಯಿತು.
೩. ಶ್ರೀ ಮನ್ಮಾಧ್ವಾಚಾರ್ಯರು ಹಾಗೂ ಶ್ರೀ ಜಯತೀರ್ಥರ ಚರಿತ್ರೆಯು
ಕರ್ನಾಟಕದ ವರ್ಣನೆಯ ಇತಿಹಾಸದ ಅನಂತರ ರಾಜಪುರೋಹಿತರು ಮುಂದಿನ ಪುಸ್ತಕ ಶ್ರೀ ಮಧ್ವಾಚಾರ್ಯರು ಮತ್ತು ಜಯತೀರ್ಥರ ಕುರಿತದ್ದಾಗಿದೆ. ಮೂಲತಃ ಮಾಧ್ವ ಸಂಪ್ರದಾಯದವರಾದ್ದರಿಂದ ಅವರಲ್ಲಿ ಮಧ್ವಾಚಾರ್ಯರ ಕುರಿತು ಮೊದಲಿನಿಂದಲೂ ಅಭ್ಯಾಸ ನಡೆದಿತ್ತು. ೧೯೧೪ರಷ್ಟು ಹಿಂದೆಯೇ ಅವರ ಬಗ್ಗೆ, ಅವರ ಕಾಲದ ಬಗ್ಗೆ ಸಂಶೋಧನೆಯನ್ನು ನಡೆಸಿದ್ದರು. ಅನೇಕ ಹಿರಿಯ ವಿದ್ವಾಂಸರೊಂದಿಗೆ, ಪಂಡಿತರೊಂದಿಗೆ ಈ ಉಭಯತರ ಬಗ್ಗೆ ಹಲವಾರು ಸಲ ಚರ್ಚಿಸಿದ ಉಲ್ಲೇಖ ಅವರ ದಿನಚರಿಯಲ್ಲಿ ಬರುತ್ತದೆ. ಅವರಿಬ್ಬರು ಹುಟ್ಟಿದರೆಂದು ಹೇಳಲಾದ ಸ್ಥಳಗಳಿಗೆ ಅನೇಕ ಸಲ ಹೋಗಿ ಬಂದಿದ್ದಾರೆ. ದೇಹವಿಟ್ಟ ಸ್ಥಳಗಳಿಗೂ ಹೋಗಿದ್ದಾರೆ. ಆದರೂ ಬರವಣಿಗೆ ಪ್ರಾರಂಭವಾದದ್ದು ೧೯೩೩ರಲ್ಲಿ. ಪ್ರತಿಯೊಂದು ವಿಷಯವನ್ನು ಒರೆಗೆಹಚ್ಚಿ ಖಚಿತ ನಿಲುವು ಬರುವವರೆಗೆ ಬರವಣಿಗೆಯನ್ನು ಪ್ರಾರಂಭಿಸಿಲ್ಲ. ಒಂದು ಸಲ ವಿಷಯದ ಬಗ್ಗೆ ಖಾತ್ರಿಯಾದ ಅನಂತರ ಅದರಲ್ಲಿ ಬದಲಾವಣೆ ಇಲ್ಲ. ಮಧ್ವಾಚಾರ್ಯರ ಕಾಲನಿರ್ಣಯದ ಬಗ್ಗೆ ನಾಡಿನ ಅನೇಕ ವಿದ್ವಾಂಸರು ಚರ್ಚಿಸಿದ್ದಾರೆ. ರಾಜಪುರೋಹಿತರು ಬರೆಯುವ ಮೊದಲು ನಿರ್ಧರಿಸಿದ ಕಾಲವನ್ನು ಸಾಧಾರ ಪೂರ್ವಕವಾಗಿ ಬದಲಿಸಿದ್ದಾರೆ. ಅನಂತರ ತಮ್ಮ ನಿಲುವನ್ನು ಬದಲಿಸಿಲ್ಲ. ಶ್ರೀ ಮಧ್ವಾಚಾರ್ಯರ ಕಾಲ ನಿರ್ಣಯ ಮಾಡಲು ಒಂದಲ್ಲ ಹತ್ತು ಹನ್ನೆರಡು ಅಂತರ ಬಾಹ್ಯ ಪ್ರಮಾಣಗಳನ್ನು ತೋರಿಸಿದ್ದಾರೆ. ಈ ಮೊದಲಿನ ಪುಸ್ತಕಗಳಿಗಿಂತ ಇಲ್ಲಿ ಅವರ ಸಂಶೋಧನೆ ಹರಳು ಗಟ್ಟಿದೆ. ಅಷ್ಟಾಗಿಯೂ ಅವರ ಅನೇಕ ಪ್ರಮಾಣಗಳು ಮತ್ತು ಅದರಿಂದ ನಿಷ್ಪನ್ನವಾಗುವ ನಿರ್ಧಾರಗಳು ಬದಲಾಗಬಹುದು. ಆದರೆ ಸಂಶೋಧಕನ ದೃಷ್ಟಿಯಿಂದ ಅವರ ಬರವಣಿಗೆ ಮಾದರಿಯಾಗಿದೆ. ಕನ್ನಡ ಭಾಷೆಯಲ್ಲಿ ಈ ರೀತಿಯ ಸಂಶೋಧನೆ ಅಷ್ಟೊಂದು ಬೆಳೆಯದಿದ್ದಾಗ ರಾಜಪುರೋಹಿತರ ಸಂಶೋಧನೆಯ ರೀತಿ, ಪ್ರಸ್ತುತ ಪಡಿಸುವ ವಿಧಾನ ಇಂದಿನ ಸಂಶೋಧಕರಿಗೂ ಅನುಕರಣೀಯವಾಗಿದೆ
ಪೂರ್ವಕಾಲದಿಂದಲೂ ಗ್ರಾಹ್ಯವಾದ ಒಂದು ಸಂಗತಿಯನ್ನು ಅದು ಘಟಿಸಲೇ ಇಲ್ಲ. ಎಂದು ಸಿದ್ಧಪಡಿಸಿದ ರೀತಿ ವಿಧಾನಗಳು ಅನನ್ಯವಾಗಿವೆ. ದ್ವೈತ ಅದ್ವೈತ ವಿಶಿಷ್ಟಾದ್ವೈತ ತ್ರಿಮತಗಳಲ್ಲಿ ಅವುಗಳು ಹುಟ್ಟಿದಂದಿನಿಂದ ಪೈಪೋಟಿ ನಡೆದೇ ಇದೆ. ಅಂಥದೊಂದು ಘಟನೆ ಮಾಧ್ವರಲ್ಲಿ ಪ್ರಚಲಿತದಲ್ಲಿದ್ದದ್ದು ಮಧ್ವಾಚಾರ್ಯರ ಸಾಕ್ಷಾತ್‌ ಶಿಷ್ಯರಾದ ಅಕ್ಷೋಭ್ಯತೀರ್ಥರು, ವಿದ್ಯಾರಣ್ಯರನ್ನು ವಾದದಲ್ಲಿ ಸೋಲಿಸಿದ್ದು ಮತ್ತು ಆ ಬಗ್ಗೆ ಮುಳಬಾಗಿಲಿನ ಗುಡ್ಡದ ಮೇಲೆ ಶಿಲಾಲೇಖದೊಂದಿಗೆ ವಿಜಯಸ್ಥಂಬವನ್ನು ನೆಟ್ಟದ್ದು ಯಾವ ಮಾಧ್ವನಿಗಾದರೂ ಅಭಿಮಾನದ ಸಂಗತಿ. ಲೇಖಕರು ಸ್ವತಃ ಮಾಧ್ವ ಸಂಪ್ರದಾಯ ದವರಾಗಿದ್ದರೂ ಅಕ್ಷೋಭ್ಯತೀರ್ಥರು ಮತ್ತು ವಿದ್ಯಾರಣ್ಯರ ಮಧ್ಯ ವಾದ ಆಗಲೇ ಇಲ್ಲ ಎಂದು ಸಪ್ರಮಾಣವಾಗಿ ಸಿದ್ಧಮಾಡಿ ತೋರಿಸಿದ್ದು ಯಾವ ಸಂಶೋಧಕನಿಗೂ ಗೌರವ ಆದರಗಳನ್ನು ಹುಟ್ಟಿಸುವಂಥದ್ದಾಗಿದೆ. ಇಲ್ಲಿ ಧರ್ಮ ಮತ ಒಂದೂ ಹಣಿಕಿಲ್ಲ. ಸತ್ಯಾನ್ವೇಷಣೆಯೇ ಗುರಿಯಾಗಿದೆ. ಯಾರ ಬಗ್ಗೆ ಆಗೌರವವೂ ಇಲ್ಲ. ಇನ್ನೊಬ್ಬರ ಬಗ್ಗೆ ಅತಿಯಾದ ಗೌರವವೂ ಇಲ್ಲ. ಅಕ್ಷೋಭ್ಯತೀರ್ಥರು ಮತ್ತು ವಿದ್ಯಾರಣ್ಯ ಉಭಯತರ ವಿದ್ವತ್ತು ಪಾಂಡ್ಶಿತ್ಯಗಳ ಬಗ್ಗೆ ಲೇಖಕರಿಗೆ ಅಪಾರವಾದ ಗೌರವವಿದೆ. ಆದರೆ ಪ್ರಸ್ತುತದ ಸಂದರ್ಭದಲ್ಲಿ ಅದು ಗೌಣವಾಗಿದೆ. ಸತ್ಯವಾಗಿ ಏನು ನಡೆದಿದೆ ಎಂಬುದರ ಬಗ್ಗೆ ಅವರು ಮಾಡಿದ ಸಂಶೋಧನೆ ಅದಕ್ಕೆ ಪಟ್ಟ ಶ್ರಮ ಅದನ್ನು ಓದಿದರೆ ಗೊತ್ತಾಗದಿರದು. ೧೯೩೪ರಲಿ ಹುಬ್ಬಳ್ಳಿಯ ಅವದೂತ ಗ್ರಂಥಮಾಲೆಯವರು ಇದನ್ನು ಪ್ರಕಟಿಸಿದರು. ಸುರೇಶ್ವರಾಚಾರ್ಯರ ಚರಿತ್ರೆಯನ್ನು ಬರೆದ ಮೇಲೆ ಹುಟ್ಟಿದ ಮಗನಿಗೆ ಸುರೇಶ್ವರ ಎಂದು ನಾಮಕರಣ ಮಾಡಿದಂತೆ, ಮಧ್ವಾಚಾರ್ಯರ ಚರಿತ್ರೆಯನ್ನು ಪ್ರಕಟಿಸಿದ ಅನಂತರ ತಮ್ಮ ಎರಡನೆಯ ಮಗನಿಗೆ ‘ಮಧ್ವ’ ನೆಂದು ಹೆಸರಿಟ್ಟರು.
ಮಧ್ವಾಚಾರ್ಯರು ಮತ್ತು ಜಯತೀರ್ಥರ ಚರಿತ್ರೆ ರಚನೆಯಲೂ ಸಂಶೋಧನೆಯೇ ಮುಖ್ಯಗುರಿಯಾಗಿತ್ತಷ್ಟೇ, ಆದರೆ ಅವರಿಬ್ಬರೂ ಕಾಣ್ವಮತ ಮೂಲದವರು ಎಂದು ಸಾಧಿಸಿದ್ದು ಮತ್ತೆ ಕೆಲವು ಜನರು ಅಪಾರ್ಥ ಮಾಡಿಕೊಳ್ಳಲು ಕಾರಣವಾಯಿತು. ಮುಂದಿನ ಎರಡು ಮೂರು ವರುಷಗಳಷ್ಟು ಕಾಲ ಸಾಕಷ್ಟು ಖಂಡನೆ, ಚರ್ಚೆ ವಾದ ವಿವಾದಗಳು ನಾಡಿನಾದ್ಯಂತ ನಡೆದವು. ಈ ವಿಷಯವು ಅಂದಿನ ಉತ್ತರಾಧಿ ಮಠಾಧೀಶರವರೆಗೂ ಹೋಯಿತು. ಅಂದು ಮಠಾಧೀಶರಾಗಿದ್ದವರು ಶ್ರೀ ಸತ್ಯಧ್ಯಾನ ತೀರ್ಥರು, ಪಾಂಡಿತ್ಯಕ್ಕೆ ಭಾರತದಾದ್ಯಂತ ಇನ್ನಿಂದು ಹೆಸರಾಗಿದ್ದರು. ಲೋಕಮಾನ್ಯ ತಿಳಕರು ಗೀತಾ ರಹಸ್ಯವನ್ನು ಬರೆದು ಪ್ರಕಟಿಸಿದಾಗ ಅದ್ವೈತ ಪರವಾದ ಅವರ ಟೀಕೆಯ ಕುರಿತು ಅವರೊಂದಿಗೆಯೇ ಚರ್ಚಿಸಿದ್ದಾರೆ. ಅಂಥ ಸ್ವಾಮಿಗಳನ್ನು ಹುಡುಕಿಕೊಂಡು ಹೋಗಿ ತಮ್ಮೆಲ್ಲ ಪ್ರಮಾಣಗಳನ್ನು ರಾಜಪುರೋಹಿತರು ಶ್ರೀಗಳವರ ಮುಂದಿಟ್ಟರು. ವಾದಮಾಡಿದರು. ಕೊನೆಗೆ ಶ್ರೀಗಳವರು ‘ಮಧ್ವಾಚಾರ್ಯರು ಕಾಣ್ವ ಮೂಲದವಾರಾಗಿದ್ದರೆ ಅದರಿಂದನೇನೂ ಬಾಧಕಲಿಲ್ಲ’ ಎಂದು ಹೇಳಿದರು.[6]
ಭಾರತೀಯರ ಮಹಾತ್ಮರ, ಮತ ಸಂಸ್ಥಾಪಕರ ಮತ್ತು ಇತರ ರಾಜ ಮಹಾರಾಜರ ಚರಿತ್ರೆಗಳಲ್ಲಿ ಬಹುತೇಕವಾಗಿ ಅತಿರಂಜಿತ ವಿವರಣೆಗಳೇ ಆಧಿಕವಾಗಿರುತ್ತವೆ. ಹೀಗಾಗಿ ವಾಸ್ತವ ಚಿತ್ರವನ್ನು ಕಂಡು ಹಿಡಿಯುವುದು ಸಂಶೋಧಕನ ಕರ್ತವ್ಯವಾಗಿರುತ್ತದೆ. ಅಂಥ ಸಂದರ್ಭಗಳಲ್ಲಿ ಅನೇಕ ಅತಿರಂಜಿತ ಅವಾಸ್ತವ ಚಿತ್ರಗಳು ಬರುತ್ತವೆ. ಅಂಥ ಎಡೆಗಳಲ್ಲೆಲ್ಲ ರಾಜಪುರೋಹಿತರು ತುಂಬ ಸಂಯಮದಿಂದ ವರ್ತಿಸುತ್ತ ಬೆಣ್ಣೆಯಲ್ಲಿಯ ಕೂದಲೆಳೆಯನ್ನು ತೆಗೆದಂತೆ ತೆಗೆದಿರುತ್ತಾರೆ. ಉದಾಹರಣೆಗೆ ಒಂದು ಪ್ರಸಂಗವನ್ನು ಉದ್ಧರಿಸುವುದಾದರೆ, ಮಧ್ವಾಚಾರ್ಯರ ಚರಿತ್ರಕ್ಕೆ ಮೂಲ ಆಕರವೆಂದರೆ ಅವರು ಅದೃಶ್ಯರಾದ ಕೆಲವು ವರುಷಗಳ ಅಂತರದಲ್ಲಿ ರಚಿತವಾದ ಸುಮಧ್ವವಿಜಯ ಎಂಬ ಸುಂದರ ಕಾವ್ಯವು ಅದನ್ನು ಮಧ್ವಾಚಾರ್ಯರ ಹತ್ತಿರದ ಶಿಷ್ಯರಾದ ತ್ರಿವಿಕ್ರಮ ಪಂಡಿತಾ ಚಾರ್ಯರ ಮಗ ನಾರಾಯಣ ಪಂಡಿತಾಚಾರ್ಯರು ರಚಿಸಿದ್ದಾರೆ. ಅದರಲ್ಲಿ ಒಂದು ಪ್ರಸಂಗ ಬರುತ್ತದೆ. ಮಧ್ವಾಚಾರ್ಯರು ಬದರಿಯಾತ್ರೆಯನ್ನು ಮಾಡಿಕೊಂಡು ಬರುವಾಗ ದಾರಿಯಲ್ಲಿ ಮ್ಲೇಂಛ ರಾಜ ಮುಸಲ್ಮಾನ ಬಾದಶನ ನೊಬ್ಬ ಅವರನ್ನು ತಡೆದು ಬಂಧಿಸಲು ಯತ್ನಿಸಿದಾಗ ಮಧ್ವಾಚಾರ್ಯರು ಆ ಬಾದಶಹನೊಂದಿಗೆ ಆತನ ಭಾಷೆಯಲ್ಲೆ ಮಾತನಾಡುತ್ತಾರೆ. ಇತ್ಯಾದಿಯಾಗಿ ವರ್ಣನೆ ಸಾಗುತ್ತದೆ. ಸರ್ವಜ್ಞರಾದ ಮಧ್ವಾಚಾರ್ಯರಿಗೆ ಹೀಗೆ ಎಲ್ಲ ಭಾಷೆಗಳೂ ಬರುತ್ತಿದ್ದವು ಎಂಬುದು ಕವಿ ಅಲ್ಲಿ ಹೇಳುವ ಉದ್ದೇಶವಾಗಿತ್ತು. ಈ ವಿಷಯದಲ್ಲಿ ರಾಜಪುರೋಹಿತರು ಉಲ್ಲೇಖಿಸುತ್ತ ಅಡಿ ಟಿಪ್ಪಣಿಯಲ್ಲಿ ಹೀಗೆ ಹೇಳಿದ್ದಾರೆ.
“ಶ್ರೀ ಮಧ್ವಾಚಾರ್ಯರು ಮೊದಲನೆಯ ಸಾರೆ ಬದರಿಕಾಶ್ರಮಕ್ಕೆ ಹೋಗಿ ತಿರುಗಿ ಬರುವಾಗ ಬಂಗಾಲ ಮುಂತಾದ ಉತ್ತರ ಹಿಂದೂಸ್ತಾನದ ಪ್ರಾಂತಗಳಲ್ಲಿ ದ್ವೈತ ಮತ ಸಿದ್ಧಾಂತವನ್ನು ವಿಷ್ಣು ಭಕ್ತಿಯನ್ನು ಪ್ರಸಾರ ಮಾಡುವುದಕ್ಕೋಸ್ಕರ ಕೆಲವು ದಿವಸ ವಾಸ ಮಾಡಿದಾಗ್ಗೆ ಆ ಉತ್ತರ ಹಿಂದೂಸ್ಥಾನದಲ್ಲಿ ಆಗ ರಾಜಕೀಯ ಭಾಷೆಯಾದ ಮುಸಲ್ಮಾನೀ ಭಾಷೆಯನ್ನು ಆ ಆಚಾರ್ಯರು ಮಾತಾನಾಡುವುದಕ್ಕೆ ಕಲಿತಿರಲಿಕ್ಕೆ ಸಾಕು”[7] ಅದನ್ನು ಅವರು ಪವಾಡ ಎನ್ನಲಿಲ್ಲ!
ಹೀಗೆ ಜಯತೀರ್ಥರ ಪೂರ್ವಜರ ಬಗ್ಗೆ ಮತ್ತು ಇನ್ನಿತರ ಕಡೇಗಳಲ್ಲಿ ತಮ್ಮ ಸಂಶೋಧನ ಪ್ರಜ್ಞೆಯನ್ನು ಮೆರೆದಿದ್ದಾರೆ.
೪. ಯಾಜ್ಞವಲ್ಕ್ಯರ ಚರಿತ್ರೆ
ರಾಜಪುರೋಹಿತರು ರಚಿಸಿದ ದೊಡ್ಡ ಕೃತಿಗಳಲ್ಲಿ ಶ್ರೀ ಯಾಜ್ಞವಲ್ಕ್ಯರ ಚರಿತ್ರೆಯು ಕೊನೆಯದು. ಉಪನಿಷತ್ಕಾಲದ ದೊಡ್ಡ ತತ್ವವೇತ್ತರಾದ ಶ್ರೀ ಯಾಜ್ಞವಲ್ಕ್ಯರ ಚರಿತ್ರೆ ಅಪೂರ್ವವಾದದ್ದು. ಇಲ್ಲಿ ರಾಜಪುರೋಹಿತರ ಬಹುಶ್ರುತತ್ವ ಹರುಳಗಟ್ಟಿದೆ. ವೇದ, ಉಪನಿಷತ್ತು ಅವುಗಳಲ್ಲಿ ಬರುವ ಸಂಹಿತೆಗಳು, ಬ್ರಾಹ್ಮಣಗಳ ಅಭ್ಯಾಸ ಲೇಖಕರ ಅಭ್ಯಾಸದ ಆಳವನ್ನು ಸೂಚಿಸುತ್ತದೆ. ‘ಯಾಜ್ಞವಲ್ಕ್ಯರ ಚರಿತ್ರೆಯ ಅಂಶಗಳು, ತಮ್ಮ ಕಾಣ್ವ ಹಾಗೂ ಯಜುರ್ವೇದ ಸಂಪ್ರದಾಯದ ಅಭ್ಯಾಸದಲ್ಲಿ ಆಗಲೇ ರಾಜಪುರೋಹಿತರಿಗೆ ದೊರೆತಿದ್ದವು. ಉಪನಿಷತ್ತುಗಳು, ಅವುಗಳ ಮೇಲಿನ ವ್ಯಾಖ್ಯೆಗಳು ಇವುಗಳನ್ನೆಲ್ಲ ಅಭ್ಯಸಿಸಿ ಈ ಋಷಿವರೇಣ್ಯರ ಬಗ್ಗೆ ಇದ್ದ ಅಬದ್ಧ ಕಥೆ ಕಲ್ಪನೆಗಳನ್ನೆಲ್ಲ ಸಂಶೋಧಕ ದೃಷ್ಟಿಯಿಂದ ಉಜ್ಜಿ ನೋಡಿ’ ಈ ಗ್ರಂಥವನ್ನು ಬರೆದರು. ತಮಗೆ ಬಂದಿದ್ದ ಅಲ್ಲಲ್ಲಿಯ ಗೌರವಧನದಿಂದ ಕ್ರಿ.ಶ. ೧೯೩೮ರಲ್ಲಿ ಗ್ರಂಥವನ್ನು ರಾಜಪುರೋಹಿತರೇ ಪ್ರಕಟಿಸಿದ್ದಾರೆ. ಈ ಗ್ರಂಥಕ್ಕೆ ಖ್ಯಾತ ತತ್ವವೇತ್ತರಾಗಿದ್ದ ಪ್ರೊ. ಎನ್‌.ಆರ್. ಕುಲಕರ್ಣಿ ಅವರು ಒಂದು ಸೊಗಸಾದ ಮುನ್ನುಡಿಯನ್ನು ಬರೆದಿದ್ದಾರೆ. ಮುನ್ನುಡಿಯಲ್ಲಿ ಒಂದಡೆ ರಾಜಪುರೋಹಿತರ ಸಂಶೋಧನೆ ಮತ್ತು ಅವರ ಬರವಣಿಗೆಯ ಬಗ್ಗೆ ಚರ್ಚಿಸುತ್ತ ಹೀಗೆ ಹೇಳಿದ್ದಾರೆ.
“ಅನೇಕ ಐತಿಹಾಸಿಕ ಪುರುಷರ ಚರಿತ್ರೆಯ ಸುತ್ತಮುತ್ತು ಸುಳ್ಳು ಕಥೆಗಳು ಮಲೆತು ನಿಂತಿವೆ. ಆಯಾ ಮಹಾಪುರುಷರ ಹೆಚ್ಚಳವನ್ನು ಬೆಳಸಬೇಕೆಂಬ ಸದ್ದೇತುವಿನಿಂದ ಅವು ಪ್ರೇರಿತವಾಗಿರಬಹುದಾದರೂ ಅವುಗಳ ಉದ್ದೇಶವು ಮಾತ್ರ ಕೆಲವು ಸಾರೆಯಂತೂ ತೀರ ವಿಪರೀತವಾಗಿಬಿಟ್ಟಿರುವುದು ಕಂಡು ಬರುತ್ತದೆ. ಇಂತಹ ಸುಳ್ಳು ಕಥೆಗಳ ಜಾಲವನ್ನೆಲ್ಲ ಹರಿದೊಗೆದು ಮಹಾಪುರುಷರ ಜೀವನವನ್ನಷ್ಟೆ ಆರಿಸಿ ತೆಗೆಯುವುದು ಕಠಿಣವಾದ ಮಾತು. ಇದಕ್ಕೆ ಹಿರಿದಾದ ಧೈರ್ಯವೂ ಬೇಕು. ಈ ಕಥೆಗಳೆಲ್ಲ ಇದ್ದಕ್ಕಿದ್ದಂತೆ ಸತ್ಯವಾಗಿರುವುದೆಂದು, ಅವುಗಳ ಸತ್ಯಾಸತ್ಯತೆಯನ್ನು ಪರೀಕ್ಷಿಸುವುದೇ ಪಾಪಕರೆವೆಂದು ತಿಳಿಯುವ ಪುಕ್ಕ ಜನರು ಈ ಕೆಲಸಕ್ಕೆ ತಿರ ಅಯೋಗ್ಯರು. ಆದರೆ ರಾಜಪುರೋಹಿತರ ಈ ವಿಷಯಕರವಾದ ಸಾಹಸವು ಪ್ರಸಿದ್ಧವೇ ಆಗಿದೆ. ಅವರು ಯಾರ ಹಂಗನ್ನೂ ಹಿಡಿಯದೆ ನಿರ್ದಾಕ್ಷಿಣ್ಯವಾಗಿ ಸತ್ಯವನ್ನು ಪರೀಕ್ಷಿಸಿ ಹೇಳುವವರು. ಐತಿಹಾಸಿಕ ಸಂಗತಿಗಳನ್ನು ಮೀಮಾಂಸಾಪದ್ಧತಿಯ ಝರಡಿಗೆ ಹಾಕಿ ತೆಗೆಯುವುದು ಅವರ ಶೈಲಿಯ ವೈಶಿಷ್ಟ್ಯ. ಹಳೆಯ ಮಾತುಗಳನ್ನು ಹೊಸ ಶೈಲಿ, ಹೊಸ ಪದ್ಧತಿಗಳಲ್ಲಿ ಹೇಳುವ ಅವರ ರೀತಿಯೇ ನಿರುಪಮವಾಗಿದೆ.“[8]
ರಾಜಪುರೋಹಿತರ ಬರವಣಿಗೆ ಬಗ್ಗೆ ಹೇಳಿದ ಮುನ್ನುಡಿಕಾರರ ಮಾತುಗಳು ಇಂದಿನ ಸಂಶೋಧಕರಿಗೂ ದಾರಿದೀಪವಾಗಿದೆ. ಮುಂದುವರೆದು ಶ್ರೀ ರಾಜಪುರೋಹಿತರು ‘ಶ್ರೀ ಯಾಜ್ಷವಲ್ಕ್ಯರಿಗೆ ಕೊಡಬೇಕಾದ ಋಷಿ ಋಣವನ್ನು ಈ ಸಂಶೋಧನೆಯಿಂದ ತೀರಿಸಿಬಿಟ್ಟಿದ್ದಾರೆ’ ಎಂದು ಹೇಳಿದ್ದುದು ಈ ಕೃತಿಯಲ್ಲಿ ಸಾರ್ಥಕವಾಗಿದೆ.
೫. ಮಹಾಸಾಧ್ವಿ ತಿಮ್ಮಮ್ಮನವರ ಚರಿತ್ರೆ
ರಾಜಪುರೋಹಿತರು ಬರೆದ ತಿಮ್ಮಮ್ಮನವರ ಚರಿತ್ರೆಯು ಅವರು ಕಾಲವಾದಮೇಲೆ ಪುಸ್ತಕ ರೂಪದಲ್ಲಿ ಬಂದಿತು. ಅದಕ್ಕೂ ಮೊದಲು ಅವರ ಜೀವಿತಕಾಲದಲ್ಲಿ ಧಾರವಾಡದ ವನಿತಾ ಸಮಾಜದ ‘ವೀರಮಾತೆ’ ಮಾಸಿಕದಲ್ಲಿ ಧಾರವಾಹಿಯಾಗಿ ಪ್ರಕಟವಾಯಿತು. ‘ಈ ಚರಿತ್ರೆಯೇ ಅವರ ಜೀವನದ ಕೊನೆಯ ಕೃತಿ’ ಎಂದು ಅವರ ಮಗ ಪ್ರಸ್ತಾವನೆಯಲ್ಲಿ ಹೇಳಿದ್ದಾರೆ.[9]
ರಾಯಚೂರು ಜಿಲ್ಲೆಯ ತುರಡಗಿ ಗ್ರಾಮದ ತಿಮ್ಮಮ್ಮನವರು ೧೮ನೆಯ ಶತಮಾನದ ಮಧ್ಯದಲ್ಲಿದ್ದವರು. ಬಾಲ್ಯದಲ್ಲಿಯೆ ವಿಧವೆಯಾಗಿ ಜೀವನದುದ್ದಕ್ಕೂ ತಿರುಪತಿಯ ವೆಂಕಟೇಶ ಹಾಗೂ ಕೊಪ್ಪರದ ನರಸಿಂಹ ದೇವರ ಸೇವೆಯಲ್ಲಿ ಕಳೆದು ಮಹಾಸಾಧ್ವಿ ಶಿರೋಮಣಿ ಎನಿಸಿದರು. ಅದೊಂದು ಸಾಮಾನ್ಯ ಭಾವಿಕ ಓದುಗರ ಪುಟ್ಟ ಪುಸ್ತಕವೆಂದು, ಪುಸ್ತಕದ ಹೆಸರಿನಿಂದಲೇ ಗುರುತಿಸಬಹುದು. ಆದರೆ ಒಬ್ಬ ಸಾಧ್ವಿ ಮಹಿಳೆಯ ಚರಿತ್ರೆಯನ್ನು ಬರೆಯುವಾಗಲೂ ರಾಜಪುರೋಹಿತರು ತಮ್ಮ ಸಂಶೋಧನೆಯ ಛಾಪನ್ನು ಒತ್ತದೆ ಬಿಟ್ಟಿಲ್ಲ ಎಂಬುದು ವಿಶೇಷವಾಗಿದೆ.
ಸಾಧ್ವಿ ತಿಮ್ಮಮ್ಮನ ಜನನ ಬಾಲ್ಯ ವಿವಾಹ ವೈಧವ್ಯ ಆಧ್ಯಾತ್ಮದತ್ತ ಒಲವು ಮತ್ತು ನಿರ್ಯಾಣದಲ್ಲಿ, ಸಂಶೋಧನೆ ಏನಿದ್ದೀತು. ಆದರೆ ರಾಜಪುರೋಹಿತರು ತಿಮ್ಮಮ್ಮನ ಆರಾಧ್ಯ ದೈವಗಳಾದ ತಿರುಪತಿ ವೆಂಕಟೇಶ ಹಾಗೂ ಕೊಪ್ಪರದ ನರಸಿಂಹ ದೇವರ ಮೂಲವನ್ನು ಕೆದಕಿದ್ದಾರೆ. ಚರಿತ್ರೆಯ ಪ್ರಾರಂಭದ ಮೊದಲು ಉಪಕ್ರಮ ಎಂಬುದಾಗಿ ಒಂದು ಆಧ್ಯಾಯವನ್ನೇ ಇದಕ್ಕೆ ಮೀಸಲಿಟ್ಟಿದ್ದಾರೆ.
‘ಕ್ರಿ. ಶ. ವರ್ಷದ ೧೦೦೦ರಲ್ಲಿ ಶ್ರೀರಾಮಾನುಜಾಚಾರ್ಯರು ವೆಂಕಟಯಗಿರಿಯ ಮೇಲೆ ಈ ಮೂರ್ತಿಯನ್ನು ಹುತ್ತದೊಳಗಿಂದ ಹೊರಗೆ ತೆಗೆಯಿಸಿ ದೇವಾಲಯದಲ್ಲಿ ಪ್ರತಿಷ್ಠೆಯನ್ನು ಮಾಡಿ ಪೂಜಿಸಿದರು. ಈ ಮೂರ್ತಿಯು ಎರಡೂ ಕೈಗಳು ನರ್ತನ ಮಾಡುವ ಸಂದರ್ಭದಲ್ಲಿಯ ಅಭಿನಯ ಶೈಲಿಯಂತೆ ಇರುತ್ತವೆ. ಆದ್ದರಿಂದ ಶ್ರೀ ರಾಮಾನುಜಾ ಚಾರ್ಯರು ಈ ಮೂರ್ತಿಗೆ ‘ಬಾಲ ಗೋಪಾಲಕೃಷ್ಣ’ ಎಂದು ನಾಮಕರಣ ಮಾಡಿದರು. ಯಾಕೆಂದರೆ, ಕೃಷ್ಣನು ಗೋಕುಲದಲ್ಲಿ ಬಾಲಗೋಪಾಲನಾಗಿದ್ದಾಗ ಗೋಪ ಬಾಲರೊಡನೆ ನರ್ತನ ಮಾಡುತ್ತಿದ್ದಾನೆಂಬುದು ಭಾಗವತ ಪುರಾಣದಲ್ಲಿ ಪ್ರಸಿದ್ಧವೇ ಇದೆ. ಶ್ರೀ ರಾಮಾನುಜಾಚಾರ್ಯರ ಶಿಷ್ಯರಾದ ವೈದಿಕವೈಶ್ಯ ಮರವಾಡಿ ಜನರು ‘ಬಾಲಗೋಪಾಲ’ ಈ ಸಮಾ ಸಂಘಟಿತ ನಾಮದಲ್ಲಿಯ ಬಾಲ ಎಂಬ ಪೂರ್ವ ಪದವನ್ನಷ್ಟೇ ಉಚ್ಚಾರದ ಸೌಲಭ್ಯಾರ್ಥವಾಗಿ ಸ್ವೀಕರಿಸಿ ಗೌರವಾರ್ಥ ಜೀ ಪ್ರತ್ಯವನ್ನು ಹಚ್ಚಿ ಬಾಲ ಜೀ ಬಾಲಾಝೀ ಎಂದು ಈ ವೆಂಕಟೇಶ ದೇವರನ್ನು ಸಂಬೋಧಿಸುತ್ತಾರೆ…… (ಅಡಿಟಿಪ್ಪಣಿಯಲ್ಲಿ ಹೀಗೆ ಪೂರ್ವಪದವನ್ನು ಉಪಯೋಗಿಸಿ ಬದಲಾದ ಸನ್ನತಿಯ ಚಂದ್ರಲಾಪರಮೇಶ್ವರಿಯು, ಸಂತಿ ಚಂದಮ್ಮ ಆದುದನ್ನು ಚರ್ಚಿಸಿದ್ದಾರೆ.)
ಅದರಂತೆ ‘ಗೋಪಾಳ ಬೇಡುವುದು’, ‘ಗೋಪಾಳ ಬುಟ್ಟಿ’ – ಇವುಗಳು ಹೇಗೆ ಬಂದವು. ಕರ್ನಾಟಕ ಪ್ರಾಂತದಲ್ಲಿ ವಿಶೇಷವಾಗಿ ಉತ್ತರ ಕರ್ನಾಟಕದಲ್ಲಿ ತಿರುಮಲೆಯ ವೆಂಕಟೇಶನ ಪ್ರಭಾವ ಎಂದಿನಿಂದ ಬಂದಿತು ಕರ್ನಾಟಕದಲ್ಲಿಯ ವೆಂಕಟೇಶ ದೇವರ ಗುಡಿಯ ಪ್ರಾಚೀನತೆ ಇತ್ಯಾದಿ ಅನೇಕ ವಿಷಯಗಳನ್ನು ಸಾಧ್ವಿ ತಿಮಮ್ಮನವರ ಚರಿತ್ರೆಯಲ್ಲಿ ಚರ್ಚಿಸಿದ್ದಾರೆ.[10] ತಿರುಪತಿ ತಿಮ್ಮಪ್ಪನ ಮೇಲೆ ಅನಂತರ ೫೦ ವರುಷಗಳಲ್ಲಿ ಅನೇಕ ಪುಸ್ತಕಗಳು ಬಂದಿವೆ. ಈ ತರದ ಸಂಶೋಧನಾ ದೃಷ್ಟಿ , ಮೊದಲಾಗಿದೆ.
ಹೀಗೆ ದಾನ ಧರ್ಮ ಪದ್ಧತಿ ಪುಸ್ತಕವನ್ನು ಹಿಡಿದು ಪುಸ್ತಕ ರೂಪದಲ್ಲಿ ಪ್ರಕಟವಾದ ಅವರ ಆರು ಪುಸ್ತಕಗಳು ದೊರೆಯುತ್ತವೆ.ಐದು ಪುಸ್ತಕಗಳು ಅವರ ಜೀವಿತ ಕಾಲದಲ್ಲಿ ಪ್ರಕಟವಾಗಿದ್ದರೆ,ತಿಮ್ಮಮ್ಮನವರ ಚರಿತ್ರೆಯ ಅನಂತರ ಪ್ರಕಟವಾಗಿದೆ.ಪ್ರತಿ ಪುಸ್ತಕದಲ್ಲೂ ಅವರದೇ ಆದ, ‘ರಾಜಪುರೋಹಿತ ಸಂಶೋಧನ ಛಾಪು’ಇದೆ.
 
[1] ಶುಕ್ಲ ಯಜುರ್ವೇದಿ ಮಹಾತ್ಮರು ೨೦೦೨ ಪು. ೧೪೯
[2] ಪೂರ್ತಿಪಾಠಕ್ಕಾಗಿ ಅನುಬಂಧ ೫ ರಲ್ಲಿ ನೋಡಿ
[3] ಶೃಂಗೇರಿ ಮಠದ ಪತ್ರ ಅನುಬಂಧ ೫ ನೋಡಿ
[4] ಸುಶೀಲಬಾಯಿ ವಯಸ್ಸು ೮೨ ದಾಂಡೇಲಿಯಲ್ಲಿ ಮಗಳ ಮನೆಯಲ್ಲಿದ್ದಾರೆ.
[5] ಕರಾರು ಪತ್ರದ ಪೂರ್ಣಪಾಠಕ್ಕೆ ಅನುಬಂಧ ೭ರಲ್ಲಿ ನೋಡಿ.
[6] ಅನುಬಂಧ ೮ರಲ್ಲಿ ಪೂರ್ತಿ ಪಾಠವನ್ನು ಕೊಟ್ಟಿದೆ.
[7] ಶುಕ್ಲಯಜುರ್ವೇದಿ ಮಾಹಾತ್ಮರು ೨೦೦೨ ಪು. ೨೬೧
[8] ಅದೇ. ಪು. ೬೦, ೬೧.
[9] ಅದೇ. ಪು. ೪೪೩.
[10] ಅದೇ. ಪು. ೪೪೩., ೪೪೭
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ೬. ಸಂಶೋಧನೆ – ಸಂಶೋಧನ ಲೇಖನಗಳು
ರಾಜಪುರೋಹಿತರು ಸಂಶೋಧನ ಕಾರ್ಯದಲ್ಲಿ ಹೇಗೆ ತೊಡಗಿದರು? ಎಂದು ವಿಚಾರಿಸಿದರೆ ಅದಕ್ಕೆ ಅವರ ದಿನಚರಿಗಳಲ್ಲಿ ಉತ್ತರ ದೊರೆಯಬೇಕಾಗಿತ್ತು. ಆದರೆ ದೊರೆಯುವುದಿಲ್ಲ. ಬಹುಶಃ ಅದಕ್ಕೆ ಕಾರಣ ನಮಗೆ ದೊರೆತಿರುವ ಮೊದಲ ದಿನಚರಿ ಪುಸ್ತಕ ೧೯೧೪ರದ್ದು, ಆದಾಗಲೇ ಅವರ ‘ದಾನಧರ್ಮ ಪದ್ಧತಿ’ ಪುಸ್ತಕ ಪ್ರಕಟವಾಗಿತ್ತು. ಜೊತೆಗೆ ‘ಕರ್ನಾಟಕ ಮಹಾರಾಷ್ಟ್ರ’ ಲೇಖನಮಾಲೆಯೂ ಪ್ರಕಟವಾಗಿ ಅವರೊಬ್ಬ ಸಂಶೋಧಕರೆಂದು ಕನ್ನಡ – ಮರಾಠಿ ಬಲ್ಲ ಬಹುತೇಕ ವಿದ್ವಾಂಸರಲ್ಲಿ ಗುರುತಿಸಲಾಗಿತ್ತು. ಅವರೆ ಹೇಳಿದಂತೆ ಇತಿಹಾಸವೆಂದರೆ ಆಗಿ ಹೋದದ್ದು. ಅದು ಯಾವುದೇ ಇರಲಿ ಅದನ್ನು ಹುಡುಕಿ ತೆಗೆಯುವುದು. ಅದನ್ನು ಅವರು ಮಾಡುತ್ತಿದ್ದರು. ಹಳೆಯದನ್ನು ಹುಡುಕಿ ತೆಗೆಯುತ್ತಿದ್ದರೆಂದು ಹೇಳಿದರೆ, ತಪ್ಪಾದೀತು, ಹೊಸದನ್ನು ಹುಡುಕಿ ತೆಗೆಯುತ್ತಿದ್ದರು. ಉದಾಹರಣೆಗೆ ತಿಮ್ಮಮ್ಮನವರ ಚರಿತ್ರೆಯನ್ನು ಬರೆಯುವಾಗ ತಿಮ್ಮಮ್ಮನ ಮದುವೆಯ ಪ್ರಸಂಗ ಬರುತ್ತದೆ. ಅದನ್ನು ವರ್ಣಿಸುವಾಗ ಮದುವೆಯ ಹಿಂದಿನ ದಿನ ಗಂಡಿನ ಬೀಗರು ಬಂದಾಗ ಹೆಣ್ಣಿನವರು ಒಂದು ಊಟವನ್ನು ಕೊಡುತ್ತಾರೆ. ಅದಕ್ಕೆ ‘ರುಖೋತ’ ಎಂದು ಹೆಸರು.[1] ‘ರುಖೋತ’ ಶಬ್ಧವನ್ನು ‘ರುಖವತ’ ಎಂದು ಉಪಯೋಗಿಸಿದ್ದಾರೆ. ಈ ಶಬ್ಧಕ್ಕೆ ಮರಾಠಿ ಶಬ್ಧಕೋಶದಲ್ಲಿ ಅದೇ ಅರ್ಥವಿದೆ.[2] ಅದು ಮರಾಠಿಯಿಂದ ಬಂದ ಶಬ್ಧಾಪಭ್ರಂಶವಾಗಿ ಕನ್ನಡಕ್ಕೆ ರುಕ್ಕೋತ ರುಖೋತ ಆಗಿದೆಯೇ ಎಂದು ನೋಡಲು ಅನೇಕ ಪ್ರಯೋಗಗಳನ್ನು ರುಖ + ಊಟ, ರೋಖ + ಊಟ, ರುಕ್‌ + ಊಟ ಇತ್ಯಾದಿಯಾಗಿ ಪ್ರಯೋಗಿಸಿ ನೋಡಿದ್ದನ್ನು ಅವರ ದಿನಚರಿಯ ಪುಟಗಳಲ್ಲಿ ಕಾಣಬಹುದು. ವಾಸ್ತವದಲ್ಲಿ ಆ ಸಂದರ್ಭದಲ್ಲಿ ಮೊದಲ ದಿನ ಗಂಡಿನ ಬೀಗರು ಬಂದಮೇಲೆ ಆದರಿಸಿ ಊಟ ಹಾಕಿದರು ಎಂದು ಬರೆದಿದ್ದರೂ ಸಾಕಾಗುತ್ತಿತ್ತು. ಆದರೆ ರಾಜಪುರೋಹಿತರ ಚಿಕತ್ಸಕ ಬುದ್ಧಿ ಅದನ್ನು ಒಪ್ಪಲಿಲ್ಲ. ಹೀಗೆ ದೊರೆತ ಅವರ ೩೫ ದಿನಚರಿ ಪುಸ್ತಕಗಳಲ್ಲಿ ಸಾವಿರಾರು ಇಂಥ ಪ್ರಯೋಗಗಳು ಕಾಣಸಿಗುತ್ತವೆ. ಇದರಿಂದ ಒಂದು ವಿಷಯ ಸ್ಪಷ್ಟವಾಗುವುದೆಂದರೆ, ಚಿಕಿತ್ಸಕ ಬುದ್ಧಿ ಅವರಿಗೆ ಜನ್ಮಧಾರಭ್ಯ ಇತ್ತು. ಅದರ ಜೊತೆಗೆ ಅಭ್ಯಾಸ ಪ್ರವೃತ್ತಿಯನ್ನು ಬೆಳೆಸಿಕೊಂಡಿದ್ದರಿಂದ ಅದಕ್ಕೊಂದು ವಿಶಿಷ್ಟ ರೂಪ ಬಂದಿತು.
ಬರವಣಿಗೆ ಒಂದು ಕಲೆ ಇದ್ದಂತೆ ಸಂಶೋಧನವೂ ಒಂದು ಕಲೆಯೇ ಆಗಿದೆ. ಕಲೆ ಅದು ದೈವದತ್ತವಾಗಿರಬೇಕು. ಹಾಗೆ ದೈವದತ್ತವಾಗಿ ಬಂದ ಕಲೆಗೆ ಪೋಷಕವಾಗುವಂಥ ಪರಿಸರವನ್ನು ಬೆಳೆಸಿಕೊಂಡರೆ ಆ ವ್ಯಕ್ತಿ ಯಶಸ್ವಿಯಾಗುವುದರಲ್ಲಿ ಸಂದೇಹವೇ ಇಲ್ಲ. ‘ವಿಪರೀತವಾಗಿ ಬಳಸಿಕೊಂಡರೆ’ ಮಾರಕವಾಗಿ ಪರಿಣಮಿಸಬಹುದು.
ರಾಜಪುರೋಹಿತರ ಸಂಶೋಧನೆಯನ್ನು ಗಮನಿಸಿದಾಗ ಮೂರು ಸ್ಪಷ್ಟ ಪ್ರತ್ಯೇಕ ದಾರಿಗಳು ಕಾಣುತ್ತವೆ. ಅವುಗಳನ್ನು ಈ ಇತಿಯಾಗಿ ಹೇಳಬಹುದು.
೧. ಇತಿಹಾಸ ೨. ಸಾಹಿತ್ಯ ೩. ಧರ್ಮ
೧. ಇತಿಹಾಸ
ಈ ಮೊದಲೆ ಹೇಳಿದಂತೆ, ರಾಜಪುರೋಹಿತರು ಇದ್ದ ಪ್ರದೇಶವು ಮರಾಠಿಮಯವಾಗಿತ್ತು. ಕನ್ನಡ ಭಾಷೆಗೆ ಅತ್ಯಂತ ಕಡಿಮೆ ಅವಕಾಶವಿದ್ದಿತು. ಆ ಹೊತ್ತಿಗೆ ಮರಾಠಿಯಿಂದ ಕನ್ನಡವನ್ನು ಮೇಲೆತ್ತುವ ನಾಡ ಚಳುವಳಿ ಈ ಪ್ರದೇಶದಲ್ಲಿ ನಡೆದಿತ್ತು. ‘ ಉತ್ತರ ಕರ್ನಾಟಕದಲ್ಲಿ ಕಡಪಾ ರಾಘವೇಂದ್ರರಾಯರ ಕರ್ನಾಟಕ ಏಕೀಕರಣದ ಕಹಳೆ, ಶಾಂತಕವಿಗಳ ರಾಷ್ಟ್ರೀಯ ಕೀರ್ತನೆಗಳು, ಮುದವೀಡು ಕೃಷ್ಣರಾಯರ ಸಿಂಹವಾಣಿ, ರಾ ಹ ದೇಶಪಾಂಡೆ ಅವರ ಸಂಸ್ಥಾ ಕಾರ್ಯ ಆಲೂರು ವೆಂಕಟರಾಯರ ಮಾರ್ಗದರ್ಶನ ಇವುಗಳು ಯಾರನ್ನೂ ಬಡಿದೆಬ್ಬಿಸಿ ಉದಾತ್ತ ಕೆಲಸಕ್ಕೆ ಹಚ್ಚುವಂತಹವಾಗಿದ್ದವು’.
ಸ್ವದೇಶಿ ಸ್ವಾತ್ರಂತ್ರ್ಯ ಮಂತ್ರಗಳು ಹೇಗೆ ರಾಷ್ಟ್ರೀಯ ಚಳುವಳಿಗೆ ಪ್ರಚೋದನೆಯನ್ನು ನೀಡಿ ದೇಶಾದ್ಯಂತದ ಜನರ ಭಾವನೋದ್ವೇಗದ ಬೆಂಬಲವು ಒದಗಿ ಬಂದಿತೋ. ಹಾಗೆಯೇ ಕನ್ನಡ ನಾಡು, ಕನ್ನಡ ಭಾಷೆ, ಕರ್ನಾಟಕದ ಗತವೈಭವಗಳು ಕನ್ನಡ ತಾಯಿಯ ಸೇವೆಗೆ ಕಟಿಬದ್ಧವಾಗಿಸಿದುವು. ಆ ಪ್ರವಾಹದಲ್ಲಿ ರಾಜಪುರೋಹಿತರೂ ಈಜಿದರು. ಅವರಿದ್ದ ಕಾಲದಲ್ಲಿ ಕನ್ನಡನಾಡು ನುಡಿಯ ಇತಿಹಾಸದ ಸ್ಪರ್ಧೆಯಲ್ಲಿ ಬಹುತೇಕ ಎಲ್ಲರನ್ನೂ ಹಿಂದೆಹಾಕಿ ಮುಂಚೂಣಿಯಲ್ಲಿದ್ದುದು ಅವರ ಸಂಶೋಧನೆಯ ವೈಶಿಷ್ಟ್ಯವಾಗಿದೆ. ಈ ಹಿನ್ನೆಲೆಯಲ್ಲಿಯ ಅವರ ಇತಿಹಾಸ ಸಂಶೋಧನಾ ಲೇಖನಗಳಾದ ಮಹಾರಾಷ್ಟ್ರ ವ ಕರ್ನಾಟಕ (ಮರಾಠಿ). ಸತ್ಯಾಶ್ರಯ ಪುಲಕೇಶಿ ವಲ್ಲಭ, ವಿಜಯನಗರದ ಕೃಷ್ಣದೇವರಾಯನು ಕನ್ನಡಿಗನು, ರಕ್ಕಸತಂಗಡಗಿ ರಣಬೂಮಿ, ತಿರುಳ್ಗಡ ನಾಡು ಇತ್ಯಾದಿ ಲೇಖನಗಳು ಕನ್ನಡಿಗರನ್ನು ಎಚ್ಚರಿಸಲು ಕಾರಣವಾದವು. ಅವುಗಳಲ್ಲಿಯ ಅವರ ತೀಕ್ಷ್ಣ ಶೋಧಬುದ್ಧಿ ವಿದ್ವಾಂಸರನ್ನು ಅಚ್ಚರಿಗೊಳಿಸಿದವು.
೨. ಸಾಹಿತ್ಯ
ಸಾಮಾನ್ಯವಾಗಿ ಇತಿಹಾಸದ ಸಂಶೋಧಕರಿಗೆ ಸಾಹಿತ್ಯ ಹಾಗೂ ಭಾಷೆಯ ವಿಷಯಗಳಲ್ಲಿ ಅಷ್ಟಕಷ್ಟೆ. ಸಾಂದರ್ಭಿಕವಾಗಿ ಬಂದ ಕವಿ ಸಾಹಿತಿಗಳನ್ನೊ, ಅವರ ಕಾಲ ವಿಚಾರವನ್ನೊ ಮಾಡಿಯಾರು. ಆದರೆ ರಾಜಪುರೋಹಿತರು ಮಾತನಾಡುವ ಭಾಷೆಗೆ ವ್ಯಾಕರಣ ರಚನೆ, ಕನ್ನಡ ಲಾಕ್ಷಣಿಕರು ಮತ್ತು ಪ್ರಾಕೃತ ಭಾಷೆ ಮುಂತಾದ ಭಾಷೆಗೆ ಸಂಬಂಧಪಟ್ಟ ವಿಷಯಗಳಲ್ಲೂ ಸಂಶೋಧನೆ ಮಾಡಿದ್ದು ವಿಶೇಷವಾಗಿದೆ. ಜೊತೆಗೆ ನೃಪತುಂಗನ ಹಿಡಿದು ಕನ್ನಡದ ಸುಮಾರು ಹತ್ತು ಕಾವಿಗಳ ಕಾಲ, ಮತ ನಿರ್ಣಯಗಳನ್ನು ಮಾಡಿದ್ದಾರೆ! ಹಳಗನ್ನಡ ಸಾಹಿತ್ಯದಲ್ಲಿ ಅವರಿಗೆ ಆಳವಾದ ಅಭ್ಯಾಸವಿತ್ತು. ಅದಕ್ಕೆ ಕಾರಣ ಅವರು ಅಂದಿನ ಕಾಲದ ಏಳನೆಯ ವರ್ಗದ ಪಬ್ಲಿಕ್‌ ಪರೀಕ್ಷೆಯನ್ನು ಧಾರವಾಡ ಜಿಲ್ಲೆಗೆ ಪ್ರಥಮರಾಗಿ ಪಾಸಾದದ್ದು ಮತ್ತು ಆ ಮೂರು ವರುಷದ ಶಿಕ್ಷಕ ತರಬೇತಿ, ಅಖಂಡ ನಾಲ್ಕು ವರುಷಗಳ ಸಾಹಿತ್ಯದ ಅಭ್ಯಾಸದಿಂದ ಕನ್ನಡದ ಕಾವ್ಯ ಸಾಹಿತ್ಯವನ್ನು ಕರತಲಾ ಮಲಕ ಮಾಡಿಕೊಂಡಿದ್ದರು. ಅದಕ್ಕೆ ಸಮನಾಗಿ ಸಂಸ್ಕೃತದ ಅಭ್ಯಾಸವೂ ಆದ ಮೇಲೆ ಅದಕ್ಕೆ ಇನ್ನಷ್ಟು ಚುರುಕುತನ ಬಂದಿತ್ತು. ಕವಿರಾಜಮಾರ್ಗದ ಕರ್ತೃವು ಯಾರು ನೃಪತುಂಗನೇ ಕವಿರಾಜ ಮಾರ್ಗಕಾರನು, ಕುಮಾರವ್ಯಾಸನು, ಚಾಮರಸನ ಸಮಕಾಲೀನನಲ್ಲ, ಇತ್ಯಾದಿ ಸಂಶೋಧನ ಲೇಖನಗಳಲ್ಲಿ ಕಾವ್ಯಗಳ ಅಭ್ಯಾಸದಲ್ಲಿಯ ಆಳ ಗೊತ್ತಾಗುತ್ತದೆ.
೩. ಧರ್ಮ
‘ಕರ್ನಾಟಕದ ವರ್ಣನೆಯೂ ಇತಿಹಾಸವೂ’ ಒಂದನ್ನು ಬಿಟ್ಟರೆ ಉಳಿದ ಅವರ ಎಲ್ಲ ಐದು ಕೃತಿಗಳು ಧಾರ್ಮಿಕವಾಗಿವೆ. ಇವುಗಳನ್ನು ರಚಿಸುವಾಗ ದೊರೆತ ಸಾಮಗ್ರಿಗಳಿಂದ ಈ ಗ್ರಂಥಗಳಿಗೆ ಪೋಷಕವಾಗುವಂಥ ಹಲವು ಸಂಶೋಧನ ಲೇಖನಗಳನ್ನು ಬರೆದಿದ್ದಾರೆ. ಮರಾಠಿಯಲ್ಲಿ ಸುರೇಶ್ವರಾಚಾರ್ಯ, ಮಾಹಿಷ್ಮತೀ, ಕರ್ಮವೀರದಲ್ಲಿ ವಿದ್ಯಾರಣ್ಯರನ್ನು ಕುರಿತು ೫ ಲೇಖನಗಳು, ವಿಠಲ ಭಕ್ತಿಯ ಇತಿಹಾಸ ೩ ಲೇಖನಗಳು, ಮಂಗಳವೇಢೆ, ದೇಶಪಾಂಡೆಯವರು ಜಯತೀರ್ಥರ ವಂಶಿಜರಲ್ಲ…. ಇತ್ಯಾದಿ ಸುಮಾರು ೨೦ ಲೇಖನಗಳಿವೆ. ಈ ಎಲ್ಲ ಸಂಶೋಧನೆಯ ಮುಖ್ಯವಾಗಿ ಒಂದು ಸೂತ್ರದ ಸುತ್ತ ಹೆಣೆದು ಕೊಂಡಿತ್ತು ಎಂಬುದನ್ನು ತಟ್ಟನೆ ಗುರುತಿಸಬಹುದಾಗಿದೆ. ಅದು ಕಾಣ್ವ ಶಾಖೆಯ ಮೂಲ ಮತ್ತು ವಿಸ್ತಾರದ ವಿಚಾರವಾಗಿತ್ತು. ಅವರ ಸಂಶೋಧನೆಯ ಬಹುಭಾಗವು ಕಾಣ್ವಾಯನದಲ್ಲಿಯೆ ಇದೆ. ಈಶಾವಾಸ್ಯ, ಬೃಹದಾರಣ್ಯಕ ಇವೆರಡು ಉಪನಿಷತ್ತುಗಳಲ್ಲಿ ಅದರ ಮೂಲವನ್ನು ಗುರುತಿಸಿ, ಶ್ರೀ ಯಾಜ್ಞವಲ್ಕ್ಯರ ಶಿಷ್ಯರಾದ ಕಣ್ವರಿಂದ ಇದು ಪ್ರತಿಪಾದಿತವಾದುದೆಂದು ಕಂಡುಕೊಂಡರು. ಪ್ರಾಚೀನ ಕಾಲದಲ್ಲಿ ಕಾಣ್ವಶಾಖೀಯರು ಚಕ್ರವರ್ತಿಗಳು, ಮಂತ್ರಿಗಳು, ಸೇನಾಪತಿಗಳು ಆಗಿದ್ದರೆಂದು ವಿವರಿಸಿದ್ದಾರೆ. ಕಾಣ್ವಶಾಖೀಯರ ಭೌಗೋಳಿಕ ವಿಸ್ತಾರವನ್ನೂ ಹೇಳಿದ್ದಾರೆ. ಕೊನೆಯ ವರುಷಗಳಲ್ಲಂತೂ ಅವರ ಲೇಖನಗಳು ಕಾಣ್ವ ವಿಷಯದ ಮೇಲೇಯೇ ಇದ್ದವು. ಅವರು ತೀರಿಕೊಂಡ ಹಿಂದಿನ ತಿಂಗಳುಗಳಲ್ಲಿ ಕಾಣ್ವ ಮತ್ತು ಆಂಧ್ರಪ್ರಾಂತ ಎಂಬ ತಮ್ಮ ಲೇಖನವನ್ನು ಧಾರವಾಡದ ಶ್ರೀ ಜಠಾರದಿಂದ ಭಾಷಾಂತರಿಸುವ ಕಾರ್ಯದಲ್ಲಿ ತೊಡಗಿದ್ದರೆಂಬುದನ್ನು ೧೯೫೩ರ ದಿನಚರಿಯ ಪುಟಗಳು ಹೇಳುತ್ತವೆ. ಕೊನೆಕೊನೆಗೆ ಅವರ ಬಹುತೇಕ ಬರವಣಿಗೆಗಳಲ್ಲಿ ಪ್ರತಿಯೊಂದರಲ್ಲಿ ಕಾಣ್ವ ಮೂಲವನ್ನು ಹುಡುಕುವ ಪ್ರವೃತ್ತಿಯು ತಲೆದೋರಿ, ಅವರ ವಿಚಾರಧಾರೆಯು ಒಮ್ಮುಖವಾಗಿತ್ತೆಂಬ ಶಂಕೆಯೂ ಬರದಿರಲಾರದು.
ಈ ಕಾಣ್ವ ಶಾಖೆಗೆ ಪೂರಕವಾಗಿ ಬ್ರಾಹ್ಮಣರ ಸುಮಾರು ೩೬ ಒಳಪಂಗಡಗಳನ್ನು ಅವುಗಳಲ್ಲಿಯ ಭೇದಗಳ ಆಭ್ಯಾಸವನ್ನೂ ಮಾಡಿದ್ದರು. ಮುಖ್ಯವಾಗಿ ಮಾಧ್ಯಂದಿನ, ಕರ್ಹಾಡೆ, ಅರವತ್ತೊಕ್ಕಲು ಸಹವಾಸೀ ಸವ್ವಾಸೀ ಈ ಜನರ ಬಗ್ಗೆ ಅವರು ಬೆಲೆಯುಳ್ಳ ಲೇಖನಗಳನ್ನು ಬರೆದಿದ್ದಾರೆ. ಅರತ್ತೊಕ್ಕಲದವರು ತಾಲಗುಂದ ಚಿಪಳೂಣ ಅಗ್ರಹಾರಗಳಲ್ಲಿ ನೆಲೆನಿಂತುದನ್ನು ಪ್ರಬುದ್ಧ ಕರ್ನಾಟಕದ ಲೇಖನದಲ್ಲಿ ವಿವರಿಸಿದ್ದಾರೆ. ಅವುಗಳು ಮೊದಲು ಮರಾಠಿ ತಿಂಗಳು ಪತ್ರಿಕೆ ಸಹ್ಯಾದ್ರಿಯಲ್ಲಿ ಪ್ರಕಟವಾದುವು. ಅದರಂತೆ ಕರಹಟ ಕರ್ಹಾಡ ಅಗ್ರಹಾರದ ಮೂಲಸ್ವರೂಪದ ಬಗ್ಗೆ ಆಳವಾಗಿ ಅಭ್ಯಾಸ ಮಾಡಿ ಮರಾಠಿಯಲ್ಲೆ ಲೇಖನವನ್ನು ಬರೆದರು. ಈ ಲೇಖನವು ಮರಾಠಿಯ ಬಹುಜನರ ಮೆಚ್ಚುಗೆಯನ್ನು ತಂದಿತು. ಗುರುತಿಲ್ಲದ ಅನೇಕ ಜನರಿಂದ ಮೆಚ್ಚುಗೆಯ ಕಾಗದಗಳು ಬಂದವು. ಅದರಂತೆ ಸಹವಾಸಿ ಬ್ರಾಹ್ಮಣರು, ಚಿತ್ಪಾವನ ಬ್ರಾಹ್ಮಣರ ಬಗ್ಗೆಯೂ ಅಷ್ಟೇ ಬೆಲೆಯುಳ್ಳ ಲೇಖನಗಳು ಮರಾಠಿಯಲ್ಲಿ ಪ್ರಕಟವಾದವು. ಕನ್ನಡದಲ್ಲಿ ಸಂಶೋಧನ ಬರವಣಿಗೆಗೆ ಮನ್ನಣೆಯಾಗಲೀ, ಪುರಸ್ಕಾರವಾಗಲೀ ಅಷ್ಟಕಷ್ಟೆ ಎಂಬುದು ಅವರಿಗೆ ತೋರಿಬಂದಿತ್ತು.
ಕರಹಟ ಅಗ್ರಹಾರದ ಮೇಲಿನ ಮರಾಟೀ ಲೇಖನದಿಂದಾಗಿ ಮಹಾರಾಷ್ಟ್ರದ ಸಾರ್ವಜನಿಕ ಜೀವನದಲ್ಲಿ ಮುಂದಾಳಾಗಿದ್ದ ಅನೇಕ ಕರ್ಹಾಡೆ ಜನರು ತಮ್ಮ ಮತದ ಮೂಲ ಚರಿತ್ರೆಯನ್ನು ಅರಿತು ರಾಜಪುರೋಹಿತರಿಗೆ ಅಭಿನಂದನ ಪತ್ರಗಳನ್ನು ಬರೆದರು.
ಅವರ ಇನ್ನಿತರ ಧಾರ್ಮಿಕ ಸಂಶೋಧನ ಲೇಖನಗಳಾದ ಸುರೇಶ್ವಚಾರ್ಯ ವಿದ್ಯಾರಣ್ಯ, ಮಧ್ವಾಚಾರ್ಯ, ಜಯತೀರ್ಥ, ತಿಮ್ಮಮ್ಮನವರ ಬಗ್ಗೆ ಈ ಹಿಂದೆ ಉಲ್ಲೇಖಿಸಲಾಗಿದೆ. ಈ ಎಲ್ಲ ಲೇಖನಗಳ ಕೇಂದ್ರ ಬಿಂದು ಕಾಣ್ವಮತವಾಗಿದ್ದುದು ಒಂದು ಕಾಕತಾಲೀಯ ಎನ್ನಬಹುದಾದರೂ ‘ಬಾದರಾಯಣ’ ಸಂಬಂಧದಂತೆ ಎಲ್ಲವನ್ನೂ ಕಾಣ್ವ ಮೂಲದಲ್ಲೆ ಹುಡುಕಿದ್ದುದು ಕಾಣದೆ ಇರದು. ಗಜಾಂಕುಶ ದುರ್ಗಸಿಂಹ, ಬಸವಣ್ಣ, ರನ್ನ ರುದ್ರ ಭಟ್ಟರ ಶಾಖೆಯನ್ನು ಕಂಡಿದ್ದಾರೆ.
ರಾಜಪುರೋಹಿತರು ಮಾಧ್ವ ಸಂಪ್ರದಾಯದ ಕಾಣ್ವರು ಎಂದು ಹಿಂದೆಯೇ ಹೇಳಲಾಗಿದೆ. ಅವರಿಗೆ ತಮ್ಮ ಕಾಣ್ವ ಶಾಖೆಯ ಬಗ್ಗೆ ಇರುವ ಅಭಿಮಾನ ಗೌರವಗಳು ಆ ಶಾಖೆಗೆ ಅಪರಿಮಿತವಾದ ಸೇವೆಯನ್ನು ಸಲ್ಲಿಸಲು ಕಾರಣವಾದವು. ಕಾಣ್ವ ಶಾಖೆಗೆ ಅವರು ಸಲ್ಲಿಸಿದಷ್ಟು ಸೇವೆಯನ್ನು ಕರ್ನಾಟಕದಲ್ಲಿ ಇನ್ನಾರೂ ಸಲ್ಲಿಸಿಲ್ಲವೆಂದು ಹೇಳಬಹುದು.
ಒಂದು ವಿಷಯದ ಮೂಲವೆಲ್ಲಿದೆ, ಅದರ ನಿಜ ಸಂಗತಿ ಏನು, ಅದು ಏನಿರಬೇಕು ಇಂಥವರು ಈ ವಿಷಯದಲ್ಲಿ ಹೀಗೆ ಹೇಳಿದ್ದಾರೆ, ಇದು ಸರಿಯೆ, ಈ ಒಂದು ಪ್ರಮಾಣದಿಂದ ಹೊರಡುವ ಈ ಅಂಶದ ಸತ್ಯತೆಯನ್ನು ಸ್ವೀಕರಿಸುವ ಬೇರೆ ಆಧಾರಗಳು ಮತ್ತೆಲ್ಲಿವೆ ಇತ್ಯಾದಿ ಯೋಚನೆ ನಿರಂತರವೂ ಅವರ ಚಿಂತನೆಯ ವಿಷಯವಾಗಿರುತ್ತಿದ್ದಿತು. ಚರಿತ್ರೆಯ ವಿಷಯದಲ್ಲಿ ಸತ್ಯವನ್ನು ಅರಸಬೇಕಾಗುತ್ತದೆ. ಪ್ರಮಾಣಿಸಿ ನೋಡಬೇಕಾಗುತ್ತದೆ. ಇದ್ದಂತೆ ತೆಗೆದುಕೊಳ್ಳುವುದಿರುವುದಿಲ್ಲ. ಅದರಲ್ಲಿ ಸತ್ಯವಿದ್ದರೆಯೇ ಅದು ಇತಿಹಾಸ ಎನಿಸಿಕೊಳ್ಳುತ್ತದೆ, ಎಂಬ ಎಚ್ಚರವು ರಾಜಪುರೋಹಿತರಲ್ಲಿ ಸದಾಕಾಲ ಜಾಗೃತವಾಗಿರುತ್ತಿದ್ದಿತು. ಮಧ್ವಾಚಾರ್ಯರ ಶಾಖಾ ನಿರ್ಣಯವನ್ನು ಒಂದಲ್ಲ ಎಂಟು ಪ್ರಮಾಣಗಳನ್ನು ಕೊಟ್ಟು ತಮ್ಮ ಗ್ರಂಥದಲ್ಲಿ ಹೇಳಿದ್ದರು. ಪುಸ್ತಕ ಪ್ರಕಟವಾದ ಮೇಲೆ ಮುಂದೆ ಒಂಬತ್ತನೆಯ ಪ್ರಮಾಣವೊಂದು ಸಿಕ್ಕಿತು. ಆ ಕೂಡಲೇ ಜಯಕರ್ನಾಟಕದಲ್ಲಿ ಒಂದೇ ಒಂದು ಪುಟದ ಲೇಖನವನ್ನು ಪ್ರಕಟಿಸಿದರು. ಅದು ಅವರ ಸಂಶೋಧನೆಯ ಕಾರ್ಯದಲ್ಲಿಯ ತತ್ಪರತೆಯನ್ನು ತೋರಿಸುತ್ತದೆ. ಅಂತೆಯೇ ಕಳೆದ ಶತಮಾನದ ಮೊದಲರ್ಧದಲ್ಲಿ ಭಾರತಾದ್ಯಂತ ಗೌರವಾನ್ವಿತ ವಿದ್ವಾಂಸರೆನಿಸಿದ ಉತ್ತರಾದಿ ಮಠದ ಜಗದ್ಗುರುಗಳಾದ ಶ್ರೀ ಸತ್ಯಧ್ಯಾನ ತೀರ್ಥರು ‘ಮಧ್ವಾಚಾರ್ಯರ ಮೂಲ ಕಾಣ್ವ ಶಾಖೆಯಾಗಿದ್ದರೆ ಅದರಿಂದ ನಮಗೇನೂ ಬಾಧಕವಿಲ್ಲ’ ಎಂದು ಹೇಳಬೇಕಾಯಿತು. ಅವರ ಈ ಮಾತು ರಾಜಪುರೋಹಿತರ ಇಡೀ ಸಂಶೋಧನ ರಂಗಕ್ಕೂ ಅದರಿಂದ ಹೊರಬಂದ ಪರಿಣಾಮಗಳಿಗೂ ಅನ್ವಯಿಸುತ್ತದೆ. ಅದರಿಂದಾಗಿ ರಾಜಪುರೋಹಿತರ ಗ್ರಂಥಲೇಖನಗಳ ಹಿನ್ನೆಲೆಯಲ್ಲಿ ಮತೀಯ ದೃಷ್ಟಿಯನ್ನಿಟ್ಟುಕೊಂಡು ನೋಡುವ ಅಗತ್ಯವೂ ಇಲ್ಲ. ಮಧ್ವಾಚಾರ್ಯರ ಚರಿತ್ರೆಯ ಬಗ್ಗೆ ಡಾ. ಡಿ. ವಿ. ಗುಂಡಪ್ಪನವರು ರಾಜಪುರೋಹಿತರಿಗೆ ಬರೆದ ಪತ್ರದಲ್ಲಿ ‘ಶೋಧನ ಬುದ್ಧಿಯ ತೀಕ್ಷ್ಣ ವ್ಯಾಪಾರದಲ್ಲಿ ನೀವು ಭಕ್ತಿಶ್ರದ್ಧೆಗಳನ್ನು ತೊರೆಯುವವರಲ್ಲ. ಹಾಗೆಯೇ ಭಕ್ತಿ ಶ್ರದ್ಧೆಗಳ ಆವೇಶದಲ್ಲಿ ಶೋಧಕನಿಗಿರಬೇಕಾದ ಜಾಗರೂಕತೆಯನ್ನು ಬಿಡುವವರೂ ನೀವಲ್ಲ. ಹೀಗೆ ಅಪಾತತಃ ಸೇರಲಾಗದ ಎರಡು ಗುಣಗಳು ನಿಮ್ಮಲ್ಲಿ ಸೇರಿವೆ’ ಎಂದು ಬರೆದಿದ್ದಾರೆ. ಅವರ ಸಂಶೋಧನೆಗೊಂದು ಸುವರ್ಣಚೌಕಟ್ಟನ್ನು ತೊಡಿಸಿದ್ದಾರೆ.
ಇನ್ನುಳಿದಂತೆ, ನಾಡಿನ ಇತಿಹಾಸದಲ್ಲಿ ಹೊಸ ಬೆಳಕನ್ನು ಚೆಲ್ಲಿದ ಅವರ ಕೆಲವು ಲೇಖನಗಳ ಬಗ್ಗೆ ಪ್ರತ್ಯೇಕವಾಗಿ ಹೇಳಬೇಕು. ಅವುಗಳಲ್ಲಿ ರಕ್ಕಸ ತಂಗಡಗಿ ರಣಭೂಮಿಯ ಸಂಶೋಧನಕ್ಕೆ ವಿಶೇಷ ಮಹತ್ವವಿದೆ. ಈ ಕುರಿತು ಮರಾಠಿ ಕನ್ನಡ ಎರಡೂ ಭಾಷೆಗಳಲ್ಲಿ ದೀರ್ಘ ಲೇಖನಗಳನ್ನು ಬರೆದಿದ್ದಾರೆ.
ವಿಜಯನಗರ ಸಾಮ್ರಾಜ್ಯದ ಪತನವು ತಾಳೀಕೋಟೆಯ ಯುದ್ಧದಲ್ಲಾಯಿತೆಂದು ಈ ಮೊದಲು ಎಲ್ಲ ಇತಿಹಾಸಕಾರರು ಉಲ್ಲೇಖಿಸಿದ್ದರು. ವಿಜಯನಗರದ ರಾಮರಾಯನ ಆಸ್ಥಾನದಲ್ಲಿ ಸಮಕಾಲೀನನಾಗಿದ್ದ ಹರಕಾರ ಎಂಬುವವನ ಬಖರನ್ನು ನೋಡಿದ ಮೇಲೆ ಈ ವಿಷಯದಲ್ಲಿ ಸಂಶಯ ಬಂದಿತ್ತು. ಅದನ್ನು ನೋಡಿದ ರಾಜಪುರೋಹಿತರು ಆತ ಬಖರಿನಲ್ಲಿ ಉಲ್ಲೇಖಿಸಿದ ಗ್ರಾಮಗಳಿಗೆ ಹೋಗಿಬಂದರು. ಹೀಗೆ ಸುತ್ತುತ್ತಿರುವಾಗ ತಂಗಡಗಿಯ ದಕ್ಷಿಣ ಭಾಗದಲ್ಲಿ ಮೂರು ಎಕರೆಯಷ್ಟು ವಿಶಾಲವಾದ ಸ್ಥಳದಲ್ಲಿ ಬೂದಿಯ ರಾಶಿಯು ಹರಡಿದ್ದನ್ನು ಕಂಡರು. ಆ ರಾಶಿಯು ಮೊದಲು ಒಂದೂವರೆ ಅಡಿ ಆಳ ಎತ್ತರವಾಗಿತ್ತಂತೆ. ಜನರು ತಮ್ಮ ಕೆಲಸಗಳಿಗೆ ಅದನ್ನು ಉಪಯೋಗಿಸಿದ್ದಾಗಿ ಹಳ್ಳಿಯ ವೃದ್ಧ ಜನರಿಂದ ಅರಿತುಕೊಂಡರು. ಸತ್ತವರನ್ನು ದಹನ ಮಾಡಿದ್ದಿರಬೇಕೆಂದು ರಾಜಪುರೋಹಿತರಿಗೆ ಸಂಶಯ ಬಂದಿತು. ಗ್ರಾಮಸ್ಥರ ಸಹಾಯದಿಂದ ಕೆಲವು ಕೂಲಿ ಆಳುಗಳನ್ನು ಕೆಲಸಕ್ಕೆ ಹಿಡಿದು, ದೇವತೆಯ ಪ್ರಾರ್ಥನೆಯನ್ನು ಮಾಡಿ, ಅಗೆಯಲು ಪ್ರಾರಂಭಿಸಿದರಂತೆ. ಅಗೆದಂತೆ ಎಲುಬುಗಳು ಎಲುಬಿನ ಚೂರುಗಳು ದೊರೆತುವಂತೆ. ಜೊತೆಗಿದ್ದ ಡಾ. ಬಕ್ಷಿ ಅವರು ಅವುಗಳು ಸೈನಿಕರ ಮತ್ತು ಕುದುರೆಗಳ ಎಲುಬುಗಳೆಂದು ದೃಢಪಡಿಸಿದಾಗ ರಾಜಪುರೋಹಿತರು ಆನಂದ ಪರವಶರಾದರಂತೆ.
ಬಿಜಾಪುರದ ಆದಿಲಶಹನು ರಾಮರಾಯನಿಗಾಗಿ ಒಂದು ಮಹಲನ್ನು ಕಟ್ಟಿಸಿದ್ದನೆಂದೂ ಹರಕಾರೆಯು ತನ್ನ ಬಖರಿಯಲ್ಲಿ ಹೇಳಿದ್ದಾನೆ. ಅದನ್ನೂ ರಾಜಪುರೋಹಿತರು ಹುಡುಕಿದರು. ತುಸು ದೂರದಲ್ಲಿ ವಿಸ್ತಾರವಾದ ದೊಡ್ಡ ಕಟ್ಟೆಯನ್ನು ಅದರ ಮೇಲಿನ ವೀರಗಲ್ಲನ್ನು ಕಂಡರು. ಇನ್ನೂ ಮುಂದೆ ನಾಲ್ವತ್ವಾಡ ಗ್ರಾಮದತ್ತ ಹೋದಾಗ ರಣಸ್ತಂಭಗಳು ನೋಡಲು ದೊರೆತವು. ಈ ಎಲ್ಲ ಸಾಕ್ಷಿ ಪುರಾವೆಗಳನ್ನು ಗಮನಿಸಿ ಅವುಗಳನ್ನು ಪರಿಶೀಲಿಸಿದ ಮೇಲೆ, ರಕ್ಕಸತಂಗಡಗಿ ಮತ್ತು ನಾಲ್ವತ್ವಾಡಗಳ ಊರುಗಳ ಮಧ್ಯ ಘನಘೋರ ಸಂಗ್ರಾಮವು ನಡೆಯಿತು. ಗ್ರಾಮದ ಇನ್ನೊಂದು ಬದಿಗೆ ವೀರರಿಗೆ ಉಚಿತವಾದ ದಹನ ಕ್ರಿಯೆಯು ನಡೆಯಿತು ಎಂಬ ನಿರ್ವಿವಾದ ಸತ್ಯವು ಹೊರಹೊಮ್ಮಿತು.
ಕ್ರಿ. ಶ. ೧೯೨೯, ರಾಜಪುರೋಹಿತರ ಸಂಶೋಧನಾ ವರ್ಷಗಳಲ್ಲೆ ಅತಿ ಮಹತ್ವದ್ದೆಂದು ಹೇಳಬಹುದು. ಈ ವರುಷವೇ ಅವರು ರಕ್ಕಸತಂಗಡಗಿ ಕಾಳಗದ ಬಗ್ಗೆ ಶೋಧ ಮಾಡಿದರು. ಮುಂದಿನ ೨, ೩ ತಿಂಗಳಲ್ಲಿ ಪುಣೆಯ ಭಾರತ ಇತಿಹಾಸ ಸಂಶೋಧನ ಮಂಡಳದ ಸಮ್ಮೇಳನದಲ್ಲಿ ಈ ವಿಷಯದಲ್ಲಿ ಪ್ರಬಂಧವನ್ನು ಮಂಡಿಸಿದರು. ಅನಂತರ ಕನ್ನಡ ಮರಾಠಿ ಎರಡೂ ಭಾಷೆಗಳಲ್ಲೂ ಪ್ರಬಂಧವನ್ನು ಪ್ರಕಟಿಸಿದರು.
ಪಟರ್ಧನ ಕೇಳಕರ ಮೊದಲಾದ ಇತಿಹಾಸ ಪ್ರಭೃತಿಗಳು ವಿವರವಾಗಿ ಈ ಯುದ್ಧದ ಬಗ್ಗೆ ಮರಾಠಿಯಲ್ಲಿ ಬರೆದಿದ್ದ ಆಭಿಪ್ರಾಯಗಳು ಈ ಶೋಧದಿಂದಾಗಿ ಬುಡಮೇಲಾದವು. ಅವರ ಈ ಶೋಧಕ್ಕೆ ಮಹತ್ವ ಬರಲು ಇನ್ನೂ ಒಂದು ಕಾರಣವಿತ್ತು.
“ಯಾವ ಯುದ್ಧದಿಂದ ಸಮಗ್ರ ದಕ್ಷಿಣ ಹಿಂದುಸ್ತಾನದ ಇತಿಹಾಸ ಸ್ವರೂಪವೇ ಬದಲಾಯಿತೋ ಅಂಥ ಯುದ್ಧ ನಡೆದಲ್ಲಿ, ಭಾರತ ಇತಿಹಾಸ ಸಂಶೋಧಕ ಮಂಡಳದ ಸಲಹೆಯ ಮೇರೆಗೆ, ಆಗಿನ ಬ್ರಿಟಿಷ್‌ ಸರಕಾರವು ಒಂದು ಸ್ಮಾರಕವನ್ನು ಕಟ್ಟಲು ನಿರ್ಧರಿಸಿತ್ತು.”[3]
೧೭ ವರುಷಗಳಷ್ಟು ಹಿಂದೆ ಅಂದರೆ ೧೯೧೨ರಲ್ಲಿ ಪ್ರಕಟವಾದ ಅವರ ಮರಾಠೀ ಲೇಖನಮಾಲೆ ‘ಮಹಾರಾಷ್ಟ್ರ ವ ಕರ್ನಾಟಕ’ ಮುಂದೆ ಪುಸ್ತಕ ರೂಪದಲ್ಲಿ ಬಂದ ಬಗ್ಗೆ ದಾಖಲೆ ಇಲ್ಲವಾದರೂ ಲೇಖಕರೆಂದು ಅವರ ಹೆಸರನ್ನು ಬರೆಯುವಾಗ ದಾನಧರ್ಮಪದ್ಧತಿ ಮತ್ತು ಮಹಾರಾಷ್ಟ್ರ ವ ಕರ್ನಾಟಕ ಎಂಬ ಪುಸ್ತಕಗಳ ಕರ್ತೃಗಳು ಎಂಬ ಉಲ್ಲೇಖವನ್ನು ಅನೇಕ ಸಲ ಕಾಣುತ್ತೇವೆ. ಬಹುಶಃ ಲೇಖನಮಾಲೆಯು ಅನಂತರ ಮರಾಠಿಯಲ್ಲಿ ಪುಸ್ತಕ ರೂಪದಲ್ಲೂ ಬಂದಿರುವ ಸಾಧ್ಯತೆ ಇದೆ.
ದಿನಾಂಕ ೨೦.೦೮.೧೯೧೨ರಂದು ‘ಮಹಾರಾಷ್ಟ್ರ ವ ಕರ್ನಾಟಕ’ ಲೇಖನಮಾಲೆಯ ಮೊದಲ ಲೇಖವು ‘ಕೇಸರಿ’ ಯಲ್ಲಿ ಪ್ರಕಟವಾಯಿತು. ಅದರಲ್ಲಿ ‘ಮರಾಠೀ’ ಭಾಷೆಯ ಇತಿಹಾಸವನ್ನು ಹೇಳುತ್ತ ಈಗಿನ ಮಹಾರಾಷ್ಟ್ರವು ಪೂರ್ವದಲ್ಲಿ ಕರ್ನಾಟಕದ ಒಂದು ಭಾಗವಾಗಿತ್ತು ಎಂದಿದ್ದಾರೆ. ಕರ್ನಾಟಕ ಉತ್ತರದ ಗಡಿಯು ಕ್ರಮೇಣ ಕೆಳಗೆ ಸರಿಯಿತು ಎಂಬುದನ್ನು ತೋರಿಸಿದ್ದಾರೆ. ವಿಶೇಷವಾಗಿ ‘ಮಹಾರಾಷ್ಟ್ರ’ ವೆಂದರೆ ಅದು ಇಂದು ತಿಳಿಯುತ್ತಿರುವ ಮರಾಠೀ ಭಾಷೆಯ ಪ್ರದೇಶವೆಂಬ ಹಾಗೆ ಅದರ ವಿಸ್ತೃತ ಮೇರೆ ಅಥವಾ ಗಡಿ ಎಂರ್ಥವಲ್ಲ. ಮಹಾರಾಷ್ಟ್ರವೆಂದರೆ ದೊಡ್ಡ ರಾಷ್ಟ್ರ ವೆಂದೂ ಅದು ಅಂದಿನ ಕರ್ನಾಟಕಕ್ಕೆ ಅನ್ವಯಿಸುತ್ತದೆಂದು ಪ್ರತಿಪಾದಿಸಿದ್ದಾರೆ. ಅನಂತರ ಭಾಷೆಯತ್ತ ತಿರುಗಿ ಅಂದಿನ ವ್ಯಾಕರಣಕಾರರಾದ ಗೋಡಬೊಲೇ, ರಾ. ಭೀ. ಜೋಶಿ ಮುಂತಾದವರು ಮರಾಠೀ ಭಾಷೆಯ ಬಳಕೆಯಲ್ಲಿ ಎಷ್ಟೋ ಕನ್ನಡ ಶಬ್ಧಗಳಿರುವುದನ್ನು ಒಪ್ಪಿಕೊಂಡದ್ದನ್ನು ಎತ್ತಿ ತೋರಿಸಿದ್ದಾರೆ. ಅದರಂತೆ ಜ್ಞಾನೇಸ್ವರಿ ಅಮೃತಾನುಭವಿಯಲ್ಲಿ ಬಂದ ಕನ್ನಡ ಪದಗಳ ಪಟ್ಟಿಯನ್ನು ಕೊಟ್ಟಿದ್ದಾರೆ. ಅನಂತರ ಊರುಗಳ ಹೆಸರುಗಳ ಮೇಲೆ ಆದ ಕನ್ನಡದ ಪ್ರಭಾವವನ್ನು ಸ್ಥಳಾನುಕ್ರವಾಗಿ ಹೇಳಿದ್ದಾರೆ.
ಗೋವಾ, ಕೊಲ್ಹಾಪುರ, ಸಾತಾರಾ, ಸೊಲ್ಲಾಪುರ, ಪುಣೆ (ಪುರಂದರದಾಸರ ಜನ್ಮ) ಕೊಂಕಣ ಇವುಗಳಲ್ಲಿಯ ಕನ್ನಡದ ಕುರುಹುಗಳನ್ನು ಕೊಟ್ಟಿದ್ದಾರೆ. ಅಲ್ಲಿಂದ ಕನ್ನಡದ ರಾಜಮನೆತನಗಳಾದ ಸವದತ್ತಿ ರಟ್ಟರು, ದೇವಗಿರಿ ಯಾದವರು, ಶಿಲಾಹಾರರು ಕನ್ನಡಿಗರೆಂದೂ ಅವರಲ್ಲಿದ್ದ ಕನ್ನಡ ಕವಿಗಳ ಬಗ್ಗೆಯೂ ಬರೆದರು.
ಮುಂದೆ ದೊರೆತ ಆರನೆಯ ಲೇಖನದಲ್ಲಿ (೧೯೧೩) ಮಂಡನ ಮಿಶ್ರರನ್ನು ಶಂಕರಾಚಾರ್ಯರು ಸೋಲಿಸಿದರು ಎಂದು ಹೇಳಿ ಅವರೇ ಮುಂದೆ ಶೃಂಗೇರಿ ಮಠದ ಜಗದ್ಗುರುಗಳಾದ ಸುರೇಶ್ವರಾಚಾರ್ಯ ಎಂಬ ಹೆಸರಿನಿಂದ ಪ್ರಸಿದ್ಧರಾದರು. ಅವರ ವಸತಿ ಸ್ಥಾನದ ವಿಚಾರ ಮಾಡುತ್ತ ನರ್ಮದಾ ನದಿಯವರೆಗೆ ಕನ್ನಡನಾಡು ಹಬ್ಬಿತ್ತು ಎಂದು ತೋರಿಸಿದ್ದಾರೆ.
ಜುಲೈ ೧೯೧೪ರಲ್ಲಿ ಪಂಢರಪುರ ವಿಠಲನನ್ನು ಕನ್ನಡಿಗನೆಂದು ಪ್ರತಿಪಾದಿಸಿದರು. ಭಾಂಡಾರಕರ, ಪಟವರ್ಥನ ಮೊದಲಾದವರ ಹೇಳಿಕೆಗಳನ್ನೆ ಅವರಿಗೆ ತಿರುಗಿಸಿದ್ದಾರೆ. ವಿಷ್ಣುಭಕ್ತಿಯು ಕರ್ನಾಟಕದಲ್ಲಿ ರಾಮಾನುಜಾಚಾರ್ಯರ ಕಾಲದಿಂದ ಬಂದಿತು ಎಂದಿದ್ದಾರೆ.
ರಾಜಪುರೋಹಿತರ ಲೇಖನಗಳಿಗೆ ಪುರಾವೆಗಳೇ ಇಲ್ಲ ಎಂಬ ಸಣ್ಣ ದನಿ ಮಹಾರಾಷ್ಟ್ರದ ತುಂಬ ಎದ್ದಿತು. ಆದರೆ ಯಾವ ವಿದ್ವಾಂಸರೂ ಈ ಲೇಖನಗಳನ್ನು ಎದುರಿಸಲಿಲ್ಲ. ಪ್ರತಿಭಟಿಸಲಿಲ್ಲ. ಪ್ರತಿಯಾಗಿ ರಾಜಪುರೋಹಿತರ ಲೇಖನಗಳಿಂದಾಗಿ ಪ್ರೇರಿತರಾಗಿ ಛತ್ರೆಯಂತಹ ಅಭಂಗ ಪಾಠಕರು ನಾಮದೇವನಲ್ಲೂ ಕನ್ನಡ ಪದಗಳು ಇದ್ದುದನ್ನು ಪತ್ರ ಬರೆದು ತೋರಿಸಿದರು. ಮುಂದಿನ ದಿನಗಳಲ್ಲಿ ವಿಠಲ ರಾಮಾಜಿ ಶಿಂದೆ ಎಂಬುವರು ೧೯೨೩ರಲ್ಲಿ ಕನಾಡೀ ವ ಮರಾಠೀ ಎಂದು ನಾಲ್ಕೈದು ಲೇಖನಗಳನ್ನು ಬರೆದರು.
ರಾಜಪುರೋಹಿತರ ಸಂಶೊಧನ ಲೇಖನಗಳಲ್ಲಿ ಇನ್ನೊಂದು ಮಹತ್ವದ ಸಂಶೋಧನೆ ಎಂದರೆ ವಿಕ್ರಮಶಕದ ಪ್ರಾರಂಭದ ದಿನವನ್ನು ಕಂಡುಹಿಡಿದದ್ದಾಗಿದೆ. ೯೯೭ನೆಯ ಶಕವರ್ಷದ ನಳ ಸಂವತ್ಸರದ ಫಾಲ್ಗುಣ ಶುದ್ಧ ಪಂಚಮಿ ಗುರುವಾರ ಶ್ರೀ ಮಚ್ಚಾಳುಕ್ಯ ವಿಕ್ರಮಾಂಕ ಚಕ್ರವರ್ತಿಯ ಪಟ್ಟಬಂಧ ಮಹೋತ್ಸವ ನಡೆಯಿತು. ಅದರಂತೆ ಭೂಲೋಕ ಮಲ್ಲ, ಅಪರಾದಿತ್ಯ ಮುಂತಾದ ರಾಜರ ಮೇಲೆ, ಹೊಸ ಬೆಳಕನ್ನು ಚೆಲ್ಲಿದ್ದಾರೆ. ಎರಡರು ನೂರರ ನಾಡು ಯಾವುದೆಂಬುದನ್ನು ವಿಶದೀಕರಿಸಿದ್ದಾರೆ. ವಿದ್ಯಾರಣ್ಯರ ಮೇಲೆ ಐದು ಲೇಖನಗಳನ್ನು ‘ಕರ್ಮವೀರ’ ಪತ್ರಿಕೆಯಲ್ಲಿ ೧೯೨೧ರಲ್ಲಿ ಬರೆದಿದ್ದಾರೆ. ವಿದ್ಯಾರಣ್ಯರ ಕುರಿತು ಒಂದು ಪುಸ್ತಕವಾಗುವಷ್ಟು ಸಾಹಿತ್ಯ ಪಸ್ತಪ್ರತಿಯಲ್ಲಿದೆ. ವಿದ್ಯಾರಣ್ಯರ ಕುರಿತಾದ ಮಹತ್ವದ ಸಂಶೋಧನೆಯೆಂದರೆ ಅವರು ವಿಜಯನಗರ ರಾಜ್ಯ ಸ್ಥಾಪನೆಯ ಕಾಲಕ್ಕೆ ಇರಲಿಲ್ಲ. ಅನಂತರ ಇದ್ದವರು ಎಂದೂ ವಿಜಯನಗರ ವಿದ್ಯಾನಗರ ಎಂಬ ರಾಜಧಾನಿಯ ಹೆಸರಿನ ಮೂಲವನ್ನು ಇಲ್ಲಿ ಕೆದಕಿದ್ದಾರೆ. ಸಮಕಾಲೀನ ಪ್ರವಾಸಿಗರ ವರದಿಗಳು, ಮುಸಲ್ಮಾನ ಇತಿಹಾಸಕಾರರು, ಕನ್ನಡದಲ್ಲಿಯ ಶಿಲೆ ಹಾಗೂ ತಾಮ್ರ ಶಾಸನಗಳನ್ನೆಲ್ಲ ಪರಾಮರ್ಶಿಸಿ ಸುದೀರ್ಘವಾಗಿ ಬರೆದಿದ್ದಾರೆ. ವಿದ್ಯಾರಣ್ಯರ ಕಾಲವನ್ನು ಅನೇಕ ಮೂಲಗಳಿಂದ ನಿರ್ಣಯ ಮಾಡಿದ್ದಾರೆ. ಅವರ ಪುಣ್ಯತಿಥಿಯನ್ನು ಜ್ಯೇಷ್ಠ ಬಹುಳ ತ್ರಯೋದಶಿಯೆಂದು ನಿರ್ಣಯಿಸಿದ್ದಾರೆ.
ಕುಮಾರರಾಮನು ವಿಜಯನಗರದ ದೇವರಾಯನ ಕಾಲದವನು ಎಂದು ದಿನಾಂಕ ೦೨.೦೨.೧೯೪೨ರ ಕರ್ಮವೀರ ಸಂಚಿಕೆಯಲ್ಲಿ ಲೇಖನವನ್ನು ಬರೆದರು. ಅದನ್ನು ಖಂಡಿಸಿ ಪಾಂಡುರಂಗರಾವ ದೇಸಾಯಿ ಮತ್ತು ಹುಲ್ಲೂರು ಶ್ರೀನಿವಾಸ ಜೋಯಿಸ ವಕೀಲರು ಕ್ರಮವಾಗಿ ೧೬/೨ ಮತ್ತು ೨೩.೦೨.೧೯೪೨ರ ಸಂಚಿಕೆಗಳಲ್ಲಿ ಬರೆದಿದ್ದಾರೆ. ಅವರಿಬ್ಬರ ವಾದವನ್ನು ಖಂಡಿಸಿ ರಾಜಪುರೋಹಿತರು ಕುಮಾರರಾಮನು ವಿಜಯನಗರದ ದೇವರಾಯನ ಕಾಲದವನೇ ಹೌದು ಎಂಬುದಾಗಿ ಸಾಧಾರಪೂರ್ವಕವಾಗಿ ವಾದಿಸಿದ್ದಾರೆ. ಅವರ ಬರವಣಿಗೆಯ ಗತ್ತು, ವಾದ ಮಾಡುವ ರೀತಿಯನ್ನು ನೋಡಲು ಅವರ ಹಸ್ತಪ್ರತಿಯಲ್ಲೆ ಅನುಬಂಧದಲ್ಲಿ ಕೊಡಲಾಗಿದೆ.
ಅವರ ಒಟ್ಟು ಸಂಶೋಧನ ಲೇಖನಗಳು ಕನ್ನಡದಲ್ಲಿ ೨೦೦ ಮರಾಠಿಯಲ್ಲಿ ೨೦ ಎಂದು ಅವರೆ ಒಂದೆಡೆ ಹೇಳಿಕೊಂಡಿದ್ದಾರೆ.ಡಾ.ಹಾವನೂರರ ಕರ್ತವ್ಯಾನಂದ ನಾ ಶ್ರೀ ರಾಜಪುರೋಹಿತರು ಪುಸ್ತಕದಲ್ಲಿ ೫೫ ಲೇಖನಗಳ ಪಟ್ಟಿ ಇದೆ.ಅವರ ಎಲ್ಲ ಸಂಶೋಧನ ಲೇಖನಗಳನ್ನು ದೊರಕಿಸಿ ಒಂದೆಡೆ ಸಂಗ್ರಹಿಸಿ ಪ್ರಕಟಿಸುವುದು ಅಗತ್ಯವಾಗಿದೆ.

ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ೭. ಹಿರಿಯರು ಕಂಡ ರಾಜಪುರೋಹಿತರು
ದಿನಾಂಕ ೨೪.೦೮.೧೯೫೩ರಂದು ರಾಜಪುರೋಹಿತರು ತೀರಿಕೊಂಡ ಮೇಲೆ, ಅವರ ಸಮಕಾಲೀನ ಹಿರಿಯರು, ಪ್ರಾಜ್ಞರು, ಕವಿ ಸಾಹಿತಿಗಳು ಶ್ರದ್ಧಾಂಜಲಿಯನ್ನು ಸಲ್ಲಿಸಿದ್ದಾರೆ. ಅವುಗಳ ಪೂರ್ಣ ಪಾಠಗಳು ೧೯೫೮ರಲ್ಲಿ ಪ್ರಕಟವಾದ ಶ್ರೀ ಶ್ರೀನಿವಾಸ ಹಾವನೂರ ಅವರ ‘ಕರ್ತವ್ಯಾನಂದ ನಾ. ಶ್ರೀ ರಾಜಪುರೋಹಿತರು’ ಎಂಬ ಪುಟ್ಟ ಪುಸ್ತಕದಲ್ಲಿ ಪ್ರಕಟವಾಗಿವೆ ಮತ್ತೆ ಅವುಗಳು ‘ಶುಕ್ಲ ಯಜುರ್ವೇದಿ ಮಹಾತ್ಮರು’ ಎಂಬ ಪುಸ್ತಕದಲ್ಲಿ ಮರುಪ್ರಕಟವಾಗಿವೆ. ಆದ್ದರಿಂದ ಮತ್ತೆ ಅವುಗಳನ್ನು ಇಲ್ಲಿ ಮರುಪ್ರಕಟಿಸದೆ. ಹಿರಿಯರು ಅವರನ್ನು ಹೇಗೆ ಕಂಡಿದ್ದರು ಎಂಬುದನ್ನು ಪುನರುಕ್ತಿಗಳ ಹೊರತಾಗಿ ಅವರ ಮಾತುಗಳಲ್ಲೆ ಹೇಳಲು ಪ್ರಯತ್ನಿಸಲಾಗಿದೆ.
ಕರ್ನಾಟಕದ ಕುಲಪುರೋಹಿತರೆಂದೇ ಹೆಸರಾದ ಶ್ರೀ ಆಲೂರ ವೆಂಕಟರಾರಯರ ದೃಷ್ಟಿಯಲ್ಲಿ ಶ್ರೀ ನಾರಾಯಣ ಶ್ರೀನಿವಾಸ ರಾಜಪುರೋಹಿತರು ಸ್ವಾರ್ಥತ್ಯಾಗಿಗಳು. ಇತಿಹಾಸ ಸಂಶೋಧಕರು, ರಾಷ್ಟ್ರೀಯ ಮನೋವೃತ್ತಿಯವರು, ಕರ್ನಾಟಕದ ಉಜ್ವಲ ಅಭಿಮಾನಿಗಳು, ಧರ್ಮಾಭಿಮಾನಿಗಳು, ಸದಾಚಾರಿಗಳು, ಸ್ಪಷ್ಟವಾದಿಗಳು ಒಳ್ಳೇ ವಕ್ತಾರರು, ಖಂಡತುಂಡ ಮಾತನಾಡುವವರು. ಕರ್ನಾಟಕತ್ವದಲ್ಲಿ ಅವರು ಆಲೂರು ವೆಂಕಟರಾಯರಿಗೆ ತುಂಬ ಸಹಾಯ ಮಾಡಿದವರು, ಅವರಿಗೆ ಅತ್ಯಂತ ಸಮೀಪದ ಆಪ್ತರಂತಿದ್ದರು.
ವರಕವಿ ಬೇಂದ್ರೆಯವರು ಅವರ ಬಗ್ಗೆ ಸುದೀರ್ಘವಾಗಿ ಹೇಳಿದ್ದಾರೆ. ಕನ್ನಡ ಚಳುವಳಿಯಲ್ಲಿ ವಿರೋಧ ಕಟ್ಟಿಕೊಂಡೂ ತಮ್ಮ ನಿಸ್ಪೃಹವೃತ್ತಿಯಿಂದ ಹೆಸರು ಗಳಿಸಿಕೊಂಡರು. ಒಳ್ಳೆಯ ಪತ್ರಿಕೆಯ ಸಂಪಾದಕರಾಗಿ ಆದರ್ಶವೊಂದನ್ನು ರಚಿಸಬೇಕೆಂಬ ಅವರ ಮನೀಷೆ ಈಡೇರಲಿಲ್ಲ. ಬಾಳಿನಲ್ಲಿ ಕಹಿ ಕಂಡರೂ ಅದನ್ನು ವಿವೇಕದಿಂದ ಜೀರ್ಣೀಸಿಕೊಂಡರು. ದೇಶಹಿತ ವಿಚಾರದಲ್ಲಿ ಅವರ ವಿವೇಕವು ನನಗೆ ಬಾಲ್ಯದಿಂದಲು ಮಾರ್ಗದರ್ಶಕವಾಗಿತ್ತು. ಆದರ್ಶಕ್ಕಾಗಿ ದುಡಿದು, ಯಾವುದೋ ತಂತ್ರದ ಅಪದ್ದತಿಯಿಂದ ಶ್ರಮಿಸಿ, ಜಯಾಪಜಯಗಳನ್ನು ಸಮನಾಗಿ ಭೊಗಿಸಿ ಸ್ವಾಂತಶಾಂತಿಯಿಂದ ದೇಹವಿಡುವವರೂ ಹುತಾತ್ಮ ಸದೃಶ್ಯರೇ ಸರಿ ಎಂದಿದ್ದಾರೆ. ಜೊತೆಗೆ ‘ಕನ್ನಡದ ಭಕ್ತ ಮಾಲಿಕೆಯಲ್ಲಿ ನಾರಾಯಣ ಶ್ರೀನಿವಾಸ ರಾಜಪುರೋಹಿತರ ಹೆಸರು ಚಿರಕಾಲವಾಗಿ ಸ್ಮರಣೀಯವಾಗಿ ಉಳಿಯುವುದೆಂದು’ ನಂಬಿದ್ದಾರೆ.
ಕನ್ನಡ ಸಾಹಿತ್ಯ ಚರಿತೆಯನ್ನು ಬರೆದ ರಮ್. ಶ್‌ಈ ಮುಗಳಿ ಅವರು ಹೇಳುವಂತೆ ಕರ್ನಾಟಕದ ಇತಿಹಾಸದದ ಮಟ್ಟಗೆ ಅವರು ಸಂಚರಿಸುವ ಜ್ಞಾನ ಕೋಶವೇ ಆಗಿದ್ದರು. ಸಂಶೋಧನೆಗಾಗಿ ಅವರು ಕರ್ನಾಟಕದ ಎಲ್ಲ ಭಾಗಗಳಿಗೆ ಹೋಗಿ ಬಂದಿದ್ದರು. ಎಲ್ಲೆಲ್ಲಿ ಯಾವ ಸಾಮಗ್ರಿ ದೊರೆಯುತ್ತದೆ ಎಂಬುದನ್ನು ಅವರು ಕೇಳಿದ ತಕ್ಷಣ ಹೇಳುತ್ತಿದ್ದರು. ಕಾಲ, ದೇಶ, ಕುಲ, ಗೋತ್ರ ಈ ವಿವರಗಳಂತೂ ಅವರ ನಾಲಿಗೆಯ ತುದಿಯ ಮೇಲೆ ಇರುತ್ತಿದ್ದವು. ಕರ್ನಾಟಕ ಇತಿಹಾಸ ಸಂಶೋಧನೆಯ ದಾರಿಯಲ್ಲಿ ಅವರು ಪ್ರಾರಂಭಕಾರರು. ಅವರು ಕಂಡುಹಿಡಿದ ಸಂಗತಿಗಳಿಂದ ಕನ್ನಡಿಗರಲ್ಲಿ ಇತಿಹಾಸ ಜ್ಞಾನ ಉಂಟಾಯಿತು. ಅಭಿಮಾನ ಜಾಗೃತವಾಯಿತು. ಏಕೀಕೃತ ಕರ್ನಾಟಕದ ಆಂದೋಲನಕ್ಕೆ ಸ್ಫೂರ್ತಿ ದೊರೆಯಿತು. ಅವರಿಂದ ನವ ಕರ್ನಾಟಕದ ತರುಣರು ಸಂಶೋಧನೆ ಅಭ್ಯಾಸ ಇವುಗಳ ಅಖಂಡ ಸಾಧನೆ ಕೈಕೊಳ್ಳಲು ಪ್ರೇರಣೆಹೊಂದಲಿ, ಅವರಿಗೆ ತಮ್ಮ ಋಣ ಸಲ್ಲಿಸಲಿ ಎಂದಿದ್ದಾರೆ.
ಶ್ರೀ ಆರ್. ಸಿ. ಹಿರೇಮಠ ಅವರ ದೃಷ್ಠಿಯಲ್ಲಿ ರಾಜಪುರೋಹಿತರು ಒಬ್ಬ ಪರಮ ತಪಸ್ವಿಗಳು. ಹುತ್ತೇರಿ ಚಿತ್ತ ಬೆಳೆದವರಷ್ಟೇ ತಪಸ್ವಿಗಳಲ್ಲ. ಪವಿತ್ರವಾದ ಸಂಕಲ್ಪವನ್ನಿಟ್ಟುಕೊಂಡು ದೊಡ್ಡ ಧ್ಯೇಯ ಸಾಧನೆಗಾಗಿ ತನುಮನಧನಗಳನ್ನು ಸವೆಸುವುದು ಪರಮತಪಸ್ಸು. ಶ್ರೀ. ನಾ. ಶ್ರೀ. ರಾಜಪುರೋಹಿತರವರು ಇಂತಹ ಪರಮತಪಸ್ವಿಗಳು.
ಕಲ್ಲು ಕರೆದಲ್ಲೆಲ್ಲ ರಾಜಪುರೋಹಿತರು ಧಾವಿಸಿದವರು. ಶಿಲಾಶಾಸನಗಳನ್ನು ಬಯಲಿಗೆ ತರುವಲ್ಲಿ ಅವರು ಪಟ್ಟ ಶ್ರಮ ವರ್ಣನಾತೀತವಾದುದು. ಅವುಗಳ ಪಾಠಗಳನ್ನು ನಿರ್ಣಯಿಸುವಲ್ಲಿ ಅಷ್ಟೇ ಜಾಣ್ಮೆ, ನಿಷ್ಪಕ್ಷಪಾತ ದೃಷ್ಟಿ ಅವರಲ್ಲಿ ಕಂಡುಬರುತ್ತಿದ್ದವು. ಅವರ ಪ್ರಯತ್ನದ ಫಲವಾಗಿ ಕರ್ನಾಟಕ ಇತಿಹಾಸದ ಮೇಲೆ ವಿಪುಲವಾದ ಬೆಳಕು ಬಿದ್ದಿದೆಯೆಂದು ನಿಸ್ಸಂದೇಹವಾಗಿ ಹೇಳಬಹುದು.
ಅರೆಹೊಟ್ಟೆ, ಅರೆಬಟ್ಟೆ, ಪೂರ್ಣದೃಷ್ಟಿಯಿಂದ ಕೊನೆಯವರೆಗೂ ಸತ್ಯಾನ್ವೇಷಣೆಯಲ್ಲಿ ಕಾಲಕಳೆದರು. ಅವರು ಪಟ್ಟ ಕಷ್ಟವನ್ನು ನೆನೆದರೆ ಕಣ್ಣೀರು ತಾನೆ ಹರಿಯುತ್ತದೆ ಎಂದು ಆರ್. ಸಿ. ಹಿರೇಮಠ ಅವರು ಮುಮ್ಮಲ ಮುರಗಿ, ಒಂದು ಜೀವನ ತನ್ನ ಪಾಲಿನ ಕರ್ತವ್ಯವನ್ನು ನೆರವೇರಿಸಿ ಕೃತಾರ್ಥವಾಯಿತೆಂಬ ಸಮಾಧಾನವನ್ನು ಪಟ್ಟಿದ್ದಾರೆ.
ಕನ್ನಡ ನಾಡಿನ ಇನ್ನೊಬ್ಬ ಶ್ರೇಷ್ಠ ಇತಿಹಾಸ ಸಂಶೋಧಕರಾದ ಶ್ರೀ ಪಾಂಡುರಂಗರಾವ ದೇಸಾಯಿ ಅವರು, ರಾಜಪುರೋಹಿತರಲ್ಲಿ ನಿರಂತರ ಪ್ರಜ್ವಲಿಸುತ್ತಿದ್ದ ಜಿಜ್ಞಾಸುತ್ವ ಮತ್ತು ಚಿಕಿತ್ಸಕ ಪ್ರಜ್ಞೆಯನ್ನು ಕಂಡಿದ್ದಾರೆ.
ರಾಜಪುರೋಹಿತರು ಬುಹುಶ್ರುತರು, ಯಾವುದೇ ಒಂದು ವಿಷಯವನ್ನು ಪ್ರತಿಪಾದಿಸುವ ಪೂರ್ವದಲ್ಲಿ ಸಾಧಕ ಬಾಧಕ ವಿಧಾನದಿಂದ, ಅದನ್ನು ಪರೀಕ್ಷಿಸುತ್ತಿದ್ದರು. ಅದು ಅವರ ಪದ್ಧಿತಿಯಾಗಿತ್ತು. ಈ ಉದ್ದೇಶ ಸಾಧನೆಗಾಗಿ ಗ್ರಂಥಾವಲೋಕನ, ಅನ್ವೇಷಣ, ಸಂಚಾರ, ತಜ್ಞರೊಡನೆ ವಿಚಾರ ವಿನಿಮಯ, ಬಾರಿಬಾರಿಗೂ ವಿಚಾರ ವಿಮರ್ಶೆ ಮತ್ತು ಚರ್ಚೆ ಇವು ಅವರು ಅವಲಂಬಿಸಿರುವ ಕ್ರಮಗಳಾಗಿದ್ದವು. ಅನ್ಯರ ಅಭಿಪ್ರಾಯಗಳನ್ನು ಅವರು ಎಷ್ಟೊಂದು ಕೇಳಿದರೂ ತಮ್ಮದೇ ಅಭಿಪ್ರಾಯ ಅವರಿಗೆ ಇದ್ದೇ ಇರುತ್ತಿತ್ತು.
ಲೇಖಕ ಮತ್ತು ಗ್ರಂಥಕಾರರೆಂದು ಮಾತ್ರವಲ್ಲ ಆಧುನಿಕ ಕರ್ನಾಟಕದ ಆರಂಭ ಕಾಲದಲ್ಲಿ ಕರ್ನಾಟಕದ ಚರಿತ್ರೆ, ಇತಿಹಾಸ ಮತ್ತು ಸಂಶೋಧನ ಈ ವಿಷಯಗಳಲ್ಲಿ ಜನಜಾಗೃತಿಯನ್ನು ಸೃಜಿಸಿದ ಕರ್ಮಯೋಗಿ ಎಂಬ ಶ್ರೇಯಸ್ಸಿಗೆ ರಾಜಪುರೋಹಿತರು ಅರ್ಹರು.
ರವಿ ಇನ್ನೂ ಮುಡುವುದರಲ್ಲಿ ಇದ್ದಾನೆ. ಕತ್ತಲೆ ಕವಿದಿದೆ. ಯಾವುದೋ ಒಂದು ಮರದ ಕೊಂಬೆಯ ಮೇಲೆ ಕುಳಿತು ಕೋಗಿಲೆ ಕೂಗುತ್ತದೆ. ಆ ದನಿಯ ಇಂಪು ಒಬ್ಬಿಬ್ಬರಿಗೆ ಕೇಳಿ ಅವರು ಎಚ್ಚರಗೊಳ್ಳುತ್ತಾರೆ.ರಾಜಪುರೋಹಿತರ ಐತಿಹಾಸಿಕ ಪ್ರಚಾರ ಕಾರ್ಯವನ್ನು ಇಂಥದೊಂದು ಕೋಗಿಲೆಗೆ ಹೋಲಿಸಿದ್ದಾರೆ, ದೇಸಾಯಿ ಪಾಂಡುರಂಗ ರಾಯರು.
ರಾಜಪುರೋಹಿತರು ಧ್ಯೇಯವಾದಿಗಳಾಗಿದ್ದರು. ಧ್ಯೇಯವಾದಿಯು ಐಹಿಕ ಸುಖ ಸೌಕರ್ಯಗಳಿಂದ ಎರವಾಗಬೇಕಾಗುತ್ತದೆ. ಕೇವಲ ವ್ಯಾವಹಾರಿಕ ಸೌಲಭ್ಯಗಳನ್ನು ಬೆಂಬತ್ತಿದವನು ಧ್ಯೇಯವನ್ನು ಸಾಧಿಸಲಾರನು. ರಾಜಪುರೋಹಿತರು ತಮ್ಮ ಬದುಕಿನಲ್ಲಿ ಒಂದು ಆದರ್ಶವನ್ನು ಮುಂದಿಟ್ಟುಕೊಂಡು ಅದರ ಸಾಧನೆಗಾಗಿ ಸುಧೀರ್ಘ ಕಾಲದವರೆಗೆ ಕಷ್ಟನಿಷ್ಠುರಗಳನ್ನು ಎದುರಿಸಿದರು. ದಾರಿದ್ರ್ಯದ ಅಂಧಕಾರದಲ್ಲಿಯೇ ಹೊತ್ತಿದ ಅವರ ಜೀವನ ದೀಪ ಅನ್ಯರಿಗೆ ಬೆಳಕನ್ನು ತೋರಿದರೂ ತಾನು ಮಾತ್ರ ಚೈತನ್ಯದ ತೈಲವನ್ನು ಕಾಣದೆ ಅದೇ ಕತ್ತಲೆಯಲ್ಲಿ ಲೀನವಾಯಿತು. ಬುದ್ಧಿಯಿಂದ ಕರ್ಮಕೌಶಲ್ಯದಿಂದ ಅವರಿಗಿಂತ ಕೆಳಮಟ್ಟದಲ್ಲಿ ಇರುವ ಜನಗಳು ನಮ್ಮ ಸಮಾಜದ ಲೌಕಿಕ ರಂಗದಲ್ಲಿ ಮೇಲಿನ ಅಂತಸ್ತನ್ನೂ ಭೋಗಗಳನ್ನೂ ಪಡೆದಿರುವಾಗ, ಮನಸ್ಸು ಮಾಡಿದರೆ ಇಂತಹ ಭದ್ರತೆಯ ಬಾಳನ್ನು ಗಳಿಸುವುದು ರಾಜಪುರೋಹಿತರಿಗೆ ಅಸಾಧ್ಯವಾಗಿರಲಿಲ್ಲ.
ರಾಜಪುರೋಹಿತರಲ್ಲಿ ವೈಗುಣ್ಯಗಳು ಇದ್ದಿರಬಹುದು. ಅವು ಯಾರಲ್ಲಿ ಇಲ್ಲ? ವೈಗುಣ್ಯಗಳನ್ನೇ ನೋಡುವಂತಹ ಕೆಲವರಿಗೆ ಅವು ದೊಡ್ಡದಾಗಿಯೂ ಕಾಣಬಹುದು. ಆದರೆ ಅವರ ಜೀವನದ ತಿರುಳು ಇಂತಹ ವೈಗುಣ್ಯಗಳನ್ನು ಮಿಕ್ಕಿ ಮೀರಿ ಬಾಳಿದ ಒಂದು ತತ್ವಸಾಧನೆಯಲ್ಲಿ ಕೇಂದ್ರಿಕೃತವಾಗಿತ್ತು.
ಸಾಮಾನ್ಯರಿಂತ ವಿಶೇಷ ತರಗತಿಯ ಬದುಕನ್ನು ಕಂಡ ವ್ಯಕ್ತಿ ಉಚ್ಛ ಭಾವದಿಂದ ತನ್ನ ಸಮಾಜಕ್ಕೆ ಶ್ರಮಿಸುತ್ತಾನೆ, ಸರಿಪಡಿಸುತ್ತಾನೆ. ಇಂಥ ವ್ಯಕ್ತಿಗೆ ಹಿತ ಸಂರಕ್ಷಣೆ ನೀಡುವುದು ಸುಶಿಕ್ಷಿತ ಸಮಾಜ ಮತ್ತು ಪ್ರಭುತ್ವದ ಕರ್ತವ್ಯಗಳಲ್ಲಿ ಒಂದಾಗುತ್ತವೆ. ಆದರೆ ಸಾಮಾಜಿಕ ಮತ್ತು ರಾಜಕೀಯ ಪರಿಸ್ಥಿತಿ ವಿಷಮತೆಯಿಂದ ಕೂಡಿದಾಗ ಇಂಥ ಬೆಲೆಗಳು ತಲೆ ಕೆಳಗಾಗುತ್ತವೆ. ಇಂತಹ ಒಂದು ವಿಷಮತೆಯಲ್ಲಿ ರಾಜಪುರೋಹಿತರ ಬದುಕಿನ ದಾರಿಯನ್ನು ತುಳಿದರು. ಈ ವಿಷಮತೆಗೆ ಅವರ ಬದುಕಿನ ಕ್ಲೇಶ ಕಾರ್ಪಣ್ಯಗಳಿಗೆ ಹೊಣೆಗಾರರು ಯಾರು? ಈ ಪ್ರಶ್ನೆಗೆ ಉತ್ತರ ಹೇಳುವುದು ಸುಲಭವಾಗಿಲ್ಲ. ‘ಬಲೀಯಸೀ ಕೇವಲಮ್‌ ಈಶ್ವರೇಚ್ಛಾ’,
ರಾಜಪುರೋಹಿತರ ಬಾಳಿನ ಕಲುಮುಳ್ಳುಗಳನ್ನು ನೆನದಾಗ ನನ್ನ ಎದೆ ಮಿಡಿಯುತ್ತದೆ. ಕಣ್ಣು ತುಂಬಿ ಕಂಬನಿ ನಿಲ್ಲುತ್ತದೆ. ಅವರ ತ್ಯಾಗಮಯ ಜೀವನದ ಪುಣ್ಯಸ್ಮೃತಿಗೆ ಇದೋ ನನ್ನದೊಂದು ಭಾಷ್ಪಾಂಜಲಿ! ಎಂದು ಮಿಡಿದಿದ್ದಾರೆ ಇತಿಹಾಸ ಸಂಶೋಧಕ ಪಾಂಡುರಂಗರಾವ ದೇಸಾಯಿ ಅವರು.
ರಾಜಪುರೋಹಿತರು ಸಂಸಾರ ಮಧ್ಯದಲ್ಲಿದ್ದರೂ ಸನ್ಯಾಸಿಗಳಂತಿದ್ದರು ತಪಸ್ವಿಗಳಾಗಿದ್ದರು ಋಷಿಸದೃಶ ಜೀವನವನ್ನು ಸಾಗಿಸಿದರು. ಕರ್ನಾಟಕ ಕನ್ನಡ ಕುಲ ಅವರ ಆರಾಧ್ಯ ದೈವತವಾಗಿದ್ದಿತು. ಪ್ರದರ್ಶನ, ಪ್ರಕಟನ, ಪ್ರತಿಷ್ಠೆ ಪ್ರತಿಫಲಗಳ ಆಶೆಯಿಲ್ಲದೆ, ಕನ್ನಡ ನಾಡಿನ ಶ್ರೇಯೋಭಿವೃದ್ಧಿಗಾಗಿ ಅವರು ತಮ್ಮ ತನುಮನಧನಗಳನ್ನು ಶ್ರೀಗಂಧದಂತೆ ಸವೆಸಿದರು. ಅವರ ಶಿಕ್ಷಣವಾಗಲಿ, ಆರ್ಥಿಕ ಪರಿಸ್ಥಿತಿಯಾಗಲಿ ಉಚ್ಛ ಪ್ರತಿಯದಾಗಿರಲಿಲ್ಲ. ಆದರೂ ಅವರು ನಿರಾಡಂಬರ ನಿರಪೇಕ್ಷ ಬುದ್ಧಿಯಿಂದ ಕರ್ನಾಟಕಕ್ಕೆ ಸಲ್ಲಿಸಿದ ಸೇವೆ ಅಮೌಲ್ಯವಾದುದಾಗಿದೆ. ಅಪ್ರತಮವಾದುದಾಗಿದೆ. ಚಿರಸ್ಮರಣೀಯವಾಗಿದೆ. ಎಂದಿದ್ದಾರೆ ಧಾರವಾಡದ ಶ್ರೀ ಹುಕ್ಕೇರಿಕರ ಅವರು. ಆದರೆ ಇಂದು ಅವರು ಸತ್ತು ಐವತ್ತು ವರುಷಗಳಾಗಿವೆ. ಧಾರವಾಡ ಕರ್ನಾಟಕ ಇತಿಹಾಸ ಸಂಶೋಧನ ಮಂಡಳದಲ್ಲಿ ಅವರ ನೆನಪಿಗೆಂದು ಅವರ ಒಂದು ಭಾವಚಿತ್ರವೂ ಇಲ್ಲ. ಕಂಚಿನ ಪ್ರತಿಮೆಯನ್ನೇ ನಿಲ್ಲಿಸಬೇಕಾದ ಸ್ಥಳದಲ್ಲಿ ಯಾರದೋ ಕಂಚಿನ ಪ್ರತಿಮೆ ನಿಂತಿದೆ ಬದುಕಿದ್ದಾಗ ಪಡೆದ ದಿವ್ಯ ನಿರ್ಲಕ್ಷ್ಯವನ್ನು ರಾಜಪುರೋಹಿತರ ಸತ್ತಮೇಲೂ ಪಡೆದರಷ್ಟೆ. ಆದರೆ ಅದರಿಂದ ಅವರು ಮಾಡಿದ ಸಾಧನೆಗೇನೂ ಚ್ಯುತಿ ಬಂದಿಲ್ಲವೆಂಬುದೊಂದೇ ಸಮಾಧಾನ. ಇನ್ನೊಬ್ಬ ಹಿರಿಯ ಸಾಹಿತಿಗಳಾದ ಶ್ರೀ ಜಿ. ಆರ್. ಪಾಂಡೇಶ್ವರ ಅವರು ರಾಜಪುರೋಹಿತರ ವ್ಯಕ್ತಿ ಜೀವನದ ಹಿರಿಮೆಯನ್ನು ಈ ರೀತಿ ಕೊಂಡಾಡಿದ್ದಾರೆ.
ತನ್ನ ಶಕ್ತಿ ಸಲಕರಣೆಗಳಿಗೆ ಅನುಗುಣವಾದ ಒಂದು ಕಾರ್ಯಕ್ಷೇತ್ರವನ್ನು ಆರಿಸಿಕೊಂಡು, ಪ್ರಸನ್ನ ಮನೋಭಾವದಿಂದ ತ್ರಿಕರಣಪೂರ್ವಕವಾಗಿ ಯಾವನು ದುಡಿಯುತ್ತಾನೋ ಆತನೊಬ್ಬ ತಪಸ್ವಿ, ಈ ತಪಸ್ಸು ಐದು ಹತ್ತು ವರುಷಗಳ ಅಲ್ಪಾವಧಿಯ ಯೋಜನೆಯಾಗಿರಬಹುದು. ಅಥವಾ ಅನೇಕ ವರುಷಗಳ ಜೀವಾವಧಿ ಯೋಜನೆಯಾಗಿರಬಹುದು, ತಪಸ್ಸಿನ ಫಲವನ್ನು ತಾನೇ ಅನುಭವಿಸುವ ಸ್ಥಿತಿಯೂ ಬರಬಹುದು. ಅಥವಾ ತಪಸ್ಸಿನ ಕೊನೆಯ ಘಟ್ಟದಲ್ಲಿ ತಾನು ಕಣ್ಮೆರೆಯಾಗಿ, ಅದರ ಫಲವನ್ನು ಅನ್ಯರು ಅನುಭವಿಸುವಂತಾಗಬಹುದು. ರಾಷ್ಟ್ರಕ್ಕಿಂದು ಪೂರ್ಣಸ್ವರಾಜ್ಯ ಬಂದಿದ್ದು, ಅಪರಿಮಿತವಾದ ವೈಯಕ್ತಿಕ ಕೀರ್ತಿ, ಧನ ಸುಖ, ಪ್ರಭಾವಗಳನ್ನು ಅನೇಕರು ಅನುಭವಿಸುತ್ತಿದ್ದಾರೆ. ಸಾವಿರಗಟ್ಟಲೆ, ಕೋಟಿಗಟ್ಟಲೆ ರೂಪಾಯಿಗಳನ್ನು ಮನಬಂದಂತೆ ವೆಚ್ಚ ಮಾಡುವ ಸುಯೋಗವೂ ಅವರಿಗೆ ದೊರೆತಿವೆ. ಆದರೆ ಅದರಲ್ಲಿ ಹಲವರು ಅನುಭವಿಸುತ್ತಿರುವುದು ತಮಗಿಂತ ಹಿರಿಯರಾಗಿದ್ದ ಹಿಂದಣವರ ತಪಸ್ಸಿನ ಫಲವನ್ನು, ಶ್ರೀ ರಾಜಪುರೋಹಿತರು ೧೯೧೮ರಿಂದ ಸಾಯುವ ತನಕವೂ ಇತಿಹಾಸ ಸಂಶೋಧನ ಕ್ಷೇತ್ರದಲ್ಲಿ, ಯಾವ ಜೀವವೂ ತಪಸ್ಸು ಮಾಡುತ್ತಲಿದ್ದವರು. ನಖಶಿಖಾಂತ ಖಾದಿಧಾರಿಗಳಾಗಿ, ರಾಷ್ಟ್ರೀಯ ಶಿಕ್ಷಣ ಕ್ಷೇತ್ರದಲ್ಲಿಯೂ ಅವರು ದುಡಿದರು.
ಕನ್ನಡ ನಾಡಿನ ಸರಿಯಾದ ಇತಿಹಾಸವೆಂದರೆ ಅವರು ಬರೆದ ಪುಸ್ತಕವೇ ಎಂಬಷ್ಟರ ಮಟ್ಟಿಗೆ ಅವರ ಇತಿಹಾಸ ಪುಸ್ತಕವು ಲೋಕಪ್ರಿಯವೂ ವಿದ್ವಜ್ಜನ ಸ್ತುತ್ಯವೂ ಆಗಿದ್ದಿತು. ….ಕನ್ನಡ ಮರಾಠಿ, ಹಿಂದೀ ಈ ಮೂರು ಭಾಷೆಗಳಲ್ಲವರು ಪಾಂಡಿತ್ಯ ಪಡೆದಿದ್ದರು. ಮಹಾರಾಷ್ಟ್ರ ವಿದ್ವನ್ಮಂಡಳಿಯ ನಿಷ್ಕಪಟ ಪ್ರೇಮಾದರಗಳಿಸಿದ್ದರು. ಕರ್ನಾಟಕದ ಎಲ್ಲೆಡೆ ಇತಿಹಾಸವಿದ್ದರೂ ಅವರ ಲೇಖನಗಳನ್ನು ಆಧಾರ ಲೇಖನಗಳನ್ನಾಗಿ ಸ್ವೀಕರಿಸುತ್ತಿದ್ದರು. ಅವರ ಲೇಖನಗಳನ್ನೆಲ್ಲ ಸಂಕಲಿಸಿ ಗ್ರಂಥರೂಪದಲ್ಲಿ ಹೊರತರುವುದು ಅಗತ್ಯವಾಗಿದೆ. ಎಂದು ಪಾಂಡೇಶ್ವರರು ಹೇಳಿ ಆರ್ಧ ಶತಮಾನ ಉರುಳಿತು. ಆದರೆ ಈವರೆಗೂ ಅವರ ಸಂಶೋಧನ ಲೇಖನಗಳ ಸಂಗ್ರಹ ಗ್ರಂಥ ಪ್ರಕಟವಾಗಿಲ್ಲ! ಬಡತನದ ಬದುಕಾಗಿದ್ದರೂ, ಅವರ ಹೃದಯದಲ್ಲಿ ಬಡತನವಿದ್ದಿಲ್ಲ. ಅವರನ್ನು ಸ್ಮರಿಸಿದಾಗ ಹೃದಯಕ್ಕೊಂದು ಶುದ್ಧಿ ಬರುವುದು. ಅದೇ ವ್ಯಕ್ತಿ ಜೀವನದ ಹಿರಿಮೆ ಎಂದಿದ್ದಾರೆ.
ಭಾರತದಾದ್ಯಂತ ಖ್ಯಾತಿ ಪಡೆದ ವಿದ್ವಾಂಸ ಮಹಾಮಹೋಪಾಧ್ಯಾಯ ದತ್ತೋ ವಾಮನ ಪೋತದಾರರು ರಾಜಪುರೋಹಿತರ ಬಗ್ಗೆ ಹೇಳುತ್ತ ‘ಕರ್ನಾಟವು ಹಿಂದಿನ ಗರಿಮೆಯನ್ನು ಅವರು ಎತ್ತಿತೋರಿಸಿದರು. ಮುಂದೆ ಮತ್ತೆ ಒಂದು ದಿನ ಕರ್ನಾಟಕವು ಜಾಗೃತಿಯಾದಾಗ ಮತ್ತೆ ಪೂರ್ವ ಗೌರವವನ್ನು ದೊರೆಕಿಸಿಕೊಂಡಾಗ, ಅದನ್ನು ಉನ್ನತಿಗೆ ತರುವವರ ಹೆಸರುಗಳಲ್ಲಿ ಶ್ರೀ ರಾಜಪುರೋಹಿತರ ಹೆಸರು ಅವಶ್ಯವಾಗಿ ಇರಬೇಕಾಗುತ್ತದೆ’ ಎಂದಿದ್ದಾರೆ.[1]
 
[1] ಅನುಬಂಧ ೧೦ರಲ್ಲಿ ಪೂರ್ಣಪಾಠವನ್ನು ಕೊಟ್ಟಿದೆ.
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೧ (೧)
ನಾ ಶ್ರಿ ರಾಜಪುರೋಹಿತರ ಒಟ್ಟು ದೊರೆತ ೩೫ ದಿನಚರಿ ಪುಸ್ತಕಗಳಿಂದ ಆಯ್ದ ಕೆಲವು ಪುಟಗಳು. ೩೫ ದಿನಚರಿಗಳಲ್ಲಿ ೪ಕ್ಕೆ ದಿನ ನಮೂದಿಸಿಲ್ಲ.
೧೯೧೪
ಸಹಜ ಕರ್ಮವು ಯಾವುದು?
೦೧.೦೧.೧೯೧೪
ಬಡೋದೆ
ಬಡೋದೆಯಲ್ಲಿ ಸೆಂಟ್ರಲ್‌ ಲಾಯಬ್ರರಿಯಲ್ಲಿ ಓದುವುದಕ್ಕೆ ಆರಂಭಿಸಿದ್ದು. ವಾಚನವು ಚೆನ್ನಾಗಿ ಸಾಗಿದೆ.
೦೬.೦೩.೧೯೧೪
ಧಾರವಾಡ
ಇವತ್ತಿನ ದಿವಸ ಇತಿಹಾಸ ಸಂಶೋಧಕ ಮಂಡಳದ ಸಂಸ್ಥೆಯನ್ನು ತೆಗೆಯಬೇಕೋ ದಾಸರಪದ ಸಂಗ್ರಹದ ಸಂಸ್ಥೆಯನ್ನು ತೆಗೆಯಬೇಕೋ ಎಂಬ ವಿಷಯವಾಗಿ ವಿಚಾರ ನಡೆದಿದೆ. ಈ ವಿಷಯದಲ್ಲಿ ಆಲೂರು ವೆಂಕಟರಾವ, ನಾರಾಯಣರಾವ್‌ ದೇಶಪಾಂಡೆ ಇವರೂ ವಿಚಾರ ಮಾಡಹತ್ತಿದ್ದಾರೆ. ಪ್ರತಿದಿನ ತಲೆಯಲ್ಲಿ ಒಂದು ವಿಚಾರವು ಬರುತ್ತದೆ. ನಿರ್ಣಯವಾಗುತ್ತಿಲ್ಲ. ಕರ್ತವ್ಯಾನಂದ.
೦೭.೦೩.೧೯೧೪
ಧಾರವಾಡ
ಇವತ್ತಿನ ದಿವಸ ಪ್ರಾತಃಕಾಲದಲ್ಲಿ ಪುರಂದರದಾಸ, ಕನಕದಾಸದಿ ಭಗವದ್ಭಕ್ತರ ಪದ ಸಂಗ್ರಹ ಮಾಡುವದರ ಸಲುವಾಗಿ ಒಂದು ಸಂಸ್ಥೆಯನ್ನು ಸ್ಥಾಪಿಸುವುದಕ್ಕಾಗಿ ಒಂದು ಹಸ್ತಪತ್ರಿಕೆಯನ್ನು ತೆಗೆದಿದ್ದೇವೆ. ಇದರಲ್ಲಿ ಯಶವು ಸಿಗುವ ಸಂಭವವು ಬಹುಶಃ ಇಲ್ಲ.
(ಕನ್ನಡ ಜನರಲ್ಲಿ ತಾರತಮ್ಯ ಬುದ್ಧಿ ವೇಳೆಯ ಸದುಪಯೋಗ ಮಾಡುವ ಬುದ್ಧಿ. ಧೃಡನಿಶ್ಚಯ, ವ್ಯವಸ್ಥಿತ ಮುಂತಾದ ಸದ್ಗುಣಗಳು ಇಲ್ಲದಿರುವುದರಿಂದ ಅತಿಶಯ ಹೀನಸ್ಥಿತಿಯಲ್ಲಿ ಇದ್ದಾರೆ.)
ನಾನು ಸನ್ಯಾಸವನ್ನು ಸ್ವೀಕರಿಸಬೇಕೋ, ಗೃಹಸ್ಥಾಶ್ರಮ ಸ್ವೀಕರಿಸಬೇಕೋ ಎಂಬ ವಿಷಯವಾಗಿ ಈ ದಿವಸ ರಾತ್ರಿ ೧೨ ಹೊಡಿಯುವ ತನಕ ವಿಚಾರಿಸಿದೆನು. ಆದರೆ ಕೊನೆಗೆ ಹೀಗೆ ನಿರ್ಣಯವಾಯಿತು. ಜ್ಯೇಷ್ಠಮಾಸದ ಅಖೇರಕ್ಕೆ (೧೯೧೪ ಜೂನ್‌ ೨೨ ತಾರೀಖಿನೊಳಗೆ) ಒಂದು ಆಶ್ರಮವನ್ನು ನಿರ್ಣಯಿಸಿ ಬಿಡುತ್ತೇನೆ.
ಇವತ್ತು ತ್ರ್ಯ.ಭಿ. ಹರ್ಡೀಕರರಿಂದ ಮನಿಯಾರ್ಡರ್‌ ಪಾವತಿ ಬಂದಿಲ್ಲಾ. ಬಿ. ಸುಬ್ಬರಾಯರಿಗೆ ಒಂದು ಪಾಕೀಟು ಹಾಕಿದೆನು. ಕಿಟ್ಟಲ್‌ ಡಿಕ್ಷನರಿಗೆ ಹೋಗಿ ತಾಪವಾಯಿತು.
ಜಯತೀರ್ಥರ ಗ್ರಂಥಗಳು
ಹಂಪಿ ಯಾತ್ರೆಯ ವಿವರಣೆಯುಂಟು.
ಸಂಸಾರ ಅಥವಾ ಸನ್ಯಾಸ?
ಮಾರ್ಚ್‌ ೧೭ ರಿಂದ ಸೆಪ್ಟೆಂಬರ್ – ಅಕ್ಟೋಬರದಿಂದ ಜನೆವರಿ, ಫೆಬ್ರವರಿಯಿಂದ – ಜೂನ್‌ವರೆಗೆ ನಂತರ ತಿಲಮಾತ್ರವೂ ವಿಚಾರ ಮಾಡದೇ ಸನ್ಯಾಸ ಸ್ವೀಕರಿಸುವೆನು.
ವಿಟ್ಟಲ ಭಕ್ತಿಯ ಇತಹಾಸ ಬರೆಯುತ್ತಿರುವೆ.
೨೬.೦೮.೧೯೧೪
ಧಾರವಾಡ
ಇವತ್ತಿನ ದಿವಸ ಉತ್ತರಾದಿ ಮಠದಿಂದ ಸಮಾಧಾನಕರ ಪತ್ರ ಬಂದಿದೆ. ನನ್ನ ಲೇಖನಕ್ಕೆ ಉತ್ತೇಜನ ದೊರೆಯಿತು.
೨೭.೦೮.೧೯೧೪
ಧಾರವಾಡ
ಇವತ್ತಿನಿಂದ ಶ್ರೀ ಸುರೇಶ್ವರಾಚಾರ್ಯರ ಚರಿತ್ರೆ ಮತ್ತು ಶ್ರೀ ಜಯತೀರ್ಥರ ಚರಿತ್ರೆ ಈ ಪುಣ್ಯ ಶ್ಲೋಕ ಚರಿತ್ರೆಗಳನ್ನು ಬರೆಯಲು ಉಪದ್ರಮಿಸಿದ್ದೇನೆ.
ಆತ್ಮ ವಿದ್ಯೆಯ ಪ್ರಸ್ತಾಪನೆಯನ್ನು ಬರೆಯುವುದು.
೨೮.೦೮.೧೯೧೪
ಧಾರವಾಡ
ದಾಸರ ಪದಗಳನ್ನು ಬರೆಯುವುದು.
೩೦.೦೮.೧೯೧೪
ಧಾರವಾಡ
೧. ನಿನ್ನೆದಿವಸ ಟೀಕಾಚಾರ್ಯರ ಕಾಲನಿರ್ಣಯ ಮಾಡಿದೆನು.
೨. ಇವತ್ತಿನ ದಿವಸ ಚೌಂಡರಸನ ಕಾಲನಿರ್ಣಯ ಮಾಡಿದೆನು.
೩ ಟೀಕಾಚಾರ್ಯರ ಶಾಖಾನಿರ್ಣಯಕ್ಕಾಗಿ ಪತ್ರ ಬರೆದೆನು.
೦೯.೦೯.೧೯೧೪
ಮೈಸೂರು
ಕನ್ನಡ ಭಾಷೆಯನ್ನು ಪರಿಸ್ಥಿತಿಯನ್ನು ನಿರೀಕ್ಷಿಸುವುದು.
ಆರ್. ನರಸಿಂಹಾಚಾರ್ಯರು ಎಮ್‌. ಎ. ಎಮ್‌. ಆರ್. ಎ. ಎಸ್‌. ಇವರ ಭೆಟ್ಟೆ i) ದಶಕುಮಾರ ಚರಿತೆಯ ೮ನೇ ಆಶ್ವಾಸದ ೬೧ನೇ ಪದ್ಯದಲ್ಲಿ ಚೋಳ ಸಿಂಗಣರ ಉಲ್ಲೇಖವಿದ್ದುದರಿಂದ ಚೌಂಡರಸನು (೧೨೧೦ – ೧೨೪೭) ಇರಲಿಕ್ಕೆ ಬೇಕು. ii) ಪ್ರತಾಪರುದ್ರನ (ಓರಂಗಲ್ಲು) ಕೈಕೆಳಗೆ ದಂಡನಾಯಕನಾಗಿದ್ದ ಕಂಪಿಲರಾಯನ ಆಶ್ರಯದಲ್ಲಿ ನಂಜುಂಡನಿದ್ದನು. ಪ್ರತಾಪರುದ್ರನು ೧೨೯೨ – ೧೩೩೫ ರವರೆಗೆ ಆಳಿದನು.
ಕೃಷ್ಣಯಜುರ್ವೇದದ ೮೬ ಶಾಖೆಗಳಲ್ಲಿ ಮೂರು ಶಾಖೆಗಳು ಉಪಲಬ್ಧವಾಗಿವೆ. ೧. ಕಠಶಾಖೆ ಈ ಶಾಖೆಯವರು ಈಗ ಕಾಶ್ಮೀರದಲ್ಲಿದ್ದಾರೆ. ೨. ಕಲಾಪ ಅಥವಾ ಮೈತ್ರಾಯಣೀಯ ಈ ಶಾಖೆಯವರು ಗುಜರಾತದಲ್ಲಿ ವಿಶೇಷತಃ ಅಹಮದಾಬಾದ ಹಾಗೂ ಮೋರವಿ ಈ ಸ್ಥಳಗಳಲ್ಲಿ ಇದ್ದಾರೆ. ೩. ತೈತ್ತರೀಯ ಶಾಖೆ ಕರ್ನಾಟಕ ದಕ್ಷಿಣ ಭಾರತದಲ್ಲಿದ್ದಾರೆ.
೧೯೧೫
೨೬.೦೨.೧೯೧೫
ಮೈಸೂರು
೧೯೧೫ನೇ ಇಸ್ವಿಯಲ್ಲಿ ಮಾಡಿದ ಕಾರ್ಯ
೦೦. ಶ್ರೀ ಸುರೇಶ್ವರಾಚಾರ್ಯರ ಚರಿತ್ರೆ
೦೨. ಮುದತಿ ದಾವೆ + ಕಲ್ಲೇದೇವರ ಹೊಲಗಳ ಮಾಹಿತಿ
೦೩. ಮೋಟೆಬೆನ್ನೂರ ರೈತನ ಮಾಹಿತಿ
೦೪. ಸುಮರ ಪರಿಸ್ಥಿತಿ ಬದಲಾವಣೆ
೦೫. ವಿವಾಹ – ನೆಗವಾಡಿ ಕಾಯಂ ಕೆಲ್ಸ
೦೬. ಸದ್ಭೋಧ ಚಂದ್ರಿಕೆ + ಪಾಠಶಾಲಾ ಮದತು
೦೭. ವೈದಿಕ + ಸಾಂಸಾರಿಕ + ಜೋತಿಷ್ಯ ವಿಷಯಕ – ರೆವ್ಹಿನ್ಯೂ… ಮಾಹಿತಿ
೦೮. ನೆಗವಾಡಿ + ಕುಪಗಡ್ಡಿ + ಸೊರಬ + ಆನವಟ್ಟಿ ಇಡಗೋಡ ಹಂಚಿ ಮಾಹಿತಿ
೦೯. ದೇಶ ಕಾರ್ಯ ತ್ಯಜತೇ.
೧೦. ಕಂದಾಯ ಶಾರತಿ ಮಾಡಿದ್ದು.
೦೬.೦೩.೧೯೧೫
ನೆಗವಡಿ
ಇವತ್ತಿನ ದಿವಸ ಸೂಡಂಬಿ ನಾರಾಯಣಪ್ಪನವರು, ನೆಗವಾಡಿಯಿಂದ ಬಂದು, ಇವತ್ತೇ ತಿಂಗಳ ನಾಗೋಲಿ ಆಗುತ್ತದೆಂದು ಹೇಳಿದ್ದರಿಂದ ಈಗಲೇ ಹೊರಡುವದಾಯಿತು. ನೆಗವಾಡಿಯಲ್ಲಿ ತಿಂಗಳ ನಾಗೋಲಿ ತೀರಿಸಿಕೊಂಡು ವೇ. ತವಮಣಾಚಾರ್ಯರು ಆನವಟ್ಟಿಗೆ ಹೋದರು. ಇವತ್ತಿನ ದಿವಸ ‘I’ ಬಂದದ್ದರಿಂದ ಸವರಿಗೂ ಆನಂದವಾಗಿದೆ. ಇದು ಸ್ವಾಭಾವಿಕವಾಗಿದೆ. ವೇ. ಭೀ, ಇವರ ಮಹಾತ್ಮ್ಯವು ಸೂಡಂಬೀಕರರಿಂದ ಮೊದಲೇ ವ್ಯಕ್ತವಾದ್ದರಿಂದ ನಾನು ಆ ವಿಷಯವಾಗಿ ‘ಚ’ಕಾರ ಶಬ್ದವನ್ನು ಆಡುವ ಪ್ರಸಂಗವೇ ಬರಲಿಲ್ಲ.
೧೧.೦೩.೧೯೧೫
ನೆಗವಡಿ
೧. ಧ್ಯೇಯವು ನಿಶ್ಚಿತವಾಯಿತು.
೨. ಶ್ರೀ ಮಜ್ಜಗಜ್ಜನನಿಯ ಕೃಪೆಯಿಂದ ಪ್ರಾರಂಭ ಮಾರ್ಗವು ಸುರಳಿತವಾಗಿ ರಾಜ ಮಾರ್ಗವನ್ನು ಪ್ರವೇಶಿಸುವುದು.
೦೬.೦೪.೧೯೧೫
ನೆಗವಡಿ
೧. ಕಾಣ್ವಶಾಖಾ ಉನ್ನತಿ ಇಲ್ಲ. ೨. ಕರ್ನಾಟಕ ಉನ್ನತಿ ಇಲ್ಲ. ೩. ಹಿಂದುಸ್ಥಾನ ಉನ್ನತಿ ಇಲ್ಲ ೪. ಏಶಿಯಾ ಉನ್ನತಿ ಇಲ್ಲ. ೫. ಮನುಷ್ಯ ಜಾತಿ ಉನ್ನತಿ ಇಲ್ಲ ೬. ಬ್ರಾಹ್ಮೀ ಸ್ಥಿತಿ ೭. ವ್ಯಕ್ತಿ – ೧. ಶರೀರಹಾನಿ, ೨. ಭಾಷಾಹಾನಿ, ೩. ಜ್ಞಾನಹಾನಿ (೧/೨), ೪. ಕೀರ್ತಿಹಾನಿ (೩/೪)
೨೮.೦೪.೧೯೧೫
ನೆಗವಡಿ
೧೯೦೪ ಮುಲ್ಕೀಪರೀಕ್ಷೆ ೧೯೦೫ – ಪ್ರೇವೇಶ ಪರೀಕ್ಷೆ
೧೯೦೬ ೧ನೇ ವರ್ಷ ೧೯೦೭ – ಎರಡನೇ ವರ್ಷ, ೧೯೦೮ ೩ನೇ ವರ್ಷ
೧೯೦೯, ೧೯೧೦, ೧೯೧೧, ೧೯೧೨, ೧೯೧೩, ೧೯೧೪ – ದೇಶಸೇವಾ
೧೯೧೫, ೧೯೧೬, ೧೯೧೭, ೧೯೧೮ = ೪೦೦೦ ರೋಖಿ ೬೦೦ ಉತ್ಪನ್ನದ ಸ್ವಾಸ್ತಿ.
೨೯.೦೪.೧೯೧೫
ನೆಗವಡಿ
೧. ದಾನ ಧರ್ಮ ಪದ್ಧತಿ, ೧೯೧೦
೨. ಮಹಾರಾಷ್ಟ್ರ ವ ಕರ್ನಾಟಕ ೧೧, ೧೨, ೧೩, ೧೪
೩. ಶ್ರೀ ಸುರೇಶ್ವರಾಚಾರ್ಯ ಚರಿತ್ರೆ ೧೫, ೧೬
೪. ವೇದಾಂತ ಜ್ಞಾನ
೫. ಧಾರ್ಮಿಕ ಜ್ಞಾನ ಪೂರ್ಣ
೩೦.೦೪.೧೯೧೫

	ಅಗಡಿ

	೧. ಸ್ವಂತ ಅಲ್ಲ ಹೆಂಡಿರು ಮಕ್ಕಳಿಗೆ ಅಭಾವ
	೧. ಸ್ವಂತ ಆದ್ದರಿಂದ ಹೆಂಡರು ಮಕ್ಕಳಿಗೆ ಉಂಟು

	೨. ಪರಿಸ್ಥಿತಿ ವಾಯಿಟ
	೨. ಪರಿಸ್ಥಿತಿ ಉತ್ತಮ

	೩.ಉತ್ಪನ್ನ ಕಡಿಮೆ
	೩. ಉತ್ಪನ್ನ ಅಲ್ಪ ಅಧಿಕ

	೪. ಆಶ್ರಯವುಂಟು
	೪. ಆಶ್ರಯವಿಲ್ಲ


೦೪.೦೫.೧೯೧೫
ನೆಗವಡಿ
ಶೃಂಗೇರಿ ಪ್ರಯಾಣ
ತರೀಕೇರಿ ಸ್ಟೇಶನ್ನಿನಿಂದ ೨.೧೨.೦ ಕೊಟ್ಟು ಟಾಂಗದಿಂದ ಶೃಂಗೇರಿಗೆ ಹೋಗುವುದು. ಕೊಪ್ಪ, ಎಡಹಳ್ಳಯಲ್ಲಿ ಖಾನಾವಳಿಯಲ್ಲಿ ಊಟ ಮಾಡುವುದು.
೦೫.೦೬.೧೯೧೫
ನೆಗವಡಿ
ಧಾರವಾಡಾದಲ್ಲಿ ಮಳೆಯು ಚೆನ್ನಾಗಿ ಆಯಿತು.
ಮ. ರಾ. ರಾ. ವೆಂಕಟರಾಯರು ಗೀತಾ ರಹಸ್ಯವನ್ನು ಕನ್ನಡದಲ್ಲಿ ಭಾಷಾಂತರಿಸಹತ್ತಿದ್ದಾರೆ.
೧೬.೦೬.೧೯೧೫
ನೆಗವಡಿ
ಇವತ್ತಿನ ದಿವಸ ಪೂಜ್ಯರಾದ ಶ್ರೀ ಶಿವಗಂಗಾ ಮಠಾಧೀಶರಿಂದ ‘ಅರ್ಪಣ ಪತ್ರಿಕಾ’ ಅಪ್ಪಣೆಯನ್ನು ಹೊಂದಿದೆನು.
೨೫.೦೮.೧೯೧೫
ನೆಗವಡಿ
ಅಗಡಿ ಪ್ರಯಾಣದಿಂದ ಲಾಭ
೧. ಟ್ರಂಕು, ಸಾಮಾನು ಪುಸ್ತಕ ಬರುವವು
೨. ೩ನೆಯ ಅಧ್ಯಾಯ ಪ್ರೂಫು ತಿದ್ದುವುದು ಪೂರ್ಣವಾಗುವದು
೩. ಆಯಿಯ ಕೃಪೆಯಾದರೆ
ಮಂಡನಮಿಶ್ರರು ಪಂಚ ದ್ರಾವಿಡರೆಂದು ಸಿದ್ಧ ಮಾಡುವುದು
I. ಟೀ. ಕಾ. ಸಿ. ಮಾ.
II. ಸಾ. ತೀ.
III. ಸಾಮಾ. ಸಿ
IV. ಘ. ತೀ.
೧೯.೦೯.೧೯೧೫
ಹುಬ್ಬಳ್ಳಿ
ಶ್ರೀ ಶಿವಗಂಗಾ ಮಠಾಧೀಶರಲ್ಲಿ ವಿಚಾರಿಸತಕ್ಕ ಸಂಗತಿಗಳು
೧. ಶ್ರೀ ಶಂಕರಚಾರ್ಯರು ಕೃಷ್ಣಯಜುರ್ವೇದಿಗಳು (ತೈತ್ತೀರೀಯ ಶಾಖಾಧ್ಯಾಯಿಗಳು) ಆದರೆ ಬೌದ್ಧಾಯನರೊ? ಆಪಸ್ತಂಭರೋ.
೨. ಶೃಂಗೇರಿ ಸದ್ಯದ ಜಗದ್ಗುರುಗಳ ಹೆಸರು ಏನು? ಇವರ ಹಿಂದಿನ ಸ್ವಾಮಿಗಳು ಎಂದು ಸಮಾಧಿಸ್ಥರಾದರು?
೨೦.೧೦.೧೯೧೫
ಹುಬ್ಬಳ್ಳಿ
೧೪ನೇ ಸೆಪ್ಟಂಬರ್ ೧೯೧೫ ರಲ್ಲಿ
ಮಧ್ವಾಚಾರ್ಯರ ಕಾಲ ನಿರ್ಣಯ
೦೩.೧೧.೧೯೧೫
ಹುಬ್ಬಳ್ಳಿ
ಇವತ್ತು ಬೆಳಗು ಮುಂಜಾನೆ ಒಂದು ಕನಸು ಬಿದ್ದಿತು. ೧. ಸಾಂಟಕಿ ಗುರುಗಿನರು ಮೃತಪಟ್ಟದ್ದು. ಭವ್ಯವಾದ ಸ್ಮಶಾನ ಯಾತ್ರಾ ೨. ಸಾಧುಗಳ ಬೆಟ್ಟಿ ೫೦೦.೦೦ ರೂ. ನಿಮಗೆ ದಾನಕೊಟ್ಟಿದ್ದೇನೆ ಈಗ ೫೦ ರೂ. ಕೊಟ್ಟಿದ್ದೇನೆ. ಅಂತಾ ಹೇಳಿದಂತೆ ಆಯಿತು.
೧೯೧೬
೦೬.೦೫.೧೯೧೫
ಹುಬ್ಬಳ್ಳಿ
೧೯೧೮ ಜೂನ್‌ ೧೨ನೇ ತಾರೀಖಿಗೆ ಸ್ವತಂತ್ರ ಗೃಹತ್ವವನ್ನು ಆರಂಭ ಮಾಡಿದೆನು. (ಸಾಮಾನು ತಂದ ವಿವರಗಳಿವೆ).
೧.೧೨.೧೯೧೬ ರಿಂದ ೬.೧೨.೧೯೧೬ ರವರೆಗೆ
ಕಾಲ್ಡವೆಲ್ಲನ ಪುಸ್ತಕದಿಂದ ತೆಲುಗು ಭಾಷೆಯ ಬಗ್ಗೆ ಟಿಪ್ಪಣಿ.
೨೫.೧೨.೧೯೧೬
ಹುಬ್ಬಳ್ಳಿ
ಕಾಳಯುಕ್ತಿ (ಶಕೆ ೧೮೪೦) ಸಂವತ್ಸರ ಚೈತ್ರ ಯುಗಾದಿ ದಿವಸದಲ್ಲಿ (ಧಾರವಾಡದಲ್ಲಿ) ಸ್ಥಾಪಿಸಲ್ಪಡುವ ಆಯುಷ್ಯದ ಧ್ಯೇಯಗಳು
೧. ಸ್ವತಂತ್ರ ಗೃಹತ್ವ
೨. ಮನೋಹರ ಪ್ರಿಂಟಿಂಗ ಪ್ರೆಸ್‌
೩. ಕಾವ್ಯಶಾಸ್ತ್ರ ವಿನೋದ ಮಾಸಿಕ ಪುಸ್ತಕ
೪. ಔದ್ಯೋಗಿಕ ವ್ಯಾಪಾರ ವಿಷಯಕ
೫. ರಾಷ್ಟ್ರ ವಿಷಯಕ – ಪರೋಪಕಾರ ವಿಷಯಕ
ಬ್ರಾಹ್ಮೀಸ್ಥಿತಿ
|
ಸಮೃದ್ಧಿ
|
ಧ್ಯೇಯಗಳು
೨೭.೧೨.೧೯೧೬ (ನಳ ಸಂವತ್ಸರ)
ಹುಬ್ಬಳ್ಳಿ
[image: 01_280_SNSR-KUH]
ಕೈ – I ನೆಯ ಕೀಲಿ ಧನ (೧. ರಾಜವೈದ್ಯ, ೨. ಮಿತ್ರ ಸಹಾಯ)
II ನೆಯ ಕೀಲಿ ನೆ. ಹಂ. ವ. ಶ್ಯಾ. ಆಯಾ. ಭಾ. ಮ. ಮಾ
ಬ್ರಾಹ್ಮೀ ಸ್ಥಿತಿ – I ನೆಯ ಕೀಲಿ ಧನ (೧. ರಾಜವೈದ್ಯ, ೨. ಮಿತ್ರ ಸಹಾಯ)
II ನೆಯ ಕೀಲಿ ನೆ. ಹಂ. ವ. ಶ್ಯಾ. ಆಯಾ. ಭಾ. ಮ. ಮಾ
ಈ ಎರಡೂ ಕೀಲಿಗಳನ್ನು ತೆಗೆಯುವುದಕ್ಕೆ “ಬ್ರಾಹ್ಮೀಸ್ಥಿತಿ”ಯು ಕೈಯಾಗಿದೆ.
೧. ಮನೋಹರ ಪ್ರಿಂಟಿಂಗ್‌ ಪ್ರೆಸ್‌
೨. ಕಾವ್ಯಶಾಸ್ತ್ರ ವಿನೋದ ಮಾಸಿಕ
೩. ಔದ್ಯೋಗಿಕ ವ್ಯಾಪಾರ ವಿಷಯಕ
೪. ಸ್ವತಂತ್ರ ಗೃಹತ್ವ
೫. ಅನೇಕ ಪರೋಪಕಾರ ವಿಷಯಕ ಸಾರ್ವಜನಿಕ ಕಾರ್ಯ
೧. ದಶಂಬರ ತಿಂಗಳ ಅಖೈರ ಒಳಗಾಗಿ ಧ್ಯೇಯಾರ್ಥ ಪ್ರವಾಸ
೨. ಫೇಬ್ರುವರಿ ಮಾರ್ಚ್‌ ಏಪ್ರಿಲ್‌ ಮೇ ಗಳಲ್ಲಿ ಏಕ ಸತತ ಧ್ಯೇಯ ಕಾರ್ಯ
೩. ಜೂನ್‌ ೧೨ನೆಯ ತಾರೀಖಿಗೆ ಬ್ರಾಹ್ಮೀ ಸ್ಥಿತಿಯ ಅದ್ಭುತ ಪ್ರಭಾವದಿಂದ ಸ್ವತಂತ್ರ ಗೃಹತ್ವವನ್ನು ಮಾಡಿ ಪ್ರತ್ಯಕ್ಷ ಬ್ರಾಹ್ಮೀಸ್ಥಿತಿಯ ಮಹಿಮೆಯನ್ನು ನೋಡುತ್ತಿದ್ದೇನೆ.
೨೯.೧೨.೧೯೧೬
ಹುಬ್ಬಳ್ಳಿ
೧ – ೫ ಬಾಲ್ಯ – ಬ್ರಾಹ್ಮಣ್ಯ
೫ – ೧೨ ಚಾಯಿಲ್ಡ ಹುಡ್‌ – ಬ್ರಾಹ್ಮಣ್ಯ
೧೨ – ೧೮ ಕಾಲೇಜ್‌
೧೮ – ೨೧ ರಾಷ್ಟ್ರಭಕ್ತಿ ಶಿಕ್ಷಣ – ವಿಚಾರ ಶಕ್ತಿ
೨೧ – ೨೪ ರಾಷ್ಟ್ರೀಯ ಶಾಲಾಗುರು
೨೪ – ೨೭ ಇತಿಹಾಸ ಸಂಶೋಧಕ
೨೭ – ೩೦ ಜಗತ್ತಿನ ಅನುಭವ ಲೋಕರೂಢಿ
೩೦ ಆಮರಣ – ೧. ಮನೋಹರ ಪ್ರಿಂಟಿಂಗ ಪ್ರೆಸ್‌. ೨. ಕಾವ್ಯಶಾಸ್ತ್ರ ವಿನೋದ ಮಾಸಿಕ ಪುಸ್ತಕ.
೨೨.೦೪.೧೯೧೬ ರಿಂದ ೦೪.೦೫.೧೯೧೬ ಪುಟಗಳಲ್ಲಿ “ಸಮೃದ್ಧಿಶಾಸ್ತ್ರ” ಎಂಬ ಪುಸ್ತಕದ ಪ್ರಥಮ ಅಧ್ಯಾಯ ಮತ್ತು ಅಪೂರ್ಣ ಎರಡನೆಯ ಅಧ್ಯಾಯ ಬರವಣಿಗೆ.
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೧ (೨)
ದಿನಚರಿಯಲ್ಲದ ನೋಟ ಬುಕ್ಕಿನಲ್ಲಿ ಬರೆದದ್ದು
(ಬಹುಶಃ ೧೯೧೭ ಮತ್ತು ೧೯೨೩ರ ಮಧ್ಯೆ ಈ ದಿನಚರಿಗಳನ್ನು ಬರೆದಿರಬಹುದು)
ಶ್ರೀ
ನಾರಾಯಣ ಶ್ರೀನಿವಾಸ ರಾಜಪುರೋಹಿತ
ಸಹಕಾರೀ ಸಂಪಾದಕ “ಲೋಕ ಬಂಧು” ಧಾರವಾಡ
ಸನ್‌ ೧೯೨೦ನೆಯ ಅಗಸ್ಟ್‌ ೨೬ನೆಯ ತಾರೀಖು ಗುರುವಾರ ದಿವಸ ಲೋಕಬಂಧು ವೃತ್ತ ಪತ್ರದ ಸಹಕಾರೀ ಸಂಪಾಕತ್ವವನ್ನು ಸ್ವೀಕರಿಸಿದ್ದೇನೆ.
ಸನ್‌ ೧೯೨೦ನೆಯ ಅಗಸ್ಟ್‌ ೨೯ನೆಯ ತಾರೀಖು ರವಿವಾರ ದಿವಸ “ಜಯ ಕರ್ನಾಟಕ” ಎಂಬ ಮಾಸ ಪತ್ರಿಕೆಯನ್ನು ೧೯೨೧ನೆಯ ಜನವರಿ ೧ನೆಯ ತಾರೀಖಿಗೆ ನಾನು ಹಾಗೂ ಶ್ರೀಯುತ ವೆಂಕಟರಾವ ಆಲೂರ ನಾವಿಬ್ಬರು ಸೇರಿ ಹೊರಡಿಸುವ ನಿಶ್ಚಯ ಮಾಡಿದೆವು.
ಪೆನ್ಸಿಲ್ಲಿನಲ್ಲಿ
೧. ಬೇಂದ್ರೆ ೨. ಗುತ್ತಲ ೩. ಕುಂಭ ಕೋಣಂ ೪. ನೀರ್ಲಗಿ ೫. ಹುಕ್ಳೇರಿಕರ ೬. ದಿವಾಕರ ೭. …
೧. ಧಾರವಾಡ ಕರ್ನಾಟಕದ ಕೇಂದ್ರವಾಗಬೇಕು
೨. ಮೆಲ್ಲ ಮೆಲ್ಲನೆ ಶಬ್ದದಿಂದ ಘಾಟ
೩. ಕನ್ನಡ ಮರಾಠಿ ವಾದ
೪. ಆಯರ್ಲಂಡದ ಹೋಮರೂಲ
ಕರ್ಮ
ದೇಶ ಕಾಲ ಕಾರಣ
ಬ್ರಹ್ಮನು ಸಾಕ್ಷಿ ಅನುಮಂತಾ ಭೋಕ್ತಾ ಭರ್ತಾ ಇದ್ದಾನೆ
ಸ್ವಭಾವ ಧರ್ಮಗಳು
ವಿರೋಧಿ
ಬಿಡದಿರು ಅಡ್ಡಕಟ್ಟು ಮರಕಳಿಸು
ಅನುರೋಧಿ
ಕ್ರಮೇಣ ಸಂಕ್ಷಿಪ್ತ ಪ್ರಗತಿ ಗರ್ಭಿತ ಪ್ತಗತಿ
ಮೆಲ್ಲಗೆ ಹಾರಿಕೆಯಿಂದ ಏಕ ಸಮಯ ವಿಚ್ಛೇದ
ಬ್ರಾಹ್ಮೀಸ್ಥಿತಿಯ ಪ್ರಾಪ್ತಿಯ ನಿಯಮಗಳು
೧. ಪ್ರಯತ್ನ ತ್ಯಾಗವೇ ಭ್ರಷ್ಟತೆಯು, ಅಸಿದ್ಧಿಯು ಭ್ರಷ್ಟತೆಯಲ್ಲಿ
೨. ವಿಧಿ ನಿಷೇಧಾತ್ಮಕ ಕಾರ್ಯ ಪರಂಪರೆಯೇ ಸಾಧನವು
೩. ಭಾವ ಸಮಾಧಿಯನ್ನು ಮಾಡಿಕೊಂಡರೆ, ಸಾಧನವು ಸುಲಭವೂ ಸುಕರವೂ ಆಗುವುದು.
ಅ) ವಿಚಾರ ಶಕ್ತಿಯ ಪ್ರಭಾವ – ಸಾಧ್ಯ
ಆ) ಬ್ರಾಹ್ಮೀ ಸ್ಥಿತಿಯ ಪ್ರಭಾವ – ಸಾಧ್ಯ
ಇ) ದೃಢ ನಿಶ್ಚಯ ನಿರ್ಧಾರ ಮಾಡುವುದು – ಅಸಾಧ್ಯ
ಈ) ಜೀವನ ಕ್ರಮದಲ್ಲಿ ದೈವಿಕ ಶಕ್ತಿಯನ್ನು ಕ್ಷಣ ಕ್ಷಣಕ್ಕೆ ಸುದೈವ ಪ್ರಕಟ ಮಾಡುವುದು – ಅಸಾಧ್ಯ
ಬ್ರಾಹ್ಮಿ ಸ್ಥಿತಿ
೧. ಸಾಕ್ಷೀ ಭೂತ (ಋಷಿ)
೨. ರಾಮ ಹೀಗೆ ಅನ್ನುತ್ತಾನೆ (ಸ್ವಾಮಿ ರಾಮತೀರ್ಥ)
೩. ದೇವರು ಬಡಕೊಳ್ಳಬೇಕು (ಅರವಿಂದ ಘೋಷ)
೪. ಕಾಯಿಯು ಹಣ್ಣಾದ ಕೂಡಲೆ ಗಿಡವನ್ನು ಬಿಡುತ್ತದೆ.
೫. ಫಾಲ್ಗುಣ ಶುದ್ಧ ೮ (ಶಕೆ ೧೮೪೭) ಬುಧವಾರ ಪ್ರಾತಃಕಾಲ ಶ್ರೀ ಪರಮಾತ್ಮನಿಂದ ಸಹಜಜ್ಞಾನವು ಪ್ರಾಪ್ತವಾಯಿತು.
೬. ಭಾಷಾಂತರಕಾರ – ಅರವಿಂದ ಘೋಷ
೭. ಶಿವಾಜಿಯ ಪೂರ್ವಜರು ಉತ್ತರದೇಶದಿಂದ ಬಂದವರು ಎಂದು ವೈದ್ಯರು ಒಪ್ಪಿದ್ದಾರೆ.
೮. ರಾಜವಾಡೆ ಕರಣ + ನಟ ಕ್ಷತ್ರಿಯಾಂಚೆ ರಾಜ್ಯ – ಕರ್ನಾಟಕ
ಮಧ್ಯಯುಗೀನ ಭಾರತ
೧. ದ್ರಾವಿಡ ಬ್ರಹ್ಮಣರೆಂದೆನಿಸಿಕೊಳ್ಳುವುದರಲ್ಲಿಯೇ ಭೂಷಣ
೨. ಬಾದಾಮಿಯು ಕರ್ನಾಟಕದ (ಗೋದಾವರಿ – ಕಾವೇರಿಗಳ) ನಡುವಿನ ಪ್ರದೇಶದ ಮಧ್ಯ ಭಾಗದಲ್ಲಿರುತ್ತದೆ.
೩. ಮೂರು ಮಹಾರಾಷ್ಟ್ರಗಳನ್ನು (ದೊಡ್ಡ ರಾಷ್ಟ್ರಗಳನ್ನು) ಆಳುತ್ತಿದ್ದನು.
೪. ‘ಮರಾಠಾ’ ಶಬ್ದ ರೂಪ ಶಿಪಾಯಿಯನ್ನು ಪುಲಕೇಶಿಯ ಸಂರಕ್ಷಣಾರ್ಥವಾಗಿ ಎಲ್ಲಾ ಕಡೆಗೂ ಬೆನ್ನ ಹಿಂದೆ ಇಟ್ಟಿದ್ದಾರೆ.
೫. ಶಬ್ದ ಸಾದೃಶ್ಯದ ಮೋಹ
೧೧೦೦೦ ಗ್ರಾಮ – ೧ ರಾಷ್ಟ್ರ
೩೩೦೦೦ ಗ್ರಾಮ – ೧ ಮಹಾರಾಷ್ಟ್ರ
೯೯೦೦೦ ಗ್ರಾಮ – ಮಹಾಲೋಕ
ಮಹಾರಾಷ್ಟ್ರ – ವ – ಕರ್ನಾಟಕ
ಚಾಳುಕ್ಯ – ಚುಳಕೆ
ರಟ್ಟ – ಲಠ್ಠೆ
ನಲ – ನಲವಡೆ
ಕಲಚೂರಿ – ಕಚೂರಿ
ಯಾದವ – ಚಾಧವ – ಯಾದವ
ಪಲ್ಲವ – ಪಾಲವೆ
ಶಿಲಾಹಾರ – ಶೇಲಾರ – ಸಾಳೇರ
ಕದಂಬ – ಕದಮ
ರಾಷ್ಟ್ರಕೂಟ – ರಾಠೋಡ
ಸೇಂದ್ರಕ – ಸಿಂಧೆ
ಭೋಜ – ಭೋಸಲೆ
ಮೌರ್ಯ – ಮೋರೆ – ಮೊಹರೆ
೧. ರವಿವಾರ ೨೮.೦೮.೧೯೨೧ನೆಯ ದಿವಸದಿಂದ ಬ್ರಾಹ್ಮೀಸ್ಥಿತಿಯ ಆಚರಣೆ ಪ್ರಾರಂಭ ೨೯.೦೮.೧೯೨೧ ಈ ವಿಷಯವು ಪ್ರಸಿದ್ದ ಮಾಡಲ್ಪಟ್ಟಿತು.
೨. ಬ್ರಾಹ್ಮೀ ಸ್ಥಿತಿಯ ಶುದ್ಧ ಸ್ವರೂಪವು ಸನ್‌ ೧೯೨೧ನೆಯ ಇಸ್ವಿ ಸಪ್ಟಂಬರ್ ೧೫ನೆಯ ತಾರೀಖಿನಿಂದ (ಭಾದ್ರ ಪದ ಶುದ್ಧ ೧೩ ಗುರುವಾರ) ಪ್ರಾರಂಭವಾಯಿತು.
೧೯೨೩
೦೧.೦೧.೧೯೨೩
ಧಾರವಾಡ
ಈ ದಿವಸದಿಂದ ಬ್ರಾ. ಸ್ಥಿ. ಶುದ್ಧವಾರ ಹಾಗೂ ಪೂರ್ಣವಾದ ಆಚರಣೆಯು ಪ್ರಾರಂಭವಾಯಿತು.
ಮ. ರಾ. ರಾ. ಚಿಮ್ಮಲಗಿಕರ ಅಂಗಡಿಗೆ ಕರೆದುಕೊಂಡು ಹೋಗಿ ಅಲ್ಲಿಂದ ಘಾಣೆಕರ, ಗೋಪಾಳರಾವ ಲಕ್ಕಲಗೇರಿ ಡಾ. ಕಿರ್ಲೋಸ್ಕರ ಇವರ ಕಡೆಗೆ ಹೋದೆವು.
ಘಾಣೇಕರ ಇವರು ಸಿನೇಮಾ ಧಾರವಾಡದಲ್ಲಿ ಹೇಗೆ ನಡೆದಿದೆ ಈ ಬಗ್ಗೆ ತಿಳಿಸಿರಿ ಎಂದು ಹೇಳಿದವರು.
ಗೋಪಾಳರಾಯರ ಭೆಟ್ಟಿಯಾಗಲಿಲ್ಲ., ಡಾಕ್ಟರರು ಮಹಿಳಾ ವಿದ್ಯಾಲಯಕ್ಕೋಸ್ಕರ ೫.೦೦ ರೂ ಹಾಲಿ ಕೊಟ್ಟರು. ಆ ಬಳಿಕೆ ಭೋಜನ ಮಾಡಿಕೊಂಡು ಸರ್ವರನ್ನೂ, ಜಿಮ್ಮಲನಿಕರರನ್ನು ಭೆಟ್ಟಿಯಾಗಿ ಪಲ್ಲವ, ಬ್ರಷ್‌, ಶಿಲಾಲೇಖ ಇಸಕೊಂಡು ಬಂದದ್ದಲ್ಲದೆ, ಚಿತಾಪೂರಕ್ಕೆ ಟಿಕೇಟು ತೆಗೆದುಕೊಂಡು ಮನೆಗೆ ಬಂದೆನು. ಆಲೂರರರವರಿಗೆ ಪತ್ರ ಬರೆದೆನು. ಇತಿಹಾಸ ಮಂಡಲಕ್ಕೆ ಸೂ ೧೦, ಹಾಲಿ ೪೧.
೦೨.೦೧.೧೯೨೩
ಹೈದರಾಬಾದ
ಚಿತಾಪೂರ ಹೈದರಾಬಾದದಲ್ಲಿ ಕಾಲೇಜ ವಿದ್ಯಾರ್ಥಿಗಳ ಆದರಾತಿಥ್ಯವನ್ನು ಸ್ವೀಕರಿಸುತ್ತ ೧೧ ದಿನ ಅಲ್ಲಿ ಇದ್ದು “ಕರ್ನಾಟಕ ಇತಿಹಾಸ ವಾಙ್ಮಯ” ಮತ್ತು ಆರ್ಯ ಸಂಸ್ಕೃತಿಗನುಸರಿಸಿ “ಸ್ತ್ರೀ ಶಿಕ್ಷಣ” ಎಂಬ ವಿಷಯಗಳನ್ನು ಕುರಿತು ೩ ಉಪನ್ಯಾಸಗಳನ್ನು ಹೇಳಿದೆ. ನಿನ್ನೆ ರಾತ್ರಿ ಇಲ್ಲಿಗೆ ಬಂದೆನು. ಈ ದಿವಸ ಪ್ರಾರ್ತರ್ವಿಧಿಯನ್ನು ತೀರಿಸಿಕೊಂಡು ಶ್ರೀಮಾನ್‌ ಲಚ್ಚಪ್ಪನಾಯಕರು, ನರಸಿಂಗರಾಯರು, ಭೀಮರಾವ ಜಾನೀಬ, ವೆಂಕಟ ರಾವ್‌ ದೇಶಪಾಂಡೆ ಇವರನ್ನು ಭೆಟ್ಟಿಯಾಗಿ ಶ್ರೀ ಸುರೇಶ್ವರಾಚಾರ್ಯರ ಪುಣ್ಯ ತಿಥಿಯ ಉತ್ಸವದ ವಿಷಯವಾಗಿ ಫಂಡಿನ ವಿಷಯ ಸೂಚಿಸಿದೆನು. ನಿನ್ನೆ ಡಾಯರಿ ಬರೆದು ಸುಧಾರಣ ಓದಿದೆನು. ಸಾಯಂಕಾಲ ೪ ಘಂಟೆಗೆ ಊಟವಾಯಿತು. ಬಳಿಕ ಜತ್ತ ಸಂಸ್ಥಾನದ ‘ಪ್ರಭು’ ಜಾತಿಯ ಕೀರ್ತನಕಾರರ ಕೀರ್ತನ ಕೇಳಿಕೊಂಡು ಬರುತ್ತಿರಲು ವೆಂಕಟರಾವ್‌ ದೇಶಪಾಂಡೆ ೧ ರೂ ಫಂಡಿಗೆ ಕೊಟ್ಟರು. ಈ ದಿನ ಕಲಬುರ್ಗಿಗೆ ಹೋಗುವದಾಗಲಿಲ್ಲ.
೦೩.೦೧.೧೯೨೩
ಚಿತಾಪುರ
ಈ ದಿವಸ ಪ್ರಾತಃಕಾಲ ಭೀಮರಾವ ಜಾನೀಬ, ನರಸಿಂಗರಾವ ಶಿಗ್ಗಾವಕರ ಇವರ ಬೆಟ್ಟಿ ತೆಗೆದುಕೊಂಡು ಬಂದೆನು. ನಂತರ ಸುಧಾರಣಾ ಹಾಗೂ ಪ್ರಗತಿ ಓದುತ್ತ ಕುಳಿತೆನು. ಸ್ನಾನ, ಭೋಜನ ನಂತರ ಬಜಾರದಲ್ಲಿ ದತ್ತೋಪಂತ ಸರಾಫ ಇವರ ಅಂಗಡಿಗೆ ಹೋಗಿ ೧೨ ರೂ ಹಾಲಿಗಳಿಗೆ ನೋಟು ೧೦ ರೂ ಮಾಡಿಸಿಕೊಂಡು ಬಂದೆನು ಇದಾದ ಮೇಲೆ ನರಸಿಂಗರಾಯರ ಮನೆಗೆ ಹೋಗುವಷ್ಟರಲ್ಲೂ ಅವರ ಹೊಲಕ್ಕೆ ಶೀತನಿ ತಿನ್ನುವದಕ್ಕೆ ಬನ್ನಿರೆಂದು ಆಗ್ರಹಪೂರ್ವವಾಕ ಕರೆದಿದ್ದರಿಂದ ಅಲ್ಲಿಗೆ ಶ್ರೀ ಲಚ್ಚನಾಯಕರು ಮಂಡಳಿ ಸಹಿತ ಹೋಗಿ ಬರುವಾಗ ರಂಗರಾಯರು ಫಂಡ ವಸೂಲಮಾಡಿಕೊಂಡು ಬಂದರು.
೦೪.೦೧.೧೯೨೩
ಗುಲಬರ್ಗಾ
ನಿನ್ನೆ ರಾತ್ರಿ ಚಿತಾಪುರದಿಂದ ಹೊರಟು ಇಲ್ಲಿಗೆ ರಾತ್ರಿ ೧ ಗಂಟೆಗೆ ಬಂದೆನು ಲಕ್ಷ್ಮೀಶಕವಿಯ ಜೈಮಿನಿ ಭಾರತದ ೨ ಪ್ರತಿಗಳನ್ನು ಸಾಹಿತ್ಯ ಪರಿಷತ್ಪತ್ರಿಕೆಯ ೨ – ೩ ಸಂಚಿಕೆಯನ್ನು ಓದುವರಲ್ಲಿಯೂ ಶ್ರೀ ಕಿಶರಾವ ಕಪಟರಾಳ ವಕೀಲ ಇವರಿಂದ ಇಲ್ಲಿಯ ಮಾಹಿತಿ ದೊರಕಿಸುವದರಲ್ಲಿಯೇ ವೇಳೆ ಹೋಯಿತು. ಶಿಲಾಲಿಪಿಗಳನ್ನು ನೋಡಿಕೊಂಡು ಬಂದೆವು.
೦೫.೦೧.೧೯೨೩
ಗುಲಬರ್ಗಾ
ಈ ದಿವಸ ಪ್ರಾತಃಕಾಲದಲ್ಲಿ ೮ ಗಂಟೆಯಿಮದ ೧೨ ಗಂಟೆಯವರೆಗೆ ಶಿಲಾಲಿಪಿ ತೆಗೆದವು, ನಂತರ ಭೋಜನಮಾಡಿ ಶಿಲಾಲಿಪಿ ಓದುವದರಲ್ಲಿ.
೦೬.೦೧.೧೯೨೩
ಗುಲಬರ್ಗಾ
ಜೈಮಿನಿ ಓದಿ ವಾಕ್‌ ಸಂಪ್ರದಾಯಗಳನ್ನು ತೆಗೆದೆನು.
ನೂತನ ವಿದ್ಯಾಲಯದಲ್ಲಿ “ಕರ್ನಾಟಕ ಪ್ರಾಚೀನ ವಾಙ್ಮಯ ಹಾಗೂ ಇತಿಹಾಸ” ಉಪನ್ಯಾಸ ಮಾಡಿದೆನು ಶ್ರೀಮಾನ ಗಿರಿರಾವ್‌ ಅಣ್ಣಾಜಿ ಜಹಗೀರದಾರ ಸ್ತುತಿಪೂರ್ವಕ ಪುಷ್ಪಹಾರ ಸಮರ್ಪಿಸಿದರು.
೦೭.೦೧.೧೯೨೩
ಗುಲಬರ್ಗಾ
ಜೈಮಿನಿ ಓದಲಾರಂಭಿಸಿದೆ. ಅದರಲ್ಲಿ ‘ದೇವಪುರ ದೊರೆಯ ಲಕ್ಷ್ಮೀರಮಣ ದೇವಪುರದೊಡೆಯ ಲಕ್ಷ್ಮೀಶ’ ಎಂದು ಸ್ತುತಿಸಿರುವದನ್ನು ನೋಡಿ ದೇವಪುರದ ಅರಸನನ್ನು ಅಂದರೆ ತನ್ನ ಪೋಷಕವನ್ನು ಶ್ಲೇಷದಿಂದ ಸ್ತುತಿಸಿದ್ದಾನೆಂದು ಅಂತಃಸ್ಪೂರ್ತಿಯಿಂದ ತಿಳಿಯಿತು ಕೂಡಲೆ ಶ್ರೀ ಕೃಷ್ಣರಾಯರಿಂದ ಸುರಪುರದ ಇತಿಹಾಸವನ್ನು ತೆಗೆಯಿಸಿ ದೇವಪುರದ ಅರಸನ ಕಾಲವನ್ನು ನಿರ್ಣಯಿಸಿದೆನು.
೦೪.೧೧.೧೯೨೩
ಗುಲಬರ್ಗಾ
೧. ಕನ್ನಡ ಮರಾಠಿವಾದ
೨. ಮಹಿಳಾ ವಿದ್ಯಾಲಯ ಸ್ಥಾಪನೆ
೩. ಲೋಕಬಂಧು ಸಂಪಾದಕತ್ವ
೪. ಭಾಷಾವಾರು ಪ್ರಾಂತರಚನಾ
೫. ಸಾಹಿತ್ಯ ಪರಿಷತ್ತಿನ ದರ್ಶನ
ಅ) ಮಹಾಪುರಷರ ದರ್ಶನ
ಆ) ಕವಿರಾಜಮಾರ್ಗದ ಕತೃವು ಯಾರು
ಇ) ರಾಷ್ಟ್ರೀಯ ಕಾಲ
ಈ) ಕನ್ನಡ ಪತ್ರಿಕೆಗಳ ದರ್ಶನ
೨೧.೧೧.೧೯೨೩
ವಿಜಾಪುರ
ಪರಲೋಕವಾಸಿಯಾದಂಥ ಆಧುನಿಕ ಕಾಲದಲ್ಲಿಯ ಸುಪ್ರಸಿದ್ದರಾದ ಕನ್ನಡ ಕವಿಗಳು, ಗ್ರಂಥಕಾರರು ಹಾಗೂ ಪತ್ರಿಕೆಗಳ ಸಂಪಾದಕರು ಇವರ ಸಂಕ್ಷಿಪ್ತ ಚರಿತ್ರೆಗಳನ್ನು ಬರೆಯಿಸಿ ಪ್ರಸಿದ್ಧ ಮಾಡುವುದು. ಮತ್ತು ಅವರ ಲೇಖನಗಳನ್ನು ಸಮಗ್ರವಾಗಿ ಅಥವಾ ಸಂಕ್ಷಿಪ್ತವಾಗಿ ಪುನಃ ಮುದ್ರಿಸುವರು.
ಬಸವಪ್ಪ ಶಾಸ್ತ್ರಿಗಳು ನಂಜುಂಡಯ್ಯನವರು, ಶಾಂತ ಕವಿಗಳು
೦೧.೧೨.೧೯೨೩
ವಿಜಾಪುರ
ಈ ದಿವಸ ಬ್ರಾಹ್ಮೀ ಸ್ಥಿತಿಯನ್ನು ಸಂಪೂರ್ಣವಾಗಿ ಪಡೆದಿರುವೆನು.
೦೪.೧೨.೧೯೨೩
ವಿಜಾಪುರ
ರಾಘೋಬಾ ನಂತರ ೭ – ೮ ವರ್ಷಗಳಲ್ಲಿ ಸುರಪುರ ಬೇಡರ ಹಾವಳಿ
೧೬.೧೨.೧೯೨೩
ವಿಜಾಪುರ
ವಿಜಯಾಪುರದ ನಾರಸಿಂಹ ದೇವಂಗೆ
೧೭.೧೨.೧೯೨೩
ವಿಜಾಪುರ
ಜಗದೇಕಮಲ್ಲ ದೇವನ
ಚಾಳುಕ್ಯ ತ್ರಿಭುವನ ಮಲ್ಲ ದೇವರ ವರುಷ (೫) ನೆಯ ಸಂವತ್ಸರದ ಮಾಘ ಶುದ್ಧ ರಾಂದಶಮಿ ಸೋಮವಾರ
೧೮.೧೨.೧೯೨೩
ವಿಜಾಪುರ
ಶ್ರೀರಾಮಚಂದ್ರ ದೇವ ಶಕವರುಷ ೧೨೧೭ನೆಯ ಕ್ರೋಧಿ ಸಂವತ್ಸರ ಚೈತ್ರ ಶುದ್ಧ ೧೧ ಬುಧವಾರ.
೧೯೨೪
೦೯.೦೧.೧೯೨೪
ಧಾರವಾಡ
ಬ್ರಾಹ್ಮೀಸ್ಥಿತಿಯೇ ಸತ್ಯ ಪಥ್ಯ ಸನಾತನವೆಂಬುದು ಸಿದ್ಧವಾಯಿತು.
೧೦.೦೧.೧೯೨೪
ಧಾರವಾಡ
ಈ ದಿವಸ ಬ್ರಾಹ್ಮೀಸ್ಥಿತಿಯೇ ಅತಿಶಯ ಸರ್ವೋತ್ತಮವಾದ ಮಾರ್ಗವೆಂದು ತಿಳಿದು ಬಂದಿತು.
೧೭.೦೧.೧೯೨೪
ಧಾರವಾಡ
ನಿನ್ನಿನ ದಿವಸ ೧೫.೦೨.೦ ಪಗಾರವು ಬಂದಿತು. ನವಂಬರ, ಡಿಸೆಂಬರ ತಿಂಗಳ ಬಾಡಿಗೆ (೮.೦೦ ರೂ) ಕೊಡಬೇಕು. ಖಾನಾವಳಿ ಜನವರಿ ಬಾಬತು ೭ ರೂ ಕೊಡಬೇಕು. ಪೈರಣ (೨) ಹೊಲಿಸಬೇಕು.
೨೨.೦೧.೧೯೨೪
ಧಾರವಾಡ
ಇಂದು ಕಿಂಚಿತ್‌ ತಪೋಭಂಗವಾಯಿತು. ಇನ್ನು ಮುಂದೆ ಹೀಗೆ ಆಗಗೊಡುವುದಿಲ್ಲ.
೨೫.೦೧.೧೯೨೪
ಧಾರವಾಡ
ಬ್ರಾಹ್ಮೀಸ್ಥಿತಿಯ ಸೂಕ್ಷ್ಮ ಅಧ್ಯಾಯನವು ಪ್ರಾರಂಭವಾಯಿತು.
೨೬.೦೧.೧೯೨೪
ಧಾರವಾಡ
ಬ್ರಾಹ್ಮೀಸ್ಥಿತಿ ಈ ದಿವಸ ಸಂಪೂರ್ಣವಾಗಿ ಪ್ರಾರಂಭವಾಗಿದೆ. ಇಂದು ಜೀವತ ಸಾಫಲ್ಯವುಂಟಾಯಿತು.
೨೦.೦೨.೧೯೨೪
ಅಗಡಿ
ಈ ದಿವಸ ವ್ಯರ್ಥ ವೇಳೆಯು ಬಹಳ ಹೋಯಿತು.
೧೫.೦೪.೧೯೨೪
ಹಾವೇರಿ – ಹಾನಗಲ್ಲ – ಗೊಂದಿ
ಈ ದಿವಸ ರಾತ್ರಿ ೪ ಗಂಟೆಗೆ ಎಂದರೆ ನಾಳೆ ಬುಧವಾರ ದ್ವಾದಶಿ ಬೆಳಗಿನ ೪ ಗಂಟೆಗೆ ಕುಂ. ಸೌಭಾಗ್ಯವತಿಯು ಗಂಡು ಮಗುವನ್ನು ಹಡೆದಳು ಶ್ರೀ ಸುರೇಶ್ವರಾಚಾರ್ಯರು ಅವತರಿಸಿದರು.
೨೭.೦೪.೧೯೨೪
ನೆಗವಾಡಿ
ತೊಟ್ಟಿಲಲ್ಲಿ ಹಾಕುವ ಉತ್ಸವ ಸುರೇಶ್ವರಾಚಾರ್ಯ ಎಂಬ ಹೆಸರನ್ನು ಇಟ್ಟೆನು.
೧೭.೦೬.೧೯೨೪
ಹಾವೇರಿ
ಈ ದಿವಸ ಮಧ್ಯಾಹ್ನ ನಾಲ್ಕು ಗಂಟೆಗೆ ನಮ್ಮ ಅಗಡಿ ರಾಜಪುರೋಹಿತ ಮನೆತನದ ವಾಟಣೀ ಪತ್ರವು ಹಾವೇರಿ ತಲ್ಲೂಕ ಸಬ್‌ ರಿಜಿಸ್ಟಾರ ಕಚೇರಿಯಲ್ಲಿ ನೋಂದಾಯಿಸಲ್ಪಟ್ಟಿತು.
೩೦.೦೬.೧೯೨೪
ಧಾರವಾಡ
೦೧. ಹೊಸಮನೆ ಪ್ರಾಪ್ತಿ
೦೨. ಕೇಸರಿ, ಪ್ರ ಕರ್ನಾಟಕ
೦೩. ಚೌಂಡರಸ ಕವಿ ಲೇಖನ
೦೪. ಮಹಿಳಾ ವಿದ್ಯಾಲಯ ಪರಿಚಯ
೦೫. ಉಪನ್ಯಾಸ ಕ. ವಿ. ಸಂಘ
೦೬. ಬ್ರಾಹ್ಮೀ ಸ್ಥಿತಿ ಪ್ರಾಪ್ತಿ
೦೭. ಇ. ಅಧ್ಯಯನ
೦೮. ಪತ್ರವ್ಯಹಾರ ಎಲ್ಲ ಕಡೆಗೂ
೦೯. ಪೈರನು ೨
೧೦. ಹೆಳವನ ಕಟ್ಟೆ ಗಿರಿಯಮ್ಮ
೧೧. ಸಧ್ಯಃ ಸ್ಥಿತಿಯ ಜ್ಞಾನ.
೦೧.೦೭.೧೯೨೪
ಧಾರವಾಡ
ಜಾವೂರ ಕೃಷ್ಟಪ್ಪನ ಮನೆಯನ್ನು ಬಾಡಿಗೆ ಹಿಡಿದು ಈ ದಿವಸ ಬಂದೆನು.
೧೩.೦೮.೧೯೨೪
ಬ್ಯಾಡಗಿ
ಈ ದಿವಸ ಮಠದಲ್ಲಿ ಸ್ತ್ರೀ ಶಿಕ್ಷಣ ವಿಷಯವಾಗಿ ಭಾಷಣ ಮಾಡಿದೆನು.
೨೫.೦೮.೧೯೨೪
ಚಿತ್ರದುರ್ಗ
ಈ ದಿವಸ ಸಾಯಂಕಾಲ ೬ ಗಂಟೆಗೆ ಏ. ವಿ. ಸ್ಕೂಲಿನಲ್ಲಿ “ಆರ್ಯ ಸಂಸ್ಕೃತಿಗನುಸರಿಸಿ ಸ್ತ್ರೀ ಶಿಕ್ಷಣ” ಎಂಬ ವಿಷಯವಾಗಿ ಉಪನ್ಯಾಸ ಮಾಡಿದೆನು.
೩೦.೦೮.೧೯೨೪
ಚಿತ್ರದುರ್ಗ
· ಹೆಳವನಕಟ್ಟಿ ಗಿರಿಯಮ್ಮನ ಮಾಹಿತಿ
· ಬ್ಯಾಡಗಿ, ರಾಣಿಬೆನ್ನೂರು, ಚಿತ್ರದುರ್ಗ ಹೊಸ ಪರಿಚಯ
· ಇತಿಹಾಸ ಸಂಶೋಧನ ಉಪನ್ಯಾಸ
· ಲಕ್ಷ್ಮೀಶ ಕವಿಯ ಲೇಖನ ವಿಷಯವಾಗಿ ಲೋಕಮತ ನಿರೀಕ್ಷಣ
೨೪.೧೧.೧೯೨೪
[image: 02_280_SNSR-KUH]
೦೫.೧೨.೧೯೨೪

ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೧ (೩)
೧೯೨೬
೦೯.೦೨.೧೯೨೬
ಚಿತ್ರದುರ್ಗ
ಕರ್ನಾಟಕ ಕಾಲೇಜಿನಲ್ಲಿ ಬ್ರಾಹ್ಮಣ ಕವಿಗಳು ಎಂಬ ವಿಷಯವನ್ನು ಕುರಿತು ಭಾಷಣ ಮಾಡಿದೆನು.
೧೮.೦೯.೧೯೨೬
ಚಿತ್ರದುರ್ಗ
ಕರ್ನಾಟಕ ಇತಿಹಾಸ ಮಂಡಳ ಸಂಸ್ಥೆಯ ಪ್ರಚಾರಕ ಕೆಲಸವನ್ನು ಕೈಕೊಂಡನು.
೩೧.೧೦.೧೯೨೬
ಚಿತ್ರದುರ್ಗ

ಕಾಲಿಂಜರ ಪುರವರಾಧೀಶ್ವರ ಕ್ರಿ. ಶ. ೧೧೬೭ ಇದು ಬಿಜ್ಜಳನ ಮೃತ್ಯು. ವಂಟಿಮುರಿ
೧. ವಿಜಯನಗರದ ಕೃಷ್ಣರಾಯ
೨. ವಿಜಯನಗರದ ಹರಿಹರ
೩. ವಿಜಯನಗರದ ದೇವರಾಯ
೪. ಗಜಪತಿ ಸ್ಯಾಗೋಡ
೦೭.೧೨.೧೯೨೬
ಜಮಖಂಡಿ, ಮದರಖಂಡಿ
ಜಮಖಂಡಿ – ಹುನುರ – ೩೬೦ ಭಾವಿಗಳು
ಜಮಖಂಡಿ – ಜಳಾದ – ಜಳಾರ್ಣವ
ಮುಂಜಲ – ಮುದಿಯಹಳ್ಳಿ
ಶ್ರೀ ಟೀಕಾಚಾರ್ಯ
ನಾಡಗೌಡ ಮನೆತನ
ದೇಶಪಾಂಡೆ ಹಾಗೂ ಕುಲಕರ್ಣಿ ಮನೆತನಗಳು ವಿಶ್ವಾಮಿತ್ರ ಗೋತ್ರ ಶಾಕಲ ಶಾಖಾ.
ಕೊನೆಗೆ

೦೮.೧೨.೧೯೨೬
ಜಮಖಂಡಿ
ಜಮಖಂಡಿ ಬನಹಟ್ಟಿ ಬೆಳುಗರೆ ನಾಡಿನಲ್ಲಿರುವ ಬೆಳುಗಲಿ ಐನೂರಲ್ಲಿಯ ಜಂಬುಖಂಡಿ ಎಪ್ಪತ್ತಾರು ಶ್ರೇಷ್ಠವಾದ ಮುದುವೊಳಲಲ್ಲಿ.
ಕ್ರಿ. ಶ. ೧೭೭೫ರಲ್ಲಿ ಭಾಸ್ಕರಪಂತ, ನಾನಾಸಖದೇವ ಈತನನ್ನು ಈ ಪ್ರಾಂತಕ್ಕೆ ಅಧಿಕಾರಿಯನ್ನಾಗಿ ನೇಮಿಸಿದನು.
ಕಾಡಪ್ಪದೇಸಾಯಿ ಇವರನ್ನು ಸೋಲಿಸಿ ಜಮಖಂಡಿಯನ್ನು ಹಸ್ತಗತ ಮಾಡಿಕೊಂಡನು. ಕಾಡಪ್ಪನು ಸತ್ತ ಮೇಲೆ ಆತನ ತಮ್ಮನಾದ ಗದಿಗೆಪ್ಪನು ಆತನ ಕಾರಕೂನ, ನರಸೋಕೃಷ್ಣ ಈತನೂ ಹೋರಾಡಿ ಜಗದಾಳ ಮುಂತಾದ ಗ್ರಾಮಗಳನ್ನು ತೆಗೆದುಕೊಂಡರು (೧೭೯೯)
೧೯೨೭
೨೨.೦೧.೧೯೨೭
ಸಂಕೇಶ್ವರ
೦೧. ಶ್ರೀ ಸುರೇಶ್ವರಾಚಾರ್ಯರ ಅವತಾರ ಕಾರ್ಯ
೦೨. ಸ್ವಧರ್ಮೆ ನಿಧನಂ ಶ್ರೇಯಃ
೦೩. ಕರ್ಮಣ್ಯೇ ವಾಧಿಕಾರಸ್ತೆ
೦೪. ಸದ್ಯ ಸ್ಥಿತಿ ಬ್ರಾಹ್ಮಣರ ಕರ್ತವ್ಯ
೦೫. ಬ್ರಾಹ್ಮಣ ಪರಿಷತ್ತು
೦೬. ಕೀರ್ತನದಿಂದಾಗುವ ಧರ್ಮ ಜಾಗೃತಿ
೦೭. ಕರ್ಮಾಚರಣೆ
೦೮. ಮಹಾಭಾಗತ ಉತ್ಸವದ ಅವಶ್ಯಕತೆ
೦೯. ಗುರುಭಕ್ತಿ
೧೦. ಅಹಂ ಬ್ರಹ್ಮಾಸ್ಮಿ
ಕರ್ನಾಟಕ ಇತಿಹಾಸ ಮಂಡಳ ಧಾರವಾಡ ೨೩.೦೮.೧೯೨೭ನೇ ದಿವಸ ದ. ರಾ. ಬೇಂದ್ರೆ ಇವರು ಮೈಸೂರ ಆರ್ಕಿಯಾಲಜಿಕಲ್‌ ರೆಪೋರ್ಟ್‌ ಒಯ್ದಿದ್ದಾರೆ.
ಗತಕಲಿ ಪ್ರಮಾಣ ೫೦೨೮, ಗತಕಲಿ ಪ್ರಮಾಣ ೪೩೦೦
೧೧೯೯ ಜನ್ಮ
೧೨೭೯ ನಿರ್ಯಾಣ
ಭವಭೂತಿ – ಕವಿ
ಶ್ರೀ ಹರ್ಷಕವಿ ಖಂಡನ
ಘಂಟಾಲ – ತಾಂಡವಾಲಿ ಬರೆಯುವ ಲೆಕ್ಕಣಿಕೆ
ಪೂಗ – ಮಸಿ ತುಂಬುವ ಅಡಕಿ
ಭಟ್ಟೋಜಿ ದೀಕ್ಷಿತರ ಅಣಂದಿರು ರಂಗೋಜಿ ಭಟ್ಟರು, ದೀಕ್ಷಿತರು
ಪ್ರಮೇಯ ದೀಪಿಕಾ ಋಗ್ಭಾಷ್ಯಟೀಕಾ ಏ ಭಜಂತೀ
ನಿಜಾಮನ ರಾಜ್ಯ ೧೭೨೪
ಹೈದರಾಲಿ ೧೭೬೧
ಪೇಶ್ವೆ ೧೭೧೪ – ೧೭೯೫ – ೧೮೧೮
ಪೇಶ್ವೆಯವರ ರಾಜ್ಯ ಬ್ರಾಹ್ಮಣೀರಾಜ್ಯ
ಪೇಶ್ವೆಯವರ ನಿಜಾಮ ಮೈಸೂರು ಹೈದರ
ವಿಜಯ ದಾಸರು – ೧೬೮೭ – ೧೭೫೫
ಭಾಗಣ್ಣದಾಸರು ೧೭೬೫
ಸುಬ್ಬಣ್ಣದಾಸರು ೧೮೦೦ – ೧೮೨೦
ಕ್ರಿ. ಶ. ೧೭೧೪ರಲ್ಲಿ ಬಾಳಾಜಿ ವಿಶ್ವನಾಥ ಪೇಶ್ವೆ ಮುಖ್ಯಮಂತ್ರಿಯ ಕೈಯಲ್ಲಿ ಸರ್ವರಾಜ್ಯಕಾರಭಾರವು ಬಂದಿತು. ೧೭೨೦ – ೧೭೪೦
೧೮ನೆಯ ಶತಮಾನ ೧೭೦೦ – ೧೮೦೦
ಎರಡು ಕಥೆಗಳು ರಚಿಸಲ್ಪಟ್ಟವು.
೧. ಧೋಂಡೋರಘುನಾಥ ದೇಶಪಾಂಡೆ, ಮಂಗಳ ವೇಢೆ
೨. ವೇದಾಂತ ದೇಶಿಕಾಚಾರ್ಯರು ಅಕ್ಷೋಭ್ಯ ತೀರ್ಥರಿಗೂ ವಿದ್ಯಾರಣ್ಯರಿಗೂ – ಅಧ್ಯಕ್ಷರಿಂದ ಕಥೆ.
ದೊಡ್ಡ ದೇವರಾಜ ೧೬೫೯ – ೧೬೭೨
ಚಿಕ್ಕದೇವರಾಜ ೧೬೨೭ – ೧೭೦೪
ತಿರುಮಲಾರ್ಯ ೧೬೪೫ – ೧೭೦೬
೧. ವಾಚಸ್ಪತಿ ೨. ವಿವರಣಕಾರರು ೩. ಖಂಡನಕಾರರು ಶ್ರೀಹರ್ಷ – ನ್ಯಾವಿವರಣ, ಅಣುಭಾಷ್ಯ, ಬ್ರಹ್ಮಸೂತ್ರ ಉಪನಿದ್ಭಾಷ್ಯ.
ಪ್ರಮಾಣ ಪದ್ಥತಿ ವಾದಾವಳಿ, ಪದ್ಯಮಾಲ, ಸ್ವತಂತ್ರ
ನರಹರಿತೀರ್ಥ ಖಂಡನ, ಪದ್ಮನಾಭ ತೀರ್ಥ ಆದರ
ನಾಮಲಿಂಗನು ಶಾಸನ ಉಲ್ಲೇಖ ಅಮರಸಿಂಹ
ವಿಜಯಧ್ವಜತೀರ್ಥ, ಭಾಗವತ ತಾತ್ಪರ್ಯ
ಹರಿಪ್ರಸಾದ ಭಾಗೀರಥಿಜೀ ಪ್ರಾಚೀನ ಸಂಸ್ಕೃತ ಬುಕ್‌ ಡಿಪೋ ಕಾಲಬಾದೇವಿ ರೋಡ್‌, ಮುಂಬಯಿ
ಭೀಮಾ ನದಿಯು ಇಂಡಿ ಸಿಂದಗಿ ತಾಲೂಕುಗಳ ಉತ್ತರ ಮೇರೆಯಾಗಿ ಹರಿದು ಕಲಬುರ್ಗಿ ಜಿಲ್ಲೆಯಲ್ಲಿ ಪ್ರವೇಶ ಮಾಡಿ ಸಾದಿ ನಾಡಿನಲ್ಲಿ ಹರಿದು ರಾಯಚೂರ ಜಿಲ್ಲೆಯಲ್ಲಿ ಕೃಷ್ಣೆಗೆ ಕೂಡುತ್ತದೆ.
ಕೃಷ್ಣಾ ಭೀಮಾ ಕೂಡಿದ ಸ್ಥಳ ಸಂಗಮ ಕಡ್ಲೂರ ಕೃಷ್ಣಸ್ಟೇಶನ್‌
ಸನ್ನತಿ ಅಥವಾ ಸಂತಿ ಚಂದಲಾ ಪರಮೇಶ್ವರಿ, ಚಂದಮ್ಮಾ ನಾರಾಯಣಿ ಬ್ರಾಹ್ಮಣರು ಈ ದೇವಿಯನ್ನು ಕುಲದೇವತೆಯನ್ನಾಗಿ ಮಾಡಿಕೊಂಡಿದ್ದಾರೆ. ಈ ಕ್ಷೇತ್ರವು ಪ್ರಾಚೀನ ಕಾಲದಿಂದಲೂ ಪ್ರಸಿದ್ಧವಾಗಿದೆ. ಈ ಚಂದಲಾಪರಮೇಶ್ವರಿ ದೇವಿ ಎಂದರೆ ದುರ್ಗಾದೇವಿ ಎಂದು ಹೇಳಬಹುದು.
ಇತಿಹಾಸ ಸಂಶೋಧನ ಕಾರ್ಯ I. ೧) ಯಾದಬಿರಿ, ೨) ಸುರಪುರ, ೩) ರಾಯಚೂರು, ೪) ಲಿಂಗಸೂರು
1. ೧) ಯರಗೋಳ, ೨) ಸನ್ನತಿ, ೩) ಸಾದಿಪುರ, ೪) ನಾಗಾವಿ, ೫) ಮಳಖೇಡ, ೬) ಗುಂಡಗುರ್ತಿ, ೭) ಹುಣಶೀಹೊಳಿ, ೮) ಮಾನವಿ, ೯) ಚಿಪ್ಪಲಿ, ೧೦) ಶಹಾಬಾದ
೧. ವ್ಯಾಸತೀರ್ಥಯತಿ ಕೃತ ೩೪ ಶ್ಲೋಕಗಳು
೧೯೨೮
೧೯.೦೩.೧೯೨೮
ನಂದಗಡ
ವಿರಕ್ತಮಠದಲ್ಲಿ ಶ್ರೀ ಹನುಮಂತ ನಾಯಕರ ಅಧ್ಯಕ್ಷತೆಯಲ್ಲಿ ಭಾಷಣ ಮಾಡಿದೆನು. ‘ಕರ್ನಾಟಕ ಇತಿಹಾಸ ಸಂಶೋಧನೆ’
೨೧.೦೩.೧೯೨೮
ಖಾನಾಪುರ
ಆಶ್ವೀನ ಶುದ್ದ ಏಕಾದಶಿಯ ದಿವಸ (ವಿಜಯ ದಶಮಿಯ ಮರುದಿನ) ಅಂತ್ಯಜರನ್ನು ನೃಸಿಂಹ ದೇವರ ದರ್ಶನಕ್ಕೆ ಒಳಗೆ ಸಭಾಮಂಟಪದ ವರೆಗೆ ಬಿಡುತ್ತಾರೆ. (ಶ್ರೀ ರಾಮಾನುಜಾಚಾರ್ಯರ ಸಂಪ್ರದಾಯ).
೨೨.೦೩.೧೯೨೮
ಖಾನಾಪುರ ಪಾರಿಶ್ವಾಡ
೧೫ ಇಂಚು ಉದ್ದವಾದ, ಬಲಗೈ ಹಿಂದಿನಕೈ ಪಾಶಾಂಕುಶ
ಬಲಗೈ ಮುಂದಿನ ಕೈ ಶಂಖ ಎಡಗೈ ಹಿಂದಿನ ಕೈ ಎಡಗೈಯ ಮುಂದಿನ ಕೈ…
ನಾಗಕುಕ್ಕುಟ – ಸರ್ಪನ ಹೆಡಿ
ಈ ದಿವಸ ವ್ಯಾಖ್ಯಾನವಾಯಿತು.
೦೫.೦೪.೧೯೨೮
ಬಡ್ಲಿ
ಈ ದಿವಸ ‘ಅಖಿಲ ಕರ್ನಾಟಕ ಕಾಣ್ವ, ಶಾಖಾ ಬ್ರಾಹ್ಮಣ ಪರಿಷತ್ತಿನ ಅವಶ್ಯಕತೆ’ ಎಂಬ ವಿಷಯದ ಮೇಲೆ ಭಾಷಣ ಮಾಡಿದೆನು.
೦೭.೦೪.೧೯೨೮
ಬಡ್ಲಿ ಗುರ್ಲಹೊಸೂರ ಬಡ್ಲಿ
ಈ ದಿವಸ ರಾತ್ರಿ ಛಳಿಜ್ವರ ಬಂದವು.
೦೮.೦೪.೧೯೨೮
ಬಡ್ಲಿ ಗುರ್ಲಹೊಸೂರ ಬಡ್ಲಿ
ಬಡ್ಲಿಯಲ್ಲಿ ಶ್ರೀ ಜನಾರ್ಧನ ದೇವಾಲಯದ ಶಿಲಾಲೇಖನವನ್ನು ತೆಗೆದುಕೊಂಡನು.
೦೯.೦೪.೧೯೨೮
ಸವದತ್ತಿ ಎಲ್ಲಮ್ಮನ ಗುಡ್ಡ
ಈ ದಿವಸ ಕನ್ನಡ ಶಾಲೆಯಲ್ಲಿ ಇತಿಹಾಸ ಸಂಶೋಧನೆಯ ಬಗ್ಗೆ ವ್ಯಾಖ್ಯಾನ ಕೊಟ್ಟೆನು. ಈ ದಿವಸ ರಾತ್ರಿ ಛಳಿಜ್ವರ ಬಂದವು.
೨೮.೦೫.೧೯೨೮
ಧಾರವಾಡ
ಏಕೀಕರಣ ಪರಿಷತ್ತಿನಲ್ಲಿ ಭಾಗ ತೆಗೆದುಕೊಂಡುದ್ದು
೧. ಸಾಹಿತ್ಯ ಪರಿಷತ್ತು I ಪ್ರಚಾರ II ಕಲಬುರ್ಗಿ
೨. ಶ್ರೀ ಜಯತೀರ್ಥರ ಸ್ಥಳ
೩. ಇತಿಹಾಸ ಸಂಶೋಧನ
೪. ಸ್ವಾಮಿಗಳ, ಮಠದ ದರ್ಶನ
೫. ಶ್ರೀ… ಸು… ಉ. ಪ್ರೋತ್ಸಾಹನ
೦೭.೦೬.೧೯೨೮
ನಾಲ್ವಾರ – ಯರಗೋಳ – ಚಿತಾಪುರ
ಯರಗೋಳ – ರಾಮಚಂದ್ರ ತೀರ್ಥರ ಗಚ್ಚಿನ ವೃಂದಾವನ.
ಯರಗೋಳ – ವಿದ್ಯಾನಿಧಿ ತೀರ್ಥರ ಕಲ್ಲಿನ ವೃಂದಾವನ
ಯರಗೋಳ – ಟೀಕಾರಾಯರ ಗುಹೆ
ಗ್ರಂಥಗಳಲ್ಲಿ, ಯಾತಗಿರಿಯಲ್ಲಿರುವ ಆತಕೂರ ಮಠಾಧೀಕಾರಿ ಗೋಪಾಳಾಚಾರ್ಯರಲ್ಲಿ.
೦೯.೦೬.೧೯೨೮
ಯಾತಗಿರಿ
ಮೈಲಾಪುರ ಮಾಲತೀಶನ ಕ್ಷೇತ್ರ.
೧೦.೦೬.೧೯೨೮
ಯಾತಗಿರಿ
ಚಿಂಚೋಳ್ಳಿ – ತಾಂಡೂರು ತಾಲೂಕು ಗುಲಬರ್ಗಾ ಜಿಲ್ಲಾ ‘ಇತವಾರಪೂರ’ ಬೇಚಿರಾಕ್‌ ಗ್ರಾಮದಲ್ಲಿ ಶಿಲಾಲೇಖಗಳುಂಟು.
೧೪.೦೬.೧೯೨೮
ಕೊಲ್ಲೂರು – ಸನ್ನತಿ ಕ್ಷೇತ್ರ
೧. ಹುರಸಗುಂಡಗಿ (ನಾಡಗೌಡ ಶಿವರಾಮ ಸಂತ) ಭಾರಧ್ವಾಜ ೨. ಶಿರವಾಳ (ಭೀಮಸೇನರಾವ ಕುಲಕರ್ಣಿ) ೩. ಸಾದಿಪುರ
ಸಾದಿಪುರ – ಶಾಹಾಪುರ
ಶಾಹಾಪುರದಲ್ಲಿ ಈ ದಿವಸ ಕರ್ನಾಟಕ ಇತಿಹಾಸ ಸಂಶೋಧನದ ವಿಷಯವಾಗಿ ಭಾಷಣ ಮಾಡಿದೆನು.
೦೧.೦೭.೧೯೨೮
ಬಳ್ಳಾರಿ
೧. ಎಲ್ಲ ಮುಖಂಡರ ಭೆಟ್ಟಿಯಾಯಿತು. ೨. ಕ್ಷೌರ. ೩. ಶಿಲಾಲೇಖಗಳ ಪರಿಭಾಷೆಯ ಟಿಪ್ಪಣಿಯು ೪. ಮಲೆಬೆನ್ನೂರ ಇವರ ಸಂಗಡ ಸಂಭಾಷಣೆಯು
೦೨.೦೭.೧೯೨೮
ಬಳ್ಳಾರಿ
ಬಳ್ಳಾರಿ, ಅನಂತಪುರ, ಸೇಲಂ, ಕೋಯಿಮತ್ತೂರ ದಕ್ಷಿಣ ಕನ್ನಡ ಜಿಲ್ಲೆಗಳಲ್ಲಿರುವ ಕನ್ನಡ + ತೆಲುಗು + ತಮಿಳು ಶಿಲಾಲೇಖಗಳ (ಪ್ರಮಾಣ ಸಂಖ್ಯೆಯನ್ನು) ಬರೆದುಕೊಂಡೆನು.
೦೩.೦೭.೧೯೨೮
ಬಳ್ಳಾರಿ
ಈ ದಿವಸ ಕರ್ನಾಟಕ ಇತಿಹಾಸ ಸಂಶೊಧನದ ಮಹತ್ವ ಎಂಬ ವಿಷಯವನ್ನು ಕುರಿತು ಶ್ರೀ ಅರ್ಕಾಟ ಭೀಮಾಚಾರ್ಯರು ಎಂ. ಎ. ಎಲ್‌. ಎಲ್‌. ಟಿ ಇವರ ಅಧ್ಯಕ್ಷತೆಯಲ್ಲಿ ಭಾಷಣ ಮಾಡಿದೆನು.
೦೭.೦೭.೧೯೨೮
ಹರಪನಹಳ್ಳಿ – ಹೊಸಪೇಟೆ
ಶ್ರೀ ಜಯತೀರ್ಥರು ರಾಜ್ಯತ್ಯಾಗವನ್ನು ಮಾಡಿದ್ದರಿಂದ ಇವರು ಪೂರ್ವಾಶ್ರಮದಲ್ಲಿ ‘ಸಾದಿಭೂಪ’ ಎಂದರೆ ಹಿರೆಯರಾವುತ ಅಥವಾ ಘನ ರಾಹುತ್ತಿನಲ್ಲ, ಆದರೆ ಸಾದಿ ನಾಡಿನ ರಾಜ ಅಂದರೆ, ನಾಡಗಾವುಂಡ ಪಾಳೆಯಗಾರ ಜಹಗೀರದಾರ – ಚಿಕ್ಕ ಸಂಸ್ಥಾನಿಕ.
೦೪.೦೯.೧೯೨೮
ಧಾರವಾಡ
	 
	ವ – ತಿಂ – ದಿ

	೧. ಶ್ರೀ ಮದಾನಂದಥೀರ್ಥರು
	೦೨೯ – ೦೬ – ೨೦

	೨. ಪದ್ಮನಾಭತೀರ್ಥರು
	೦೦೬ – ೦೯ – ೨೦

	೩. ನರಹರಿ ತೀರ್ಥರು
	೦೦೯ – ೦೧ – ೨೩

	೪. ಮಾಧವ ತೀರ್ಥರು
	೦೧೬ – ೦೮ – ೦೮

	೫. ಅಘೋಭ್ಯ ತೀರ್ಥರು
	೦೨೫ – ೦೨ – ೨೦

	೬. ಜಯತೀರ್ಥರು
	೦೨೨ – ೦೭ – ೦೦

	 
	೧೨೭ – ೦೪ – ೧೧

	೧೧೨೧ – ೦ – ೦೦
೦೧೨೭ – ೪ – ೧೧
	 

	೧೨೪೮ – ೪ – ೧೧
೦೦೭೮
	 

	೧೩೨೬ – ೪ – ೦೦
೦೦೧೧
	 

	೧೩೩೭ – ೪ ೦ ೧೧
	 


೧೭.೧೧.೧೯೨೮
ಧಾರವಾಡ
೧. ಪಂಪಕವಿಯ ಉತ್ಸವ
೨. ಶಾಸನಗಳ ಸಂಪ್ರದಾಯದ ಅಭ್ಯಾಸ
೩. ಪ್ರಚಾರ ಕಾರ್ಯದ ಲೇಖನ ಪ್ರಾರಂಭ
೪. ಪಾದ
೧೮.೧೧.೧೯೨೮
ಧಾರವಾಡ
೧. ಇತಿಹಾಸ ಮಂಡಳದ ಪುಸ್ತಕಾಲಯದ ಸುಧಾರಣೆ
೨. ಮುದ್ದೇಬಿಹಾಳ / ಹಾವೇರಿಗಳ ತಯಾರಿ
೩. ಶಾಸನ ಪದ್ಯ ಮಂಜರಿಯ, ನ.ಚಿ. ಕೇಳಕರರ ಉಪನ್ಯಾಸ ಇವುಗಳ ವಾಚನ
೨೩.೧೧.೧೯೨೮
ಧಾರವಾಡ – ಅಲಮಟ್ಟಿ – ಮುದ್ದೇಬಿಹಾಳ
ನಾಲತ್ವಾಡ – ಶಾಹಾದುರ್ಗ ೮ ಮೈಲು
ಶಹಾದುರ್ಗ – ಜಮಾಲಪುರ ೬ ಮೈಲು
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೧ (೪)
೦೩.೧೨.೧೯೨೮
ಮುದ್ದೇಬಿಹಾಳ – ತಂಗಡಿಗೆ ತಾಳಿಕೋಟೆ
ನಾಲ್ವತ್ತವಾಡ – ೧೮/೨೦ ಮೈಲು ದೂರದಲ್ಲಿವೆ.
೧. ರುದ್ರಭೂಮಿ (ಉತ್ಖನವಿಲ್ಲ)
೨. ತಂಗಡಿಗೆಯ ದಕ್ಷಿಣಕ್ಕೆ ಭಸ್ಮದ ಸ್ಥಳ
೩. ರಣಸ್ತಂಭ (ಆಕಳಕಲ್ಲು)
೪. ಗೌಡರ ಸನದು
೦೪.೧೨.೧೯೨೮
ತಂಗಡಿಗೆ
೧. ಚಿಂತೋಪಂತ ಪೇಂಡಸೆ ಪೆನ್ಯನರ ಮಾಮಲೇದಾರ ವಾಚಮೇಕರ, ವಿಜಾಪುರ (ತಂಗಡಿಗೆಯ ಗೌಡರ ಮೊಖ್ತಿಯರರಾಗಿದ್ದರು) ಗೋಪಾಳಗಲ್ಲಿ – ಉಪ್ಪಲಿ ಬುರುಜ ಹತ್ತಿರ.
೦೭.೧೨.೧೯೨೮
ಮುದ್ದೇಬಿಹಾಳ
೧. ಕರ್ನಾಟಕ ಇತಿಹಾಸ ಸಂಸೋಧನದ ವ್ಯಾಖ್ಯಾನ
೨. ಶ್ರೀ ಮಾಮಲೇದಾರ ಸಾಹೇಬರ ಭೆಟ್ಟಿ ಹಾಗೂ ಅವರಿಂದ ತಂಗಡಿಗೆ ಗ್ರಾಮಸ್ಥರಿಗೆ ಹುಕುಂ ಇಸಗೊಂಡದ್ದು.
೩. ಸಬ್‌ ಜಜ್ಜರ ಭೆಟ್ಟಿ
೦೮.೧೨.೧೯೨೮
ಮುದ್ದೇಬಿಹಾಳ
ಮುದ್ದೇಬಿಹಾಳ – ಕೋಳೂರು – ರಾಯನಕೆರಿ – ತಂಗಡಿಗೆ – ಮುದ್ದೇಬಿಹಾಳ
೧. ರಾಯನಕೆರಿ ನೋಡಿದೆವು
೨. ರಾಯನ ವೀರಗಲ್ಲು ಹಾಗೂ ಶಿಲಾಲೇಖ ನೋಡಿದೆವು.
೩. ತಂಗಡಿಗಿಯ ರಣಭೂಮಿ ಹಾಗೂ ರಣಶವಗಳ ದಹನ ಭೂಮಿ ನೋಡಿದೆವು.
೪. ಬಖರದಲ್ಲಿಯ ‘ರಣರ್ಗೊಜ’, ‘ಭೀಮಾಸೀದೂವಸ್ತಿ’ ಈ ಶಬ್ದಗಳ ಸಂಶಯದ ನಿವಾರಣೆ.
೦೯.೧೨.೧೯೨೮
ಮುದ್ದೇಬಿಹಾಳ
ಮುದ್ದೇಬಿಹಾಳ – ತಂಗಡಿಗೆ – ಮುದ್ದೇಬಿಹಾಳ
೧. ರಿಬ್‌ ಎಂದರೆ ಮನುಷ್ಯನ ಪಕ್ಕೆಲುಬುಗಳು
೨. ಎಲುಬು ಸುಟ್ಟ ಬಾಗವು ಸಿಕ್ಕಿತು.
೩. ಕುದುರೆ ಮುಂತಾದ ಯುದ್ದದ ಇತರ ಪ್ರಾಣಿಗಳ ಎಲುಬುಗಳು ಸಿಕ್ಕವು
೪. ರಾಜಭೂವರರ ಚಿತಾಭೂಮಿ ಹಾಗೂ ಅದರಲ್ಲಿ ವೀರಗಲ್ಲು
೫. ರುದ್ರಭೂಮಿ
೬. ರಾಕ್ಷಸ ತಂಗಡಿಗೆಯ ನಿರ್ಣಯ.
೧೦.೧೨.೧೯೨೮
ಮುದ್ದೇಬಿಹಾಳ
ಕೋಳೂರು – ಏಳುಹಾದಿ ಹನುಮಪ್ಪನ ಗುಡಿ ೩ ಮೈಲು
ಗುಡಿ – ತಂಗಡಗಿ ೩ ಮೈಲು
ತಂಗಡಗಿ – ನಾಲತವಾಡ – ೧೫ ಮೈಲು
ಮುದ್ದೇಬಿಹಾಳ – ಕೋಳೂರು ೪ ಮೈಲು
ರಾಯನಕೇರಿ – ೩ ಮೈಲು (ಕೋಳೂರು ೪ ತೋಟ)
ವೀರಮೂರ್ತಿ ಪೂರ್ವಕ್ಕೆ ರಾಯಬಾಗ ಪೂರ್ವಕ್ಕೆ
೧೫.೧೨.೧೯೨೮
ಧಾರವಾಡ
೧. ಕರ್ನಾಟಕ ಹಾಯಸ್ಕೂಲಿನಲ್ಲಿ ‘ಕರ್ನಾಟಕ ಇತಿಹಾಸ ಸಂಶೋಧನ ಮತ್ತು ರಾಕ್ಷಸ ತಂಗಡಿಯ ಘಲ ಘೋರ ಸಂಗ್ರಾಮ’ ಎಂಬ ವಿಷಯವನ್ನು ಕುರಿತು ಭಾಷಣ ಮಾಡಿದೆನು.
೨. ‘ಕರ್ನಾಟಕ ಧುರೀಣ’ದಲ್ಲಿದ್ದ ಶಿರ್ಶಿ ಸಿದ್ದಾಪುರ ಬೀಳಗಿ ಐತಿಹಾಸಿಕ ಪ್ರವಾಸ ವೃತ್ತಾಂತವನ್ನು ಕಟಿಂಗ ಹಚ್ಚಿದ್ದು.
೩. ಪುಣೆಗೆ ಪೋತದಾರರಿಗೆ ಪತ್ರ
೧೬.೧೨.೧೯೨೮
ಧಾರವಾಡ
೧. ತಿರುಮಲೆ ತಾತಾಚಾರ ಬೆಂಗಳೂರು ಇವರಿಗೆ, ನೆಗವಾಡಿಗೆ, ಸವದತ್ತಿಗೆ ಪತ್ರ ಹಾಕಿದೆನು.
೨೪.೧೨.೧೯೨೮
ಧಾರವಾಡ
ಈ ದಿವಸ ಬೇಂದ್ರೆ (ಪುಣೆ) ಬೆಂಗಳೂರು (ಶರ್ಮಾ) ಕಲಬುರ್ಗಿ (ಕಿಶನರಾವ್‌) ತಂಗಡಗಿ (ಆ ಬಾ) ವಿಜಾಪುರ (ಮೊಹರೆ) ಇವರಿಗೆ ಪತ್ರ ಹಾಕಿದೆನು.
೧೯೩೦
೦೧.೦೧.೧೯೩೦
ಧಾರವಾಡ
ಈ ದಿವಸ ವಿಜಯನಗರದ ಇತಿಹಾಸವನ್ನು ಬರೆಯುವುದಕ್ಕೆ ಪ್ರಾರಂಭ ಮಾಡಿದೆನು.
೦೨.೦೧.೧೯೩೦
ಧಾರವಾಡ
ವಿಕ್ರಮ ಸಂವತ್‌ ಶಂಕರಾಚಾರ್ಯರು ಕಾಲನಿರ್ಣಯ ವಿದ್ಯಾರಣ್ಯರ ಜೀವನ ಮುಂತಾದವುಗಳನ್ನು ನಿಶ್ಚಿತ ಮಾಡಿದ್ದು.
೦೪.೦೧.೧೯೩೦
ಧಾರವಾಡ
ಪ್ರೌಢದೇವರಾಯನ ಮತ ನಿರ್ಣಯ ಮಾಡಿದೆನು.
೧೮.೦೧.೧೯೩೦
ಧಾರವಾಡ
‘ಮತ್ತರು’ ಶಬ್ದದ ಶೋಧ, ಬ್ರಾಹ್ಮೀ ಸ್ಥಿತಿಯ ಶೋಧ
೨೦.೦೧.೧೯೩೦
ಧಾರವಾಡ
ಕುಮಾರವ್ಯಾಸನ ಉಲ್ಲೇಖವಿದ್ದ ಶಿಲಾ ಲೇಖ ಇದೆ.
೧೪.೦೨.೧೯೩೦
ಧಾರವಾಡ
ಪೆನುಗೊಂಡೆ – ಚಂದ್ರಗಿರಿ ರಾಜಧಾನಿಗಳ ಕಾಲ ನಿರ್ಣಯವನ್ನು ಮಾಡಿದೆನು.
೨೨.೦೨.೧೯೩೦
ಧಾರವಾಡ
ಬಿಜ್ಜನಳನ ವಂಶಾವಳಿ ಬರೆದು ಕೊಟ್ಟೆನು.
೦೧.೦೩.೧೯೩೦
ಧಾರವಾಡ
ಶ್ರೀ ಮದಾನಂದ ತೀರ್ಥರ ಕಾಲನಿರ್ಣಯ
೧೨.೦೩.೧೯೩೦
ಧಾರವಾಡ
ಶ್ರೀಮಚ್ಚಾಳುಕ್ಯ ವಿಕ್ರಮ ವರುಷವೆಂಬ ಲೇಖವನ್ನು ಪೂರ್ಣವಾಗಿ ಬರೆದೆನು.
೧೪.೦೩.೧೯೩೦
ಧಾರವಾಡ
ಲೇಖವನ್ನು ಜಯಕರ್ನಾಟಕಕ್ಕೆ ಕೊಟ್ಟೆನು.
೨೦.೦೩.೧೯೩೦
ಧಾರವಾಡ
ಗದಾಯುದ್ಧ ಕಾವ್ಯದ ಕಾಲ ನಿರ್ಣಯ
೧೯.೦೫.೧೯೩೦
ಅಗಡಿ
ಮ.ರಾ.ರಾ. ಈರಪ್ಪ ಅಂಗಡಿ (ಹಂಸಭಾವಿ) ನೆಗಳೂರಲ್ಲಿ ಅಥವಾ ಗುತ್ತಲದಲ್ಲಿ (ಬಣಜಿಗರ ಕೇರಿಯಲ್ಲಿ) ಇರುತ್ತಾನೆ. ಇವನ ಬಳಿಯಲ್ಲಿ ಹಾವನೂರು ಸಂಸ್ಥಾನದ ಕಾಗದ ಪತ್ರಗಳಿವೆ.
೧೧.೦೬.೧೯೩೦
ಚಿಕ್ಕೆರೂರು – ನೆಗವಾಡಿ
ಚೌಂಡರಸ ಕವಿಯು ಪಾಂಡುರಂಗ ಕ್ಷೇತ್ರಕ್ಕೆ ಸಮೀಪದಲ್ಲಿದ್ದ ಭೀಮರಥಿ ನದಿಯನ್ನು ಕನ್ನಡಿಯನ್ನಾಗಿ ಹೇಗೆ ರೂಪಿಸಿದ್ದಾನೆಯೋ ಹಾಗೆಯೇ ಕಳಸ ಗ್ರಾಮದ ಶಾಸನದಲ್ಲಿ ಎರಡಱ ನೂಱ ನಾಡಿಗೆ ಪುಲಿಗೆರೆ ಜನಪದವನ್ನೆ ಕನ್ನಡಿಯನ್ನಾಗಿ ರೂಪಿಸಿದ್ದರಿಂದ ಎರಡ ಱ ನೂಱ ನಾಡಿಗೆ ಪುಲಿಗೆರೆ ನಾಡು ಸಮೀಪದಲ್ಲಿ ಇರುತ್ತದೆಂಬುದು ಸ್ಪಷ್ಟವಾಗುತ್ತದೆ. ವಸ್ತು ಸ್ಥಿತಿಯಾದರೂ ಹೀಗೆಯೆ ಇದೆ. ಹೇಗೆಂದರೆ ಕೊಪಣ ನಾಡಿಗೆ ಪುಲಿಗೆರೆ ನಾಡು ಸಮೀಪದಲ್ಲಿಯೇ ಇದೆ. ಇತ್ಯರ್ಥವೇನೆಂದರೆ ಎರಡ ಱ ನೂಱ ನಾಡೆಂದರೆ ಕೊಪಣ ನಾಡೆಂಬುದು ಸಿದ್ಧ.
೧೬.೦೭.೧೯೩೦
ಧಾರವಾಡ
ಕೋಶವನ್ನು ಬರೆದೆನು.
೩೧.೦೭.೧೯೩೦
ಧಾರವಾಡ
೧೧೧೪ ಶಬ್ದಗಳು ಮುಗಿದವು
೧೧.೦೯.೧೯೩೦
ಧಾರವಾಡ
ಪಟ್ಟದಕಲ್ಲು
ಬೆಳ್ವೊಲ ನಾಡು
ಕೊಪ್ಪಳ
ಪುಲಿಗೆರೆ, ಗಾವುಳಿಗುಡ, ಕಳಸನಾಡ, ಲಕ್ಷ್ಮೇಶ್ವರ
೦೫.೧೧.೧೯೩೦
ಗಾವರವಾಡ
ಧಾರವಾಡ
೧. ಶ್ರೀ ಮತ್ಪರಮ ಗಂಭೀರ
೨. ಶ್ರೀ ಮದ್ಭುವನೈಕಮಲ್ಲ ದೇವರ
ಶ್ರೀ ಮನ್ಮಹಾ ಮಂಡಳೇಶ್ವರ ಲಕ್ಷ್ಮರಸರು
ಬೆಳ್ವೊಲ ಮೂನು ಱು ಮಂ ಪುಲಿಗೆ ಱೆ
ಮೂನೂ ಱು ಮನ್ತೆರಡ ಱು ನೂ ಱು ಮಾ
ದುಷ್ಟ ನಿಗ್ರಹ ಶಿಷ್ಟ ಪ್ರಪಾಳನೆಯಿಂ
ಪ್ರತಿಪಾಳಿಸುತ್ತಮಿರೆ
೦೬.೧೧.೧೯೩೦
ಅಣ್ಣಿಗೇರಿ
ಶ್ರೀ ಮದ್ರಾಜಧಾನಿ – ಅಣ್ಣಗೇರಿ
೦೭.೧೧.೧೯೩೦
ಅಣ್ಣಿಗೇರಿ
ಮುಂದಿನ ಬಲಗೈ – ಗದಾ, ಎಡಗೈ – ಪದ್ಮ
ಹಿಂದಿನ ಬಲಗೈ – ಚಕ್ರ ಎಡಗೈ – ಶಂಖ (ಒಡೆದು ಹೋಗಿದೆ).
ದಶಾವತಾರಗಳಿವೆ.
ಕೊನೆಯ ಜ್ಞಾಪಕ ಪತ್ರ (Memorandum)
೧. ಮ್ಯಾನೇಜಿಂಗ ಕಮಿಟಿ ಇದ್ದದ್ದನ್ನೆ ಸುಳ್ಳೆಂದು ವಾದಿಸುವುದಕ್ಕೆ ತೊಡಗಿದ್ದಾರೆ.
೨. ಲೆಕ್ಕ ಪತ್ರಗಳನ್ನು ತಪಾಸ ಮಾಡುವುದಕ್ಕೆ ಪ್ರತಿಕೂಲರಾಗಿದ್ದಾರೆ. ಸ್ವಾರ್ಥಕ್ಕೋಸ್ಕರ ಸಂಸ್ಥೆಗೆ ಹಾನಿ ಮಾಡುವುದಕ್ಕೆ ತೊಡಗಿದ್ದಾರೆ. ಆದ್ದರಿಂದ ಇವರ ಮೇಲೆ ಕಾಯದೇಶೀರ ಇಲಾಜ ಮಾಡಬೇಕು.
೩. ಮೇಲೆ ಬರೆದಂತೆ ಕಾಯದೇಶೀರ ಇಲಾಜ ಮಾಡಲಿಕ್ಕೆ ಅಧ್ಯಕ್ಷರಿಗೆ ಸಂಪೂರ್ಣ ಅಧಿಕಾರ ಇರುತ್ತದೆ.
೧೯೩೨
೦೩.೦೪.೧೯೩೨
ಧಾರವಾಡ
ಶಕ ವರ್ಷದ ೧೧೦೦ ನೆಯ ವಿಳಂಬಿ ಸಂವತ್ಸರ ಆಶ್ವೀನ ಶುಕ್ಷ ದಶಮಿ (ತಾ. ೨೩.೦೯.೧೧೭೮) ಶನಿವಾರ
೧೧೨೧ನೆಯ ಶಕ ವರ್ಷದ ಸಿದ್ಧಾರ್ಥಿ ಸಂವತ್ಸರ ಆಶ್ವೀನ ಶುದ್ದ ದಶಮಿ ಶುಕ್ರವಾರ (ತಾ. ೧೯ನೆಯ ಅಕ್ಟೋಬರ ೧೧೯೯)
೧೪.೦೮.೧೯೩೨
ಧಾರವಾಡ
ಕೃಷ್ಣಪುರ ಮಠದಲ್ಲಿದ್ದ ಲೇಖದಲ್ಲಿ ವಿದ್ಯಾಧಿರಾಜ ತೀರ್ಥರಿಗೆ ದೇವರಾಯ ಮಹಾರಾಜನು ಶಕ ವರ್ಷ ೧೩೩೧ನೆಯ ಸರ್ವಧಾರಿ ಸಂವತ್ಸರದಲ್ಲಿ ದಾನ ಕೊಟ್ಟಿದ್ದಾನೆ.
೧೩.೦೯.೧೯೩೨
ಮಾಧವಾರ
ಶ. ವ. ೧೪೮೬ ರಕ್ತಾಕ್ಷಿ ಸಂವತ್ಸರದ ವೈಶಾಖ ಬಹುಳ ೮ ಸೋಮವಾರ ಶ್ರವಣ ನಕ್ಷತ್ರ ದಿನ ರಾಜ ಭೂವರರು ಸತ್ತರು.
೧೯೩೩
೨೭.೦೭.೧೯೩೩
ಧಾರವಾಡ
ಶ್ರೀ ಮಧ್ವಾಚಾರ್ಯರ ಚರಿತ್ರೆಯನ್ನು ಬರೆಯುವುದಕ್ಕೆ ಪ್ರಾರಂಭಿಸಿದೆನು.
೧೨.೦೮.೧೯೩೩
ಧಾರವಾಡ
ಮುಸಿಗೇರಿ
೧. ಅಪ್ರಶಸ್ತವಾಗಿದೆ
೨. ಅಸಮಂಜಸವಾಗಿದೆ
೩. ಸಮರ್ಪಕವಾಗಿಲ್ಲ
೨೧.೦೮.೧೯೩೩
ಧಾರವಾಡ
೧. ಫ್ರಾನ್ಸಕ್ಕೆ ಹೋಗಿಬಂದ ಶ್ರೀಮಾನ್‌ ಹಾಸನದ ರಾಜೇರಾಯರ ಭೆಟ್ಟಿ ಜಯಕರ್ನಾಟಕ ಕಾರ್ಯಾಲಯದಲ್ಲಿ
೨. ಶ್ರೀ ಮಧ್ವಾಚಾರ್ಯರ ಕಾಲ ನಿರ್ಣಯವು ನಿಶ್ಚಯವಾದದ್ದು.
೩. ಅನಂತೇಶ್ವರನು ಶಿವನೋ ವಿಷ್ಣುವೋ ಎಂಬ ಪ್ರಶ್ನೆಯನ್ನು ಬಿಡಿಸಿದೆನು.
೧೪.೦೯.೧೯೩೩
ಧಾರವಾಡ
ಶ್ರೀ ಮದಾಚಾರ್ಯ ಶಾಖಾ ನಿರ್ಣಯ ಲೇಖ ಬರೆದದ್ದು.
೦೪.೧೧.೧೯೩೩
ಧಾರವಾಡ
ಶ್ರೀ ಮನ್ಮಧ್ವಾಚಾರ್ಯರ ಕಾಲ ನಿರ್ಣಯ ಲೇಖ ಬರೆದದ್ದು ಮುಗಿಸಿದೆನು.
೩೦.೧೧.೧೯೩೩
ಧಾರವಾಡ
ಕುಮಾರವ್ಯಾಸನ ಲೇಖ ಬರೆದದ್ದು.
೧೯೩೪
೦೧.೦೧.೧೯೩೪
ಹುಬ್ಬಳ್ಳಿ – ಧಾರವಾಡ
ಲಾತವ್ಯನೆಂಬ ಋಜುಗಣ ಮುಖ್ಯನು ಬ್ರಾಹ್ಮಣನಾಗಿ ರುಕ್ಮಣಿಯ ಪತ್ರವನ್ನು ಒಯ್ದವನು, ಈತನೇ ಶ್ರೀ ವಾದಿರಾಜ ಸ್ವಾಮಿಗಳಾದರೆಂದು ಹೇಳುತ್ತಾರೆ.
೨೩.೦೧.೧೯೩೪
ಧಾರವಾಡ
ಪ್ರೊ ಜಹಾಗೀರದಾರರ ನಾಟಕದ ವಿಷಯವಾಗಿ ಟೀಕಾತ್ಮಕ ಸಭೆಯಾಯಿತು.
೦೫.೦೩.೧೯೩೪
ಹುಬ್ಬಳ್ಳಿ ಮಂಟೂರ
‘ಗುರು ಪರಂಪರಾ ಪ್ರಭಾವ’ ತಮಿಳು ಗ್ರಂಥ ತಿರುಚನಾಪಳ್ಳಿಯನ್ನು ಮುಸಲ್ಮಾನರು ಆಕ್ರಮಿಸಲು ಶ್ರೀರಂಗಂ ನಡುಗಡ್ಡೆಯ ರಂಗನಾಥಗುಡಿಯ ಆಧಿಕಾರಿಗಳು “ಅಳಗಿಯ ಮಣವಾಳನೇ” (ವಿಷ್ಣು) ಮೂರ್ತಿಯನ್ನು ತಿರುಪತಿಗೆ ಒಯ್ದದು. ಗೋಪಣಾರ್ಯನು ಆ ಮೂರ್ತಿಯನ್ನು ತಿರುಪತಿಯಿಂದ ಸಿಂಗಪೂರ ಶ್ರೀ ರಂಗಕ್ಕೆ ತಂದನು. ಸ್ಥಾಪಿಸಿದನು.
ಆ ಸ್ಥಾಪನೆಯ ಪ್ರಸಂಗದಲ್ಲಿ ಶ್ರೀ ವೇದಾನ್ತ ದೇಶಿಕಾಚಾರ್ಯರು ಗೋಪಣಾರ್ಯನನ್ನು ಸ್ತುತಿಸಿದರು (ಶಕ ವರ್ಷ ೧೨೯೩).
ಗೊಪ್ಪಣಾರ್ಯನ ರಾಜಧಾನಿ ಜಿಂಜಿ.
ಶ. ವ. ೪೩೭೦ = ೧೨೬೯ – ೭೦ ಕ್ರಿ. ವ. ೧೩೭೧
೦೯.೦೩.೧೯೩೪
ಹಬ್ಬಳ್ಳಿ – ಧಾರವಾಡ
ಜ್ಞಾತಾ – ಜ್ಞೇಯ – ಜ್ಞಾನ – ತ್ರಿಪುಟಿ
ಭೋಕ್ತಾ – ಭೋಗ್ಯ – ಭೋಗ – ತ್ರಿಪುಟಿ
ಇಷ್ಟು ಮಾತ್ರವೇ ಅಲ್ಲ ಅದ್ವೈತ ಸಿದ್ಧಾಂತಕ್ಕನುಸರಿಸಿ ಅರ್ಜುನನಿಗೆ ಈಶ್ವರ ಸಾಕ್ಷಾತ್ಕಾರವು ಹೇಗೆ ಭಾಸ ಮಾನವಾಗಿರುತ್ತದೆ ಎಂಬುದನ್ನು ಕುಮಾರವ್ಯಾಸನು ಹೀಗೆ ವರ್ಣಿಸಿರುತ್ತಾನೆ.
೧೦.೦೩.೧೯೩೪
ಧಾರವಾಡ
೧. “ಜ್ಞಾತಾ, ಜ್ಞೇಯ, ಜ್ಞಾನ” ಎಂಬ ತ್ರಿಪುಟಿಯು ರಹಿತವಾದ ಬಳಿಕ ಸ್ವಯಂ ಪ್ರಕಾಶವಾದ ಅದ್ವೈತ ರೂಪವಾದ ಹಾಗೂ ನಿರುಪಾಧಿಕವಾದ ಬ್ರಹ್ಮತತ್ವವು ಭಾಸಮಾನವಾಗುತ್ತದೆಂದು (ಆದುದರಿಂದ ಇದು ಭೂಮಾನಾಮಕ ಆನಂದವೆಂದು ಹೇಳಲ್ಪಡುತ್ತದೆಂದು) ಶ್ರೀ ವಿದ್ಯಾರಣ್ಯರು ತಮ್ಮ “ಪಂಚದಶೀ” ಎಂಬ ಗ್ರಂಥದಲ್ಲಿ ಹೀಗೆ ಹೇಳಿದ್ದಾರೆ.
ನಿರುಪಾಧಿ ಬ್ರಹ್ಮತತ್ವೇ, ಭಾಸಮಾನೇ ಸ್ವಯಂ ಪ್ರಭೇ |
ಅದ್ವೈತೇ ತ್ರಿಪುಟೀ ನಾಸ್ತಿ ಭೂಮಾನನ್ದೋ ತ ಉಚ್ಯತೇ || ೧೫ – ೩೩ ||
೨೧.೦೩.೧೯೩೪
ಧಾರವಾಡ
ಬುಕ್ಕನ ಮಗ ಕಂಪಣ್ಣನ ಆಳ್ವಿಕೆಯಲ್ಲಿ (ಕ್ರಿ. ವ ೧೩೫೩ ರಿಂದ ೧೩೭೪ರ ವರೆಗೆ) ಶ್ರೀ ವೇದಾನ್ತ ದೇಶಿಕಾರ್ಯರೂ ಗೋಪಣಾರ್ಯನೆಂಬ ಸೇನಾಪತಿಯೂ ಇದ್ದರು (ಪ್ರಪನ್ನಾಮೃತ) ಶ್ರೀ ರಂಗ ಪ್ರಾಂತದ ಮುಸಲ್ಮಾನರನ್ನು ಓಡಿಸಿ ಶ್ರೀರಂಗ ಮೂರ್ತಿಯನ್ನು ಸ್ಥಾಪಿಸಿದನು. (ಪುಟ : ೧೪೯೧ – ೯೨) (ಓ ಇ ೬ನೇ ೩೨೨ – ೩೧)
೨೭.೦೩.೧೯೩೪
ಧಾರವಾಡ
ಸಿ ಹಯವದನರಾವ ಬಿ.ಎ.ಬಿ.ಎಲ್‌. ಇವರು “ಇಷ್ಟ ಸಿದ್ಧಿ” ಗ್ರಂಥದ ಕಾಲನಿರ್ಣಯ (ಕ್ರಿ. ಪೂ. ೧೦೫೦ – ೧೧೦೦)
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೧ (೫)
೦೨.೦೪.೧೯೩೪
ರಾಮದುರ್ಗ
ಈ ದಿವಸ ಗಂಗ ಅರಸನಾದ ಮಾರಸಿಂಹನ ತಾರ್ಮ ಶಾಸನವು ಸಿಕ್ಕಿತು.
೦೩.೦೪.೧೯೩೪
ರಾಮದುರ್ಗ
ಶ್ರೀ ಗೋಪಾಳಪಾರವ ದೇಶಪಾಂಡೆ ಇವರಿಂದ ರಾಮದುರ್ಗ ಸಂಸ್ಥಾನದ ಇತಿಹಾಸವನ್ನು ತಿಳಿದುಕೊಂಡೆನು.
೦೭.೦೪.೧೯೩೪
ಸೂರೇಬಾನ – ಹಂಪಿಹೊಳೆ
೧೭೩೧ ಶುಕ್ಲ ಸೂರೇಬಾನ (ಸೂರಬನ) – ಮಣಿಹಾಳ
೧. ೧೬೨೪ನೆಯ ಶಕದಲ್ಲಿ ರಾಮದುರ್ಗಕರ ಮೂಲ ಪುರುಷ ರಾಮರಾವ ದಾದಾಜಿ ಇವರು ರತ್ನಾಗಿರಿ ಪ್ರಾಂತದಲ್ಲಿಯ ವೇಕೋಶಿ ಗ್ರಾಮದಿಂದ ಬಂದು ಅಪ್ಪಾಜಿ ಸೂರೋ ಇವರ ಕಡೆಗೆ ತಿಗೂರಿಗೆ ಬಂದು ಇದ್ದರು. ೧೫೬೮ ಶಕದಲ್ಲಿ ಶಿವಾಜಿಯು ರಾಮದುರ್ಗ ಕಿಲ್ಲೆ ಕಟ್ಟಿಸಿ ಭುಜಬಲಗಡ ಎಂದು ಹೆಸರಿಟ್ಟರು. ನರಗುಂದ ಕಿಲ್ಲೆ ಕಟ್ಟಿಸಿ ಮಹಿಮತ್‌ ಗಡ ಎಂದು ಹೆಸರಿಟ್ಟರು. ೧೬೦೮ರಲ್ಲಿ (ಶಕ) ಔರಂಗಜೇಬನು ವಿಜಾಪುರ ರಾಜ್ಯವನ್ನು ತೆಗೆದುಕೊಂಡನು. ೧೬೧೩ನೆಯ ಶಕದಲ್ಲಿ ಮೊಗಲರು ರಾಮದುರ್ಗ ನರಗುಂದಗಳನ್ನು ತೆಗೆದುಕೊಂಡರು.
೧೬೨೯ನೆಯ ಶಕದಲ್ಲಿ ರಾಮರಾವ ದಾದಾಜಿ ಇವರು ಮೊಗಲರಿಂದ ಇವೆರಡೂ ಕಿಲ್ಲೆಗಳನ್ನು ಪುನಃ ತೆಗೆದುಕೊಂಡರು. ೧೬೩೪ನೆಯ ಶಕದಲ್ಲಿ ನರಗುಂದದಲ್ಲಿ ಶ್ರೀ ವೆಂಕಟೇಶ ದೇವಾಲಯವನ್ನು ಕಟ್ಟಿಸಿ ದೇವರ ಪ್ರತಿಷ್ಠೆಯನ್ನು ಮಾಡಿದರು.
೧೬೫೦ನೆಯ ಶಕದಲ್ಲಿ ಅಪ್ಪಾಜಿ ಸೂರೋ ಇವರು ತೀರಿಕೊಂಡರು. ೧೬೬೨ನೆಯ ಶಕದಲ್ಲಿ ರಾಮರಾವ ದಾದಾಜಿ ಇವರು ಕಾಶೀ ಯಾತ್ರೆಗೆ ಹೋಗುವ ಮಾರ್ಗದಲ್ಲಿ ತೀರಿಕೊಂಡರು.
೧೬೯೩ನೆಯ ಶಕದಲ್ಲಿ ನವಲಗುಂದ ಸಂಸ್ಥಾನವು ಪೇಶ್ವೇ ಸರಕಾರದ ಸ್ವಾಧೀನವಾಯಿತು.
೧೭೦೬ ಶಕದಲ್ಲಿ ಟೀಪುಸುಲ್ತಾನನು ರಾಮದುರ್ಗ ನವಲಗುಂದ ಇವೆರಡು ಕಿಲ್ಲೆಗಳನ್ನು ಗೆದ್ದುಕೊಂಡು ವೆಂಕಟರಾವ ಭಾಸ್ಕರ ಇವರನ್ನು… ಶ್ರೀರಂಗ ಪಟ್ಟಣಕ್ಕೆ ತೆಗೆದುಕೊಂಡು ಹೋದದ್ದು. ೧೭೦೮ರಲ್ಲಿ ಟೀಪೂಸುಲ್ತಾನನು ಪೇಶ್ವೆ ಇವರ ಸಂಗಡ ಒಪ್ಪಂದ ಆಯಿತು. ಆ ಕಾಲಕ್ಕೆ ವೆಂಕಟರಾವ ನರಗುಂದಕರ ಬಿಡುಗಡೆಯಾದರು.
೧೭೧೪ ರಾಮದುರ್ಗ, ನರಗುಂದ ಸಂಸ್ಥಾನಗಳನ್ನು ಪೇಶ್ವೆಯವರು, ಭಾವೆ ಇವರಿಗೆ ತಿರುಗಿ ಕೊಟ್ಟರು. ೧೭೩೧ರಲ್ಲಿ ರಾಮದುರ್ಗ, ನರಗುಂದ ಇವೆರಡು ಮನೆತನಗಳಲ್ಲಿ ಹಿಸ್ಸೆಯಾಯಿತು.
೧೭೩೯ ವೆಂಕಟರಾಯರು ಕಾಶಿಯಲ್ಲಿ ತೀರಿಕೊಂಡರು.
ಹುದ್ದಾ ಕರವೀರ ಸಂಸ್ಥಾನ ಅಷ್ಟ ಪ್ರಧಾನರ ಪೈಕಿ ಸಚಿವರು.
೧೩.೦೪.೧೯೩೪
ಧಾರವಾಡ
೧೪೮೬ನೆಯ ಶಕ ರಕ್ಷಾಕ್ಷಿ ಸಂವತ್ಸರ ಮಾಘ ಶುದ್ಧ ಪಂಚಮಿ ದಿವಸ ಅಳಿಯ ರಾಮರಾಯನು ತಂಗಡಿಯ ಯುದ್ಧದಲ್ಲಿ ಸತ್ತನು.
ತೊರಗಲ್ಲದಲ್ಲಿ ನಾಗರಾಜನೆಂಬವನು ಅಳಿಯ ರಾಮರಾಯನ ಆಪ್ತನಿದ್ದನು.
೧೨.೦೬.೧೯೩೪
ನೆಗವಾಡಿ
ಶಾಕ > ಕಾಖ, ಜಂಗ > ಗಂಜ
ಕೋರ > ರೋಕ + ಊಟ = ರೋಕೂಟ > ರೋಕೋಠ > ರುಕೂಥ
ಅಮಾನತ > ಅನಾಮತ, ಮಶಹೂರ > ಮಹಶೂರ
ಫತಿಲಾ > ಪಲಿತಾ, ಕೇತಕ > ಕೇಕತ
(ವರ್ಣವ್ಯತ್ಯಾಸ ಅಥವಾ ವರ್ಣವಿಪರ್ಯಾಯ)
೦೧.೦೭.೧೯೩೪
ಧಾರವಾಡ
ಕಾಣ್ವಶಾಖೆಯ ಬ್ರಾಹ್ಮಣರು ತಮ್ಮ ಕಾಣ್ವಸಂಹಿತಯನ್ನು ಅನ್ನುವ ಪೂರ್ವದಲ್ಲಿ “ಶ್ರೀ ಶುಕ್ಲಯಜುರ್ವೇದಸ್ಯ ವಾಯುಋಷಿ, ವಾಯುರ್ದೇವತಾ ತ್ರಿಷ್ಟಪ್‌ ಛನ್ದಃ, ಸಂಹಿತಾಧ್ಯಯನೇ ವಿನಿಯೋಗಃ”
ಎಂದು ಶುಕ್ಲ ಯುಜುರ್ವೇದದ ಋಷಿ, ದೇವತಾ, ಛಂದಸ್ಸು ವಿನಿಯೋಗಗಳನ್ನು ಹೇಳುತ್ತಾರೆ. ಈ ಸಂಗತಿಯನ್ನು ಕಾಣ್ವ ಶಾಖಾಧ್ಯಾಯಿಗಳಾದ ವೇದಮೂರ್ತಿ ಬ್ರಹ್ಮಶ್ರೀ ಶ್ಯಾಡಂಬಿ ನಾರಾಯಣ ಶಾಸ್ತ್ರಿಗಳವರು ನನ್ನ ಜ್ಞಾಪಕಕ್ಕೆ ತಂದುಕೊಟ್ಟರು. ತದನಂತರ ನಾನು ಧಾರವಾಡಸ್ಥ ವೇದಮೂರ್ತಿ ಬ್ರಹ್ಮಶ್ರೀ ತ್ರಿಕಾಂಡ ಮಂಡನಾಚಾರ್ಯ ದಂಡವತೆ ಮಹಾದೇವ ದೀಕ್ಷೀತರವರ ಸಂಗಡಲೂ ಮತ್ತು ಕಾಣ್ವ ಶಾಖಾಧ್ಯಾಯಿಗಳಾದ ವೇದಮೂರ್ತಿ ಬ್ರಹ್ಮಶ್ರೀ ಪರಮ ಪೂಜ್ಯ ಬಡ್ಲಿ ಚಿದಂಬರ ದೀಕ್ಷಿತರವರ ಸಂಗಡಲೂ ವಿಚಾರ ವಿನಿಮಯ ಮಾಡಿ ಅನೇಕ ಗ್ರಂಥಗಳನ್ನು ನೋಡಲು ಈ ಸಂಪ್ರದಾಯವು ಕಾಣ್ವ ಶಾಖೆಯ ಬ್ರಾಹ್ಮಣರಲ್ಲಿ ವೇದಕಾಲದಿಂದ ಪರಂಪರಾಗತವಾಗಿ ಬಂದಿರುತ್ತದೆಂಬುದು ಚೆನ್ನಾಗಿ ವ್ಯಕ್ತವಾಯಿತು.
ಈ ಮೂರು ಜನ ಪಂಡಿತರು ನನ್ನ ಜೊತೆಗೆ ಪರಿಶ್ರಮ ಮಾಡಿ. ಗ್ರಂಥಾವಲೋಕನವನ್ನು ಮಾಡಿದ್ದಕ್ಕೋಸ್ಕರ ಇವರಿಗೆ ನಾನು ನನ್ನ ಕೃತಜ್ಞತಾ ಪೂರ್ವಕವಾದ ವಂದನೆಗಳನ್ನು ಸಮರ್ಪಿಸುತ್ತೇನೆ.
೨೫.೦೭.೧೯೩೪
ಧಾರವಾಡ
ಕಮ್ಮೇಕುಳ ಸಂಭವ ಆತ್ರೇಯ ಗೋತ್ರ
ಮಾಧವ ಭಟ್ಟ
|
ಬಸವಷಡಂಗಿ
|
ದೇವಿರಾಜ
|
ವಾಸುದೇವ
|
ಮಹಾದೇವ ದಂಡನಾಯ
ಮಹಾ ಪ್ರಧಾನ, ಕನ್ನಡ ಸಂಧಿ ವಿಗ್ರಹಿ, ಮನೆವೆಗ್ಗಡೆ ದಂಡನಾಯಕ ಮಹಾದೇವಯ್ಯಂಗಳು
ಚಾಳುಕ್ಯ ವಿಕ್ರಮ ವರ್ಷದ ೩೭
ಇಟಗಿ (ಎಲಬುರ್ಗಿ ತಾಲೂಕು)
೧೮.೦೮.೧೯೩೪
ಧಾರವಾಡ
ಇಂಡಿಯನ್‌ ಹಿಸ್ಟಾರಿಕಲ್‌ ಕ್ವಾರ್ಟರ್ಲೀಯಲ್ಲಿಯ ಶ್ರೀ ರಮೇಶ ಬಸು ಎಂ. ಎ. ಇವರು ಬರೆದ
“ಮಧ್ಯಾಚಾರ್ಯರು ಬಂಗಾಲದಲ್ಲಿ ಸಂಚಾರ ಮಾಡಿದ್ದರೋ?” ಎಂಬ ಲೇಖನವನ್ನು ಭಾಷಾಂತರ ಮಾಡಿದೆನು.
೦೧.೧೦.೧೯೩೪
ಧಾರವಾಡ
ಸಿರಗುಪ್ಪಿ ವೆಂಕಣ್ಣಾಚಾರ್ಯರು ತಂದ “ಬಾಹುಪಲ್ಲಿ (ರಟ್ಟೀಹಳ್ಳಿ) ದೈವಜ್ಞ ಭೀಮಾಚಾರ್ಯನೆಂಬವನು ಬರೆದ ‘ಗುರುಕಥಾ ಕಲ್ಪತರು’ ಗ್ರಂಥವು ಸತ್ಯಭೋದ ಸ್ವಾಮಿಗಳ ಕಾಲಕ್ಕೆ ರಚಿಸಲ್ಪಟ್ಟಿದ್ದು. ಇದನ್ನು ಕೇವಲ ಅರ್ವಾಚೀನ ಲೇಖಕನು ಬರೆದದ್ದು. ಇದು ಪ್ರಮಾಣಕ್ಕೆ ಅರ್ಹವಾದುದಲ್ಲ. ಎಂದು ಖಂಡಿಸಿದೆನು.
೧೯೩೫
೦೪.೦೧.೧೯೩೫
ರಾಯಚೂರು
ಪ್ರಸ್ತು ಮತ್ತು ಅಪ್ರಸ್ತುತ ಎಂದರೆ ಉಪಮೇಯ ಮತ್ತು ಉಪಮಾನ ಇವುಗಳಲ್ಲಿ ಅಭೇದವಿರುತ್ತದೆಂದು ಗೃಹೀತ ತೆಗೆದುಕೊಂಡು ವಿಧಾನ ಮಾಡಿದ ಸ್ಥಳದಲ್ಲಿ ‘ರೂಪಕ’ ಅಲಂಕಾರವುಂಟಾಗುತ್ತದೆ.
‘ಉಪಮೇಯ’ ಇದು ಉಪಮಾನವೇ ಇರುತ್ತದೆ. ಉಪಮೇಯ ಮತ್ತು ಉಪಮಾನ ಇವು ಏಕರೂಪವೇ ಇರುತ್ತವೆ. ಇವುಗಳಲ್ಲಿ ಏನೂ ಭೇದವಿಲ್ಲ – ಎಂಬ ಬುದ್ಧಿಯಿಂದ ವಿಧಾನ ಮಾಡುವುದಕ್ಕೆ ‘ಆರೋಪ ಮಾಡುವುದು’ ಎಂದೆನ್ನುತ್ತಾರೆ. ಉಪಮೇಯದ ಮೇಲೆ ಉಪಮಾನತ್ವದ ಆರೋಪ ಮಾಡಿದಾಗ್ಗೆ ‘ರೂಪಕ’ವಾಗುತ್ತದೆ.
೧೨.೦೧.೧೯೩೫
ಧಾರವಾಡ
ಕಣ್ವಕುಲ ಎಂಬುದನ್ನು ನಿಶ್ಚಯಿಸಿದ್ದು.
೧೬.೦೧.೧೯೩೫
‘ಕುಲ’ ಎಂದರೆ ದೇಶ ಎಂದು ಅರ್ಥಮಾಡಿದೆನು.
೧೭.೦೧.೧೯೩೫
1. ನಾಡಿನ ಹೆಸರಿನ ಮುಂದೆ ‘ಕುಲ’ ಎಂಬ ಶಬ್ದವಿದ್ದರೆ ಆ ಕುಲ ಶಬ್ದಕ್ಕೆ ‘ದೇಶ’ ಎಂದೇ ಅರ್ಥಮಾಡತಕ್ಕದ್ದು
II. ವ್ಯಕ್ತಿಯ ಅಥವಾ ಸಮಾಜದ ಹೆಸರಿನ ಮುಂದೆ ಮುಂದೆ ಕುಲ ಎಂಬ ಶಬ್ದವಿದ್ದರೆ ಈ ‘ಕುಲ’ ಶಬ್ದಕ್ಕೆ ವಂಶ ಅಥವಾ ಜಾತಿಯೆಂದು ಅರ್ಥ ಮಾಡತಕ್ಕದ್ದು.
೨೭.೦೨.೧೯೩೫
ಕೊಲ್ಲಾಪುರ
ಶ್ರೀ ಬಸವೇಶ್ವರ ವಿಷಯವಾಗಿ ಜಾತಿ ನಿರ್ಣಯ ಮಾಡಬೇಕಾದರೆ, ಆರಾಧ್ಯ ಬ್ರಾಹ್ಮಣರ ಶಾಖಾ ಸೂತ್ರಗಳನ್ನು ರೀತಿನ ಡಾ. ಏಳಿಗಳನ್ನು ತಿಳಿಯಬೇಕು.
೧೦.೦೩.೧೯೩೫
ಚಿಕ್ಕೋಡಿ
ಸಂದೇಶಗಳು
೧. ಬಸವೇಶನ ವಿವಾಹವಾಗಿದ್ದಿಲ್ಲ ಆದ್ದರಿಂದ ಕನ್ಯೆ ಕೊಡುವವರು ದೇಶ, ಕುಲ, ಗೋತ್ರಗಳನ್ನು ಕೇಳುವುದು ಅಪರಿಹಾರ್ಯವಾಗಿದೆ.
೨. ‘ಕಮ್ಮೆಕುಳ’ ಎಂದು ಹೇಳಿಕೊಂಡವರೆಲ್ಲರೂ ವೈಶ್ಯರು ಅಥವಾ ಕ್ಷತ್ರಿಯರು
೩. ಸಮಕಾಲೀನ ಲೇಖಗಳು ಹೇಗೆ ಬಲವತ್ತರವಾದ ಪ್ರಮಾಣಗಳೋ ಹಾಗೆಯೇ ಸಮ ಸ್ಥಳದ ಐತಿಹ್ಯಗಳೂ ಬಲವತ್ತರವಾದ ಪ್ರಮಾಣಗಳು.
೦೬.೦೫.೧೯೩೫
ಧಾರವಾಡ
‘ಕಮ್ಮೆಕುಳ’ ನಿರ್ಣಯವಾಯಿತು.
೧೩.೦೫.೧೯೩೫
ಮಲಿಯಾಳ ಲಿಪಿಯನ್ನು ತಿಗುಳಾರಿ ಲಿಪಿಗೆ ಹೋಲಿಸಿ ನೋಡಿದೆನು ಸಾಮ್ಯವಿದೆ.
೧೪.೦೬.೧೯೩೫
ಕುಂದಾಪುರ ಸ್ವಾಮಿಗಳು ಮತ್ತು ಶ್ರೀ ನಿಜಗಲ್ಲ ವೆಂಕಟರಾಯರು ಆರವೇಲು ಬ್ರಾಹ್ಮಣರೆಂಬುದು ತಿಳಿಯಿತು.
೦೭.೦೭.೧೯೩೫
ಕುಂದಗೋಳ
೧. ಮದ್ರಕುಲ, ೨. ಗೋಪಕುಲ, ೩. ಮಿಥಿಲಾಕುಲವಾಸಿನಾಂ, ೪. ಅಂಗಕುಲ, ೫. ವಂಗಕುಲ, ೬. ಕಮ್ಮೆಕುಲ, ೭. ವಿದೇಹಕುಲ, ೮. ಕೇಕಯಕುಲ, ೯. ಪಾಂಡ್ಯಕುಲ, ೧೦. ಚೋಳಕುಲ, ೧೧. ಕರ್ನಾಟಕಕುಲ, ೧೨. ಋಷಿಕುಲ, ೧೩. ಗುರುಕುಲ, ೧೪. ಗೋಕುಲ
೧೧.೦೭.೧೯೩೫
ಧಾರವಾಡ
ತ್ಯಾಗರಾಜನು ತನ್ನ ೮೨ನೆಯ ವಯಸ್ಸಿನಲ್ಲಿ ಎಂದರೆ ಗತಕಲಿ ಪ್ರಯಾಣ ೪೯೪೮ ಪರಾಭವನಾಮ ಸಂವತ್ಸರದ ಪುಷ್ಯ ಬಹುಳ ಪಂಚಮಿ ದಿನ ಬ್ರಹ್ಮೈಕ್ಯವನ್ನು ಹೊಂದಿದನು.
೦೯.೦೮.೧೯೩೫
ಶ್ರೀ ಮನ್ಮಧ್ವಾಚಾರ್ಯರ ನಿರ್ಯಾಣ ಕಾಲ ೧೧೭೯ನೆಯ ಶಕ ವರ್ಷದ ಮಾಘ ಶುದ್ಧ ನವಮಿ ಮಂಗಳವಾರ ೧೨೫೮ನೆಯ ಇಸವಿಯ ಜನವರಿ ೧೫
೧೧.೦೮.೧೯೩೫
ಶ್ರೀ ಬಸವೇಶ್ವರನ ವಂಶಜರಿದ್ದರೆಂಬುದು ಅರ್ಜುನವಾಡದ ಶಿಲಾಲೇಖದಿಂದ ವ್ಯಕ್ತವಾಯಿತು.
೧೯೩೬
೧೪.೦೨.೧೯೩೬
ಧಾರವಾಡ
ಶ್ರೀ ವ್ಯಾಸತೀರ್ಥರು (ಚಂದ್ರಿಕಾಚಾರ್ಯರು) ೭೨ ವರ್ಷಗಳವರೆಗೆ ಪೀಠದ ಮೇಲೆ ಇದ್ದರೆಂಬುದು ತಿಳಿದು ಜಿತಾಮಿತ್ರ ತೀರ್ಥರ ಕಾಲಕ್ಕೆ ಪೋಷಕವಾಯಿತು.
೧೯.೦೨.೧೯೩೬
ಶ್ರೀ ಜಯತೀರ್ಥರ ಶಾಖಾ ನಿರ್ಣಯವನ್ನು ಮತ್ತೊಮ್ಮೆ ತಿದ್ದಿ ಬರೆದೆನು.
ಶ್ರೀ ಜಯತೀರ್ಥರ ಸ್ಥಳ ನಿರ್ಣಯದ ಬಾಬತು ಯೋಗ್ಯ ಸಂದೇಶಗಳನ್ನು ಸ್ವೀಕರಿಸಿದೆನು.
೨೦.೦೨.೧೯೩೬
ಆಲೂರು ವೆಂಕಟರಾಯರ ವಿಚಾರ ಸರಣಿಯನ್ನು ಕೇಳಿ ಇತಿಹಾಸ ಮಂಡಳದ ಪುರಸ್ಕೃತ ಗ್ರಂಥಮಾಲ ಕಲ್ಪನೆಯನ್ನು ತೆಗೆದುಹಾಕಿದೆನು.
೨೯.೦೨.೧೯೩೬
ಬಿ. ಎನ್‌. ಕೃಷ್ಣಮೂರ್ತಿಶರ್ಮಾ ಎಂ. ಎ. ಇವರು ಅನ್ನಮಲೆ ಯುನಿವ್ಹರ್ಸಿಟಿ ಜರ್ನಲ್ಲಿನಲ್ಲಿ ಶ್ರೀ ಮಧ್ವಾಚಾರ್ಯರ ಕಾಲ ನಿರ್ಣಯದ ಲೇಖವನ್ನು ನನಗೆ ಕಳಿಸಿದ್ದಾರೆ.
೩೦.೦೩.೧೯೩೬
ವಿಜಯನಗರ ಸ್ಮಾರಕೋತ್ಸವ ಮಂಡಳದ ಸಾಧಾರಣ ಸಭೆಯು ಜರುಗಿತು. ಶ್ರೀನಿವಾಸರಾವ ಕೌಜಲಗಿ, ಹಣಮಂತರಾವ ಕೌಜಲಗಿ ರಾಮರಾವ ಹುಕ್ಕೇರಿಕರ ಪ್ರಭೃತಿಯವರು ಬಂದಿದ್ದರು. ಬಹಳ ಚರ್ಚೆಯಾಗಿ ನಿರ್ಣಯವಾಯಿತು.
೨೫.೦೫.೧೯೩೬

೨೬.೦೫.೧೯೩೬
ಶ್ರೀ ಮದ್ವಾಚಾರ್ಯರು ಶೋಭನಭಟ್ಟರೇ ಮೊದಲಾದ ನಾಲ್ವರಿಗೆ ಶ್ರೀ ಪದ್ಮನಾಭತೀರ್ಥ, ನರಹರತೀರ್ಥ, ಮಾದವತೀರ್ಥ, ಅಕ್ಷೋಭ್ಯತೀರ್ಥರೆಂಬ ಅಂಕಿತದಿಂದ ಆಶ್ರಮವನ್ನು ಕೊಟ್ಟು ಇವರು ಸಂಚಾರಿಗಳಾಗಿದ್ದು ಶ್ರೀ ಕೃಷ್ಣಮೂರ್ತಿಯ ಸೇವೆಗಾಗಿ ಉಡುಪಿಯ ಅಷ್ಟ ಮಠಗಳಿಗೆ ಸಹಾಯವನ್ನು ಒದಗಿಸುತ್ತಿರಬೇಕೆಂದು ಅಪ್ಪಣೆ ಮಾಡಿದರು. (ಪುಟ : ೭)
೦೬.೦೭.೧೯೩೬
ಬೈಲಗುಡ್ಡ
೧. ಸದ್ಯೋಜಾತ, ೨. ಬಡಿಗ, ೩. ತತ್ಪುರುಷ, ೪. ಅಘೋರ, ೫. ಈಶಾನ ಇವರು ಪಂಚಬ್ರಹ್ಮ ವಿಶ್ವ ಕರ್ಮನ ಪಂಚಮುಖಗಳಿಂದ ಹುಟ್ಟಿದಂಥ ಪುತ್ರರು. ಇವರಿಗೆ ರಥಕಾರ ಎಂಬ ಸಂಜ್ಞೆಯಿದೆ.
೧. ಅಗಸಾಲಿಗ, ೨. ಬಡಿಗ, ೩. ಕಮ್ಮಾರ, ೪. ಶಿಲ್ಪಿ, ೫. ಕಂಚಗಾರ ಇವರಿಗೆ ಪಂಚ ರಥಕಾರರು ಎಂಬ ಹೆಸರು
೧. ಮನು ೨. ಮಯ, ೩. ತ್ವಷ್ಟಾ, ೪. ಶಿಲ್ಪಿ
೧. ತಕ್ಷಾ (ದೈವಜ್ಞ)
೧೯೩೭
ಶ್ರೀಮಧ್ವಾಚಾರ ಚರಿತ್ರೆ ಪುಸ್ತಕ ಪ್ರಕಟಣೆ ಅನಂತರ ಬಹುಶಃ ವಾದ ವಿವಾದಗಳಾಗಿರಬೇಕು.
‘ವಾದವಿವಾದ’ ಲೇಖ ಬರೆದುಕೊಟ್ಟೆನು ಎಂಬುದಾಗಿ ಹಲವಾರು ಕಡೆಗೆ ಉಲ್ಲೇಖ ಮಾಡಿದ್ದಾರೆ. ಅದು ಬಿಟ್ಟರೆ, ವಿಶೇಷ ಯಾವ ಉಲ್ಲೇಖಗಳೂ (ಗೃಹ ಕೃತ್ಯದ ಹೊರತಾಗಿ) ಈ ವರುಷ ಇಲ್ಲ.
೧೯೩೮
೩೦.೦೫.೧೯೩೮
ಗದಗ
ಪತಾಕಾ ಮತ್ತು ಪ್ರಕರೀ ಇವುಗಳ ಭರದಲ್ಲಿ ಮೂಲಕಥಾ ಭಾಗವು ಎರಡನೆಯ ಕಡೆಗೆ (ವ್ಯರ್ಥ) ಹರಿದು ಹೋಗಬಾರದೆಂದು ಅದನ್ನು ಮೂಲ ಕಥೆಯ ಕಡೆಗೆ ತಂದು ಜೋಡಿಸುವುದಕ್ಕೆ ಬಿಂದು ಎಂಬ ಹೆಸರು.
೩೧.೦೫.೧೯೩೮
ನಾಟ್ಯಶಾಸ್ತ್ರ ಪರಿಭಾಷೆಯಲ್ಲಿ ಅರ್ಥಪ್ರಕೃತಿಯ ಮೂಲ ತತ್ವಗಳು
1. ಬೀಜವು ವೃದ್ಧಿಂಗತವಾದದು ಕಾಣಿಸುವುದು ಉದ್ಭೇದ.
VI. ಬೀಜದ ಉಲ್ಲೇಖವು ಪುನಃ ಕಾಣಬರುವುದಕ್ಕೆ ಸಮಾಧಾನ ಎಂದು ಹೆಸರು.
VII. ಇಚ್ಛಿತ ಸಂಗತಿಗೋಸ್ಕರ ನಿಶ್ಚಿತ ಯೋಜನೆಯನ್ನು ಮಾಡುವುದಕ್ಕೆ ಯುಕ್ತಿ ಎಂದು ಹೆಸರು.
೦೧.೦೬.೧೯೩೮
1. ಬೀಜವು ಒಮ್ಮೆ ಕಾಣಿಸುವುದು, ಒಮ್ಮೆ ಕಾಣಿಸದೇ ಇರುವುದು ಇದಕ್ಕೆ ಪರಿಸರ್ಪ ಎಂದು ಹೆಸರು.
II. ನಾಟಕದಲ್ಲಿಯ ಮುಖ್ಯ ಬೀಜವು ದೃಷ್ಟಿಗೋಚರವಾಗುವುದಕ್ಕೆ ಉಪಕ್ಷೇಪ ಎಂಬ ಹೆಸರು.
III. ಬೀಜವನ್ನು ಅನೇಕ ರೀತಿಗಳಿಂದ ಬೆಳೆಸಿ ಹೇಳುವುದಕ್ಕೆ ಪರಿಕರ ಎಂಬ ಹೆಸರು.
IV. ಬೀಜವು ಸ್ಪಷ್ಟವಾಗಿ ಕಾಣಿಸುವುದಕ್ಕೆ ಪರಿನ್ಯಾಸ ಎಂಬ ಹೆಸರು
೦೨.೦೬.೧೯೩೮
೧. ಪತಾಕಾ, ೨. ಪ್ರಕರೀ, ೩. ಬಿಂದು, ೪. ಬೀಜ, ೫. ಫಲ
೨೦.೦೬.೧೯೩೮
ಗದಗ – ಕೊಪ್ಪಳ
ನಾಟಕದ ಕಥಾ ಭಾಗವು ಐತಿಹಾಸಕವಿದ್ದರೂ ಸಹ ಅದನ್ನು ನಾಟಕದಲ್ಲಿ ಹಾಕುವಾಗ್ಗೆ ಇದ್ದುದಿದ್ದಂತೆ ಹಾಕದೆ ಅದರಲ್ಲಿ ತನ್ನ ಅಭಿನವ ಕಲ್ಪನೆಯಿಂದ ಏನಾದರೊಂದು ನಾವೀನ್ಯವನ್ನುಂಟು ಮಾಡಿ ಕಥಾ ಭಾಗದ ಅರ್ಥ ಪ್ರಕೃತಿಯನ್ನು ಐದು ಅಂಶಗಳನ್ನು ಏರ್ಪಡಿಸುವುದು.
೧೯೪೦
೧೧.೦೨.೧೯೪೦
ಬೆಂಗಳೂರು
ದಿವ್ಯವಾದ ದಿವಸ, ಬ್ರಾಹ್ಮೀಸ್ಥಿತಿ ಮೂಲಭೂತ ವಿಚಾರಶೈಲಿ.
೨೫.೦೨.೧೯೪೦
ಕೃಷ್ಣರಾಜನಗರ – ಕೃಷ್ಣರಾಜಸಾಗರ
ಕಣ್ವಂಪಾಡಿ = ಕನ್ನಂಬಾಡಿ
೧. ಕನ್ನಂಬಾಡಿ ಗ್ರಾಮದಲ್ಲಿ ಕಣ್ವೇಶ್ವರ ದೇವಸ್ಥಾನವಿದ್ದಿತು. ಈಗ ಅದು ಕಾವೇರಿಯಲ್ಲಿ ಮುಳುಗಿದೆ.
೧೮.೦೬.೧೯೪೦
ಮೈಸೂರು
ಅರವತ್ತೊಕ್ಕಲು ಬ್ರಾಹ್ಮಣರಲ್ಲಿ ‘ಮೂರಿಟಿಗೆ’ ಎಂಬ ಬ್ರಾಹ್ಮಣರದೊಂದು ಒಳಪಂಗಡವಿದೆ.
೦೫.೦೭.೧೯೪೦
ವಿಜಾಪುರ
೧. ಬ್ರಾಹ್ಮೀಸ್ಥಿತಿ + ಪ್ರಾರಬ್ಧ ಕರ್ಮ
೨. ಫಲಜ್ಯೋತಿಷ +
೩. ಜ್ಷಾನಚಕ್ಷುವಿಗೆ ಪರಮಾತ್ಮನ ಸಾಕ್ಷಾತ್ಕಾರ
೪. ಬ್ರಾಹ್ಮೀಸ್ಥಿತಿಯ ಜೀವನ
೦೬.೦೭.೧೯೪೦
ವಿಜಾಪುರ – ನಿಂಬಾಳ
ಪ್ರೊ ರಾನಡೆ ಇವರ ಸಂದರ್ಶನ
೧೯೪೧
೦೫.೦೧.೧೯೪೧
ರಾಯಚೂರು
ಶ್ರೀ ಪಂಚಮುಖಿ ಇವರಿಂದ ಇತಿಹಾಸ ಸಂಶೋಧನ ಕಾರ್ಯವನ್ನು ಸ್ವೀಕರಿಸಬೇಕೆಂದು ನನಗೆ ತಿಳಿಸಿದ ಹುಕುಂ ಈ ದಿವಸ ಮಧ್ಯಾಹ್ನ ೫ ಘಂಟೆಗೆ ತಲುಪಿತು.

ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೧ (೬)
೨೮.೦೧.೧೯೪೧
ಕುರುವತ್ತಿ
೧. ಕಲ್ಯಾಣ ಚಾಳುಕ್ಯ ಚಕ್ರವರ್ತಿಯಾದ – ಆಹವ ಮಲ್ಲನು ಜಲಸಮಾಧಿಯನ್ನು ತೆಗದುಕೊಂಡ ಸ್ಥಳವನ್ನು (ಮಡುವನ್ನು) ನೋಡಿದೆನು.
೨. ಆಭಿನವ ಸೋಮೇಶ್ವರ ದೇವಾಲಯವನ್ನೂ ಶಿಲಾಸಾಸನವನ್ನೂ ನೋಡಿದೆನು.
೨೯.೦೧.೧೯೪೧
ಕುರುವತ್ತಿ – ಮೈಲಾರ
ಮೊಸಲವಾಡ (ಮೈಲಾರದ ಹಾಲಯ್ಯನವರು) ಇವರ ಮನೆಯಲ್ಲಿ ತಾಡವಾಲಿ ಗ್ರಂಥಗಳಿವೆ. ಹಿರೇಹಡಗಲಿ ಹತ್ತಿರ ೩ ಮೈಲು ಗದಗಿನ ಶಾಂತವೀರಪ್ಪನವರು ಮೊಸಲವಾಡ
೩೧.೦೧.೧೯೪೧
ಮೈಲಾರ – ಹಾವನೂರು
ಹಾವನೂರು ಸಂಸ್ಥಾನದ ಶ್ರೀ ಹನುಮಂತಗೌಡನ ಕೋಟೆ ಕೊತ್ತಲಗಳನ್ನು ನೋಡಿದೆನು.
೦೨.೦೨.೧೯೪೧
ಗಳಗನಾಥ ಹಾವನೂರು ಗುತ್ತಲ
ಗಳಗನಾಥ ಗ್ರಾಮದ ಪ್ರಾಚೀನ ಹೆಸರು ‘ಪಲ್ಗುಣಿ’
“ಪಲ್ಗುಣಿಯ ತೀರ್ಥವಂ ಮಿನ್ದು”
೦೬.೦೧.೧೯೪೧
ಹಾವನೂರು
೧. ಕಂಚಿನ ಪತ್ರದ ನಕಲನ್ನು ತೆಗದುಕೊಂಡೆನು
೨. ೫ ತಾಮ್ರದ ಪ್ರಾಚೀನ ನಾಣ್ಯಗಳನ್ನು ಸಂಪಾದಿಸಿದನು
೧೬.೦೨.೧೯೪೧
ಮಾಗಳ
ಮಾಂಗೊಳ ಅಗ್ರಹಾರದಲ್ಲಿ ೨೫ ಮನೆತನಗಳು ಪಂಚಮ ಜೈನರವು ಇವೆ.
೧೫.೦೩.೧೯೪೧
ಸವಣೂರ – ಮಾಹುರ
ಶಕವರ್ಷ ೧೫೧೪ನೆಯ ನಂದನ ಸಂವತ್ಸರದ ವೈಶಾಖ ಶುದ್ಧ ಪಂಚಮಿ ಶುಕ್ರವಾರ ತಿಮ್ಮಪ್ಪಗೌಡನ ಮಾನ್ಯ.
೨೩.೦೩.೧೯೪೧
ಮೊಲಗುನ್ದ – ಹತ್ತಿಗುನ್ದ (ಶೇಷಗಿರಿ)
ಎರಡು ಸನದುಗಳನ್ನು ಬರೆದುಕೊಂಡೆನು. ಶಿಲಾಲೇಖನವನ್ನು ಓದಿದೆನು. ಚಾಳುಕ್ಯ ವಿಕ್ರಮ ಕಾಲದ ೫ನೆಯ ದುಂದುಭಿ ಸಂವತ್ಸರದ ಶಿಲಾಶಾಸನ ರೇವೇಶ್ವರ ದೇವರ್ಗ್ಗೆ ಸ್ನಾನ ನೈವೇದ್ಯಕ್ಕೆ ದಾನ ಮಾಡಿದ್ದು.
೦೪.೦೬.೧೯೪೧
ಧಾರವಾಡ
ಗೋಕಾಕ, ಜಮಖಂಡಿ, ಸಾವಳಗಿ, ಗೋರೆ, ತೆಲಸಂಗ, ಅಥಣಿ, ವಿಜಾಪುರ, ಇಂಡಿ, ನಿಂಬರಗಿ, ಸಾಲೋಟಗಿ, ಹಲಸಂಗಿ, ಸಾರವಾಡ, ಶಾಕಂಡಕಿ, ಶಿಂದಗಿ ತಾ. ಪ್ರವಾಸ ನಿರ್ಣಯ
೦೨.೦೭.೧೯೪೧
ಧಾರವಾಡ
ದೇವಗತಿ, ನಾರಕಗತಿ, ತಿರ್ಯಕಗತಿ
ಮನುಷ್ಯಗತಿ – ಗತಿಚತುಷ್ಟಯ
೨೨.೦೯.೧೯೪೧
ಮಿರಜ
ವಿವೇಕ ಶೂನ್ಯ ಚಳವಳಿ
ಕರ್ತೃತ್ವ ಶೂನ್ಯ ಆವೇಶ
ನಿರಾಶಾಜನ್ಯ ಔದಾಸೀನ್ಯ
೦೫.೧೧.೧೯೪೧
ಮುಂಬಯಿ
ತುಕಂಭಟ್ಟ ಪಳಸೀಕರ (ಪಳಸಿ ಗ್ರಾಮ ಅಹಮದ ನಗರ ಜಿಲ್ಲೆಯಲ್ಲಿ ಪುಣತಾಂಬೆ ಗ್ರಾಮದ ಹತ್ತಿರ) ಬಿಂಬರಾಜ ಶಿಲಾಹಾರ
೦೪.೧೨.೧೯೪೧
ಮುಂಬಯಿ
ಧಾರವಾಡ ಬಿಟ್ಟು ೮೦ ದಿವಸಗಳಾದವು.
೧೯೪೨
೦೧.೦೧.೧೯೪೨
ಸಂಗೂರು
೧. ಸ್ವಸ್ತಿ ಸಮಸ್ತ ಭುವನಾಶ್ರಯ ಶ್ರೀ… ಮಹಾರಾಜಾಧಿರಾಜ ಪರಮೇಶ್ವರ ಸತ್ಯಾ.
೨. ಶ್ರಯ ಕುಳತಿಳಕಂ ಶ್ರೀ ವೀರ ಪ್ರತಾಪ ಹರಿಯರ ಮಹಾರಾಯರ ಕುಮಾರ ದೇವರಾಯ
೩. ರು ಸುಖದಿಂ ರಾಜ್ಯಂಗೆಯ್ದು ಕುಮಾರನಾಥ ದೇವರ ಪ್ರತಿಷ್ಠೆ ಶಕ ೧೩೨೯ನೆಯ ಸರ್ವಜಿತು ಸಂವತ್ಸರ ಆಶ್ವಿಯುಜ ಶುದ್ಧ ಆದಿತ್ಯವಾರದಲ್ಲು.
೦೪.೦೧.೧೯೪೨
ಸಂಗೂರು
ಕುಮಾರ ರಾಮನ ವಿಗ್ರದಹ ಕೆಳಗಿನ ಶಿಲಾಶಾಸನವನ್ನು ಓದಿ ಬರೆದುಕೊಂಡೆನು.
೧೮.೦೧.೧೯೪೨
ಹಾವೇರಿ – ಧಾರವಾಡ
‘ಗಂಡುಗಲಿ ಕುಮಾರ ರಾಮ’ ಎಂಬ ಲೇಖವನ್ನು ಬರೆದೆನು.
೦೨.೦೨.೧೯೪೨
ಧಾರವಾಡ
ಕರ್ಮವೀರ ಹುಬ್ಬಳ್ಳಿ ಈ ವಾರ ಪತ್ರಿಕೆಯಲ್ಲಿ (೦೨.೦೨.೧೯೪೨) ನಾನು ಬರೆದ ‘ಗಂಡುಗಲಿ ಕುಮಾರ ರಾಮ’ ಎಂಬ ಲೇಖವು ಪ್ರಸಿದ್ಧವಾಗಿದೆ.
೧೫.೦೨.೧೯೪೨
ಧಾರವಾಡ
ಕರ್ಮವೀರ ಪತ್ರಿಕೆಯಲ್ಲಿ ಕುಮಾರರಾಮನನ್ನು ಕುರಿತು ಲೇಖ ಪಾ. ಭೀ. ದೇಸಾಯಿ
೨೨.೦೨.೧೯೪೨
ಧಾರವಾಡ
‘ಕುಮಾರರಾಮನು ವಿಜಯನಗರ ದೇವರಾಯನ ಕಾಲದವನೇ ಹೌದು’ ಎಂಬ ಲೇಖ ಬರೆದೆ. (ಅದು ಕರ್ಮವೀರ ೦೨.೦೩.೧೯೪೨ರಲ್ಲಿ ಪ್ರಕಟವಾಗಿದೆ).
೩೦.೦೩.೧೯೪೨
ಧಾರವಾಡ – ಹಾನಗಲ್ಲ
ತೀರ್ಥಹಳ್ಳಿ ಹೋಬಳಿ ಕೊಕ್ಕೊಡುಗ್ರಾಮದ ಮಜರೆ ಕೊಳವಳ್ಳಿ ಗ್ರಾಮದ ಮಾಸ್ತಿ ದೇವಸ್ಥಾನದಲ್ಲಿ ವೀರಕಲ್ಲು (ತೀರ್ಥಹಳ್ಳಿ ತಾ. ೨೩)
ಕುಮಾರರಾಮನಾಥನ ಶಾಸನ
೨೭.೦೪.೧೯೪೨
ಹಾವೇರಿ – ಧಾರವಾಡ
೧. ಕೊಳವಳ್ಳಿ ವೀರಗಲ್ಲು
೨. ಇಬ್ನಬತ್ತೂತ ಕಂಪಲಿರಾಜ
೩. ಪೆರ್ಗಡೆ ಎಂಬ ಅಧಿಕಾರ
೪. ಜೀವಿಸಿರುವಾಗ್ಗೆ ಸ್ಮಾರಕಗಳು
ಅ) ಲೇಪಾಕ್ಷಿ
ಆ) ತಿರುವಣ್ಣಮಲಾಯಿ
೫. ಸಂಗೂರು ಜೈನರ ಕೇಂದ್ರ ಜೈನ ಬೈಚಪ್ಪ ಮಂತ್ರಿ ಜನ್ಮ ಸ್ಥಳ.
೦೪.೦೮.೧೯೪೨
ಧಾರವಾಡ
ಬಾಗಲಕೋಟೆಯಿಂದ ಶ್ರೀ ಬಿಂದುಮಾಧವ ಬುರ್ಲಿ ಇವರು ಹುಣಶಿಹೊಳೆ ಕಣ್ವಮಠಕ್ಕೆ ನಾ. ಶ್ರೀ ರಾಜಪುರೋಹಿತರನ್ನು ಮಠಾಧೀಶರನ್ನಾಗಿ ಮಾಡಬೇಕೆಂದು ವಿಚಾರ ಮಾಡುತ್ತಾರೆಂಬ ಸುದ್ದಿ ತಂದಿದ್ದಾರೆ.
೧೫.೧೦.೧೯೪೨
ತುಮ್ಮಿನಕಟ್ಟಿ
ಈ ದಿನ ರಾತ್ರಿ ೮ ಗಂಟೆಗೆ ಚಾಲುಕ್ಯ ತಾಮ್ರ ಪಟವು ಶ್ರೀ ಮಲ್ಲಪ್ಪ ನೀಲಪ್ಪ ಬಾಣಾವರ ಇವರಿಂದ ನನ್ನ ವಶಕ್ಕೆ ಬಂದಿತು.
೧೯೪೩
೦೧.೦೧.೧೯೪೩
ಸೂಡಿ – ರೋಣ
೧. ವಿಷ್ಣುಶರ್ಮನ ಪಂಚತಂತ್ರ ಕನ್ನಡ ತಾಳೆಯೋಲೆಯ ಪುಸ್ತಕ
೨. ಸಪ್ತಮಾತೃಕಶಿಲೆಯ ತುಂಡು ಇವೆರಡರ ಸಂಪಾದನೆ
೦೨.೦೧.೧೯೪೩
ರೋಣ – ಸಯ್ಯಡಿ
ರೋಣದ ಶಿವಾಲಯ ಜಿನಾಲಯ ವೈಷ್ಣವ ದೇವಾಲಯಗಳನ್ನು ಶಿಲಾಶಾಸನಗಳನ್ನು ವೀರಗಲ್ಲುಗಳನ್ನು ಸಂಶೋಧಿಸಿ ನೋಡಿದೆನು.
೦೩.೦೧.೧೯೪೩
ಸಯ್ಯಡಿ
ಈ ಗ್ರಾಮದ ಎಲ್ಲ ದೇವಾಲಯಗಳನ್ನು ಶಿಲಾಶಾನಗಳನ್ನು ನೋಡಿದೆನು.
ಲಕ್ಷ್ಮೇಶ ಕವಿಯ ಜೈಮಿನಿ ಭಾರತದ ತಾಳೆಯೋಲೆಯ ಗ್ರಂಥವನ್ನು ಸಂಪಾದಿಸಿದೆ.
೦೮.೦೧.೧೯೪೩
ಜಕ್ಕಲಿ
೯+೨=೧೧ ತಾಮ್ರದ ನಾಣ್ಯಗಳು ಸಿಕ್ಕವು.
೦೪.೦೨.೧೯೪೩
ಧಾರವಾಡ
ದುರ್ಗಸಿಂಹನು ಕ್ರಿಪೂ ೧೦೨೪ರಿಂದ ೧೦೪೨ರ ಒಳಗೆ ತನ್ನ ಪಂಚತಂತ್ರವನ್ನು ಬರೆದನೆಂದು ಮೇಲೆ ವ್ಯಕ್ತ ಮಾಡಲ್ಪಟ್ಟಿರುವುದರಿಂದ ಆ ಗ್ರಂಥದಲ್ಲಿ ಸ್ತುತಿಸಲ್ಪಟ್ಟ ನಾಗಚಂದ್ರನೂ ಕೂಡ ೧೦೪೨ ಹಿಂದೆಯೇ ಇದ್ದನೆಂಬುದು ಸ್ಪಷ್ಟವಾಗುವುದಷ್ಟೆ.
೦೮.೦೨.೧೯೪೩
ಧಾರವಾಡ
“ಕಳಸಾಪುರದ ಶಾಸನದಲ್ಲಿ ಸ್ತುತನಾಗಿರುವ ಭಾಲಚಂದ್ರನೂ ಶ್ರವಣಬೆಳ್ಗೊಳದ ಶಾಸನದ ಬಾಲಚಂದ್ರನೂ ಅಭಿನ್ನರೆಂಬುದರಲ್ಲಿ ಸಂದೇಹಕ್ಕೆ ಅವಕಾಶವೇ ಇಲ್ಲ.”
೨೭.೦೨.೧೯೪೩
ಧಾರವಾಡ
* ಮೂಲ ಕರ್ನಾಟಕ ಕಾದಂಬರಿಯ ಪೂರ್ವ ಭಾಗದ ವಾಚನಕ್ಕೆ ಪ್ರಾರಂಭಮಾಡಿ ಶೋಧ ಮಾಡಿದೆನು.
* ಸಾಹಿತ್ಯ ದರ್ಪಣ ಓದಿ ‘ವಿರುದ್ದ ಮತಿಕೃತ್‌’ ಎಂಬ ಕಾವ್ಯ ದೋಷದ ತತ್ವವನ್ನು ಕಂಡು ಹಿಡಿದೆನು.
೨೮.೦೨.೧೯೪೩
ಧಾರವಾಡ
‘ವಿರುದ್ದ ಮತಿಕೃತ್‌’ ಎಂಬ ಕಾವ್ಯದೋಷದ ಚರ್ಚೆಯನ್ನು ಶ್ರೀ ಮ ಪ್ರ ಪೂಜಾರ ಇವರ ಸಂಗಡ ಮಾಡಿದೆನು.
೦೩.೦೩.೧೯೪೩
ಧಾರವಾಡ
ಹೇಮಚಂದ್ರ ಪ್ರಣೀತ ಕಾವ್ಯಾನುಶಾಸನ ೩ನೆಯ ಅಧ್ಯಾಯ ‘ವಿರುದ್ಧ ಬುದ್ಧಿ ಕೃತ್‌ ವಿರುದ್ಧ ಬುದ್ಧಿ ಕೃತ್ವಾನುಭಯೋಃ’
ಮಮ್ಮಟಿ, ಹೇಮಚಂದ್ರ, ಬಾಣಭಟ್ಟ ಇವರ ಗ್ರಂಥದ ಅಭ್ಯಾಸ.
೦೫.೦೩.೧೯೪೩
ಧಾರವಾಡ
ಕರ್ನಾಟಕ ಹಿಸ್ಟಾರಿಕಲ್‌ ರಿವ್ಹ್ಯೂಜ್ಯುಬಲೀ ಸಂಚಿಕೆಯಲ್ಲಿ ನನ್ನ ಭಾವಚಿತ್ರವನ್ನು ಹಾಕಿದ್ದಾರೆ.
೧೦.೦೩.೧೯೪೩
ಧಾರವಾಡ
ಕರ್ನಾಟಕ ಕಾದಂಬರಿಯ ಕರ್ತೃವಾದ ನಾಗವರ್ಮನು ಛಂದೋಂಬುಧಿಯ ಕರ್ತೃವಾದ ನಾಗವರ್ಮನಿಂದ ಅಭಿನನ್ನೆಂದು ಸಿದ್ಧಮಾಡಿದ್ದೇನೆ.
೨೨.೦೩.೧೯೪೩
ಧಾರವಾಡ
ನಾಗವರ್ಮನ ಲೇಖವನ್ನು ಪೂರ್ಣ ಬರೆದು ಮುಗಿಸಿದೆನು.
೦೬.೦೬.೧೯೪೩
ಧಾರವಾಡ
ಶಾಂತವೀರ ರಾಚಿದೇವ ಕಿತ್ತೂರ ಇವರ ಚರಿತ್ರೆ ಬರೆಯುವುದಕ್ಕೆ ಸಾಧನ ಸಂಗ್ರಹ ಮಾಡಿದ್ದು.
೧೫.೦೬.೧೯೪೩
ಧಾರವಾಡ
ಶ್ರೀ ಶಾಂತವೀರಯ್ಯನವರ ಚರಿತ್ರೆಯನ್ನು ಬರೆದದ್ದು.
೦೯.೦೭.೧೯೪೩
ಧಾರವಾಡ
ಪ್ರಸಂಗಾವಧಾನ
೧೮೮೦ – ೮೨ ೫೪ ವಯಸ್ಸು
೧೮೮೩ – ೧೮೮೪ ಮರಣ ವಿನೋದಿ ಸ್ವಭಾವ ಅಶಕ್ತತೆಯಿಂದ ಮರಣ ವೃದ್ಧಾಪ್ಯದಲ್ಲಿ ಲಗ್ನ II.
ಧೋಂಡೋ ನರಸಿಂಹ ಮುಳಬಾಗಲ (೮೪) ಗಾಂಜಬಡಕ.
೧೪.೦೭.೧೯೪೩
ಧಾರವಾಡ
೩ನೆಯ ಶನಿಯು ಐಶ್ವರ್ಯಯುಕ್ತವಾದದ್ದು ಪ್ರಾರಂಭವಾಗಿದೆ.
೧೭.೦೭.೧೯೪೩
ಧಾರವಾಡ
ಶ್ರೀಮಾನ್‌ ಎನ್‌. ಎಸ್‌. ಸುಬ್ಬರಾಯರ ಆಖ್ಯಾಯಿಕೆಯನ್ನು ಬರೆದೆನು.
೨೩.೦೭.೧೯೪೩
ಧಾರವಾಡ
ಶ್ರೀ ಮಾನ್‌ ಎಸ್‌. ಎಸ್‌. ಸುಬ್ಬರಾಯರ ವಿಷಯವಾಗಿ ನಾನು ಬರೆದ ಲೇಖವು ಇಂದಿನ ‘ಕನ್ನಡ ನುಡಿ’ ಎಂಬ ಸಾ. ಪರಿಷತ್ತಿನ ಪತ್ರಿಕೆಯಲ್ಲಿ ಪ್ರಸಿದ್ಧವಾಗಿದೆ.
೨೨.೦೮.೧೯೪೩
ಧಾರವಾಡ
ಬ್ರಾಹ್ಮೀ ಸ್ಥಿತಿಯ ಆಚರಣೆಯ ರಹಸ್ಯವು ತಿಳಿದು ಪ್ರಾರಂಭವಾಯಿತು.
೦೯.೧೦.೧೯೪೩
ಸಂಗೂರ
ರತ್ನಕರವರ್ಣಿಯ ಕಾಲನಿರ್ಣಯದ ಲೇಖವನ್ನು ಪೂರ್ಣವಾಗಿ ಬರೆದು ಮುಗಿಸಿದೆನು.
೧೫.೧೧.೧೯೪೩
ಧಾರವಾಡ
ಶ್ರೀ ಅಣ್ಣಿಗೇರಿ ಇವರಲ್ಲಿ ಕನಕದಾಸನ ಮೋಹಿನಿತರಂಗಿಣಿ ಓದಿ ಕನಕದಾಸನು ರಾಮಾನುಜ ಮತಾನುಯಾಯಿ ಎಂಬುದನ್ನು ನಿಶ್ಚಯಿಸಿದೆನು.
೨೩.೧೧.೧೯೪೩
ಸಂಗೂರು – ಕಾಗಿನೆಲೆ
ಆದಿ ಬಣಜಿಗರು ವಿಷ್ಣು ಭಕ್ತರು ರಾಮಾನುಜ ಮತಾನುಯಾಯಿಗಳು ೩೦ ವರ್ಷಗಳ ಹಿಂದೆ ಲಿಂಗಧಾರಣೆಯನ್ನು ಮಾಡಿದರು.
೧೯೪೪
೦೪.೦೩.೧೯೪೪
ಧಾರವಾಡ
೦೧. ಪೂಜ್ಯ ಚಿದಂಬರ ದೀಕ್ಷಿತರನ್ನು ಭೆಟ್ಟಿಯಾಗಿ ಪದಕಿ ವರನ ಬಗ್ಗೆ ವೃತ್ತಾಂತ ತಿಳಿದುಕೊಂಡೆ.
೦೨. ಶ್ರೀ ಕಾಳೆ ಇವರಲ್ಲಿದ್ದ ಸಹ್ಯಾದ್ರಿ ಮಾಸಿಕ ಓದಿದೆ.
೦೩. ಉಂತಮ್ಮಣಭಟ್ಟರಿಂದ ೨ ಅ. ಇಸ್‌ಕೊಂಡು ಜ್ಯೋತಿ ನಾಮಕಸಾಬಾಣ ತಂದೆನು.
೦೪. ಪದಕಿ ವರನ ವೃತ್ತಾಂತವನ್ನು ಶ್ರೀ ಹುಕ್ಕೇರಿಗೆ ತಿಳಿಸಿದೆನು.
೦೫. ಸ್ನಾನ, ದೇವ ಪೂಜಾ ಮಾಡಿದೆನು.
೦೬. ಕನಕದಾಸನ ಜಾತಿ ನಿರ್ಣಯದ ಲೇಖವನ್ನು ಬರೆದೆನು.
೦೭. ಜಿ. ಮಧ್ವನ ಕ್ಷೌರವನ್ನು ಮಾಡಿಸಿದೆನು.
೦೮. ಕನಕದಾಸನ ಜಾತಿ ನಿರ್ಣಯದ ಲೇಖವನ್ನು ಪ್ರೊ. ಬಸವನಾಳ ಮತ್ತು ಶ್ರೀಮಾನ್‌ ಕೂಡಲ ಸಿದ್ಧರಾಮಯ್ಯನವರು ಇವರಿಬ್ಬರಿಗೆ ತೋರಿಸಿದೆನು.
೦೯. ಶ್ರೀ ರಾಮರೆ ೧೨ ರೆ. ಟಿ. ೧೨ ಆ. ಪಲಕ್ತನದಲ್ಲು ತಂದೆ.
೧೦. ಶ್ರೀ ರಾಮರೆ, ೧ ಆ. ಕೊಟ್ಟು ಟೀಖಾಕ ಮಳೆ ಬಂದು ಮನೆಯಲ್ಲಿ ಸೋರಿತು.
೦೫.೦೩.೧೯೪೪
ಧಾರವಾಡ
೦೧. ಡಾ. ಜೋಷಿ ಇವರಿಂದ ೫ ರೂ ಕೈಗಡ ಇಸಕೊಂಡೆ
೦೨. ಸಂಯುಕ್ತ ಕರ್ನಾಟಕ ಓದಿದೆನು.
೦೩. ಶ್ರೀ ಡಿ. ಪಿ. ನರಗುಂದಕರರ ಭೆಟ್ಟಿ, ಚಿತ್ರಮಯ ಜಗತ್‌ ಇನ್ನೂ ಬಂದಿಲ್ಲ.
೦೪. ೨ ಶೇರು ಬೆಲ್ಲ ೧೨ ಆ. ಶಿಗೆಣಕಾಯಿ ಪುಡಿ ೧ ಶೇರು ಖೋಬ್ರಿಎಣ್ಣೆ ರೋಖ ಕೊಟ್ಟು ತಂದೆ.
೦೫. ಸ್ನಾನ, ದೇವಪೂಜಾ, ಫಲಹಾರ ಇತ್ಯಾದಿ
೦೬. ಶ್ರೀ ರಾಮಕೃಷ್ಣಪಂತ ಪದಕಿ ಇವರಿಗೆ ೫ ಶೇರು ಅಕ್ಕಿ ಬಾಬತು ೧ ರೂ. ೫ ಆ ೩ ಪೈ ರೋಖ ಕೊಟ್ಟೆ. ಇಂದು ರೇಶನಿಂಗ ಅಂಗಡಿ ಬೇಗನೆ ಬಂದಾದ್ದರಿಂದ ೫ ಶೇರು ಅಕ್ಕಿ ನಾಳೆ ತರುತ್ತೇವೆಂದು ಹೇಳಿದರು.
೦೭. ಅಂಬಕ್ಕಾ ಕುಲಕುರ್ಣಿ ಇವರ ಕೂಪನ್ನಿನಿಂದ ೧ ರೂ. ೧. ಆ. ರೋಖ ಕೊಟ್ಟು ೪ ಶೇರು ಅಕ್ಕಿ ತಂದೆ ೮ ಬ್ಯಾಂ. ರೆ. ೧೮ ಕೊಟ್ಟೆ.
೧೯೪೬
೦೩.೦೧.೧೯೪೬
ಕಮಡೊಳ್ಳ – ದೇವನೂರು
ದೇವನೂರು ಹೊರಮಗ್ಗಲಿಗೆ ಚಿಕ್ಕದೊಂದು ಶಿವಾಲಯವಿದೆ. ಇದು ಚಾಲುಕ್ಯ ಶಿಲ್ಪಕಲಾಕೌಶಲ್ಯದಿಂದ ಶೋಭಿಸುತ್ತದೆ.
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೧ (೭)
೦೩.೦೧.೧೯೪೬
ಲಕ್ಷ್ಮಣೇಶ್ವರ (ಲಕ್ಷ್ಮೇಶ್ವರ)
ಶ್ರೀ ಅಭ್ಯಂಕರ ಮಾಸ್ತರರ ಮನೆಯಲ್ಲಿ ವೇ ನಂಜನಗೂಡ ಆಚಾರರೊಡನೆ, ತಾಳಗುಂದ ಅಗ್ರಹಾರ ಮತ್ತು ಚಿಪಳೂಣ ಅಗ್ರಹಾರಗಳ ಬಗ್ಗೆ ವಿಚಾರ ವಿನಿಮಯ ಮಾಡಿದೆನು. ಗೌತಮ ಭಾರದ್ವಾಜ ಗೋತ್ರದ್ವಯರೇ ಶ್ರೀ ರಾಘವೇಂದ್ರ ಸ್ವಾಮಿ ಮಠಕ್ಕೆ ಜಗದ್ಗುರು.
೧೬.೦೩.೧೯೪೬
ಮಲಗುಂದ – ಕೂಸನೂರು
ಶ್ರೀ ಉತ್ತರಾದಿ ಮಠಾದೀಶರಾದ ಶ್ರೀ ಸತ್ಯಾಭಿಜ್ಞ ತೀರ್ಥರು ಪೂರ್ವಾಶ್ರಮದಲ್ಲಿ ತೈತ್ತರೀಯ ಶಾಖೆಯವರು ಆಪಸ್ತಂಬ ಸೂತ್ರಾನುಯಾಯಿಗಳು
೧೭.೦೪.೧೯೪೬
ಧಾರವಾಡ
ಹಾವನೂರು ಸಂಸ್ಥಾನದ ಇತಿಹಾಸವನ್ನು ಬರೆಯುವುದಕ್ಕೆ ಉಪಕ್ರಮಿಸಿದೆನು.
೧೮.೦೪.೧೯೪೬
ವೇದವಿದ್‌ ಮತ್ತು ವೇದವಾದಿರಾಟ್‌ ಇವೆರಡು ಸಮಾಸ ಘಟಿತ ಪದಗಳ ನಿರ್ಣಯವನ್ನು ಮಾಡಿದೆನು.
೨೧.೦೪.೧೯೪೬
ಆಲೂರ ವೆಂಕಟರಾಯರನ್ನು ಭೆಟ್ಟಿಯಾಗಿ ಬ್ರಾಹ್ಮಣ ಶಿಕ್ಷಣ ಸಮಾಜದ ಪ್ರಚಾರಕನಾಗುವೆನೆಂದು ಹೇಳಿಬಂದೆನು.
೨೫.೦೪.೧೯೪೬
ಮಿರಜ ಪಂಢರಪುರ
ಮಿರಜ ಪಂಢರಪುರ ನಡುವೆ, ಬೆಳ್ಳಂಕಿ, ಸಲಗರ, ಸಾಂಗೋಲೆ, ಬಾಮಣಿ, ಬೋಹಾಳಿ, ಪಂಢರಪುರ ಇತ್ಯಾದಿ ಕನ್ನಡ ಹೆಸರಿನ ಸ್ಟೇಷನ್ನುಗಳು ಇದೆ.
೧೮.೦೫.೧೯೪೬
ಧಾರವಾಡ
ಮುಮುಕ್ಷು ಬೇಂದ್ರೆ ಎಂಬ ಲೇಖ ಬರೆದು ಶ್ರೀ ಚುಳಕಿ ಇವರಿಗೆ ಕೊಟ್ಟೆ.
೧೪.೦೬.೧೯೪೬
ಕರ್ನಾಟಕ ಇತಿಹಾಸದ ಉಗಮ ಸ್ಥಾನದ ಉಪಸಂಹಾರಾತ್ಮಕವಾದ ಇತಿಹಾಸವನ್ನು ಬರೆದು ಮುಗಿಸಿದೆನು.
೧೦.೦೯.೧೯೪೬
ನಿಷಿಧಿಗಲ್ಲುಗಳು ಎಂಬ ೪ನೇ ಪ್ರಕರಣ ಬರೆದೆನು. ತ್ಯಾಗದ ಮೂರ್ತಿ ತಪಸ್ವಿಕಲ್ಲುಗಳು ಎಂಬ ೫ನೆಯ ಪ್ರಕರಣವನ್ನು ಬರೆದು ಮುಗಿಸಿದೆನು.
೧೧.೦೯.೧೯೪೬
ಸಂಗೂರು
ಪ್ರಾತರ್ವಿಧಿಯಾದ ಬಳಿಕ ಕರ್ನಾಟಕ ವಾಙ್ಮಯದಲ್ಲಿ ಇತಿಹಾಸ ವಿಷಯಕ ಕಲ್ಪನಾ ಎಂಬ ಪ್ರಬಂಧ ರೂಪರೇಷೆಯನ್ನು ತೆಗೆದು, ಸ್ನಾನ ಭೋಜನಗಳನ್ನು ಮಾಡಿದೆನು. ತದನಂತರ ಈ ಪ್ರಬಂಧದ ಉಫೋದ್ಘಾತವನ್ನು ಮತ್ತು ಉಗಮದ ಪೀಠಿಕೆಯನ್ನು ಬರೆದೆನು.
ಶಿಲಾಶಾಸನಗಳು ಎಂಬ ವಿಷಯವನ್ನು ಕುರಿತು ವಿವೇಚಿಸಿ ಬರೆದೆನು.
೧೨.೦೯.೧೯೪೬
ವೀರಗಲ್ಲುಗಳು ಎಂಬ ಪ್ರಕರಣ ಬರೆದೆನು. ಮಹಾಸತಿಕಲ್ಲುಗಳು ಎಂಬ ೩ನೇ ಪ್ರಕರಣ ಬರೆದೆನು.
೨೦.೦೯.೧೯೪೬
ಧಾರವಾಡ
‘ಕರ್ನಾಟಕ ಇತಿಹಾಸದ ವಿಕಾಸ’ ಎಂಬ ಲೇಖನವನ್ನು ಬರೆದೆನು.
೨೦.೦೯.೧೯೪೬
ಪಾರುಪತ್ಯಗಾರ ಶಬ್ದದ ಶೋಧ
೦೩.೧೦.೧೯೪೬
ಹುಬ್ಬಳ್ಳಿ
ಕಾಶ್ಯಪ, ಭಾರದ್ವಾಜ, ವಾಸಿಷ್ಠ, ಕೌಶಿಕ, ಅತ್ರಿ, ಶಾಂಡಿಲ್ಯ ಗಾರ್ಗ್ಯ ಜಾಮದಗ್ನ ಈ ೮ ಗೋತ್ರಗಳು ಎಲ್ಲ ಬ್ರಾಹ್ಮಣರಲ್ಲಿ ಇರುತ್ತವೆ.
ಸ್ಮರಣಾರ್ಥ ಟಿಪ್ಪಣಿ
ಟೀಪು – ಹಾವನೂರ ಸಂಸ್ಥಾನವನ್ನು ೧೭೮೭ರಲ್ಲಿ ಹಾಳು ಮಾಡಿದನು
೧೯೪೮
೦೮.೦೨.೧೯೪೮
ಧಾರವಾಡ
ಶ್ರೀ ಮ ಪ್ರ ಪೂಜಾರ ಕನ್ನಡ ಪಂಡಿತರ ಕಡೆಗೆ ಹೋಗಿ ಕರಹಟ ಮತ್ತು ಕರಹಟಗ ಈ ಶಬ್ದಗಳ ಅರ್ಥದ ಬಗ್ಗೆ ವಿಚಾರ ವಿನಿಮಯ ಮಾಡಿದೆನು.
ಕರಪ್ರಕಟ > ಕರಹಕಟ > ಕರಹಟಿ
ಕರುಹಟ್ಟಿ > ಕರಹಟ
ಕರಿಹಟ್ಟಿ > ಕರಹಟಿ
ಇವುಗಳ ಬಗ್ಗೆ ವಿಚಾರ ಮಾಡಿದೆ.
೧೦.೦೨.೧೯೪೮
ಕರ್ಹಾಡೆ ಬ್ರಾಹ್ಮಣರ ವಿಷಯವಾಗಿ ಬರೆಯುವ ಲೇಖನದಲ್ಲಿ ಯಾವ ಯಾವ ಸಂಗತಿಗಳು ಬರತಕ್ಕದ್ದು ಅವುಗಳನ್ನು ಬರೆದೆನು.
೧೨.೦೨.೧೯೪೮
ರಾಷ್ಟ್ರಕೂಟ ವಂಶದ ೩ನೆಯ ಕೃಷ್ಣರಾಜನ ೮೮೦ನೆಯ ಶಕವರ್ಷದ ತಾಪ್ರಪಟದಲ್ಲಿದ್ದ ‘ಕರಹಾಟ’ದ ಉಲ್ಲೇಖವನ್ನು ನೋಡಿದೆನು.
೨೨.೦೨.೧೯೪೮
‘ಬ್ರಹ್ವೃಚ’ ಋಗ್ವೇದ ಎಂಬ ಶಬ್ದ ವ್ಯುತ್ಪತ್ತಿಯನ್ನು ಕಂಡು ಹಿಡಿದೆನು.
೦೭.೦೪.೧೯೪೮
ಧಾರವಾಡ
ವೇಶಾಸಂ ಭಾಲಚಂದ್ರ ಶಾಸ್ತ್ರಿಗಳವರಿಂದ ಛಾಂದೋಗ್ಯ ಉಪನಿಷತ್‌ ೪ನೆಯ ಅಧ್ಯಾಯ ೧೫ನೆಯ ಖಂಡದಲ್ಲಿ ದೇವಯಾನ ನೋಡಿದೆ.
೦೯.೦೪.೧೯೪೮
ಶ್ರೀ ಸು ಶಿ. ದೇಸಾಯಿ ಇವರ ಮನೆಗೆ ಹೋಗಿ ಇವರೊಡನೆ ಪಿತೃಯಾನ ದೇವಯಾನಗಳ ಬಗ್ಗೆ ವಿಚಾರವಿನಿಮಯ ಮಾಡಿದೆನು. ಏನೂ ನಿಷ್ಪನ್ನವಾಗಲಿಲ್ಲ ಮನೆಗೆ ಬಂದು ಮುಂಡಕೋಪನಿಷತ್ತಿನಲ್ಲಿ ೦೩.೦೧.೬ರಲ್ಲಿ ದೇವಯಾನದ ಬಗ್ಗೆ ಸುಂದರವಾದ ವಿವೇಚನೆಯಿದೆ ಈಗ ಮನಸ್ಸಿಗೆ ತೃಪ್ತಿಯಾಯಿತು.
೧೦.೦೪.೧೯೪೮
ಪಿತೃಯಾನ ದೇವಯಾಗಳ ವಸ್ತು ಸ್ಥಿತಿಯನ್ನು ಮುಂಡಕೋಪನಿಷತ್ತಿನಿಂದ ಕಂಡು ಹಿಡಿದೆನು.
೧೧.೦೪.೧೯೪೮
ಶ್ರೀ ಸು. ಶಿ. ದೇಸಾಯಿ ಇವರನ್ನು ಕಂಡು ಪಿತೃಯಾನ ಸ್ವರ್ಗಮಾರ್ಗ, ದೇವಯಾನ ಮೋಕ್ಷಮಾರ್ಗ ಎಂಬುದನ್ನು ತಿಳಿಸಿ ಮುಂಡಕೋಪನಿಷತ್ತನ್ನು ತೋರಿಸಿದೆನು (೩.೧.೬)
ಮ್ಯಾಕ್ಸಮುಲ್ಲರ ಉಪನ್ಯಾಸವನ್ನು ಓದಿ ಅವರ ತಪ್ಪನ್ನು ಕಂಡು ಹಿಡಿದೆನು.
೧೭.೦೪.೧೯೪೮
ವೇ || ದಕ್ಷಿಣಾಮೂರ್ತಿ ಶಾಸ್ತ್ರಿಗಳ ಸಂಗಡ ಸಕಲಾಪುರ ‘ಹಬ್ಬು ಬ್ರಾಹ್ಮಣ’ರ ವಿಷಯವಾಗಿ ವಿಚಾರ ವಿನಿಮಯ.
೨೨.೦೪.೧೯೪೮
ಪ್ರಬುದ್ಧ ಕರ್ನಾಟಕ ಎಂಬ ತ್ರೈಮಾಸಿಕ ೨೯ – ೧ ಪತ್ರಿಕೆಯಲ್ಲಿ (ಸರ್ವಜಿತ್‌ ಸಂ|| ವಿನಾಯಕ ಸಂಚಿಕೆ) ನನ್ನ ಷಷ್ಟ್ಯಬ್ದ ಪೂರ್ತಿ ಸಮಾರಂಭದ ಬಗ್ಗೆ ಸ್ಫುಟವನ್ನು ಓದಿದೆನು.
೨೨.೦೫.೧೯೪೮
ಧಾರವಾಡ
‘ಫಳಿಸಾಸ’ ಎಂಬ ಉಪನಾಮವನ್ನು ಶಿಕಾರಿಪುರ ತಾ. ೨೩೫ನೆಯ ಶಿಲಾಶಾಸನದಲ್ಲಿ ಕಂಡು ಹಿಡಿದೆನು. ಫಳಿಲ್‌=ಶಿಘ್ರ, ಸಾಸ=ಸಾಹಸ, ಪರಾಕ್ರಮ, ದರ್ಪ. ರಾತ್ರಿ ಶ್ರೀ ವಿಟ್ಠಲರಾವ ಜಠಾರ ಇವರ ಕಡೆಗೆ ಹೋಗಿ, ಕರ್ಹಾಡೆ ಪ್ರಬಂಧದಲ್ಲಿ ಫಳಿಸಾಸ, ಘೈಸಾಸ ಶಬ್ದಗಳ ವಿಷಯವಾಗಿ ಶ್ರೀ ವಿ.ಕೆ. ರಾಜವಾಡೆ ಇವರ ಅಭಿಪ್ರಾಯವನ್ನು ಉಲ್ಲೇಖ ಮಾಡಿದೆನು.
೧೦.೦೮.೧೯೪೮
ಧಾರವಾಡ
ನಯಸೇನನ ಧರ್ಮಾಮೃತದಲ್ಲಿ ೧೦ನೆಯ ಆಶ್ವಾಸದಲ್ಲಿ ತುರುಗಾಅ, ತುರುಗಾರ್ತಿ, ತುರುಪಟ್ಟಿ (=ಕರುಹಟ್ಟಿ > ಕರಹಟ > ಕರಹಡ = ಗವಳಿಗರ ವಸತಿ ಸ್ಥಾನ)
೧೧.೦೮.೧೯೪೮
ಪ್ರೊ ಮಳಗಿ ಇವರಿಗೆ ನನ್ನ ಲೇಖನವನ್ನು ತೋರಿಸಿದ್ದಲ್ಲದೆ ಶಬ್ದಮಣಿ ದರ್ಪಣದಲ್ಲಿಯ “ಕರಹಟಗ” ಎಂಬ ಶಬ್ದವನ್ನು ಮತ್ತು ಶಬ್ದಾನು ಶಾಸನದಲ್ಲಿಯ “ಕರಹಡಿಚೆ” ಎಂಬ ಶಬ್ದವನ್ನು ತೋರಿಸಿ ಚರ್ಚೆಯನ್ನು ಮಾಡಿದೆನು.
೧೫.೦೯.೧೯೪೮
ಗದಗ – ಧಾರವಾಡ
‘ಪರಾಗ’ ಮಾಸಿಕದಲ್ಲಿ ನನ್ನ ಲೇಖದ ಬಗ್ಗೆ ಆಕ್ಷೇಪಾತ್ಮಕ ಲೇಖನ ಬಂದಿದೆ ಓದಿದೆನು.
೨೩.೧೦.೧೯೪೮
ಚಿಕ್ಕೋಡಿ – ಎಕ್ಷಂಬಾ – ಚಿಕ್ಕೋಡಿ
ಎಕ್ಷಂಬ ಮೋಟಾರ ಸ್ಟ್ಯಾಂಡಿನಲ್ಲಿ ಶ್ರೀ ಮುಲ್ಲಾ ಇವರ ಅಂಗಡಿಯಲ್ಲಿ ಕುಳಿತಾಗ ಹಜರತ ಮಹಮ್ಮದ ಪೈಗಂಬರರ ಧ್ವಜ ಚಿಹ್ನವು “ಚಾಂದ ತಾರಾ” ಏಕೆ? ಇದಕ್ಕೆ ಐತಿಹಾಸಿಕ ಅಥವಾ ಧಾರ್ಮಿಕ ಕಾರಣವೇನು ಪ್ರಶ್ನೆ ಮಾಡಿದೆ.
೦೯.೧೧.೧೯೪೮
ಪುಣೆ
ಮಾರಸಿಂಹನ ತಾಮ್ರ ಶಾಸನದಲ್ಲಿ ಇದ್ದ ‘ಕರಹಾಟ – ಕುಣ್ಡಿ ವಿಷಯ’ ಎಂಬ ಉಲ್ಲೇಖವನ್ನು ಕಂಡು ಹಿಡಿದೆನು.
೧೧.೧೧.೧೯೪೮
ಅಯನ ಈ ಸಂಸ್ಕೃತ ಶಬ್ದದ ಉಲ್ಲೇಖವನ್ನು ಕಂಡು ಹಿಡಿದೆನು.
೧೨.೧೧.೧೯೪೮
ಪುಣೆ
ಶ್ರೀ ಮಹಾಮಹೋಪಾಧ್ಯಾಯ ದತ್ತೋ ವಾಮನ ಪೋತದಾರ ಇವರ ಭೆಟ್ಟಿಯಾಗಿ ನನ್ನ ಲೇಖನದ ಬಗ್ಗೆ ಕೇಳಲು ನಿಮ್ಮ ಲೇಖವು ಸಪ್ರಮಾಣ ಇದ್ದು ಉತ್ಕೃಷ್ಟವಾಗಿದೆ ಎಂದು ತಮ್ಮ ಅಭಿಪ್ರಾಯವನ್ನು ವ್ಯಕ್ತಪಡಿಸಿ ಬ್ರಹ್ಮಪುರಿಯ ಬಗ್ಗೆ ರಜಪೂತಸ್ಥಾನದಲ್ಲಿಯ ಜಯಪುರ ರಾಜಧಾನಿಯಲ್ಲಿಯ ಬ್ರಹ್ಮಪುರಿಯನ್ನು ವರ್ಣಿಸಿ ಹೇಳಿದರು.
೨೧.೧೧.೧೯೪೮
ಪುಣೆ
ಭೋಜನೋತ್ತರದಲ್ಲಿ ವೇ. ಶಾ. ಸಂಪನ್ನ ಸಿದ್ದೇಶ್ವರಶಾಸ್ತ್ರಿ ಚಿತ್ರಾವ ಇವರ ಮನೆಗೆ ಹೋಗಿ ಸುರೇಶ್ವರಾಚಾರ್ಯರು ಕಾಣ್ವ ಶಾಖೆಯ ಬ್ರಾಹ್ಮಣರು. ಶ್ರೀ ಮಧ್ವಾಚಾರ್ಯರು, ಶ್ರೀ ಜಯತೀರ್ಥರು ಕಾಣ್ವ ಶಾಖಾ ಬ್ರಾಹ್ಮಣರು ಎಂಬುದನ್ನು ಸಿದ್ಧ ಮಾಡಿತೋರಿಸಿದೆನು ಮತ್ತು ಅಯನ ಎಂಬ ಶಬ್ದ ಪ್ರಯೋಗದ ಬಗ್ಗೆ ವಿಚಾರ ವಿನಿಮಯ ಮಾಡಿದೆನು.
P.S. ಸತ್ಕಾರನಿಧಿ ಸಂಗ್ರಹ ಕರ್ನಾಟಕ ಮಹಾರಾಷ್ಟ್ರಗಳಲ್ಲಿ.
೧೯೪೯
೦೨.೦೭.೧೯೪೯
ಮೈಸೂರು
ಪ್ರಾ. ಡಿ. ಎಲ್‌. ನರಸಿಂಹಾಚಾರ್ಯರೊಡನೆ ‘ಕರಹಾಟ’ ಶಬ್ದದ ಬಗ್ಗೆ ಚರ್ಚಿಸಿದೆನು. ಭಾಷಾಭೂಷಣ, ಕಾವ್ಯಾವ ಲೋಕನ, ಜನ್ನ ಕವಿಯ ಯಶೋಧರಚರಿತ್ರೆ (ಕರಹಟ) ಕರಹಡಿಚ ಶಬ್ದಗಳ ಭೆಟ್ಟಿಯಾದುವು.
೦೬.೦೭.೧೯೪೯
ಮೈಸೂರು
ಮೈಸೂರು ಯುನಿರ್ವಸಿಟಿಯ ಲೈಬ್ರರಿಗೆ ಹೋಗಿ ‘ಕಾಣ್ವಾಯನ ಗೋತ್ರ’ ಎಂದು ಉಲ್ಲೇಖ ಮಾಡಿದ ಸ್ಥಳವನ್ನು ಕಂಡುಹಿಡಿದೆನು.
ಡಾ. ತ್ರಿಭುವನದಾಸ ಎಲ್‌. ಶಹಾ ಎಲ್‌. ಎಮ್‌ ಆಂಡ್‌ ಎಸ್‌. ಇವರು ಬರೆದ ‘ಎನಿಸೆಂಟ ಇಂಡಿಯಾ’ ವ್ಹಾ III ಪುಟ ೨೩ರಲ್ಲಿ ಅಡಿ ಟಿಪ್ಪಣಿಯಲ್ಲಿ ಬಾಂಬೆ ಬ್ರಾಂಚ್‌ ರಾಯಲ್‌ ಏಸಿಯಾಟಿಕ್‌ ಸೋಸಾಯಿಟಿಯ ಜರ್ನಲ್‌ (೧೯೨೮ ಇಸ್ವಿ) III ವ್ಹ್ಯಾ ಪುಟ ೪೬ ರಲ್ಲಿ ಶ್ರೀ ವಿ. ಎಸ್‌. ಬಖಲೆ ಎಂ. ಎ., ಎಲ್‌ ಎಲ್‌ ಬಿ ಇವರು ‘ಪ್ರಾಚೀನ ಸಾತವಾಹನರು’ ಎಂಬ ತಮ್ಮ ಪ್ರಬಂಧದಲ್ಲಿ ‘ಕಾಣ್ವಾಯನ ಗೋತ್ರದ ಮಂತ್ರಿಯು ಸುಂಗ ವಂಶದ ಕೊನೆಯ ರಾಜನ್ನು ಕೊಂದದನು’ ಎಂದು ಬರೆದದ್ದನ್ನು ಕಂಡು ಹಿಡಿದೆನು.
೦೭.೦೭.೧೯೪೯
ಮೈಸೂರು
ಯುನಿವರ್ಸಿಟಿ ಲಾಯಬ್ರರಿಗೆ ಹೋಗಿ ಡಾ. ಆರ್. ಜೆ. ಭಾಂಡರಕರ ‘ಅರ್ಲಿ ಹಿಸ್ಟರಿ ಆಫ್‌ ಡೆಕ್ಕನ್‌’ ಗ್ರಂಥದಲ್ಲಿಯ ವಾಯು ಪುರಾಣದ ಶ್ಲೋಕಗಳನ್ನು ಬರೆದುಕೊಂಡೆನು.
ಮಧ್ಯಾಹ್ನ – ಕಲಕತ್ತಾ ವಾಯುಪುರಾಣ ಮತ್ತು ಹರ್ಷಚರಿತ (ನಿರ್ಣಯ ಸಾಗರ ಮುದ್ರಣಾಲಯದ ಪ್ರತಿ) ಓದಿ ಬರೆದು ಕೊಂಡೆನು.
೧೮.೦೮.೧೯೪೯
ಬೆಂಗಳೂರು
ಬೆಟ್ಟದ ಅನಂತ ಕೃಷ್ಣಾಚಾರ್ಯರ ಮನೆಗೆ ಹೋಗಿ ಅವರ ಸಂಗಡ ವಿಚಾರ ವಿನಿಮಯ ಮಾಡಿ ಅವರ ಕಲವು ವಿಚಾರಗಳನ್ನು ಖಂಡಿಸಿ ಮನೆಗೆ ಬಂದೆನು.
೨೨.೦೮.೧೯೪೯
ಧಾರವಾಡ
ನಾರಾಯಣ ಶರ್ಮಾ ಇವರ ಮನೆಗೆ ಹೋಗಿ ಅವರಲ್ಲಿದ್ದ ಗೀತಾಭಾಷ್ಯ ಟೀಕಾ (ಅಧ್ಯಾಯ ೩ ಶ್ಲೋಕ ೨೮) ಇದರಲ್ಲಿ ‘ನಾಹಂ ಕರ್ತಾ ಹರಿಃ ಕರ್ತಾ ತತ್ಪೂಜಾ ಕರ್ಮಚಾಖಿಲಂ’ ಎಂಬ ವಚನವು ‘ಗೀತಾ ತಾತ್ಪರ್ಯ ನಿರ್ಣಯ’ ಎಂಬ ಶ್ರೀ ಮಧ್ವವಿರಚಿತ ಗ್ರಂಥದಲ್ಲಿದೆ ಎಂಬುದನ್ನು ಉಲ್ಲೇಖ ಮಾಡಿದ್ದನ್ನು ಓದಿ ಬರೆದುಕೊಂಡೆನು.
೧೯೫೦
೦೨.೦೧.೧೯೫೦
ಧಾರವಾಡ
‘ನಿರೀಕ್ಷಕ’ ವಾರಪತ್ರಿಕೆಯ ಸಂಪಾದಕರಾದ ಶ್ರೀಮಾನ್‌ ಮಳಯ ಗೋವರ್ಧನರಾಯರನ್ನು ಕಂಡು ‘ಇಬ್ಬರು ರನ್ನ ಕವಿಗಳು’ ಎಂಬ ವಿಷಯವನ್ನೂ, ‘ಕರ್ನಾಟಕ ಇತಿಹಾಸ ಸಂಶೋಧಕ ಮಂಡಳ’ ಎಂಬ ಸಂಸ್ಥೆಗೆ ಈಗಿನ ಸರಕಾರದಿಂದ ಗ್ಯ್ರಾಂಟ ದೊರಕಿಸುವ ಏರ್ಪಾಡಿನ ವಿಷಯದಲ್ಲಿ ಸಂಪಾದಕೀಯ ಸ್ಥೂಲ ಸೂಚನೆಗಳನ್ನು ಬರೆಯಿರಿ ಎಂದು ಹೇಳಿದೆನು.
ಶ್ರೀ ನಾರಾಯಣ ಶರ್ಮಾ ಇವರಲ್ಲಿ ಶ್ರೀ ಚೆನ್ನಪ್ಪ ಉತ್ತಂಗಿ ಇವರೊಡನೆ ವಿಚಾರ ವಿನಿಮಯ ಮಾಡಿದೆನು.
೦೪.೦೧.೧೯೫೦
ಧಾರವಾಡ
ಶ್ರೀ ವಿ. ಬಿ. ನಾಯಕ ಎಂ.ಎ. ಎಲ್‌.ಎಲ್‌.ಬಿ. ಸಂಪಾದಕ ಸಂಯುಕ್ತ ಕರ್ನಾಟಕ ಇವರಿಗೆ ‘ಇಬ್ಬರು ರನ್ನರು…’ ಬಗ್ಗೆ ಬರೆಯಲು ಹೇಳಿದೆನು.
೦೭.೦೧.೧೯೫೦
ಧಾರವಾಡ
ಶ್ರೀ ದಿವಾಕರರ ಬಗ್ಗೆ ‘ಅಂತರಾತ್ಮನ ಅಂತರಂಗ’ ಎಂಬ ಟೀಕಾ ಪತ್ರವನ್ನು ಓದಿದೆ.
೦೮.೦೧.೧೯೫೦
ಧಾರವಾಡ
ಶ್ರೀ ಆಲೂರು ವೆಂಕಟರಾಯರ ಮನೆಗೆ ಹೋಗಿ ವಿಚಾರ ವಿನಿಮಯ ಮಾಡಿದೆನು.
೦೯.೦೧.೧೯೫೦
ಧಾರವಾಡ
‘ಸರಸ್ವತಿ ಪರಿಣಯ’ ಗ್ರಂಥವನ್ನು ೧೯ನೆಯ ಶತಮಾನದ ಆದಿಯಲ್ಲಿ ದೊಡ್ಡಬಳ್ಳಾಪುರದ ರಾಘವೇಂದ್ರಪ್ಪನೆಂಬ ಅರವತ್ತೊಕ್ಕಲು ಬ್ರಾಹ್ಮಣ ಕವಿಯು ಬರೆದಿದ್ದಾನೆಂಬುದನ್ನು ಕಂಡು ಹಿಡಿದೆನು. ಈ ಗ್ರಂಥವು ಕನ್ನಡ ಭಾಷೆಯಲ್ಲಿ ಷಟ್ಪದಿಯಲ್ಲಿ ಬರೆಯಲ್ಪಟ್ಟಿದೆ.
೧೪.೦೧.೧೯೫೦
ಧಾರವಾಡ
ಶ್ರೀ ವಿದ್ಯಾನಿಧಿ ತೀರ್ಥರ ವಸ್ತುಸ್ಥಿತಿಯನ್ನು ಕಂಡು ಹಿಡಿದೆನು.
೨೫.೦೧.೧೯೫೦
ಆದವಾನಿ
ಶ್ರೀ ರಂಗರಾವನ ಖಾತೆ ಇವರ ಕಡೆಗೆ ಹೋಗಲು ‘ನಮಗೆ ಕೀರ್ತಿ, ಇತಿಹಾಸ, ಏನೂ ಬೇಕಿಲ್ಲ ಎಂದು ನುಡಿದು ೧/೨ ರೂ’ ಕೊಟ್ಟರು.
೨೭.೦೧.೧೯೫೦
ರಾಯಚೂರು
ಸಾಯಂಕಾಲ ೬ ಗಂಟೆಗೆ ವೈಕುಂಠರಾಯ ಮಾರುತಿ ದೇವಾಲಯದಲ್ಲಿ ಶ್ರೀ ಗಧಾರ ಶ್ರೀನಿವಾಸರಾಯರ ಅಧ್ಯಕ್ಷತೆಯಲ್ಲಿ ನಾನು ಶ್ರೀ ಮನ್ಮಧ್ವಚರಿತ್ರೆ ಕುರಿತು ಭಾಷಣ ಮಾಡಿದೆನು.
೦೪.೦೨.೧೯೫೦
ಹೈದರಾಬಾದ
ನಾಳೆ ೫ ಗಂಟೆಗೆ ಶಾರದಾ ಬ್ಯಾಂಕದ ಪಟಾಂಗಣದಲ್ಲಿ ‘ವೈದಿಕ ಧರ್ಮದ ಪುನರುಜ್ಜೀವನ’ ಎಂಬ ವಿಷಯ ಭಾಷಣ ಮಾಡಬೇಕೆಂಬ ನಿರ್ಣಯ
೦೯.೦೨.೧೯೫೦
ಹೈದರಾಬಾದ
ನಿಜಾಮ ಕಾಲೇಜದಲ್ಲಿ ‘ವಿಜಯನಗರ ಸಾಮ್ರಾಜ್ಯ’ ಭಾಷಣ ಮಾಡಿದೆನು.
೧೪.೦೨.೧೯೫೦
ಹೈದರಾಬಾದ
ಉಸ್ಮಾನಿಯಾ ವಿಶ್ವವಿದ್ಯಾಲಯದಲ್ಲಿ ‘ಕರ್ನಾಟಕವು ಭಾರತಕ್ಕೆ ಮಾಡಿದ ಸೇವೆ’ ಭಾಷಣ ಪ್ರೊ ಡಿ. ಕೆ. ಭೀಮಸೇನರಾಯರ ಅಧ್ಯಕ್ಷತೆ.
೦೪.೦೩.೧೯೫೦
ಹೈದರಾಬಾದ
ಕಲ್ಲೂರು ಸುಬ್ಬಣ್ಣದಾಸರು ವ್ಯಾಸವಿಠಲ ಅಂಕಿತ ಕಾಲ ೧೭೭೫ ಇಸ್ವಿ ಸ್ಥಳ ಕಲ್ಲೂರು (ಜಿ. ರಾಯಚೂರು)
ಶ್ರೀ ಗೋರಾಬಾಳ ಹನುಮಂತರಾಯರು ಲಿಂಗಸೂಗೂರ ಇವರು ಬಂದು ಭೆಟ್ಟಿಯಾದರು.
೦೭.೦೩.೧೯೫೦
ಕಲಬುರ್ಗಿ
ಕರ್ನಾಟಕ ಸಂಘದಲ್ಲಿ ‘ಚಾಲುಕ್ಯ ಸಾಮ್ರಾಜ್ಯ’ ಭಾಷಣ.
೧೯.೦೩.೧೯೫೦
ಪಾಮನಕಲ್ಲೂರು
ಶ್ರೀ ಚಂದ್ರಶೇಖರ ಶಾಸ್ತ್ರಿಗಳ ಮನೆಗೆ ಹೋಗಿ ಶ್ರೀ ಬಸವಣ್ಣನವರ ಚರಿತ್ರವನ್ನು ಸ್ಥೂಲ ಮಾನದಿಂದ ಓದಿ ನೋಡಿದೆನು.
ಮಸ್ಕಿ
ಉತ್ಖನನ, ಅಶೋಕನ ಬೌದ್ಧ ಶಿಲಾಶಾಸನ ನಿರೀಕ್ಷಣ.
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೧ (೮)
೧೯.೦೫.೧೯೫೦
ಹೈದರಾಬಾದ
ದೇವರು ಅಯ್ಯನವರ ವಂಶವೃಕ್ಷ (ದೇವದುರ್ಗ)
[image: 07_280_SNSR-KUH]
೨೦.೦೫.೧೯೫೦
ಹೈದರಾಬಾದ
[image: 08_280_SNSR-KUH]
೦೭.೦೬.೧೯೫೦
ಸಕಲಾತಪುರ – ಗುರುಮಠಕಲ್‌ – ಯಾದಗಿರಿ
೧. ಔರಂಗಜೇಬನ ಕೊನೆಯ ಕಾಲದಲ್ಲಿ (ಕ್ರಿ.ಶ. ಸು ೧೭೦೫ – ೧೭೦೯) ದೇವದುರ್ಗದ ಕುಂಟ ವಾಸುದೇವ ನಾಯಕನು ಇದ್ದು ಸುರಪುರದ ನಾಯಕರ ವಿರುದ್ದ ಮೊಗಲರ ಪಕ್ಷವನ್ನು ಸ್ವೀಕರಿಸಿದ್ದನು.
೨. ಸುರಪುರದ ವೆಂಕಟಪ್ಪನಾಯಕನು (ಕ್ರಿ. ಪೂ. ೧೭೭೪ – ೧೮೦೨) ದೇವದುರ್ಗದ ಕಿಲಚು ನಾಯಕನ ಮಗ ಕೊಳ್ಳಿರಂಗಪ್ಪ ನಾಯಕನ ಸಂಗಡ ಯುದ್ಧ ಮಾಡಿದನು. ಇದರ ಕಾರಣವೇನೆಂದರೆ. ವೆಂಕಟಪ್ಪನಾಯಕನು ಒಬ್ಬ ಮುಸಲ್ಮಾನನ ಸ್ತ್ರೀಯನ್ನು ಸಹ ಲಗ್ನವಾದನು. ಎಂದರೆ ತಾಳಿಕಟ್ಟಿ ಕೊಂಡಿದ್ದನು. ಆದ್ದರಿಂದ ಇವನ ಆಪ್ತ ಇಷ್ಟರಾದ ಬೇಡ ನಾಯಕರೆಲ್ಲರೂ ಇವನ ಮೇಲೆ ಬಹಿಷ್ಕಾರವನ್ನು ಹಾಕಿದರು. ಇದಕ್ಕೆ ತನ್ನ ಸೋದರಮಾವನಾದ ಕೊಳ್ಳಿ ರಂಗಪ್ಪ ನಾಯಕನೇ ಮುಖ್ಯ ಕಾರ್ಯಕರ್ತೃವೆಂದು ತಿಳಿದು ಇವನ ಸಂಗಡ ಯುದ್ಧವನ್ನು ಹೂಡಿದನು. (ಈ ವೆಂಕಟಪ್ಪ ನಾಯಕನ ಮಗನ ಜಾವಳ ಸಮಾರಂಭಕ್ಕೆ ಯಾರೂ ಬರಲಿಲ್ಲ).
೦೮.೦೬.೧೯೫೦
ದೇವದುರ್ಗ ನಾಯಕರ ವಂಶವೃಕ್ಷ
|
ಕುಂಟ ವಾಸುದೇವ ನಾಯಕ (ಕ್ರಿ.ಶ. ೧೭೦೭)
|
ಕಿಲಚನಾಯಕ (ಕ್ರಿ.ಶ. ೧೭೭೪)
|
ಕೊಳ್ಳಿರಂಗಪ್ಪ ನಾಯಕ (ಕ್ರಿ.ಶ. ೧೮೦೨)
|
ಕೃಷ್ಣನಾಯಕ
೨೨.೦೬.೧೯೫೦
ಹೊಸಪೇಟೆ
ಮೋತಂಪಲ್ಲಿ ಶಿಲಾಶಾಸನದ ಇತ್ಯರ್ಥ ಮಾಡಿದೆನು
೩೦.೦೭.೧೯೫೦
ಧಾರವಾಡ
ಶ್ರೀ ಗೊಮ್ಮಟೇಶ್ವರ ಲೇಖವನ್ನು ಬರೆದೆನು.
೨೭.೦೮.೧೯೫೦
ಧಾರವಾಡ
ಶ್ರೀ ಚಂದಲಾ ಪರಮೇಶ್ವರಿ ಚರಿತ್ರೆಯನ್ನು ಬರೆಯಲು ಉಪಕ್ರಮಿಸಿದೆನು.
೧೯೫೧
೦೧.೦೧.೧೯೫೧
ಅಮಳನೇರ
ಶ್ರೀ ಶ್ರೀಮಾನ್‌ ಪ್ರತಾಪಶೇಟರ ‘ತತ್ವಜ್ಞಾನ ಮಂದಿರ’ಕ್ಕೆ ಹೋಗಿ ಭಗವತ್ಪೂಜ್ಯಪಾದ ಶ್ರೀ ಸುರೇಶ್ವರಾಚಾರ್ಯರ ಶ್ರೀ ಬೃಹದಾರಣ್ಯಕೋಪನಿಷತ್‌ ಭಾಷ್ಯ ವಾರ್ತಿಕವನ್ನು ಓದಿ ಟಿಪ್ಪಣಿ ಬರೆದುಕೊಂಡು ಬಂದೆನು.
೦೨.೦೧.೧೯೫೧
ಅಮಳನೇರ
ತತ್ವಜ್ಞಾನ ಮಂದಿರಕ್ಕೆ ಹೋಗಿ ಶ್ರೀ ಮಂಡನಮಿಶ್ರ ಆಚಾರ್ಯರ ಬ್ರಹ್ಮಸಿದ್ಧಿ ಮತ್ತು ವಿಧಿ ವಿವೇಕ ಈ ಎರಡು ಗ್ರಂಥಗಳನ್ನು ಓದಿ ನೋಡಿದೆನು.
೦೫.೦೧.೧೯೫೧
ಧುಳೆ
ರಾಜವಾಡೆ ಸಂಶೊಧನ ಮಂದಿರ ಸಂದರ್ಶನ
೧೦.೦೧.೧೯೫೧
ಪುಣೆ
ಋದ್ಧಪುರದಲ್ಲಿ ಭೂಮಿಯನ್ನು ಅಗಿಯುತ್ತಿರುವಾಗ್ಗೆ ದೊರೆತ ೫ನೆಯ, ೬ನೆಯ ಶತಮಾನದ ಎರಡು ತಾಮ್ರ ಶಾಸನಗಳ ಪರಿಚಯ. ರಾತ್ರಿ ೧೦ ಗಂಟೆಯವರೆಗೆ ಕುಳಿತು ಇವೆರಡೂ ತಾಮ್ರ ಶಾಸನಗಳ ಮುಖ್ಯ ಅಂಶಗಳನ್ನು ಬರೆದುಕೊಂಡೆನು.
೧೩.೦೧.೧೯೫೧
ಪುಣೆ
ಯಶೋಧರನ ಟೀಕೆಗೆ ಯಾವ ವಾತ್ಸಯನ ಕಾಮಸೂತ್ರವು ಆಧಾರವಾಗಿದೆ. (ಅಧಿಕರಣ ೨ ಅಧ್ಯಾಯ ೫ ಸೂತ್ರ ೯) ಎಂಬುದನ್ನು ಶ್ರೀ ಶೇಟೆ ಇವರಿಗೆ ಹೇಳಿ ಬಂದೆನು.
೧೭.೦೧.೧೯೫೧
ಸಾಂಗಲಿ ಮಿರ್ಜಿ
ಪ್ರೊ. ಎಸ್‌. ಎಸ್‌. ಸೂರ್ಯನಾರಾಯಣಶಾಸ್ತ್ರಿ ಎಂ.ಎ ಇವರು ಗೋರಖಪುರದ ‘ಕಲ್ಯಾಣ’ ಮಾಸಪತ್ರಿಕೆಯ ವಿಶೇಷ ಅಂಕ ಎಂದರೆ ವೇದಾಂತ ಅಂಕದ ೪೧೩ – ೪೧೫ ಪುಟಗಳಲ್ಲಿ ಬರೆದ ಮಂಡನ ಮಿಶ್ರಕಾ ಬ್ರಹ್ಮಾದ್ವೈತವಾದ ಎಂಬ ಲೇಖನವನ್ನು ನೋಡಿದೆ. ಮಂಡನ ಮಿಶ್ರರ ಬ್ರಹ್ಮ ಸಿದ್ದಿಗೂ ಶ್ರೀ ಸುರೇಶ್ವರಾಚಾರ್ಯರ ನೈಷ್ಕರ್ಮ್ಯಸಿದ್ಧಿಗೂ ೭ ಮತ ಭೇದಗಳಿವೆ ೬ ಮತೈಕ್ಯಗಳಿವೆ.
೨೫.೦೧.೧೯೫೧
ಹುಬ್ಬಳ್ಳಿ – ಧಾರವಾಡ
ಶ್ರೀ ಲೋಖಂಡೆ ಇವರ ಭೆಟ್ಟಿಯಾಗಿ ಇನ್ನಿಬ್ಬರು ಮಹಾಜನರ ಸಂಗಡ ಹಂಪಿಯ ವಿಜಯ ವಿಟ್ಠಲ ದೇವಾಲಯದಲ್ಲಿ ಶ್ರೀ ವಿಟ್ಠಲದೇವರ ಮೂರ್ತಿಯನ್ನು ಪ್ರತಿಷ್ಠೆ ಮಾಡುವ ವಿಷಯದಲ್ಲಿ ಚರ್ಚಿಸಿದೆನು.
೦೨.೦೨.೧೯೫೧
ಧಾರವಾಡ
ಪ್ರೊ. ಎಸ್‌. ಆರ್. ಮಳಗಿ ಇವರಿಗೆ ಕಾಣ್ವ ವಿಕಾಸದಲ್ಲಿಯ ಎಲ್ಲ ಲೇಖಗಳನ್ನು ತೋರಿಸಿದೆನು. ಶ್ರೀ ಕೃಷ್ಣನ ಬಗ್ಗೆ ಆಧುನಿಕದಲ್ಲಿರುವ ತಪ್ಪು ತಿಳುವಳಿಕೆಯನ್ನು ಪರಿಹಾರ ಮಾಡಿದೆನು.
೧೮.೦೨.೧೯೫೧
ವಿಜಯ ವಿಟ್ಠಲ ದೇವಾಲಯದಲ್ಲಿ ಶ್ರೀ ವಿಟ್ಠಲ ದೇವರ ಪ್ರತಿಷ್ಠಾಪನೆಯ ವಿಷಯ ಕಾರ್ಯವು ಅವ್ಯವಹಾರ್ಯವೆಂದು ಸಿದ್ಧವಾಯಿತು.
೧೯.೦೨.೧೯೫೧
ಹುಬ್ಬಳ್ಳಿ – ಧಾರವಾಡ
ಶ್ರೀ ಮೊಹರೆ ಹಣಮಂತರಾಯರು ಇಂಪೀರಿಯಲ್‌ ಬ್ಯಾಂಕಿನ ಒಂದು ನೂರು ನೂರುಗಳ ಚೆಕ್‌ ಕೊಟ್ಟರು.
೦೨.೦೩.೧೯೫೧
ಧಾರವಾಡ
೧. ‘ಉರಯೂರು’ ಚೋಳರಾಜರ ರಾಜಧಾನಿ
೨. ಮಹೇಶ್ವರದ ಎರಡೂ ಶಿಲಾಲೇಖಗಳಲ್ಲಿ ಮಾಹಿಷ್ಮತಿಯ ಉಲ್ಲೇಖ ಬಂದದ್ದನ್ನು ಪಿ.ಬಿ. ದೇಸಾಯಿ ಇವರಿಗೆ ತೋರಿಸಿದೆನು.
೩. ಕರ್ನಾಟಕ ಇತಿಹಾಸದ ಬಗ್ಗೆ ದಾವಾ ನಡೆಯುವ ಸಂದರ್ಭವು ಬಂದಿದೆ ಈ ಬಗ್ಗೆ ನನ್ನ ಸಾಹಾಯ್ಯವನ್ನು ಇಚ್ಚಿಸಿದ್ದಾರೆ.
೦೫.೦೩.೧೯೫೧
ಧಾರವಾಡ
ಶ್ರೀ ಶಂಕರಾಚಾರ್ಯರ ಸಮಕಾಲೀನರು ಶ್ರೀ ಗೌಡಪಾದಾಚಾರ್ಯರೂ ಹೌದು ಮತ್ತು ಈ ಗೌಡ ಪಾದರ ಶಿಷ್ಯರಾದ ಗೋವಿಂದಯತಿಗಳೂ ಹೌದು. ಆದರೆ ಶ್ರೀ ಶಂಕರಾಚಾರ್ಯರು ಗೌಡಪಾದರಿಂದ ಸನ್ಯಾಸಾಶ್ರಮವನ್ನು ಸ್ವೀಕರಿಸದೆ ಗೋವಿಂದಯತಿಗಳಿಂದ ಸ್ವೀಕರಿಸಿದರು. ಈ ಶೋಧ ಈ ದಿನ ಕಂಡು ಹಿಡಿದೆನು.
೧೩.೦೩.೧೯೫೧
ಧಾರವಾಡ
ಶ್ರೀ ರಂಗರಾವ ದಿವಾಕರ, ಶ್ರೀ ಡಿ.ಪಿ. ಕರಮರಕರ ದಿಲ್ಲಿ ಇವರಿಗೆ ಪತ್ರ ಬರೆದೆನು.
೧೮.೦೩.೧೯೫೧
ಧಾರವಾಡ
೧. ಶ್ರೀ ಗುತ್ತಲ ವಕೀಲರನ್ನು ಕಂಡು ಸಾಹಾಯ್ಯ ಕೇಳಿದೆನು ಸಧ್ಯಕ್ಕೆ ಸಾಧ್ಯವಿಲ್ಲ ಎಂಬ ಉತ್ತರ ದೊರೆಯಿತು.
೨. ಮದಿಹಾಳ ತಮ್ಮಣ್ಣ ಭಟ್ಟರಿಗೆ ಭೆಟ್ಟಿಯಾಗಿ ಪೂಜ್ಯ ಹೂನೂರು ತಿಮ್ಮಮ್ಮನವರ ಚರಿತ್ರೆಯನ್ನು ಓದಿ ತೋರಿಸಿದೆನು.
೨೩.೦೩.೧೯೫೧
ಧಾರವಾಡ
ಈ ದಿವಸ ದಿಲ್ಲಿಯಿಂದ ಮಂತ್ರಿವರ್ಯ ಶ್ರೀ ದಿವಾಕರ ರಾಯರಿಂದ ಸಾಹಾಯ್ಯದ ‘ನ’ ಕಾರಾತ್ಮಕ ಉತ್ತರವು ಬಂದಿದೆ.
೦೨.೦೭.೧೯೫೧
ದೇವರ ಹಿಪ್ಪರಗಿ
ಕುಂಬಾರ ಬಾಲಿಯ ಶಿಲಾಲೇಖ, ಶ್ರೀ ಮಾರುತಿ ದೇವಾಲಯದ ಶಿಲಾಲೇಖ ನೋಡಿ ಬಂದೆನು.
೨ ವೀರಗಲ್ಲುಗಳನ್ನು ಮಾಲಗಂಬವನ್ನು ಬಾವಡಿಯನ್ನು ನೋಡಿ ಬಂದೆನು.
೦೫.೦೭.೧೯೫೧
ಯಂಕಂಚಿ
ಶ್ರೀ ತ್ರಿಕೂಟೇಶ್ವರ ದೇವಾಲಯವು ಪ್ರಾಚೀನ ಶಿಲ್ಪ ಕಲಾ ಕೌಶಲ್ಯದಿಂದ ಶೋಭಿಸುತ್ತದೆ. ದಾವಲ ಮಲಿಕ ಎಂಬ ಇಸ್ಲಾಮ ಪೀರನ ಮಜಾರ ಎಂಬ ದರ್ಗಾಸ್ಥಾನವು ಯಂಕಂಚಿ ಗ್ರಾಮದಲ್ಲಿದೆ. ಈ ದರ್ಗಾದ ಪ್ರಾಕಾರದ ಹಿಂದಿನ ಗೋಡೆಯಲ್ಲಿ ವೈದಿಕ ಮೂರ್ತಿಯ ಎರಡು ಪಾದಗಳು ಇವೆ.
೦೮.೦೭.೧೯೫೧
ಹಿಪ್ಪರಗಿ ದೇವೂರು ಮಣೂರು
ದೇವೂರು – ಅಲ್ಲಿಯ ಶಿವಾಲಯ, ೩ ವೀರಗಲ್ಲು ೨ ಶೈವ ಶಿಲಾಶಾಸನ, ೧ ಜೈನಶಿಲಾಶಾಸನ ನೋಡಿ ಓದಿ ಬಂದೆನು.
ಮಣೂರು – ಇಲ್ಲಿಯ ಊರ ಹೊರಗಿನ ಶಿವಾಲಯದ ಹೊರಭಾಗದ ಎಡ ಬಲದ ಗೋಡೆಯಲ್ಲಿದ್ದ ಎರಡು ಶಿಲಾ ಲೇಖಗಳನ್ನು ಬರೆದುಕೊಂಡೆನು.
ಮಾರುತಿ ದೇವಾಲಯದ ಮುಂದಿನ ೩ ವೀರಗಲ್ಲು ಸಪ್ತ ಮಾತೃಕೆಗಳನ್ನು ಭಿನ್ನವಾದ ಪಾರ್ವತಿ ವಿಗ್ರಹವನ್ನು ನೋಡಿ ಬಂದೆನು.
೧೦.೦೭.೧೯೫೧
ಮಣೂರು ಬಂಥನಾಳ
ಶ್ರೀ ದತ್ತಪ್ಪಯ್ಯ ಸ್ವಾಮಿಗಳವರು (ಸಿಂದಗಿ) ದೇವೂರಿಗೆ ಪ್ರಯಾಣ ಮಾಡಿದರು. ಹೋಗುವಾಗ್ಗೆ ಶೇಡಂ ತಾಲೂಕಿನಲ್ಲಿರುವ ‘ಸಿಂದನ ಮಡುವು’ (ಸಿದ್ಧರ ಮಡುವು) ಎಂಬ ಗ್ರಾಮದಲ್ಲಿ ಶ್ರೀ ಸಹಜಾನಂದ ಪ್ರಭೃತಿ ೩ ಜನ ಸ್ವಾಮಿಗಳ ಸಮಾಧಿಗಳಿದ್ದು, ಇವು ಇಸ್ಲಾಮ ಧರ್ಮದ ‘ಮಜಾರ’ ಇದ್ದಂತೆ ಇವೆ ಎಂದು ಹೇಳಿದರು.
೧೬.೦೮.೧೯೫೧
ಧಾರವಾಡ
ಸಿಂದಗಿ ತಾಲೂಕಿನ ಸಂಚಾರದ ವರದಿಯನ್ನು ಬರೆದು ೩ ತಾಡವಾಲಿ ಗ್ರಂಥ ೩೫ ತಾಮ್ರದ ಪ್ರಾಚೀನ ನಾಣ್ಯಗಳನ್ನು ಸಂಶೋಧನ ಸಂಸ್ಥೆಗೆ ಸಾದರ ಮಾಡಿದೆನು.
೨೧.೦೮.೧೯೫೧
ಧಾರವಾಡ
ಈ ದಿವಸ ರೇಶನಿಂಗ ತರುವುದಕ್ಕೆ ಧನವಿಲ್ಲದ್ದರಿಂದ ಅನಶನವ್ರತವನ್ನು ಸ್ವೀಕರಿಸ ಬೇಕಾಯಿತು.
೧೦.೦೯.೧೯೫೧
ಧಾರವಾಡ
ವೀರಬಲ್ಲಾಳನು ಶನಿವಾರ ಸಿದ್ಧಿ ಗಿರಿದುರ್ಗ ಮಲ್ಲ ಎಂಬ ಬಿರುದುಗಳನ್ನು ಸಂಪಾದಿಸಿದ ವೃತ್ತಾಂತವಿದ್ದ ಶಿಲಾಶಾಸನವನ್ನು ಕಂಡು ಹಿಡಿದೆನು.
೧೨.೦೯.೧೯೫೧
ಧಾರವಾಡ
ಶ್ರೀ ಎಸ್‌. ಎಸ್‌. ಕುಲಕರ್ಣಿ ಇವರ ಮನೆಗೆ ಹೋಗಿ ಮಯೂರ ಶರ್ಮನಿಗೆ ‘ಮಯೂರ’ ಎಂಬ ಪಕ್ಷಿಯ ಹೆಸರನ್ನು ಏಕೆ ಇಟ್ಟಿದ್ದರೆಂಬ ವಿಷಯವನ್ನು ಕುರಿತು ಸೋಪಪತ್ತಿಕವಾಗಿ ವಿವೇಚಿಸಿ ಬರೆದು ಬಂದೆನು. ಅಸಂಬದ್ಧ ಪ್ರಲಾಪವನ್ನು ಖಂಡಿಸಿದೆನು.
೧೦.೧೨.೧೯೫೧
ಬಾಗಲಕೋಟ
ಸಾಧ್ವಿ ತಿಮ್ಮಮ್ಮನವರ ಚರಿತ್ರೆಯನ್ನು ಬರೆದು ಮುಗಿಸಿದೆನು.
೧೯೫೨
೦೩.೦೧.೧೯೫೨
ಬಾಗಲಕೋಟ
ನವಿಲೆಯ ಜಡೆ ಶಂಕರ ದೇವಾಲಯ, ನವಿಲೆಯ ಹತ್ತಿರವಿದ್ದ ಕಂದಗಲ್ಲು ಶಂಕರದಾಸಿಮಯ್ಯನ ಜನ್ಮಸ್ಥಾನ. ಬಳ್ಳಾರಿ ಜಿಲ್ಲಾ ಹಡಗಲಿ ತಾ. ಕಂದಗಲ್ಲು, ನವಿಲೆ. ಕೃಷ್ಣಾನದಿಯ ತಡಿಯ ತೀರ್ತ್ಥಂ ಶ್ರೀ ಜಡೆಯ ಶಂಕರ ದೇವರ್ಗ್ಗೆ ನವಿಲೆಯ ಮನ್ನೆಯಮಂ ಶ್ರೀ ಜಡೆಯ ಶಂಕರ ದೇವರ್ಗ್ಗೆ. ಕ್ರಿ. ವ. ೧೦೬೬ನೆಯ ಜೂನ ಆದಿತ್ಯವಾರ ಕಂದಗಲ್ಲು, ವಿಜಾಪುರ ಜಿಲ್ಲಾ ಹುನಗುಂದ ತಾ. ನವಿಲೆ ರಾಯಚೂರು ಜಿಲ್ಲಾ ಲಿಂಗಸುಗೂರ ತಾ. ಗೋವಿಂದ ಭಟ್ಟ ಹೆಂಡತಿ. ಸುಮ್ಮವೈ ಕಂದಶಿಲೆ.
೨೧.೦೧.೧೯೫೨
ಬಾಗಲಕೋಟ
೧. ಬಳ್ಳಾರಿ ಜಿಲ್ಲೆಯ ಹಡಗಲಿ ತಾಲೂಕಿನಲ್ಲಿ ಹಡಗಲಿಯಿಂದ ಉತ್ತರಕ್ಕೆ ೮ ಮೈಲುಗಳ ಅಂತರದಲ್ಲಿ ಕಂದಗಲ್ಲು ಎಂಬ ಗ್ರಾಮವಿದೆ. ಅಲ್ಲಿಂದ ದಕ್ಷಿಣಕ್ಕೆ ೭ ಮೈಲುಗಳ ಅಂತರದಲ್ಲಿ ನದಿಯ ಅದೇ ದಂಡೆಯ ಮೇಲೆ ನವಿಲೆಯು (ತುಂಗಭದ್ರಾ).
೨. ವಿಜಾಪುರ ಜಿಲ್ಹೆಯ ಹುನಗುಂದ ತಾಲೂಕಿನಲ್ಲಿ ಕಂದಗಲ್ಲು ಗ್ರಾಮವಿದೆ. ಅದರ ಉತ್ತರಕ್ಕೆ ೧೨ ಮೈಲುಗಳ ಮೇಲೆ ನವಿಲೆ ಗ್ರಾವಿದೆ. (ರಾಯಚೂರು ಜಿಲ್ಹಾ ಛಾವಣಿ ತಾಲುಕು).
೩. ನಾಮಲಾನ್ವಯ (ಸದ್ಭ್ರಾಹ್ಮಣೋತ್ತಮ ಭರಿತನಹ ಗೋವಿಂದ ದೇವಗಳು (೧/೪೭)
೪. ಕಂದಶಿಲೆ (೧/೪೪ – ೪೫)
೫. ನವಿಲೆ (೨/೨೪) ಜಡೆಯಶಂಕರ (೨/೨೯)
೨೭.೦೧.೧೯೫೨
ಹೂನೂರು
ಮಹಾಸಾಧ್ವಿ ಶ್ರೀ ತಿಮ್ಮಮ್ಮನವರ ವೃಂದಾವನದ ಬಳಿಯಲ್ಲಿ ಪೂರ್ವ ಪಕ್ಕದಲ್ಲಿ ಶ್ರೀ ಮನ್ಮಧ್ವಾಚಾರ್ಯರು, ಪಶ್ಚಿಮ ಪಕ್ಕದಲ್ಲಿ ಶ್ರೀ ಭೀಮಸೇನದೇವರು, ದಕ್ಷಿಣ ಪಕ್ಕದಲ್ಲಿ ಶ್ರೀ ಹನುಮಂತದೇವರು, ಉತ್ತರ ಪಕ್ಕದಲ್ಲಿ ಶ್ರೀ ಅಮ್ಮನವರು ಪೂಜಿಸಿದ ಶ್ರೀ ಮುಖ್ಯ ಪ್ರಾಣದೇವರು ಶ್ರೀ ವೆಂಕಟರಮಣ ದೇವರು.
೧೮.೦೨.೧೯೫೨
ಧಾರವಾಡ
ಪೊಳಲ್ಗುಂದದ ಪಂಡಿತ ಮಲ್ಲಿಕಾರ್ಜುನ ಕವಿಯು ಕ್ರಿ. ವ. ೧೬೮೭ರಲ್ಲಿ ಶ್ರೀ ಶಂಕರ ದಾಸಿಮಯ್ಯನ ಚರಿತ್ರವನ್ನು ಭಾಮಿನಿ ಷಟ್ಪದಿಯಲ್ಲಿ ಬರೆದನು.
೧೦.೦೩.೧೯೫೨
ಧಾರವಾಡ
ಮೇ ಶಾ ಸಂ ರಂಗಭಟ್ಟರು ಜೋತಿಷಿ ಮೊರಬ ಇವರ ಮನೆಗೆ ಹೋಗಿ ಋಗ್ವೇದದ ಯಾಜ್ಞಿಕ ಪುಸ್ತಕವನ್ನು ಓದಿ ನೋಡಲು ಅಲ್ಲಿಯೂ “ಅಷ್ಟವರ್ಷಾತ್ವಿಯಂ ಕನ್ಯಾ” ಎಂದು ಇದ್ದಿತು. ಸೋಮ ಗಂಧರ್ವ – ಅಗ್ನಿ – ಮನುಷ್ಯ ಈ ಕ್ರಮದಿಂದ ಕನ್ಯೆಗೆ ಪತಿಗಳೆಂದೇ ಉಲ್ಲೇಖ ಇದ್ದಿತು.
೧೯.೦೪.೧೯೫೨
ಹಾನಗಲ್ಲ
ಮಹಲಿಂಗರಂಗನ ಅನುಭವಾಮೃತ ಗ್ರಂಥದ ೨ನೆಯ ಅಧ್ಯಾಯದ ೬೦ನೆಯ ಪದ್ಯದಲ್ಲಿ ಶ್ರೀ ಯಾಜ್ಞ್ಯವಲ್ಕ್ಯ ಮಹರ್ಷಿಗಳ ಬಗ್ಗೆ ವಿಷ್ಣು ಪುರಾಣದಲ್ಲಿದ್ದ ರೂಪಕ ಕಥೆಯ ರಹಸ್ಯವನ್ನು ತಿಳಿದುಕೊಳ್ಳದೆ ಯಪಯೋಗಿಸಿದ ಬಾಲಿಶ ವಿಚಾರ.
೦೪.೦೫.೧೯೫೨
ಧಾರವಾಡ
ಶ್ರೀ ಮಧ್ವಾಚಾರ್ಯರ ಕಾಲ ನಿರ್ಣಯದ ಶ್ರೀ ಪೈ ಇವರ ಅಸಂಬದ್ಧ ಪ್ರಲಾಪದ ಲೇಖನವನ್ನು ಓದಿದೆ.
೦೬.೦೫.೧೯೫೨
ಧಾರವಾಡ
ಶ್ರೀ ತಿಮ್ಮಮ್ಮನವರ ಜನ್ಮ ಮತ್ತು ಬಾಲ್ಯ ಎಂಬ ಮೊದಲನೆಯ ಅಧ್ಯಾಯವನ್ನು ಬರೆದು ಮುಗಿಸಿದೆನು.
೧೭.೦೫.೧೯೫೨
ಶ್ರೀ ತಿಮ್ಮಮ್ಮನವರ ಚರಿತ್ರೆಯ ೪ನೆಯ ಅಧ್ಯಾಯದವರೆಗೆ ಬರೆದೆನು.
೧೭.೧೨.೧೯೫೨
ಧಾರವಾಡ
ಶ್ರೀ ತಿಮ್ಮಮ್ಮನವರ ಚರಿತ್ರೆಯನ್ನು ಸಂಪೂರ್ಣವಾಗಿ ಬರೆದು ಶ್ರೀ ಕುರಡಿ ಇವರ ಸರಸ್ವತಿ ಮುದ್ರಣಾಲಯಕ್ಕೆ ಕೊಟ್ಟು ಬಂದೆನು.
೩೧.೧೨.೧೯೫೨
ಧಾರವಾಡ
ತಾಳಗುಂದದ ಶಿಲಾಶಾಸನವನ್ನು ಶ್ರೀ ನಾರಾಯಣರಾವ್‌ ಕುರಡಿ ಇವರಿಗೆ ತೋರಿಸಿ ಬಂದೆನು.
೧೯೫೩
೦೧.೦೧.೧೯೫೩
ಧಾರವಾಡ
‘ತತ್ವಜ್ಞಾನವು ಆಚರಣೆಯಲ್ಲಿ ವ್ಯಕ್ತವಾಗದಿದ್ದರೆ ಅದು ಕೇವಲ ಕಲ್ಪನಾ ವಿಲಾಸವೇ ಸರಿ’
‘ಅದೇ ಅರ್ಥವು ಭಗವತ್ಪೂಜ್ಯಪಾದ ಶ್ರೀ ಶಂಕರಾಚಾರ್ಯರಿಗೆ ಅಭಿಪ್ರೇತವಾಗಿತ್ತು’.
‘ಶಬ್ದ ಪ್ರಾಮಾಣ್ಯ ಮತ್ತು ವ್ಯಕ್ತಿ ಪ್ರಾಮಾಣ್ಯ ಇವುಗಳನ್ನು ಹೆಚ್ಚು ಆಶ್ರಯಿಸುವುದೆಂದರೆ ಒಂದು ಪ್ರಕಾರದ ಬೌದ್ಧಿಕ ಆಲಸ್ಯವೇ ಸರಿ’.
‘ಸತ್ಯಜ್ಞಾನದಲ್ಲಿ ಉಪಯುಕ್ತತೆಯ ಪ್ರತಿಷ್ಠಾಪನಾ ಮಾಡುವಂಥ ತತ್ವಜ್ಞಾನವೂ ಸಾಹಜಿಕವೇ ಜಗತ್ತಿಗೆ ಚಿತ್ತಾಕರ್ಷಕವಾಗುತ್ತದೆ’.
‘ತತ್ವಜ್ಞಾನದ ಸತ್ಯತೆಯ ಪ್ರತ್ಯಕ್ಷವ್ಯವಹಾರದಲ್ಲಿ ಸಿದ್ದವಾಗಲಿಕ್ಕೆ ಬೇಕು’ ಎಂದು ಅಮೇರಿಕನ್‌ ಸುವಿಖ್ಯಾತ ತತ್ವಜ್ಞ ಜಾನ್‌ ಡ್ಯೂಯಿ ಇವರ “ವ್ಯವಹಾರ ಸಿದ್ಧತಾವಾದ”ದ ಸಿದ್ಧಾಂತವಾಗಿದೆ.
೦೨.೦೧.೧೯೫೩
ಧಾರವಾಡ
“ಧಿಯೋ ಯೋ ನಃ ಪ್ರಚೋದಯಾತ್‌” ಧ್ಯೇಯವಾದಿಗಳಿಗಿಂತ ವ್ಯವಹಾರವಾದಿಗಳ ಜನರೇ ಹೆಚ್ಚಾಗಿದ್ದಾರೆ. ಆದುದರಿಂದ ‘ಸತ್ಯಜ್ಞಾನದಲ್ಲಿ ಉಪಯುಕ್ತತೆಯನ್ನು ಪ್ರತಿಷ್ಠಾಪನೆಯನ್ನು ಮಾಡುವ ತತ್ವಜ್ಞಾನವೇ ಜಗತ್ತಿನ ಜನರಿಗೆ ಬಹಳ ಚಿತ್ತಾಕರ್ಷಕವೆನಿಸುತ್ತದೆ’, ತತ್ವಜ್ಞಾನವನ್ನು ಶಾಸ್ತ್ರ ಶುದ್ಧ ಹಾಗೂ ತರ್ಕಧಿಷ್ಠಿತ ಮಾಡುವ ಪ್ರಯತ್ನವನ್ನು ನಾವು ಮಾಡಿದ್ದೇವೆ.
೦೪.೦೧.೧೯೫೩
ಧಾರವಾಡ
ಧೈವಿಕ ಜೀವನವನ್ನು ಪ್ರಾಪ್ತ ಮಾಡಿಕೊಳ್ಳುವ ಅಧಿಕಾರವು ಎಲ್ಲರಿಗೂ ಇದೆ. ಎಂದು ಸರ್ವಧರ್ಮಗಳು ಹೇಳುತ್ತವೆ. ಶಿಸ್ತಿನಿಂದ ನೈತಿಕ ದೀರ್ಘ ಪ್ರಯತ್ನ ಹಾಗೂ ಚಿಂತನ ಇವುಗಳ ಅವಶ್ಯಕತೆ ಇದೆ.
ಈಗ ನಾಸ್ತಿಕವಾದವೂ ಭೌತಿಕವಾದವೂ ವಿಶೇಷವಾಗಿ ಸಮಾಜದಲ್ಲಿ ಗಲಭೆಯನ್ನುಂಟು ಮಾಡುತ್ತಿವೆ. ಇದಕ್ಕೆ ಕಾರಣವೇನೆಂದರೆ, ನಾವು ಧರ್ಮದ ಆಚರಣೆಯನ್ನು ಕೃತ್ರಿಮತನದಿಂದ, ಢೋಂಗಿತನದಿಂದ ಸುಳ್ಳುತನದಿಂದ ಮಾಡುತ್ತೇವೆ. ಇದೇ ನಮ್ಮ ದೈನಂದಿನ ಜೀವನದಲ್ಲಿ ಅಂತರಾಷ್ಟ್ರೀಯ ಕಾರಭಾರದಲ್ಲಿಯೂ ಸಹ ಬ್ರಾಹ್ಮೀಸ್ಥಿತಿಯಿಂದ ಆಚರಿಸುವುದು ನಮ್ಮ ಕರ್ತವ್ಯವೆಂದು ತಿಳಿಯಬೇಕು. ತಪ್ಪುಗಳನ್ನು ತಿದ್ದುವುದು. ಅನ್ಯಾಯಗಳನ್ನು ಪರಿಹಾರ ಮಾಡುವುದು ಪ್ರತಿಯೊಬ್ಬ ಧಾರ್ಮಿಕ ಮನುಷ್ಯನ ಕರ್ತವ್ಯವಾಗಿದೆ. ಹೀಗೆ ಆಚರಿಸಿದರೇ ಎಲ್ಲ ‘ಇಝಮ್ಮಗಳೂ’ ನಾಶವಾಗುತ್ತವೆ.
೦೯.೦೧.೧೯೫೩
ಧಾರವಾಡ
ಪುರಾಣಗಳು ಮತ್ತು ದಂತಕಥೆಗಳು ಎಂಬ ರೆಡಿಯೋ ಭಾಷಣವನ್ನು ಬರೆದೆನು.
೧೧.೦೧.೧೯೫೩
ಧಾರವಾಡ
ಸಾಧ್ವಿಶಿರೋಮಣಿ ಶ್ರೀ ತಿಮ್ಮಮ್ಮನವರ ಚರಿತ್ರದ ೫ ಪ್ರತಿಗಳನ್ನು ಬಾಯಿಂಡಿಂಗ ಮಾಡಿಸಿ ತಂದೆನು.
೦೧.೦೫.೧೯೫೩
ಧಾರವಾಡ
ನಂದಿ ಆಗಮ ಓದಿ ಶ್ರೀ ಬಸವಣ್ಣನವರ ಸಮಾಧಿ ಲೇಖಕ್ಕೆ ಸರಿಪಡಿಸಿದೆನು.
೦೯.೦೫.೧೯೫೩
ಧಾರವಾಡ
೮೬೨ನೆಯ ಶಕವರ್ಷದ ಶಾರ್ವರಿ ಸಂವತ್ಸರದ ವೈಶಾಖ ಬಹುಳ ಪಂಚಮಿ (೮೬೨+೭೮=೯೪೦) ದಿನ ರಾಷ್ಟ್ರಕೂಟ ಚಕ್ರವರ್ತಿ ೩ನೆಯ ಕೃಷ್ಣರಾಜನು ಋಷಿಯಪ್ಪಯ್ಯನೆಂಬ ತೆಲುಗು ದೇಶದ ಕಾಣ್ವಬ್ರಾಹ್ಮಣನಿಗೆ ನಾಗಪುರ ನಂದಿ ವರ್ಧನದ ಬಳಿಯಲ್ಲಿರುವ ತಾಲಪುರುಷಕ ಗ್ರಾಮವನ್ನು ದತ್ತಿಯಾಗಿ ಕೊಟ್ಟಿದ್ದಾನೆ. ರಾಷ್ಟ್ರಕೂಟ ಚಕ್ರವರ್ತಿ ತೃತೀಯ ಕೃಷ್ಣರಾಜನು (ಕ್ರಿ. ವ. ೯೩೯ – ೯೬೪) ಆಳಿದನು.
೧೭.೦೬.೧೯೫೩
ಧಾರವಾಡ
ಮಹಾಮಹೋಪಾಧ್ಯಾಯ ದತ್ತೋ ವಾಮನ ಪೋತದಾರ ಇವರಿಗೆ ‘ಶಹಾಜಿ ಛತ್ರಿ’ ಬಗ್ಗೆ ಲೇಖ ಬರೆದು ಟಪಾಲದ್ವಾರದಿಂದ ಕಳಿಸಿದೆನು.
೧೦.೦೭.೧೯೫೩
ಧಾರವಾಡ
ಈ ದಿವಸ ದಿಲ್ಲಿಗೆ ನನ್ನ ಇತಿಹಾಸ ಸಂಶೋಧನ ವೃತ್ತಾಂತವು ಶಿಕ್ಷಣ ಮಂತ್ರಿಗಳ ಕಾರ್ಯಾಮಂದಿರಕ್ಕೆ ಹೋಗಿ ತಲುಪಿದೆ.
ಪರಮಾತ್ಮನ ಅಗಾಧ ಲೀಲೆಯು ಶೀಘ್ರವಾಗಿ ಪ್ರಕಟವಾಗಲಿದೆ.
೧೧.೦೭.೧೯೫೩
ಧಾರವಾಡ
ಈ ದಿನ ರಾತ್ರಿ ೧೦ ಗಂಟೆಗೆ ವಕ್ರೀ ೬ನೆಯ ಶನಿಯು ಹೋಗಿ ೭ನೆಯ ಶನಿಯು ಬರುತ್ತಾನೆ.
೨೦.೦೭.೧೯೫೩
ಧಾರವಾಡ
ಈ ದಿವಸ ಹೇಮಲಿ ಗಲ್ಲಿಯಲ್ಲಿರುವ ಮನೆಯನ್ನು ಬಿಟ್ಟು ಚಾಪೇಕರ ಗಲ್ಲಿಯಲ್ಲಿರುವ ಮನೆಗೆ ವಾಸಿಸುವುದಕ್ಕೆ ಬಂದಿದ್ದೇನೆ.
೨೪.೦೭.೧೯೫೩
ಧಾರವಾಡ
ಈ ಚಾಪೇಕರ ಗಲ್ಲಿಯಲ್ಲಿರುವ ಮನೆಗೆ ಬಂದ ಬಳಿಕ ನನಗೆ ಶಕ್ತಿಪಾತವು ಆದಂತೆ ಭಾಸವಾಗುತ್ತದೆ. ಉತ್ಸಾಹವಿಲ್ಲ. ನಡಿಗೆಯಲ್ಲಿ ಮಂದಗತಿಯು ಪ್ರಾಪ್ತವಾಗಿದೆ.
೦೨.೦೮.೧೯೫೩
ಧಾರವಾಡ
ಶ್ರೀ ಡಿ. ಆರ್. ಕುಲಕರ್ಣಿ ವಕೀಲರಿಂದ ೧ ರೂ ಕೈಗಡ ತಂದೆನು.
೦೪.೦೮.೧೯೫೩
ಧಾರವಾಡ
ಧಾರವಾಡದಿಂದ ಸಂಗೂರ
೦೭.೦೮.೧೯೫೩
ಸಂಗೂರ
ಗೋಕ್ಷೀರ ಧಾರೋಣ್ಯ ಸ್ವೀಕರಿಸಿದೆನು. (ಕೊನೆಯ ಉಲ್ಲೇಖ)
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೨ – ಕರ್ನಾಟಕ ಇತಿಹಾಸ ಮಂಡಳದ ಪ್ರಚಾರ ಕಾರ್ಯದ ವರದಿ (ಒಂದು ಮಾದರಿ)
ಹುಕ್ಕೇರಿ
ಮಂಟಮುರಿಯಿಂದ ಹುಕ್ಕೇರಿಗೆ ಬಂದೆನು. ಇದು ಈಗ ತಾಲೂಕಿನ ಸ್ಥಳವಾಗಿದೆ. ಇಂದಿಗೆ ನಾಲ್ಕು ನೂರು ವರ್ಷಗಳ ಹಿಂದೆ ವಿಜಾಪುರದ ಬಾದಶಹನ ಸರದಾರನಾದ ಐನ ಉಲ್ಮುಲ್ಕ ಗಿಲಾನೀ ಎಂಬುವನು ಈ ಹುಕ್ಕೇರಿ ಗ್ರಾಮವನ್ನು ತನ್ನ ನೆಲೆವೀಡನ್ನಾಗಿ ಮಾಡಿಕೊಂಡು, ಕ್ರಿ. ಶ. ೧೫೦೩ ರಿಂದ ೧೫೪೬ರ ವರೆಗೆ ೪೩ ವರ್ಷ ಸುಖ ಸಂಕಥಾ ವಿನೋದದಿಂದ ರಾಜ್ಯವಾಳಿದನು. ಈತನು ಈ ಹುಕ್ಕೇರಿ ಗ್ರಾಮಕ್ಕೆ ದೊಡ್ಡದೊಂದು ಉಪಕಾರವನ್ನು ಮಾಡಿದ್ದಾನೆ. ಅದೇನೆಂದರೆ, ಹುಕ್ಕೇರಿಯಿಂದ ೨ ಮೈಲುಗಳ ಮೇಲೆ ತಕ್ಕ ಸ್ಥಳದಲ್ಲಿ ಒಂದು ಸಮೃದ್ಧವಾದ ಜಲನಿಧಿಯನ್ನು ನಿರ್ಮಾಣ ಮಾಡಿ, ಅಲ್ಲಿಂದ ಊರತನಕ ಮಣ್ಣಿನ ದೊಡ್ಡ ನಳಗಳನ್ನು ಹಾಕಿಸಿ, ಮೂರು ಕಾರಂಜಿಗಳನ್ನು ಮಾಡಿಸಿದ್ದಾನೆ. ಈಗಲೂ ಸಹ ಈ ಕಾರಂಜಿಗಳು ನಿರ್ಮಲವಾದ ಹಾಗೂ ಆರೋಗ್ಯಕರವಾದ ನೀರಿನಿಂದ ತುಂಬಿ ಹೊರಚಲ್ಲುತ್ತಿರುತ್ತವೆ. ಇವು ಊರೊಳಗಿನ ಎಲ್ಲ ಜನರಿಗೂ ಕುಡಿಯುವುದಕ್ಕೂ, ಅಡಿಗೆಗೂ, ಬಳಕೆಗೂ ೧೨ ತಿಂಗಳೂ ಸಾಕಷ್ಟು ನೀರನ್ನು ಪೂರೈಸುತ್ತವೆ.
ಇಲ್ಲಿಯ ತಾಲ್ಲೂಕ ಲೋಕಲ್‌ ಬೋರ್ಡದ ಪ್ರೆಸಿಡೆಂಟರಾದ ಶ್ರೀಮಾನ್‌ ಎಮ್‌. ಪಿ. ಪಾಟೀಲ ಬಿ.ಎ. ಎಲ್‌.ಎಲ್‌.ಬಿ. ವಕೀಲರವರು ಕರ್ನಾಟಕ ಇತಿಹಾಸ ಮಂಡಳದ ಕಾರ್ಯಕ್ಕೆ ಚೆನ್ನಾಗಿ ಸಹಾನುಭೂತಿಯನ್ನು ವ್ಯಕ್ತಪಡಿಸಿ ತಾ|| ೧೩.೧೧.೧೯೨೬ನೆಯ ದಿವಸ ಪೇಟೆಯಲ್ಲಿರುವ ಹಿರೇಮಠದ ಪಟಾಂಗದಲ್ಲಿ ಸಭೆಯನ್ನು ನೆರೆಯಿಸಿ, ಈ ಸಭೆಯ ಅಧ್ಯಕ್ಷ ಸ್ಥಾನವನ್ನು ಬೆಳಗಾಂವಿ ಜಿಲ್ಲೆಯ ಎಜ್ಯುಕೇಶನಲ್‌ ಡೆಪ್ಯುಟಿ ಇನಸ್ಪೆಕ್ಟರರಾದ ಶ್ರೀಮಾನ್‌ ಬೋಧರಾವ ಪುರೋಹಿತ ಬಿ.ಎ. ಇವರು ಸ್ವೀಕರಿಸಬೇಕೆಂದು ಸೂಚಿಸಿದರು. ಇವರ ಸೂಚನೆಯ ಮೇರೆಗೆ ಶ್ರೀ. ಪೊರೋಹಿತರವರು ಅಧ್ಯಕ್ಷ ಸ್ಥಾನವನ್ನು ಸ್ವೀಕರಿಸಿ, ಪ್ರಸ್ತಾವಿಕ ಭಾಷಣ ಮಾಡಿದ ನಂತರ ನಾನು “ಕರ್ನಾಟಕ ಇತಿಹಾಸ ಸಂಶೋಧನ” ಎಂಬ ವಿಷಯವನ್ನು ಕುರಿತು ಭಾಷಣ ಮಾಡಿದೆನು.
ಕೊನೆಗೆ ಅಧ್ಯಕ್ಷ ಮಹಾಶಯರು “ಕರ್ನಾಟಕದ ಇತಿಹಾಸದ ಹಾಗೂ ಭಾಷೆಯ ಅಭಿಮಾನವನ್ನು ವಹಿಸಿ ಅಚ್ಚ ಕನ್ನಡಿಗರಾಗಿರಿ” ಎಂದು ಹೇಳಿದರು. ತರುವಾಯ ಶ್ರೀಮಾನ್‌ ಎಮ್‌.ಎಚ್‌. ಪಾಟೀಲ ವಕೀಲರವರು ಅಧ್ಯಕ್ಷರ ಆಭಾರಮನ್ನಿಸುವ ಕಾಲಕ್ಕೆ ಇತಿಹಾಸದ ಮಹತ್ವನ್ನು ವಿಶದ ಮಾಡಿ ಹೇಳಿದರು.
ಶ್ರೀಮಾನ್‌ ಎಮ್‌. ಪಿ. ಪಾಟೀಲ ವಕೀಲ, ಶ್ರೀ. ಎಸ್‌.ಎಲ್‌. ಸೊಲ್ಲಾಪುರೆ ವಕಿಳ. ಶ್ರೀ. ಯಶವಂತಪ್ಪ ರಂಗೊಳಿ, ಶ್ರೀ ನಾರಾಯಣರಾವ ಕುಲಕರ್ಣಿ ವಕೀಲ, ಶ್ರೀ ಧೂಮಾಚಾರ್ಯ ಹುಕ್ಕೇರಿ ಪ್ರಭೃತಿಗಳ ಸಹಾದಿಂದ ಇತಿಹಾಸ ಮಂಡಳದ ಕಾರ್ಯವು ಇಲ್ಲಿ ಜಯಪ್ರದವಾಯಿತು. ಮತ್ತು ಇನ್ನೂ ಆಗುವದಿರುತ್ತದೆ. ಆದ್ದರಿಂದ ಈ ಮಹನೀಯರಿಗೆ ಇತಿಹಾಸ ಮಂಡಳವು ಅತ್ಯಂತ ಉಪಕೃತವಾಗಿದೆ.
ಪ್ರತಿ ವಾರ್ಷಿಕ ೫ ರೂ. ಗಳನ್ನು ಕೊಟ್ಟು ಆದಂಥ ಸಹಾಯಕ ಸದಸ್ಯರು.
ಶ್ರೀಮಾನ್‌ ಆನಂದರಾವ ಶೇಷಗಿರಿರಾವ ಮುಂಡಕೂರ ಬಿ. ಎ. ಚೀಫ್‌ ಆಫೀಸರ, ಡಿ.ಎಲ್‌.ಬಿ. ಬೆಳಗಾಂವ, ಶ್ರೀಮಾನ್‌ ಬಾಳನಗೌಡ ಅಲ್ಲಗೌಡ ಪಾಟೀಲ ಅಮ್ಮಣಗಿ, ಶ್ರೀಮಾನ್‌ ಎಮ್‌.ಪಿ. ಪಾಟೀಲ ಬಿ.ಎ. ಎಲ್‌.ಎಲ್‌.ಬಿ., ಶ್ರೀಮಾನ್‌, ನಾರಾಯಣರಾವ ಶಾಮರಾಯವ ಬೆಟಗೇರಿ ವಕೀಲ, ಶ್ರೀಮಾನ್‌ ನಾರಾಯಣ ರಾಮಚಂದ್ರ ಕುಲಕರ್ಣಿ. ಬಿ.ಎ. ಎಲ್‌.ಎಲ್‌.ಬಿ, ಶ್ರೀಮಾನ್‌ ಧೂಮಾಚಾರ್ಯ ರಾಘವೇಂದ್ರಾಚಾರ್ಯ ಹುಕ್ಕೇರಿ ಪ್ರತಿವಾರ್ಷಿಕ ೧ ರೂ. ಕೊಟ್ಟು ಆದಂಥ ಹಿತಚಿಂತಕ ಸದಸ್ಯರು.
ಶ್ರೀಯುರಾದ ಶಾಂತಪ್ಪ ಲಕ್ಷ್ಮಣಪ್ಪ ಸೊಲ್ಲಾಪುರೆ ಬಿ.ಎ.ಎಲ್‌.ಬಿ. ವಿಠ್ಠಲ ನಾರಾಯಣ ಪೈ, ಗೋಪಾಲ ರಾಘವೇಂದ್ರ ಸಾಂಗಲಿ, ಭೀಮಾಜಿ ರಾಘ ಕಟ್ಟಿ, ಪಾಂಡುರಂಗ ವಿಷ್ಣು ಫಾಟಕ ವಕೀಲ, ಶ್ರೀನಿವಾಸರಾವ ದೇಶಪಾಂಡೆ ವಕೀಲ.
(ಕರ್ಮವೀರ ೦೭.೦೧.೧೯೨೭)
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೩

(ಕ್ರಿ.ಶ. ೧೯೩೫ರಲ್ಲಿ ಮುಂಬಯಿ ಸಾಹಿತ್ಯ ಸಮ್ಮೇಳನದಲ್ಲಿ ‘ಸಂಶೋಧನ ಗೋಷ್ಠಿ ಅಧ್ಯಕ್ಷ ಭಾಷಣದ ಟಿಪ್ಪಣಿಯ ಒಂದು ಪುಟ ರಾಜಪುರೋಹಿತರ ಕೈ ಬರಹದಲ್ಲಿ)
ಭಾಷಣ ಪ್ರತಿ
ಈ ಸಂಶೋಧಕ ಸಭೆಯು ಸಾಹಿತ್ಯ ಸಮ್ಮೇಳನದ ಅಂಗವಾಗಿದ್ದುದರಿಂದ ಸಾಹಿತ್ಯ ಸಂಶೋಧನವನ್ನು ಹೇಗೆ ಮಾಡಬೇಕೆಂಬುದನ್ನು ಕುರಿತು ವಿವೇಚಿಸುವುದೇ ಪ್ರಸ್ತುತ ನಮ್ಮ ಕರ್ತವ್ಯವಾಗಿದೆ. ಯಾವುದೊಂದು ಪ್ರಾಚೀನ ಹಸ್ತಲಿಖಿತ ಗ್ರಂಥವು ನಮಗೆ ಉಪಲಬ್ಧವಾಯಿತೆಂದರೆ, ಆ ಗ್ರಂಥವು ನಿರ್ಮಾಣವಾದಂದಿನಿಂದ ಇಂದಿನವರೆಗೆ ಅದರ ಸ್ವರೂಪದಲ್ಲಿ ಏನೇನು ಸ್ಥಿತ್ಯಂತರವಾಗಿರುತ್ತದೆಂಬುದನ್ನೂ, ಅದರ ಮೂಲಸ್ವರೂಪವು ಹೇಗಿತ್ತೆಂಬುದನ್ನೂ ಕಂಡು ಹಿಡಿಯುವುದು ಆದ್ಯ ಕರ್ತವ್ಯವಾಗಿದೆ. ಈ ಪ್ರಕ್ರಿಯೆಗೆ “ಬಾಹ್ಯ ಚಿಕಿತ್ಸಾ” ಎಂದು ಹೆಸರು. ಮೊಟ್ಟ ಮೊದಲು ಮೂಲ ಹಸ್ತಲಿಖಿತ ಪ್ರತಿಯ ನಕಲನ್ನು ಮಾಡಿದ ಬಳಿಕ ಆ ನಕಲಿನ ನಕಲುಗಳು ಮೇಲಿಂದ ಮೇಲೆ ಆಗುತ್ತ ಆಗುತ್ತ ಅನೇಕ ಶತಮಾನಗಳವರೆಗೆ ‘ನಕಲ’ಕಾರರ ಅನೇಕ ಜನರ ಕೈಯಿಂದ ನಕಲಿನ ನಕಲ ಪುನಃ ಆ ನಕಲಿನ ಮತ್ತೊಂದು ನಕಲು ಹೀಗೆ ಆಗುತ್ತ ಹೊದುದರಿಂದ ಮೂಲ ಹಸ್ತಲಿಖಿತ ಪ್ರತಿಯಲ್ಲಿ ಬದಲಾವಣೆಯಾದರೆ ಆಶ್ಚರ್ಯವೇನು? ಹೀಗಾಗುವುದು ಸ್ವಾಭಾವಿಕವಾಗಿದೆ. ಆದುದರಿಂದ ಪ್ರಾಚೀನ ಗ್ರಂಥದ ಮೂಲ ಸ್ವರೂಪವು ಹೇಗಿತ್ತೆಂಬುದನ್ನು ಕಂಡು ಹಿಡಿಯುವುದು ಅತ್ಯಂತ ಮಹತ್ವದ ಸಂಗತಿಯಾಗಿದೆ.
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೪
ದಿನಾಂಕ ೧೮.೦೭.೧೯೩೭ ರಂದು ಬೆಂಗಳೂರಿನಲ್ಲಿ ಅರ್ಪಿಸಿದ ಮಾನಪತ್ರ
ಶ್ರೀ:
ಕರ್ಣಾಟಕ ಇತಿಹಾಸ ಸಂಶೋಧಕರಾದ
ಶ್ರೀಮಾನ್‌ ನಾರಾಣಾಚಾರ್ಯ ಶ್ರೀನಿವಾಸಾಚಾರ್ಯ
ರಾಜಪುರೋಹಿತರು, ಧಾರವಾಡ
ಅವರ ಸನ್ನಿಧಿಯಲ್ಲಿ
ಮಹನೀಯರೇ,
ತಾವು ಕರ್ಣಾಟಕ ಚರಿತ್ರೆಯ ಸಂಶೊಧನಕ್ಕೆ ತಮ್ಮ ಜೀವಮಾನವನ್ನೇ ಸಮರ್ಪಿಸಿ, ಈ ಮೂವತ್ತು ವರ್ಷಗಳಿಂದ ಅನೇಕ ಸಂಶೋಧನೆಗಳನ್ನು ನಡೆಯಿಸಿರುವಿರಿ. ಧಾರವಾಡದ ಇತಿಹಾಸ ಸಂಶೋಧಕ ಮಂಡಲದ ಸ್ಥಾಪಕರಲ್ಲಿ ಒಬ್ಬರಾಗಿರುವಿರಿ. ಅಲ್ಲದೆ ಮೊನ್ನೆ ಬೊಂಬಾಯಿಯಲ್ಲಿ ಜರುಗಿದ ಕರ್ಣಾಟಕ ಸಾಹಿತ್ಯ ಸಮ್ಮೇಳನದ ಅಂಗವಾದ ಸಂಶೊಧಕ ಗೋಷ್ಠಿಯ ಅಧ್ಯಕ್ಷರಾಗಿದ್ದಿರಿ. ಕರ್ಣಾಟಕದಲ್ಲೆಲ್ಲಾ ಸುಪ್ರಸಿದ್ಧರಾಗಿರುವಿರಿ.
ತಮ್ಮ “ಕರ್ಣಾಟಕ ಇತಿಹಾಸ”ವು ಕನ್ನಡ ತರುಣರಿಗೆ ಬೋಧಪ್ರದವಾಗಿದೆ. ಅಲ್ಲದೆ ಸ್ಪೂರ್ತಿದಾಯಕವಾಗಿದೆ. ಹಿರಿಯರಿಗೂ ಅದು ಅನೇಕ ವಿಷಯಗಳಲ್ಲಿ ಕಣ್ಣುತೆರಸುವುದಾಗಿದೆ.
ತಾವು ಪರಿಷತ್ಪತ್ರಿಕೆ, ಪ್ರಾಚೀನ ಕರ್ಣಾಟಕ, ಜಯ ಕರ್ಣಾಟಕ, ಇವೇ ಮೊದಲಾದ ಪತ್ರಿಕೆಗಳಲ್ಲಿ ಬರೆದ ಸಂಶೋಧನಾತ್ಮಕ ಲೇಖನಗಳು ಕನ್ನಡ ಸಾಹಿತಿಗಳಲ್ಲಿ ತಮಗೊಂದು ಗಣ್ಯಸ್ಥಾನವನ್ನು ದೊರಕಿಸಿವೆ. ತಮ್ಮ “ಶ್ರೀ ಸುರೇಶ್ವರಾಚಾರ್ಯರ ಚರಿತ್ರೆ”, “ಶ್ರೀ ಮನ್ಮಧ್ವಾಚಾರ್ಯರ ಚರಿತ್ರೆ”, ಮತ್ತು “ಶ್ರೀ ಮಜ್ಜಯತೀರ್ಥರ ಚರಿತ್ರೆ” ಇವುಗಳು ತಮ್ಮ ಪ್ರೌಢಿಮೆಯನ್ನು ವ್ಯಕ್ತಗೊಳಿಸುತ್ತಿವೆ. ಸತ್ಯಾನ್ವೇಷಣ ಬುದ್ಧಿ, ಚಿಕಿತ್ಸಕ ದೃಷ್ಟಿ, ಗಂಭೀರವಾದ ವಾಕ್ಸರಣಿ, ಇವು ತಮ್ಮ ಬರವಣೆಗೆಗಳಲೆಲ್ಲಾ ಎದ್ದು ಕಾಣುತ್ತಿವೆ.
ಹೆಚ್ಚಿನದಾಗಿ ತಾವು ಪ್ರಾಚೀನ ಕಾಲದ ನಮ್ಮ ಕಾಣ್ವಶಾಖಾ ಬ್ರಾಹ್ಮಣ ಮಹಾಪುರಷರಾದ ಜಗದ್ಗುರುಗಳಾದಂಥ ಶ್ರೀ ಸುರೇಶ್ವರಾಚಾರ್ಯರು, ಶ್ರೀ ಮನ್ಮಧ್ವಾಚಾರ್ಯರು, ಮತ್ತು ಶ್ರೀ ಟೀಕಾಚಾರ್ಯರು; ಚಕ್ರವರ್ತಿಗಳಾಗಿದ್ದಂಥ ಕಾಣ್ವ ಸಾಮ್ರಾಜ್ಯ ಚಕ್ರವರ್ತಿಗಳು; ಮಹಾಮಂತ್ರಿಗಳಾಗಿದ್ದಂಥ ಶುಂಗವಂಶದ ಚಕ್ರವರ್ತಿಯ ಮಂತ್ರಿಗಳು, ರಾಷ್ಟ್ರಕೂಟ ವಂಶದ ಚಕ್ರವರ್ತಿ ಮುಮ್ಮಡಿ ಕೃಷ್ಣದೇವನ ಮಂತ್ರಿ ಗಜಾಂಕುಶ, ಸಾಲೋಟಿಗೆಯಲ್ಲಿ ವಿಶ್ವವಿದ್ಯಾಲಯವನ್ನು ಸ್ಥಾಪಿಸಿದಂಥ ರಾಷ್ಟ್ರಕೂಟದ ಮಹಾಮಂತ್ರಿ ಚಕ್ರಾಯುಧ ಬುಧ, ಚಾಳುಕ್ಯ ಸಾಮ್ರಾಟ ಜಗದೇಕಮಲ್ಲನ ಮಂತ್ರಿ ದುರ್ಗಸಿಂಹ, ವಿಕ್ರಮಾದಿತ್ಯನ ಮಂತ್ರಿ ವಿಜ್ಞಾನೇಶ್ವರ ಪಂಡಿತ ಹೊಯ್ಸಳರ ಮಂತ್ರಿ ಲಕುಮಯ್ಯ, ಯಾದವ ರಾಮದೇವರಾಯನ ಮಂತ್ರಿ ಹೇಮಾದ್ರಿ, ಇವರುಗಳೂ, ಕವಿ ಪುಂಗವರಾದ ಗದಾಯುದ್ಧದ ರನ್ನ, ರುದ್ರಭಟ್ಟ, ವಚನಕಾರ ಬಸವೇಶ್ವರ, ತೆನ್ನಾಲಿ ರಾಮಕೃಷ್ಣ, ಭದ್ರಾಚಲ ರಾಮದಾಸ, ಈ ಮಹನೀಯರುಗಳ ಚರಿತ್ರೆಗಳನ್ನು ಶೋಧನೆ ಮಾಡಿ, ಬರೆದು ಪ್ರಸಿದ್ಧಪಡಿಸಿ, ಕಾಣ್ವಶಾಖೆಯವರಾದ ನಮಗೆ ಮಹದುಪಕಾರವನ್ನು ಮಾಡಿರುವಿರಿ.
ಮಹನೀಯರೇ, ತಮಗೆ ಶುಭವಾಗಲಿ. ಮುಂದೆ ತಾವು ಇನ್ನೂ ಶಾಶ್ವತ ಕೀರ್ತಿಯನ್ನು ಪಡೆಯುವಂತೆ ಜಗದೀಶ್ವರನು ತಮಗೆ ದೀರ್ಘಾಯುರಾರೋಗ್ಯಗಳನ್ನೂ ಸಂಪತ್ತನ್ನೂ ಸುಖ ಸಂತೋಷಗಳನ್ನೂ ಕರುಣಿಸಲಿ.
ಇಂತು
ಶ್ರೀ ಶುಕ್ಲ ಯುಜುರ್ವೇದ ಸಭಾ ಸದಸ್ಯರ ಬಿನ್ನಹಗಳು
ಶ್ರೀ ಯಾಜ್ಞವಲ್ಕ್ಯಾಶ್ರಮ, ಚಾಮರಾಜಪೇಟೆ – ಬೆಂಗಳೂರು ನಗರ
೧೮ನೆಯ ಅಗಸ್ಟ್‌ ೧೯೩೨

‘ಧಾರವಾಡ ವಿಜಯ’ ಮಂಗಳವಾರ ತಾರೀಖು ೧೭ನೇ ಜನವರಿ ೧೯೨೮ ಇಸ್ವಿ ನಾ ಶ್ರೀ ರಾಜಪುರೋಹಿತ ಕೈಫಿಯತ್ತು
೧
ನಾನು ವಸ್ತುತಃ ಮಾಧ್ವಮತಸ್ಥನಾಗಿದ್ದೇನೆ. ಆರ್ಯ ಸಂಸ್ಕೃತಿಯ ದೃಷ್ಟಿಯಿಂದ ಶ್ರುತಿಸಮ್ಮತವಾದ ದ್ವೈತ, ಅದ್ವೈತ, ವಿಶಿಷ್ಟಾದ್ವೈತ ಪ್ರಭೃತಿ ಮತಗಳ ವಿಷಯವಾಗಿ ಸಂಪೂರ್ಣ ಆದರ ಭಾವವುಳ್ಳಂಥ ನವಮತವಾದಿಯಾಗಿದ್ದೇನೆ. ಆತ ಏವ, ಶೃಂಗೇರಿ ಮಠದ ಆದ್ಯ ಜಗದ್ಗುರುಗಳಾದ ಭಗವತ್ಪೂಜ್ಯರಾದ ಶ್ರೀಮತ್‌ ಸುರೇಶ್ವರಾಚಾರ್ಯರ ಚರಿತ್ರೆಯನ್ನು ಬರೆದು, ಅದಕ್ಕೋಸ್ಕರ ಶ್ರೀ ಶೃಂಗೇರಿ ಮಠದ ಈಗಿನ ಜಗದ್ಗುರುಗಳಾದ ಭಗವತ್ಪೂಜ್ಯರಾದ ಶ್ರೀ ಮಚ್ಚಂದ್ರಶೇಖರ ಭಾರತಿ ಮಹಾಸ್ವಾಮಿಗಳವರ ಸನ್ನಿಧಿಯಿಂದ ಸಂಭಾವನೆಯನ್ನು ಪಡೆದು, ಪ್ರತಿವರ್ಷ ಮಾಘಶುದ್ಧ ದ್ವಾದಶಿಗೆ ಶ್ರೀ ಸುರೇಶ್ವರಾಚಾರ್ಯರ ಪುಣ್ಯತಿಥಿಯ ಮಹೋತ್ಸವವನ್ನು ಸಾರ್ವಜನಿಕ ರೀತಿಯಿಂದ ಅಗಡಿ, ಹಾನಗಲ್ಲ, ಹುಲಗೂರು, ರಾಣೆಬೆನ್ನೂರ, ತಡಕೋಡ ಮುಂತಾದ ಗ್ರಾಮಗಳಲ್ಲಿ ಪ್ರತಿವರ್ಷ ಒಂದೊಂದು ಕಡೆಗೆ ಮಾಡುತ್ತ ಇಂದಿನವರೆಗೆ ಬಂದಿದ್ದೆನೆ. ಈ ವರ್ಷ ಕೆಲವರು ಮಹನೀಯರು ಪುರಾಣ ಮತವಾದಿಗಳು ಶ್ರೀ ಸುರೇಶ್ವರಾಚಾರ್ಯೋತ್ಸವವನ್ನು ಮಾಡುತ್ತಿರುವುದು ದೊಡ್ಡ ಅಪರಾಧವೆಂದು ಭಾವಿಸಿ, ನನ್ನ ಮೇಲೆ ಗಲಭೆಯನ್ನು ಎಬ್ಬಿಸಿ, ಉದಾತ್ತಾರ್ಥವಾಹಕವಾದ “ಆಚಾರ್ಯ” “ಭಟ್ಟ” ಈ ಪೂಜ್ಯ ಶಬ್ದಗಳ ವಿಡಂಬನೆಯನ್ನು ತಮ್ಮ ವಿಜಯ ಪತ್ರಿಕೆಯ ಮುಖಾಂತರ ಮಾಡಿರುತ್ತಾರೆ. ಈಗ ನಾನು ಅಜಾರಿಯಲ್ಲಿದ್ದುದರಿಂದ ತಮ್ಮ ಪತ್ರಿಕೆಗೆ ಆಗಿಂದಾಗ್ಗೆ ಸೋಪಪತ್ತಿಕವಾಗಿ ಹಾಗೂ ವಿಸ್ತಾರವಾಗಿ ಉತ್ತರವನ್ನು ಬರೆಯಲು ಶಕ್ತನಾಗಲಿಲ್ಲ. ಈ ಅಜಾರಿಯಿಂದ ಗುಣವಾದ ನಂತರ ಈ ವಿಷಯವಾಗಿ ಒಂದು ವಿಸ್ತೃತ ಲೇಖವನ್ನು ಬರೆದು ತಮ್ಮ ಕಡೆಗೆ ಕಳುಹಿಸುತ್ತೇನೆ. ಇದೇ ವಿಷಯವಾಗಿ ಪರಮಪೂಜ್ಯ ವೇ ಶಾ.ಸಂ. ಗಲಗಲಿ ಕೂರ್ಮಾಚಾರ್ಯರವರು ಹಾನಗಲ್ಲ ಗ್ರಾಮದಲ್ಲಿ ಜರುಗಿದ ಶ್ರೀ ಸುರೇಶ್ವರಾಚಾರ್ಯರ ಪುಣ್ಯತಿಥಿಯ ಮಹೋತ್ಸವ ಕಾಲದಲ್ಲಿ, ತಾವು ಉಪನ್ಯಾಸ ಮಾಡುವಾಗ್ಗೆ ಹೀಗೆ ಹೇಳಿದರು. “ಶ್ರೀಮತ್‌” ಸುರೇಶ್ವರಾಚಾರ್ಯರು ವೇದಧರ್ಮವನ್ನು ಬೌದ್ಧಧರ್ಮದ ಗಂಡಾಂತರದಿಂದ ಸಂರಕ್ಷಿಸಿದ್ದಾರೆ. ಇವರು ಅವತರಿಸಿದ್ದರಿಂದಲೇ ಬ್ರಾಹ್ಮಣ ಧರ್ಮವು ಇಂದಿಗೂ ಜೀವಂತವಾಗಿ ಉಳಿದಿದೆ. ಇಲ್ಲದಿದ್ದರೆ, ಎಂದೋ ವೇದಧರ್ಮವು ನಷ್ಟವಾಗಿ ನಮ್ಮ ಭರತ ಖಂಡವೆಲ್ಲ ಬೌದ್ಧಮಯವಾಗಿ ಹೋಗುತ್ತಿತ್ತು. ಇಂಥ ಭಯಂಕರವಾದ ಗಂಡಾಂತರದಿಂದ ಶ್ರೀ ಸುರೇಶ್ವರಾಚಾರ್ಯರು ಬ್ರಾಹ್ಮಣ ಧರ್ಮದ ಪುನರುಜ್ಜೀವನ ಮಾಡಿದ್ದಾರೆ. ಅರ್ಥಾತ್‌ ಶ್ರೀ ಸುರೇಶ್ವರಾಚಾರ್ಯರ ಪುಣ್ಯತಿಥಿಯ ಉತ್ಸವವನ್ನು ಅದ್ವೈತ ಮತಸ್ಥರಷ್ಟೇ ಅಲ್ಲ; ದ್ವೈತ ವಿಶಿಷ್ಟಾದ್ವೈತ ಮುಂತಾದ ಸರ್ವವೈದಿಕ ಮತಗಳ ಬ್ರಾಹ್ಮಣರೆಲ್ಲರೂ ಮಾಡುವುದು ಅವರ ಅನುಲ್ಲಂಘನೀಯವಾದ ಕರ್ತವ್ಯವಾಗಿದೆ.
ಇದೇ ರೀತಿಯಾಗಿ ರಾಣೆಬೆನ್ನೂರಲ್ಲಾದ ಉತ್ಸವಕಾಲಕ್ಕೆ ಸುಪ್ರಸಿದ್ಧ ಶ್ರೀಮಾನ್‌ ವೇ ತೀ ಗಳಗನಾಥರವರು ತಮ್ಮ ಉಪನ್ಯಾಸದಲ್ಲಿ ಈ ಶ್ರೀ ಸುರೇಶ್ವರಾಚಾರ್ಯೋತ್ಸವವನ್ನು ಮಾಡುವುದಕ್ಕೆ ರಾಜಪುರೋಹಿತರು ಹೇಗೆ ಅಧಿಕಾರಿಯಾಗಿದ್ದರೆಂಬುದನ್ನು ಸ್ಪಷ್ಟೀಕರಣ ಮಾಡಿ ಹೇಳಿದರು.
ನಾನು ಈಗ ಭಗವತ್ಪೂಜ್ಯ ಪಾದಾಚಾರ್ಯರಾದ ಶ್ರೀ ಮಜ್ಜಯತೀರ್ಥರು ಎಂದರೆ ಶ್ರೀ ಮಟ್ಟಿಕಾಚಾರ್ಯರ ಚರಿತ್ರೆಯನ್ನು ಬರೆಯುವುದಕ್ಕೆ ಉಪಕ್ರಮಿಸಿದ್ದೇನೆ. ಈ ಕಾರ್ಯವು ಮುಗಿದ ಕೂಡಲೆ ವಿಶಿಷ್ಟಾದ್ವೈತ ಮತದ ಸುಪ್ರಸಿದ್ಧ ಭಗವತ್ಪೂಜ್ಯಪಾದರಾದ ಶ್ರೀ ಮದ್ವೇದಾಂತ ದೇಶಿಕಾಚಾರ್ಯರ ಚರಿತ್ರೆಯನ್ನು ಬರೆಯಬೇಕೆಂದು ನಿಶ್ಚಯ ಮಾಡಿದ್ದೇನೆ. ವಿಶಿಷ್ಟಾದ್ವೈತ ಮತ ಪ್ರವರ್ತಕರಾದ ಪುಣ್ಯಶ್ಲೋಕ ಚರಿತ್ರೆಯನ್ನು ನಾನು ಬರೆದ ಕೂಡಲೆ ಪುರಾಣ ಮತವಾದಿಗಳಲ್ಲಿ ಕೆಲವರು ಮಹನೀಯರು ನನ್ನನ್ನು ನಾರಾಣಯ್ಯಂಗಾರನೆಂದು ಕರೆಯುವ ಹೂಲಿಯನ್ನು ಎಬ್ಬಿಸುವರೋ ಹೇಗೆ? ನೋಡಬೇಕಾಗಿದೆ.
ನಾರಾಯಣ ಶ್ರೀನಿವಾಸ ರಾಜಪುರೋಹಿತ
ಧಾರವಾಡ.

ಶ್ರೀ ಜಗದ್ಗುರು ಸಂಸ್ಥಾನ
ಶೃಂಗೇರಿ ಶ್ರೀ ಮಠದ ಅಧಿಕಾರ ಸ್ಥಾನದಿಂದ
ಮ | ರಾ || ನಾರಾಯಣ ಶ್ರೀನಿವಾಸರಾವ್‌ ರಾಜಪುರೋಹಿತ ಇವರಿಗೆ – ಉತ್ತರ
ಶಕ ೧೮೪೪ನೇ ದುಂದುಭಿನಾಮ ಸಂ | ಆಶ್ವಯುಜ ಶುಕ್ಲ ದಶಮಿಯ ನಿಮ್ಮ ವಿನಂತಿ ಪತ್ರದೊಂದಿಗೆ ನಮ್ಮಲ್ಲಿಗೆ ಕಳುಹಿಸಿದ ಶ್ರೀ ಮತ್ಸುರೇಶ್ವರಾಚಾರ್ಯರವರ ಚರಿತ್ರದ ಮುದ್ರಿತ ಪ್ರತಿಯೊಂದೂ, ಈ ಗ್ರಂಥವನ್ನು ಶ್ರೀ ಶ್ರೀ ಜಗದ್ಗುರು ಸ್ವಾಮಿಗಳವರ ಸನ್ನಿಧಿಯಲ್ಲಿ ಉಪಹಾರವನ್ನಾಗಿ ಸಮರ್ಪಿಸುವ ಸಂಕಲ್ಪದಿಂದ ಸಿದ್ಧಪಡಿಸಿರುವ ಸಮರ್ಪಣ ಪತ್ರಿಕೆಯ ರೀತಿ ಭೋಧಕ ಪತ್ರವೊಂದೂ ಹಸ್ತಗತವಾಗಿ ನಿಮ್ಮ ಕೋರಿಕೆಯಂತೆ ಶ್ರೀ ಶ್ರೀ ಜಗದ್ಗುರು ಸ್ವಾಮಿಗಳವರ ಸನ್ನಿಧಿಯಲ್ಲಿ ಶೃತಪಡಿಸಿದ್ದಾಯಿತು.
ಕರ್ಮಭೂಮಿಯನ್ನುದ್ಧರಿಸಿದ ಮಹನೀಯರಲ್ಲೊಬ್ಬರೆನಿಸಿ ಪ್ರಸಿದ್ಧರಾಗಿದ್ದ ಶ್ರೀ ಮತ್ಸುರೇಶ್ವರಾಚಾರ್ಯರವರ ಚರಿತ್ರೆಯನ್ನು ಸರ್ವಜ್ಞ ವಿದ್ಯಾರಣ್ಯ ಕೃತಿ ಎಂದು ಸರ್ವದೇಶ ವಿಖ್ಯಾತಮಾದ ಶಂಕರ ವಿಜಯ ಗ್ರಂಥವನ್ನನುಸರಿಸಿ ಬಹುಶಃ ಬರೆಯಲ್ಪಟ್ಟಿರುವುದರಿಂದ ಈ ಗ್ರಂಥವು ಬಹುಜನೋಪಕಾರವಾಗುವುದೆಂದೂ ತನ್ಮೂಲಕ ನಿಮ್ಮ ಸತ್‌ ಪ್ರಯತ್ನವು ಪಲವತ್ತಾಗಿ ನೀವು ಅಭ್ಯುದಯ ಭಾಜನರಾಗುವಿರೆಂದೂ ಶ್ರೀ ಶ್ರೀ ಜಗದ್ಗುರು ಸ್ವಾಮಿಗಳವರು ಅನುಶಾಸನ ಮಾಡಿರುವರು.
ಭಕ್ತಿಭಾವದಿಂದ ಸಂಕಲ್ಪಸಿರುವ ನಿಮ್ಮ ಅಭಿಪ್ರಾಯದಂತೆ ಮೇಲಿನ ಗ್ರಂಥವನ್ನು ಶ್ರೀ ಶ್ರೀಗಳವರ ಸನ್ನಿಧಿಯಲ್ಲಿ ಸಮರ್ಪಿಸತಕ್ಕ ವಿಷಯದಲ್ಲಿ ಶ್ರೀ ಶ್ರೀಗಳವರು ಅಮಂದಾನಂದ ಭರಿತಾಂತಃಕರಣದಿಂದ ಸ್ವೀಕರಿಸಲು ಅನುಮತಿಯನ್ನಿತ್ತುಯಿರುವರೆಂಬ ಅಂಶವನ್ನು ಈ ಮೂಲಕ ಸೂಚಿಸೋಣವಾಗಿಯಿದೆ.
ಯೇಜಂಟ್‌ ಶೃಂಗೇರಿ ಮಠ
ದುಂದುಭಿ ಸಂ. ಆಶ್ವಯುಜ
ಬ. ೧೧. ಸೋಮವಾರ
ದಲ್ಲಿ ಮೊಕ್ಕಾಂ ಶೃಂಗೇರಿ.

ಶ್ರಿ ರಾ ರಾ ನಾರಾಯಣ ಶ್ರೀನಿವಾಸ ಪುರೋಹಿತ ಧಾರವಾಡ
ಇವರಿಗೆ
ಶಿವಲಿಂಗಪ್ಪ, ರುದ್ರಪ್ಪ, ಅಬ್ಬಿಗೇರಿ ಮಾಲ್ಕ ವಾಗ್ವಿಲಾಸ ಬುಕ್‌ ಡಿಪೋ ಹುಬ್ಬಳ್ಳಿ ಬರಕೊಟ್ಟ ಕರಾರುಪತ್ರ ಏನೆಂದರೆ ಶಾಲೋಪಯೋಗಿ ಪೂರ್ತ ಬರೆದ ಇತಿಹಾಸವನ್ನು ನಿಮ್ಮ ಕಡೆಯಿಂದ ಬರೆಸಿದ್ದು. ಸದರು ಪುಸ್ತಕದ ಬಾಬತ ನಿಮಗೆ ಈ ಹೊತ್ತಿನ ವರೆಗೆ ಎರಡನೂರ ಎಂಬತ್ತು ರೂಪಾಯಿಗಳನ್ನು ನಿಮಗೆ ಕೊಟ್ಟಿರುತ್ತೇನೆ. ಸದರು ಪುಸ್ತಕ ಸರ್ಕಾರದಿಂದ ಟೆಕ್ಸ್‌ಟ ಮಂಜೂರು ಆದ ನಂತರ ಒಂದುನೂರ ಇಪ್ಪತ್ತು ರೂಪಾಯಿಗಳನ್ನು ನಿಮಗೆ ಕೊಡುತ್ತೇನೆ. ಮಂಜೂರಾಗದಿದ್ದರೆ ಸದರಮೇಲೆ… ನೂರ ಇಪ್ಪತ್ತು ರೂಪಾಯಿಗಳನ್ನು ಕೊಡತಕ್ಕದಾಗಿರಲಿಲ್ಲ. ಸದರ ಪುಸ್ತಕವನ್ನು … ತಿದ್ದುವದು. ವಾ ಜಾಸ್ತ ಕಮ್ಮಿಮಾಡವದು … ನಿಮ್ಮಿಂದಲೇ ಮಾಡಿಸುತ್ತೇನೆ. ಅದಕ್ಕೆ ತಕ್ಕ ಪ್ರತಿಫಲವನ್ನು ಕೊಡುತ್ತೇನೆ. ಮತ್ತು ಈ ಪುಸ್ತಕದಲ್ಲಿ ನಿಮ್ಮ ಹೆಸರನ್ನು ದರ ಮುದ್ರಣದ ಮೇಲೆ ಹಾಕಿಸುತ್ತೇನೆ ಅಂತ ಬರಕೊಟ್ಟ ಕರಾರು. ದಸ್ತೂರು ತಮ್ಮಣ್ಣರಾವ, ಬೋಧರಾವ್‌, ಬುಕ್ಕೇಖಾನೆ.
ತಾರೀಕು ೮ ಮಾಹೆ ಮೇ ೧೯೨೯
ಸಹಿ
ಶಿವನಾಗಪ್ಪ ರುದ್ರಪ್ಪ ಅಬ್ಬಿಗೇರಿ
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೮
ಸಂಯುಕ್ತ ಕರ್ನಾಟಕ ೨೮ – ೦೫೦ ೧೯೩೬
ಉತ್ತರಾದಿ ಮಠದ ಶ್ರೀ ಪಾದಂಗಳವರ ಸಂದರ್ಶನ
(ಲೇ. ನಾ. ಶ್ರೀ ರಾಜಪುರೋಹಿತ)
ನಾನು ಶ್ರೀಮತ್‌ ಮಧ್ವಾಚಾರ್ಯ ಚರಿತ್ರೆಯನ್ನೂ ಶ್ರೀ ಮಜ್ಜಯತೀರ್ಥರ ಚರಿತ್ರೆಯನ್ನೂ ಸತ್ಯಾನ್ವೇಷಣ ಬುದ್ದಿಯಿಂದ ಬರೆದು ಮುದ್ರಿಸಿ ಪ್ರಸಿದ್ಧಿಸಿರುವೆನಷ್ಟೆ, ಉತ್ತರಾದಿ ಮಠದ ಶ್ರೀಪಾದಂಗಳವರು ಬಾಗಲಕೋಟೆಗೆ ಬಂದಿದ್ದಾರೆಂಬ ಸುದ್ದಿಯನ್ನು ಕೇಳಿ ಈ ಗ್ರಂಥವನ್ನು ವಿದ್ಯಾಪಕ್ಷಪಾತಿಗಳಾದ ಶ್ರೀಗಳವರ ಚರಣ ಸನ್ನಿಧಿಯಲ್ಲಿ ಕಾಣಿಕೆಯಾಗಿ ಸಮರ್ಪಿಸಬೇಕೆಂಬ ತವಕದಿಂದ ಬಾಗಲಕೋಟೆಗೆ ಬಂದೆನು. ಶ್ರೀಗಳವರ ಸನ್ನಿಧಾನದಲ್ಲಿ ಶ್ರೀಮಾನ್‌ ಮಧ್ವಾಚಾರ್ಯರ ಕಾಲನಿರ್ಣಯ ಮತ್ತು ಶಾಖಾ ನಿರ್ಣಯಗಳ ಬಗ್ಗೆ ಪುಸ್ತಕದಲ್ಲಿ ಬರೆದದ್ದನ್ನು ಓದಿ ತೋರಿಸಿದೆನು.
ಶಾಖಾ ನಿರ್ಣಯ
ಶ್ರೀಮನ್‌ ಮಧ್ವಾಚಾರ್ಯರು ಕಾಣ್ವ ಶಾಖೆಯ ಬ್ರಾಹ್ಮಣರೆಂಬುದನ್ನು ಎಂಟು ಪ್ರಮಾಣಗಳಿಂದ ಸಿದ್ದ ಮಾಡಿದ್ದೇನೆ. ಈ ಗ್ರಂಥದ ಶಾಖಾನಿರ್ಣಯವೆಂಬ ಎರಡನೇ ಪರಿಶಿಷ್ಟವನ್ನು ಓದಿರಿ, (ಪುಟಗಳು ೧೪೯ರಿಂದ ೧೬೬ರ ವರೆಗೆ) ಈ ಎಂಟೂ ಪ್ರಮಾಣಗಳನ್ನು ಶ್ರೀ ಪಾದಂಗಳವರ ಸನ್ನಿಧಿಯಲ್ಲಿ ತೋರಿಸಿದೆನು. ಮತ್ತು ಶ್ರೀಮನ್‌ ಮಧ್ವಾಚಾರ್ಯರು ಕಠ ತೈತ್ಯರೀಯ, ರಾಣಾಯನೀಯ, ಪಿಪ್ಪಿಲಾದ, ಕಾಥುಮ, ಶೌನಕೀಯ, ಶಾಕಲ, ಬಾಷ್ಕಲ, ಆಶ್ವಲಾಯನ, ಶಾಂಖಾಯನ, ಮಾಂಡುಕೇಯ ಪ್ರಬೃತಿ ಶಾಖೆಗಳಲ್ಲಿ ಯಾವದೊಂದು ಶಾಖೆಯವರಿದ್ದರೆ ಪ್ರಮಾಣಗಳನ್ನು ತೋರಿಸೋಣವಾಗಬೇಕೆಂದು ಭಿನ್ನವಿಸಿಕೊಂಡೆನು ಆಗ (೧) ಋಗ್ವೇದಕ್ಕೆ ಶ್ರೀಮನ್‌ ಮಧ್ವಾಚಾರ್ಯರು ಭಾಷ್ಯವನ್ನು ಬರೆದಿದ್ದಾರೆ. ಇದಕ್ಕೆ ಅಭಿಪ್ರಾಯವೇನು? ಎಂದು ಪ್ರಶ್ನೆ ಮಾಡಿದರು. ಅದಕ್ಕೆ ನಾನು ಶ್ರೀ ಮಧ್ವಾಚಾರ್ಯರು ಋಗ್ವೇದದ ಮೊದಲನೇ ಮಂಡಲದ ನಾಲ್ವತ್ತು ಸೂತ್ರಗಳಿಗೆ ಮಾತ್ರ ಭಾಷ್ಯವನ್ನು ಬರೆದಿದ್ದಾರೆ. ತೈತ್ರೀಯ ಶಾಖೆಯ ಬ್ರಾಹ್ಮಣರಾದ ಸಾಣಾಚಾರ್ಯರು ಋಗ್ವೇದ ಹತ್ತು ಮಂಡಲಗಳಿಗೂ ಸಂಪೂರ್ಣವಾಗಿ ಭಾಷ್ಯವನ್ನು ಬರೆದಿದ್ದಾರೆ. ಹೀಗೆ ಋಗ್ವೇದಕ್ಕೆ ಬಾಷ್ಯವನ್ನು ಬರೆದ ಮಾತ್ರಕ್ಕೆ ಸಾಯಣಾಚಾರ್ಯರು ಹೇಗೆ ಋಗ್ವೇದಿಗಳಾಗಲಾರರೋ ಹಾಗೆಯೇ ಶ್ರೀ ಮಧ್ವಾಚಾರ್ಯರು ಋಗ್ವೇದಕ್ಕೆ ಬಾಷ್ಯವನ್ನು ಬರೆದ ಮಾತ್ರದಿಂದ ಋಗ್ವೇದಿಗಳಾಗಲಾರರು. (೨) ಶಿವಳ್ಳಿ ಬ್ರಾಹ್ಮಣರಲ್ಲಿ ನಡುಮನಿ. ಭಟ್ಟಮನಿಯವರೆಂದು ಕೆಲವರು ಹೇಳಿಕೊಳ್ಳುವರು. ಇದಕ್ಕೆ ನಿಮ್ಮ ಅಭಿಪ್ರಾಯವೇನು ಎಂದು ಪ್ರಶ್ನೆ ಮಾಡಿದರು. ಅದಕ್ಕೆ ನಾನು ಶ್ರೀಮದಾನಂದ ತೀರ್ಥರೂ ಮತ್ತು ಅವರ ಅನುಜರಾದ ಶ್ರೀ ವಿಷ್ಣು ತೀರ್ಥಾಚಾರ್ಯರೂ ಬ್ರಹ್ಮಚರ್ಯದಿಂದಲೇ ಸನ್ಯಾಸವನ್ನು ಸ್ವೀಕರಿಸಿದ್ದರಿಂದ ಮಧ್ಯಗೇಹ ಭಟ್ಟರ ವಂಶವು ಉಳಿಯಲೇ ಇಲ್ಲವೆಂಬದು ನಿರಾಳವಿದೆ. ಇದಲ್ಲದೆ ಮಧ್ಯಗೇಹ ಭಟ್ಟ ವಂಶಜರು ಇದ್ದಾರೆಂಬುವ ಬಗ್ಗೆ ಎಲ್ಲಿಯೂ ಪ್ರಮಾಣವಿಲ್ಲ. ಆದ್ದರಿಂದ ನಡುಮನೆ ಭಟ್ಟರೆಂದು ಹೇಳಿಕೊಳ್ಳುವವರನ್ನು ಮಧ್ಯೇಗೇಹ ಭಟ್ಟರ ವಂಶಜರೆಂದು ನಂಬಲಿಕ್ಕೆ ಬರುವುದಿಲ್ಲ ಎಂದು ಹೇಳಿದೆನು. ಆಗ ಭಗವತ್ಪಾದಾಚಾರ್ಯರಾದ ಶ್ರೀಮತ್‌ ಸತ್ಯಧ್ಯಾನ ಶ್ರೀ ಪಾದಂಗಳವರು ಅಪ್ಪಣೆ ಕೊಡಿಸಿದ್ದೇನೆಂದರೆ ಶ್ರೀಮನ್‌ ಮಧ್ವಾಚಾರ್ಯರು ಕಾಣ್ವ ಶಾಖೆಯವರಾಗುವುದರಿಂದ ನಮಗೇನು ಬಾಧಕವಿಲ್ಲ. ಶ್ರೀ ಮಧ್ವಾಚಾರ್ಯರು ಕಾಣ್ವ ಶಾಖೆಯವರಾಗರೊಲ್ಲರೇಕೆ ಎಂದು ನುಡಿದು ತಮ್ಮ ಸತ್ಯ ಸಂಧತೆಯನ್ನು ಚೆನ್ನಾಗಿ ವ್ಯಕ್ತಪಡಿಸಿದರು.
ಶ್ರೂಮಾನ್‌ ಕಟ್ಟಿಯವರು ಎಷ್ಟೇ ಆಕ್ರೋಶವನ್ನು ಮಾಡಿದರೂ ಎಷ್ಟೇ ಕುಚೇಷ್ಟೆಯನ್ನು ಮಾಡಿದರೂ ಇಂಥ ಅಸಂಭದ್ಧ ಪ್ರಲಾಪಗಳಿಂದ ಶ್ರೀಮತ್‌ ಮಧ್ವಾಚಾರ್ಯರು ಕಾಣ್ವ ಶಾಖೆಯವರೆಂಬ ಸತ್ಯ ಸಿದ್ಧಾಂತಕ್ಕೆ ಲವಲೇಶವಾದರೂ ಭಾಧೆ ಬರುವಂತಿಲ್ಲ.
ಕಾಲ ನಿರ್ಣಯ
ಮರುದಿವಸ ಕಾಲನಿರ್ಣಯದ ಚರ್ಚೆಯು ಹೊರಟಿತು. ಶ್ರೀಮದಾಚಾರ್ಯರ ತಮ್ಮ ಮಹಾಭಾರತ ತಾತ್ಪರ್ಯ ನಿರ್ಣಯವೆಂಬ ಗ್ರಂಥದಲ್ಲಿ ಒಂದು ಸಾರೆಯಲ್ಲದೆ ಎರಡು ಸಾರೆ ತಾವು ಗತಕಲಿ ಪ್ರಮಾಣ ೪೩೦೦ ರಲ್ಲಿ ಎಂದರೆ ೧೧೨೧ನೆಯ ಶಕವವೊಂದನ್ನೇ ಅನುಸರಿಸಬೇಕಾಗಿರುತ್ತಿರುವ ಹೊರತು ಅನ್ಯಮಾರ್ಗವೇ ಇಲ್ಲವೆಂದು, ಭಾರತ ತಾತ್ಪರ್ಯ ನಿರ್ಣಯದ ಪ್ರಮಾಣ್ಯದ ಬಗ್ಗೆ ಶ್ರೀಗಳವರು ಇದೇ ಅಭಿಪ್ರಾಯವನ್ನು ವ್ಯಕ್ತಪಡಿಸಿದರು.
ನಾನು ಉಡುಪಿಗೆ ಹೋದಾಗ್ಗೆ ಉಡುಪಿಯ ಅಷ್ಟ ಮಠಗಳಲ್ಲಿ ಒಂದಾದ ಕೃಷ್ಣಾಪುರ ಮಠದಲ್ಲಿದ್ದ ೧೩೩೦ನೇ ಶಕ ವರ್ಷದ ಸರ್ವಧಾರೀ ಸಂವತ್ಸರದಲ್ಲಿ ದೇವರಾಯ ಮಹಾರಾಯರು ಶ್ರೀ ವಿದ್ಯಾಧಿರಾಜ ತೀರ್ಥರಿಗೆ ಭೂದಾನ ಮಾಡಿದ ಶಾಸನದ ಬಗ್ಗೆ ಕೃಷ್ಣಾಪುರದ ಮಠದ ಶ್ರೀ ಪದಾಂಗಳವರನ್ನು ವಿಚಾರಿಸಲು ದೇವರಾಯ ಮಹಾರಾಯರು ನಮ್ಮ ಮಠದ ಶ್ರೀ ವಿದ್ಯಾಧಿರಾಜ ತೀರ್ಥರಿಗೇನೇ ಈ ಭೂದಾನ ಮಾಡಿದ್ದಾರೆಯೇ ಹೊರತು ಉತ್ತರಾದಿ ಮಠದ ಶ್ರೀ ವಿದ್ಯಾಧಿರಾಜರಿಗೆ ಈ ದಾನವು ಮಾಡಿದ್ದಲವೆಂದು ಹೇಳಿ ನಮ್ಮ ಕೃಷ್ಣಾಪುರ ಮಠ ಪೀಳಿಗೆಯಲ್ಲಿ ಶ್ರೀ ವಿದ್ಯಾಧಿರಾಜ ತೀರ್ಥರು ಪೀಠಾರೋಹಣ ಮಾಡಿದ ಉಲ್ಲೇಖವಿದ್ದ ಮುದ್ರಿತ ಪುಸ್ತಕವನ್ನು ನನ್ನ ಕೈಯಲ್ಲಿ ಕೊಟ್ಟರು. ಅದೇ ಪುಸ್ತಕವನ್ನೇ ಬಾಗಲಕೋಟೆಯ ಮೊನ್ನಿನ ಸಭೆಯಲ್ಲಿ ತೋರಿಸಿದೆನು. ಅದರಲ್ಲಿ ವಿದ್ಯಾಧಿರಾಜ ತೀರ್ಥರ ನಾಮೊಲ್ಲೇಖವು ಸ್ಪಷ್ಟವಾಗಿ ಇದ್ದದ್ದನ್ನು ನಿಜಗಲ್ಲ ವೆಂಕಟರಾಯರು ಪಾವಂಜೆ ಗುರುರಾಯರೂ ಕೃಷ್ಣಾಪುರ ಮಠದ ಪೀಳಿಗೆಯಲ್ಲಿ ಪ್ರಕಟಿಸಿದ್ದಾರೆ. ಬೇಕಾದವರು ನೋಡಿಕೊಳ್ಳಬಹುದು. ಹೀಗಿದ್ದು ಶ್ರೀಮಾನ್‌ ಕಟ್ಟಿಯವರು ೨೫.೦೫.೧೯೩೬ನೇ ಸಂಯುಕ್ತ ಕರ್ನಾಟಕದಲ್ಲಿ ಕೃಷ್ಣಾಪುರ ಮಠದ ಪೀಠದ ಮೇಲೆ ವಿದ್ಯಾಧಿರಾಜರೆಂಬುವವರು ಇಲ್ಲವೇ ಇಲ್ಲವೆಂದು ಸುವ್ಯಕ್ತವಾಯಿತು. ನಿರುಪಾಯರಾಗಿ ರಾಜ ಪುರುಹೋತರು ತಮ್ಮ ವಿಧಾನವನ್ನು ತಿರುಗಿ ತಕ್ಕೊಂಡರು ಎಂದು ಸುಳ್ಳು ಸುದ್ದಿಯನ್ನು ಪ್ರಕಟಿಸಿ ಜನರಲ್ಲಿ ತಪ್ಪು ತಿಳುವಳಿಕೆಯನ್ನುಂಟು ಮಾಡಲಿಕ್ಕೆ ಯತ್ನಿಸಿದ್ದಾರೆ.
ಉತ್ತರಾಧಿಮಠದ ಪೀಠದ ಮೇಲೆ ೧೩೩೧ನೇ ಶಕ ವರ್ಷದಲ್ಲಿ ಶ್ರೀ ವಿದ್ಯಾಧಿರಾಜ ತೀರ್ಥರವರು ಇದ್ದಿಲ್ಲವೆಂಬದನ್ನೂ ಮತ್ತು ಅವರು ಅದಕ್ಕಿಂತ ಪೂರ್ವದಲ್ಲಿಯೇ ವೃಂದಾವನಸ್ಥರಾಗಿದ್ದರೆಂಬುದನ್ನೂ ಉತ್ತರಾದಿಮಠದ ಎಲ್ಲ ಪೀಳಿಗೆಗಳು ಘಂಟಾ ಘೋಷವಾಗಿ ಹೇಳುತ್ತವೆ.
ಶ್ರೀ ಅಕ್ಷೋಭ್ಯ ತೀರ್ಥರಿಗೂ, ಶ್ರೀ ವಿದ್ಯಾರಣ್ಯರಿಗೂ ವಾದ ವಿವಾದವಾಯಿತೆಂಬ ಕಥೆಯ ಜನಕರಾದ ಸಂಕರ್ಷಣಾಚಾರ್ಯರು ೧೫೯೭ನೇ ಶಕ ವರ್ಷದಲ್ಲಿ ಅಂದರೆ ಕ್ರಿ.ಶ. ೧೬೭೫ರಲ್ಲಿ ಈ ಕಾಲದಲ್ಲಿ ಇದ್ದು ಜಯತೀರ್ಥ ವಿಜಯ ಎಂಬ ಪುಸ್ತಕವನ್ನು ಬರೆದರು. ‘ಆ ಕಾಲದಲ್ಲಿ ಶ್ರೀ ವಿದ್ಯಾರಣ್ಯರು ಸ್ಥಾಪಿಸಿದ ವಿಜಯನಗರ ರಾಜ್ಯವು ಅಸ್ತವಾಗಿ ೧೧೦ ವರ್ಷಗಳು ಸಂದು ಹೋಗಿದ್ದವು. ಇಂತಹ ಕಾಲದಲ್ಲಿ ಈ ಕಥೆಯನ್ನು ಬರೆದವರನ್ನು ಶಿಕ್ಷಿಸುವ ವಿಜಯನಗರದ ರಾಜರೆಲ್ಲಿರುವರು?’
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೯
ರಾಜಪುರೋಹಿತರ ಲೇಖನದ ಪ್ರತಿಕ್ರಿಯೆಗಳಿಗೆ ಒಂದು ಉತ್ತರದ ಮಾದರಿ
ಲೇಖಕ : – ಶ್ರೀ. ನಾ. ಶ್ರೀ. ರಾಜಪುರೋಹಿತ – ಧಾರವಾಡ
ಕುಮಾರರಾಮನು ವಿಜಯನಗರದ ದೇವರಾಯನ ಕಾಲದವನೇ ಹೌದು
ಶ್ರೀಮಾನ್‌ ದೇಸಾಯಿ ಪಾಂಡುರಂಗರಾಯರು ಮತ್ತು ಶ್ರೀಮಾನ್‌ ಹುಲ್ಲೂರು ಶ್ರೀನಿವಾಸ ಜೋಯಿಸ ವಕೀಲರು ಹಿಂದಿನ ಎರಡು ವಾರಗಳ (ತಾ. ೧೬.೦೨.೧೯೪೨ ಮತ್ತು ತಾ. ೨೩.೦೨.೧೯೪೨) ಕರ್ಮವೀರ ಪತ್ರಿಕೆಯಲ್ಲಿ ತಾ. ೦೨.೦೨.೧೯೪೨ನೇಯ ಕರ್ಮವೀರ ಸಂಚಿಕೆಯಲ್ಲಿ ಪ್ರಸಿದ್ಧವಾದ ನನ್ನ ಲೇಖದ ಮೇಲೆ ಆವೇಶದಿಂದ ದಾಳಿ ಮಾಡುವುದಕ್ಕೆ ಹೊರಟು, ವಿಜಯನಗರ ಸ್ಥಾಪನೆಗಿಂತ ಪ್ರಾಚೀನಕಾಲದ ಸಾವಿರಾರು ಶಿಲಾಶಾನಗಳನ್ನು ನನ್ನ ಮುಂದೆ ತಂದು ನಿಲ್ಲಿಸದ್ದಾರೆ. ಆದರೇನು? ಮದುಮಗನನ್ನು (ಎಂದರೆ ವರನನ್ನು) ಬಿಟ್ಟು ಮದುವಿಗೆ ಹೋದಂತೆ ಈ ನಮ್ಮ ಮಾನ್ಯ ಮಿತ್ರರಿಬ್ಬರ ಸ್ಥಿತಿಯಾಗಿದೆ. ಇವರು ತೋರಿಸಿದ ಶಿಲಾಶಾಸನಗಳಲ್ಲಿ ಒಂದರಲ್ಲಿಯೂ ಸಹ ಕುಮಾರರಾಮನು ಇರುವುದಿಲ್ಲ! ಇಷ್ಟು ಮಾತ್ರವೇ ಅಲ್ಲ. ಇವುಗಳಲ್ಲಿ ಒಂದೆರೆಡು ಶಿಲಾಶಾಸನಗಳನ್ನು ಸ್ವತಃ ಇವರು ಓದಿರುವುದೇ ಇಲ್ಲ. ನಮ್ಮ ಪಾಂಡುರಂಗರಾಯರು ತೋರಿಸಿದ ದಾವಣಗೆರೆ ತಾಲೂಕಿನ ೨೬ನೆಯ ಶಾಸನದಲ್ಲಿ “ಮುಮ್ಮಡಿಸಿಂಗಯ್ಯ ನಾಯಕ ಸಮಗ್ರ ಖಂಡೇರಾಯನೆಂದು ಹೇಳಿದೆ”ಯೇ ಹೊರತು ಕಂಪಿಲದೇವನೆಂದು ಹೇಳಿರುವುದಿಲ್ಲ. ಅರ್ಥಾತ್‌ ದೇವಗಿರಿಯಾದವ ರಾಯದೇವನಿಗೆ ಅಂಕಿತನಾಗಿ ಮುಮ್ಮುಡಿಸಿಂಗಯ್ಯ ನಾಯಕನ ಮಗನಾದ ಖಂಡೇರಾಯನು ಹರಿಹರಪುರವನ್ನು ಪುನರ್ದತ್ತಿಯಾಗಿ ಬಿಟ್ಟನೆ ಹೊರತು ಪಾಂಡುರಂಗರಾಯರು ಹೇಳಿದಂತೆ ಕಂಪಿಲದೇವನು ಹರಿಹರಪುರವನ್ನು ಪುನರ್ದತ್ತಿಯಾಗಿ ಬಿಟ್ಟಿರುವುದಿಲ್ಲ. ಆತ ಏವ ಮುಮ್ಮಡಿಸಿಂಗಯ್ಯ ನಾಯಕನ ಮಗ ಖಂಡೇರಾಯನೆಂಬುದು ಈ ಶಿಲಾಶಾಸನದಿಂದ ವ್ಯಕ್ತವಾಯಿತೇ ಹೊರತು ಕಂಪಿಲ ದೇವನೆಂದು ವ್ಯಕ್ತವಾಗಲಿಲ್ಲವೆಂದು ಇತ್ಯರ್ಥ.
ಇದೂ ಅಲ್ಲದೆ ಇವರಿಬ್ಬರೂ ತೋರಿಸಿದ ಶಿವಮೊಗ್ಗ ಜಿಲ್ಲೆಯ ನಗರ ತಾಲೂಕಿನ ೧೯ನೆಯ ಶಿಲಾಶಾಸನದಲ್ಲಿ ಮೂರು ಸಾರೆ “ಕಪಿಲ ದೇವ”, “ಕಪಿಲದೇವ”, ಎಂದು ಉಕ್ತವಾಗಿದೆಯೇ ಹೊರತು “ಕಂಪಿಲ ದೇವ” ಎಂದು ಒಂದುಸಲವೂ ಸಹ ಉಕ್ತವಾಗಿರುವುದಿಲ್ಲ. ‘ಕಪಿಲ’ ಎಂಬ ನಾಮವು ಭಾರತೀಯರಿಗೆ ಅಪರಿಚಿತವಲ್ಲ. ಸಾಂಖ್ಯ ಶಾಸ್ತ್ರ ಪ್ರವರ್ತಕ ಋಷಿಯ ಹೆಸರೂ ಸಹ “ಕಪಿಲ” ಎಂದು ಇರುತ್ತದೆಂಬುದು ಸುಪ್ರಸಿದ್ದವೇ ಇದೆ. ಈ ಉಭಯ ಲೇಖಕರು ಈ ಶಾಸನವನ್ನು ಓದದೇ ಇದರಲ್ಲಿ “ಕಂಪಿಲ ದೇವ” ಎಂಬ ನಾಮವೇ ಉಕ್ತವಾಗಿದೆಯೆಂದು ಭಾವಿಸಿಕೊಂಡು ಬಿಟ್ಟಿದ್ದಾರೆ.
ಮುಮ್ಮಡಿ ಸಿಂಗಯ್ಯ ನಾಯಕನ ಮಗನು ಕಂಪಿಲದೇವನು ಆಗಿರಲಿ ಆಗದೇ ಇರಲಿ; ಮತ್ತು ಇವನ ಹೆಸರು ಕಪಿಲದೇವನೆಂದೇ ಇರಲಿ ಕಂಪಿಲ ದೇವನೆಂದೇ ಇರಲಿ. ಹೇಗಿದ್ದರೂ ದೇವಗಿರಿ ಯಾದವ ರಾಮದೇವನ ಕಾಲದಲ್ಲಿದ್ದ ಕಪಿಲದೇವ (ಅಥವಾ ಕಂಪಿಲದೇವ)ನೇ ಬೇರೆ, ವಿಜಯನಗರದ ದೇವರಾಯನ ಕಾಲದಲ್ಲಿದ್ದ ಕಂಪಿಲರಾಯನೇ ಬೇರೆ ಎಂಬ ಸಿದ್ಧಾಂತವನ್ನು ಸಂಗೂರು ಗ್ರಾಮದ ಕುಮಾರರಾಮನ ಶಿಲಾಶಾಸನವು ಸಾರಿ ಹೇಳುತ್ತದೆ. ಇಷ್ಟು ಮಾತ್ರವೇ ಅಲ್ಲ. ತೀರ್ಥಹಳ್ಳಿ ತಾಲೂಕಿನ ೨೩ನೆಯ ಶಾಸನವೂ, ಕುಮಾರರಾಮನ ಕಥೆಯೂ ಹಾಗೂ ಕುಮಾರವ್ಯಾಸನ ಭಾರತವೂ ಈ ಸಿದ್ಧಾಂತವನ್ನು ದೃಢೀಕರಿಸುತ್ತವೆ. ಅದು ಹೇಗೆಂದರೆ : –
ಮೊಟ್ಟ ಮೊದಲು ಒಂದು ಸಂಗತಿಯನ್ನು ಸಾರಿ ಹೇಳುತ್ತೇನೆ; ಏನೆಂದರೆ : – ಸಂಗೂರು ಗ್ರಾಮದಲ್ಲಿದ್ದ ಕುಮಾರರಾಮನ ಶಿಲಾಶಾಸನವು ಕರ್ನಾಟಕದ ಇತಿಹಾಸದ ಮೇಲೆ ನೂತನವಾದ ಪ್ರಕಾಶವನ್ನು ಬೀರಿರುತ್ತದೆ. ಇದೂ ಅಲ್ಲದೆ ಈ ಸಂಗೂರು ಗ್ರಾಮದ ಶಾಸನ, ತೀರ್ಥಹಳ್ಳಿ ತಾಲ್ಲೂಕಿನ ೨೩ನೆಯ ಶಾಸನ, ಕುಮಾರರಾಮನ ಕಥೆ ಹಾಗೂ ಕುಮಾರವ್ಯಾಸನ ಭಾರತ ಇವು ನಾಲ್ಕು ಸಾಧನಗಳು ಪರಸ್ಪರ ಸಮರ್ಥಕ ಪ್ರಮಾಣಗಳಾಗಿವೆ ಎಂದರೆ ಒಂದನ್ನೊಂದು ಪೋಷಿಸುವ ಪ್ರಮಾಣಗಳಾಗಿವೆ. ಆದುದರಿಂದ ಮೊದಲು ಸಂಗೂರು ಗ್ರಾಮದ ಶಾಸನವನ್ನೂ ತೀರ್ಥಹಳ್ಳಿ ತಾಲೂಕಿನ ೨೩ನೆಯ ಶಾಸನವನ್ನೂ ಸಂಪೂರ್ಣವಾಗಿ ವಾಚಕರ ಮುಂದೆ ಇಟ್ಟು, ಆ ಬಳಿಕ ವಿವೇಚನೆಯನ್ನು ಮಾಡಲುಪಕ್ರಮಿಸುತ್ತೇನೆ.
(ಸಂಗೂರು ಗ್ರಾಮದ ಶಾಸನ) (ಸ್ವಸ್ತಿ ಸಮಸ್ತ ಭುವನಾಶ್ರಯ…. ಇತ್ಯಾದಿ ಶಾಸನದಲ್ಲಿದ್ದ ಬಿರುದಾವಳಿಗಳನ್ನು ಬಿಟ್ಟು) … ಶ್ರೀ ವೀರ ಪ್ರತಾಪ ಹರಿಹರ ಮಹಾರಾಯರ ಕುಮಾರ ದೇವರಾಯರು ಸುಖದಿಂ ರಾಜ್ಯಂಗೆಯ್ಯುತ್ತಿರಲ್‌ ಗೋವೆಯ ರಾಜ್ಯಕ್ಕೆ ಸಲ್ಲುವ ಚಂದ್ರಗುತ್ತಿಯ ನಾಡೊಳಗಣ ಚಂಗಾಪುರದಲ್ಲೂ (ಸಂಗಾಪೂರ – ಸಂಗೂರು) ಕಂಪಿಲರಾಯನ ಬಾಹತ್ತರ ನಿಯೋಗಾಧಿಪತಿ ಪತಿಕಾರ್ಯ ದುರಂಧರ ನುಮಪ್ಪ ಬಯಿಚ, ವೆಗ್ಗಡೆಯ ಬೊಮ್ಮ, ಸೇನಾಧಿಪತಿ ಸಂಗಮನ ಕುಮಾರ ಮಾದರಸರು ಕುಮಾರರಾಮನಾಥ ದೇವರ ಪ್ರತಿಷ್ಠೆಯ ಶಕ ವರ್ಷ ೧೩೨೯ನೆಯ ಸರ್ವಜಿತು ಸಂವತ್ಸರದ ಆಶ್ವಿಯುಜ ಶುದ್ಧ ೧೦ ಆದಿತ್ಯವಾರದಲ್ಲು ಮಾಡಿಸಿದರು. ಮಂಗಳ ಮಹಾ (ತೀರ್ಥಹಳ್ಳಿ ತಾಲೂಕಿನ ೨೩ನೆಯ ಶಾಸನ) “ಸ್ವಸ್ತಿ ಶ್ರೀ ಜಯಾಭ್ಯುದಯ ಶಕ ವರುಷ ೧೩೫೪ನೆಯ ಪರಿಧಾವಿ ಸಂವತ್ಸರದ ಮಾರ್ಗಶಿರ ಬಹುಳ ಬಿದಿಗೆಯ ಬುಧವಾರದಲ್ಲು…. ಶ್ರೀ ವೀರ ಪ್ರತಾಪ ದೇವರಾಯ ಮಹಾರಾಯರು … ಸಮಸ್ತ ಧರ್ಮಾಶ್ರಮಂಗಳನು ಪಾಲಿಸುತ್ತಿಹ ಕಾಲದಲ್ಲಿ … ಸಾತಳಿಗೆಯ ನಾಡ ಕೊಳವಳ್ಳಿಗೆ ಪತಾವಳಿ ಒಂದು ಕಾದಿದಲ್ಲಿ ಆ ಬೊಮ್ಮರಸನ ಹೆಗ್ಗಡೆಯರ ಮಗ ಪುಟ್ಟಗಡೆದಳವನು ಮುರಿದು ಆರಣದೊಳಗೆ ಕುಮಾರರಾಮನಾಥನ ಪ್ರತಾಪವಾಗಿ ಅಂಬುಗೂಡಾಗಿ ಸ್ವರ್ಗವನು ಸೂರೆಕೊಂಡದಕೆ ಬೊಮ್ಮರಸ ಹೆಗ್ಗೆಡೆಯರು ಆ ಬಯಲು ಭೂಮಿಯ ಒಳಗೆ ಜೋಯಿಸ ಸಿಂಗಣ್ಣಗಳಿಗೆ ಆಯಿದು ಸಲಗೆಯ ಭೂಮಿಯನು ದಾನ ಧಾರಪೂರ್ವಕವಾಗಿ ಕೊಟ್ಟರು.”
ಮೊದಲು ಸಂಗೂರು ಗ್ರಾಮದ ಶಿಲಾಶಾಸನವನ್ನು ಕುರಿತು ವಿಚಾರ ಮಾಡಲುಪಕ್ರಮಿಸುವಾ,
ವಿಜಯನಗರದ ೧ನೆಯ ದೇವರಾಯನ ಆಳಿಕೆಯ ಕಾಲದಲ್ಲಿ (ಕ್ರಿ. ವ. ೧೪೦೬ – ೧೪೧೬) ಶಕ ವರ್ಷ ೧೩೨೯ನೆಯ (=ಕ್ರಿ.ವ. ೧೪೦೭ನೆಯ) ಸರ್ವಜಿತು ಸಂವತ್ಸರದ ವಿಜಯದಶಮಿಯ ದಿನ ಸಂಗೂರ ಗ್ರಾಮದಲ್ಲಿ ಕಂಪಿಲರಾಯನ ಬಾಹತ್ತರ, ನಿಯೋಗಾಧಿಪತಿಯಾದ ಬಯಿಚಪ್ಪ, ಬೊಮ್ಮರಸು ಹೆಗ್ಗಡೆ, ಹಾಗೂ ಸೇನಾಧಿಪತಿ ಸಂಗಮನ ಕುಮಾರ ಮಾದರಸು ಈ ಮೂವರು ಕೂಡಿ ತಮ್ಮ ಒಡೆಯನ ಯುವರಾಜನಾದ ಕುಮಾರರಾಮನಾಥನ ಪ್ರತಿಷ್ಠೆಯನ್ನು ಮಾಡಿಸಿ ತಮ್ಮ ರಾಜ ಭಕ್ತಿಯ ಮತ್ತು ಯುವರಾಜ ಭಕ್ತಿಯ ಕಾಣಿಕೆಯನ್ನು ಸಲ್ಲಿಸದ್ದಾರೆ. ಪ್ರತಿಷ್ಠೆಯನ್ನು ಮಾಡಿಸಿದರು ಮೂರು ಜನರು ಇರುವುದರಿಂದ ಇವರಲ್ಲಿಯ ಕೊನೆಯ ನಾಮವು ಬಹು ವಚನಾಂತವಾಗಿ ಇರುವುದು ವ್ಯಾಕರಣ ನಿಯಮಕ್ಕನುಸರಿಸಿ ಕ್ರಮ ಪ್ರಾಪ್ತವಾಗಿದೆ. ಆದುದರಿಂದಲೇ ಈ ಶಾಸನದಲ್ಲಿ ಕೊನೆಯ ನಾಮವು “ಮಾದರಸರು” ಎಂದು ಬಹುವಚನಾಂತುವೇ ಇದೆ.
ಇನ್ನು ಈ ಮೂವರಲ್ಲಿ ಬಾಹತ್ತರ ನಿಯೋಗಾಧಿಪತಿಯಾದ ಬಯಿಚಪ್ಪನು ಕುಮಾರರಾಮನ ಕಥೆಯಲ್ಲಿ (ಪುಟ – ೭೮) “ಪ್ರಧಾನಿಗಳರಸನಾದ ಬೈಚಪ್ಪನು” ಎಂದು ಕೀರ್ತಿತನಾಗಿಯೇ ಇದ್ದಾನೆ. ಪ್ರಧಾನಿಗಳ ಅರಸನೆಂದರೂ ಒಂದೇ, ಬಾಹತ್ತ ನಿಯೋಗಾಧಿಪತಿಯೆಂದರೂ ಒಂದೇ. ಅದು ಹೇಗೆಂದರೆ, ನಿಯೋಗ ಎಂದರೆ ಅಧಿಕಾರ. ನಿಯೋಗಿಗಳು ಎಂದರೆ ಅಧಿಕಾರಿಗಳು ಅಥವಾ ಪ್ರಧಾನಿಗಳು ‘ಬಾಹತ್ತರ’ ಎಂಬುದು ಮರಾಠಿ ಸಂಖ್ಯಾವಾಚಕ ಶಬ್ದವಾಗಿದ್ದು, ಇದರ ಅರ್ಥವು ‘೭೨’ ಎಂದು ಇದೆ. ಕಲಬುರ್ಗಿಯ ಬಹಮನೀ ಸುಲ್ತಾನರ ಆಳಿಕೆಯಲ್ಲಿ ರಾಜಕೀಯ ಅಧಿಕಾರಿಗಳು ಮರಾಠಿ ಜನರು ಬಹುಜನರು ಇದ್ದುದರಿಂದ “ಬಾಹತ್ತರ ನಿಯೋಗಿಗಳು” ಅಥವಾ ಬಾಹತ್ತ ನಿಯೋಗಾಧಿಪತಿ” ಎಂಬ ಪಾರಿಭಾಷಿಕ ಶಬ್ದವು ಬಹಮನೀ ರಾಜ್ಯದ ರಾಜಕಾರಣದಲ್ಲಿ ರೂಢವಾಯಿತು. ಮುಂದೆ ತುಸು ದಿವಸಗಳಲ್ಲಿಯೇ ಬಹಮನೀ ರಾಜ್ಯಕ್ಕೆ ಹೊಂದಿದ ವಿಜಯನಗರ ರಾಜ್ಯದ ರಾಜಕಾರಣದಲ್ಲಿಯೂ ಈ ಪಾರಿಭಾಷಿಕ ಶಬ್ದದ ಪ್ರವೇಶವು ವೇಗದಿಂದ ಆಗಿ, ಇಲ್ಲಿಯೂ ಅದು ಚೆನ್ನಾಗಿ ನೆಲೆಗೊಂಡಿತು. ಆಗ್ಗೆ ವಿಜಯನಗರ ಅರಸರ ಕಾಲದಲ್ಲಿದ್ದ ಕುಮಾರವ್ಯಾಸನು ತಾನು ಬರೆದ ಭಾರತ ಗ್ರಂಥದಲ್ಲಿ ಈ ಪಾರಿಭಾಷಿಕ ಶಬ್ದವನ್ನು ಹೀಗೆ ಪ್ರಯೋಗಿಸಿದ್ದಾನೆ : – “ಬಾಹತ್ತರ ನಿಯೋಗಿಗಳ ನಂಬುವುದು ಚಿತವೇ ಹೇಳೆಂದನಾ ಶಕುನಿ ||” (೦೧ – ೨೧ – ೧೯೩೫ ಮೈಸೂರು ಓರಿಯಂಟಲ್‌ ಲೈಬ್ರರಿಯ ಪ್ರತಿಯಲ್ಲಿ.)
ಇಷ್ಟೆಲ್ಲ ವಿವರಣೆಯ ಫಲಿತಾರ್ಥವೇನೆಂದರೆ, ಕಂಪಿಲರಾಯನ ಓಲಗದ ಬಾಹತ್ತರ ನಿಯೋಗಾಧಿಪತಿಯಾದ ಬೈಚಪ್ಪನು ವಿಜಯನಗರದ ೧ನೆಯ ದೇವರಾಯನ ಕಾಲದಲ್ಲಿ ಸಂಗೂರು ಗ್ರಾಮದಲ್ಲಿ ಕಂಪಿಲರಾಯನ ಮಗನಾದ ಕುಮಾರರಾಮನಾಥನ ಕಲ್ಲಿನ ಭಾವಚಿತ್ರವನ್ನು ಪ್ರತಿಷ್ಠೆ ಮಾಡಿಸಿರುವುದನ್ನು ನೋಡಿದರೆ, ಈ ವಿಜಯನಗರದ ದೇವರಾಯನ ಕಾಲದಲ್ಲಿಯೇ ಕಂಪಿಲರಾಯನೂ ಮತ್ತು ಈತನ ಮಗನಾದ ಕುಮಾರರಾಮನೂ ಹಾಗೂ ಈತನ ಸೇನಾಧಿಪತಿಯಾದ ಸಂಗಮ ಪ್ರಭೃತಿ ಅಧಿಕಾರಿಗಳೂ, ಜೀವಿಸಿದ್ದೆಂಬುದೂ ಸೂರ್ಯ ಪ್ರಕಾಶದಷ್ಟು ಸ್ಪಷ್ಟವಾಗಿ ಸಿದ್ಧವಾಯಿತು.
ಮಹಾತ್ಮಾ ಗಾಂಧಿಯವರು ಈಗ ಜೀವಿಸಿರುವಾಗಲೇ ಇವರ ಸ್ಮಾರಕಗಳು ಭಾವಚಿತ್ರಗಳ ರೂಪದಿಂದಾಗಲಿ ಮೂರ್ತಿಗಳ ರೂಪದಿಂದಾಗಲಿ ಅಖಿಲ ಭರತ ಖಂಡದಲ್ಲಿ ಎಲ್ಲ ಪ್ರಾಂತಗಳಲ್ಲಿ ಪ್ರತಿಷ್ಠೆಯಾದದ್ದು ಸಕಲರಿಗೂ ತಿಳಿದ ಸಂಗತಿಯಾಗಿದೆ. ಆದರೆ ನಮ್ಮ ಮಾನ್ಯ ಮಿತ್ರರಿಬ್ಬರೂ “ಮಹಾಪುರುಷರು ಸತ್ತ ಮೇಲೇನೇ ಮಾತ್ರ ಅವರ ಸ್ಮಾರಕಗಳಾಗುತ್ತದೆಂದು” ತಪ್ಪು ತಿಳಿದುಕೊಂಡು, ಕುಮಾರರಾಮನ ಸ್ಮಾರಕವನ್ನು ಸಂಗೂರು ಗ್ರಾಮದಲ್ಲಿ ನೋಡಿದಾಕ್ಷಣವೇ ಈ ಸ್ಮಾರಕವು ಆಗುವ ಪೂರ್ವದಲ್ಲಿಯೇ ಕುಮಾರರಾಮನು ಸತ್ತು ಹೋಗಿದ್ದನೆಂದು ಈ ಉಭಯ ಮಿತ್ರರು ಅಟ್ಟಹಾಸದಿಂದ ಹೇಳುವುದಕ್ಕೆ ಹೋಗಿ, ತಮ್ಮ ಹುಚ್ಚತನವನ್ನು ವ್ಯಕ್ತಪಡಿಸಿಕೊಂಡಿದ್ದಾರೆ.
ಇನ್ನು, ತೀರ್ಥಹಳ್ಳಿ ತಾಲೂಕಿನ ೨೩ನೆಯ ಶಾಸನದಲ್ಲಿ “ಆ ರಣದೊಳಗೆ ಕುಮಾರರಾಮನಾಥನ ಪ್ರತಾಪವಾಗಿ” ಎಂದು ಕಂಠೋಕ್ತವಾಗಿ ಹೇಳಿದ್ದರೂ ನಮ್ಮ ಶ್ರೀನಿವಾಸ ಜೋಯಿಸ ವಕೀಲರು “ಅಂತೆ” ಎಂಬ ರೀತಿ ವಾಚಕ ಅವ್ಯಯವನ್ನು ಇದರಲ್ಲಿ ತಮ್ಮ ಕೈಯಿಂದ ಸೆರಿಸಿ, ತಮ್ಮ ಮತವನ್ನು ಸಮರ್ಥನ ಮಾಡಿಕೊಳ್ಳುವುದಕ್ಕೆ ಹೋಗಿದ್ದಾರೆ. ಹೀಗೆ ಮಾಡುವುದು ಅನ್ಯಾಯವಾಗಿದೆ. ಇವರ ಅಭಿಪ್ರಾಯವನ್ನೇ ಶಿಲಾಶಾಸನಕಾರನು ಹೇಳುವುದಿದ್ದರೆ, “ಕುಮಾರ ರಾಮನಾಥನೊಲ್‌” ಕುಮಾರ ರಾಮನಾಥನಂತೆ ಕುಮಾರ ರಾಮನಥನ ಹಾಗೆ” ಎಂಬ ರೂಪಗಳಿಂದ ಎಂದರೆ “ಒಲ್‌, ಅಂತೆ, ಹಾಗೆ” ಎಂಬ ರೀತಿ ವಾಚಕ ಅವ್ಯಯಗಳಿಂದ ಯುಕ್ತವಾಗಿ ಆತನು ಬರೆಯುತ್ತಿದ್ದನು. ಇರಲಿ.
ಇನ್ನು ಇಬ್ನಬತ್ತೂತನ ಪ್ರವಾಸ ವೃತ್ತಾಂತವನ್ನು ನೋಡುವಾ. ಈ ಪ್ರವಾಸ ವೃತ್ತಾಂತದಲ್ಲಿ ಮಹಮ್ಮದ ತಘಲಖಸುಲ್ತಾನನ ತಮ್ಮನ ಮಗನಾದ ಬಹಾವುದ್ದೀನ ಗುಶಾಸ್ವ ಎಂಬುವನು, ಕಂಪಿಲದೇವನನ್ನ ಮೊರೆ ಹೊಕ್ಕನು.
ಕುಮಾರ ರಾಮನ ಕಥೆಯಲ್ಲಿ (ಪುಟ ೪೯) ಸುಲ್ತಾನನ ಕೋಪಕ್ಕೆ ಪಾತ್ರನಾದ ಬಾದೂರ ಖಾನನೆಂಬ ಸರದಾರನು ಕುಮಾರ ರಾಮನನ್ನು ಮರೆಹೊಕ್ಕನು.
ಈ ನಿರೂಪಣದಲ್ಲಿ ಘಟನೆಯು ಒಂದೇ ಮಾದರಿಯುಳ್ಳದ್ದು ಆಗಿದ್ದರೂ ಹೆಸರುಗಳು ಮಾತ್ರ ಬೇರೆ ಬೇರೆಯಾಗಿವೆ.
ಈ ರೀತಿಯನ್ನು ನೋಡಿದರೆ ಇತಿಹಾಸ ಶಾಸ್ತ್ರಜ್ಞರ ಅಭಿಪ್ರಾಯವು ನೆನಪಿಗೆ ಬರುತ್ತದೆ. ಅದೇನೆಂದರೆ, “ಇತಿಹಾಸದ ಪುನರಾವೃತ್ತಿಯಾಗುತ್ತಿರುತ್ತದೆ” (ಎಂದರೆ ಒಂದೇ ಮಾದರಿಯ ಘಟನೆಗಳು ಕಾಲಕಾಲಕ್ಕೆ ಉಂಟಾಗುತ್ತಿರುತ್ತವೆಂಬುದು ಇತಿಹಾಸದಲ್ಲಿ ದೃಷ್ಟಿ ಗೋಚರವಾಗುತ್ತದೆಂದು ಇತ್ಯರ್ಥ.) ಎಂದು ಇತಿಹಾಸಶಾಸ್ತ್ರಜ್ಞರ ಸಿದ್ಧಾಂತವಿದೆ.
ತಾತ್ಪರ್ಯಾರ್ಥವೇನೆಂದರೆ, ದೇವಗಿರಿ ಯಾದವ ರಾಮದೇವನ ಕಾಲದಲ್ಲಿದ್ದ ಕಂಪಿಲದೇವನನ್ನು ಮರೆಹೊಕ್ಕವನು, ದಿಲ್ಲಿಯ ತುಘಲಕ ಸುಲ್ತಾನನ ತಮ್ಮನ ಮಗನಾದ ಬಹಾವುದ್ದೀನ ಗುಶಾಸ್ವ ಎಂಬುವನು. ವಿಜಯನಗರದ ೧ನೆಯ ದೇವರಾಯನ ಕಾಲದಲ್ಲಿದ್ದ ಕುಮಾರರಾಮನನ್ನು ಮರೆಹೊಕ್ಕವನು, ಕಲಬುರ್ಗಿಯ ಬಹಮನೀ ಸುಲ್ತಾನನ ಸರದಾರನಾದ ಬಾದೂರಖಾನನೆಂಬುವನು ಎಂಬುದು ಐತಿಹಾಸಿಕ ಸತ್ಯವೆಂದು ಮೇಲೆ ಹೇಳಿದ ವಿವರಣೆಯಿಂದ ನಿಷ್ಪನ್ನವಾಯಿತು.
ವಿಜಯನಗರದ ಸ್ಮಾರಕೋತ್ಸವ ಸಂಚಿಕೆಯಲ್ಲಿ ಲೇಖನಗಳನ್ನು ಬರೆದ ಫಾದರ ಹೆರಾಸ, ಸಾಲತೊರೆ, ಆರ್. ರಾಮರಾವ ಪ್ರಭೃತಿಗಳಿಗೆ ಸಂಗೂರು ಗ್ರಾಮದಲ್ಲಿದ್ದ ಕುಮಾರರಾಮನ ಶಿಲಾಶಾಸನದ ಪರಿಚಯವಿಲ್ಲದ್ದರಿಂದ ಇವರೆಲ್ಲರ ಲೇಖನಗಳಲ್ಲಿ ಪ್ರಮಾದವಾಗಿರುವುದು ಅನಿವಾರ್ಯವಾಗಿದೆ.
ನಮ್ಮ ಶ್ರೀನಿವಾಸ ಜೋಯಿಸ ವಕೀಲರು “ವಿದ್ಯಾರಣ್ಯ ಕೃತಿ” ಎಂಬ ಪುಸ್ತಕವನ್ನು ಪ್ರಮಾಣವೆಂದು ಮುಂದೆ ಇಟ್ಟಿದ್ದಾರೆ. ಆದರೆ ಈ ಪುಸ್ತಕದ ಹೆಸರೇ ತಾನು ಪ್ರಕ್ಷಿಪ್ತ ಗ್ರಂಥವೆಂದು ಸಾರಿ ಹೇಳುತ್ತದೆ. ಅರ್ಥಾತ್‌ ಈ ಗ್ರಂಥವು ಪ್ರಮಾಣಕ್ಕೆ ಸರ್ವಥೈವ ಅನರ್ಹವಾಗಿದೆ.
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೧೦
ಮಹಾಮಹೋಪಾಧ್ಯಾಯ ದ.ವಾ. ಪೋತದಾರರ ಶ್ರದ್ಧಾಂಜಲಿ
ನಾರಾಯಣರಾವ ರಾಜಪುರೋಹಿತರು ನನ್ನ ಒಬ್ಬ ಘನಿಷ್ಟ ಮಿತ್ರರಾಗಿದ್ದರು. ೪೦ ವರುಷಗಳ ಹಿಂದೆ ನಾನು ಧಾರವಾಡಕ್ಕೆ ಬಂದಾಗ ನನ್ನ ಅವರ ಮೊದಲ ಪರಿಚಯವಾಗಿತ್ತು. ನನ್ನ ಸ್ನೇಹಿತರಾದ ಶ್ರೀ ಹುಕ್ಕೇರಿಕರರು ಅವರ ಪರಿಚಯ ಮಾಡಿಸಿದರು. ಶ್ರೀ ರಾಜಪುರೋಹಿತರು ಬಹಳ ಬಡತನದಲ್ಲಿದ್ದರು. ಆದರೂ ಅತ್ಯಂತ ಸ್ವಾಭಿಮಾನಿಗಳಾಗಿದ್ದರು. ಪ್ರಾಚೀನ ಶಿಲಾ – ತಾಮ್ರ ಶಾಸನಗಳ ಅಭ್ಯಾಸವನ್ನು ಅವರು ಬಹಳ ಆಳವಾಗಿ ಮಾಡಿದ್ದರು. ಕರ್ನಾಟಕದಲ್ಲೆಲ್ಲ ಸ್ವತಃ ತಿರುಗಾಡಿ ನಿರ್ಲಕ್ಷ್ಯ ಶಿಲಾಶಾಸನಗಳನ್ನು ಹುಡುಕಿ ಅವುಗಳನ್ನು ಓದಿ ಮತ್ತು ಅವುಗಳ ಮುದ್ರೆಗಳನ್ನು ತೆಗೆದುಕೊಂಡು ಬಹಳಷ್ಟು ಲೇಖನಗಳನ್ನು ಬರೆದರು. ಹೊಸ ಜ್ಞಾನವನ್ನು ಜನರಿಗೆ ನೀಡಿದರು. ಕರ್ನಾಟಕದ ಚಾಲುಕ್ಯಾದಿಗಳ ಇತಿಹಾಸವನ್ನು ಪ್ರಕಟಿಸಿದರು. ಹಾಗೆ ನೋಡಿದರೆ ಕರ್ನಾಟಕ ರಾಜ್ಯದ ಪ್ರಾಚೀನ ಇತಿಹಾಸವು ಬಹಳ ಗೌರವಾದರಳಿಂದ ಮತ್ತು ವಿಜಯಗಳಿಂದ ಕೂಡಿದೆ. ವಿದ್ವಾಂಸರು, ಕವಿಗಳು ಮತ್ತು ವೀರರು ಇವರುಗಳಿಂದಲೇ ಆ ಇತಿಹಾಸವು ತುಂಬಿ ಹೋಗಿದೆ. ಸುಶೋಭಿತವೂ, ಸ್ಪೂರ್ತಿದಾಯಕವು ಮತ್ತು ವೈಭವ ಸೂಚಕವೂ ಆಗಿವೆ. ಶಿಲಾಶಾಸನಗಳಿಂದ ಇದು ಸಿದ್ಧವಾಗಿದ್ದರೂ ಹಳೆಬೀಡು ಮೊದಲಾದ ಸ್ಥಳಗಳ ಸಾಮಗ್ರಿಗಳು ಉಪೇಕ್ಷಿತವಾಗಿಯೇ ಉಳಿದುಕೊಂಡಿವೆ. ಊರೂರುಗಳಿಗೆ ತಿರುಗಿ ನಾರಾಯಣರಾಯರು ಶ್ರಮ ಪಡುತ್ತಿದ್ದರು. ಜಾಗೃತಿಯನ್ನೂ ಮಾಡುತ್ತಿದ್ದರು. ಉತ್ತರ ಆಯುಷ್ಯದಲ್ಲಿ ಅವರು ಮಹಾರಾಷ್ಟ್ರದಲ್ಲೂ ಸಾಕಷ್ಟು ತಿರುಗಾಡಿದ್ದಾರೆ. ಅವರು ಬಹಳ ಬೇಗ ಇಹಲೋಕವನ್ನು ತ್ಯಜಿಸಿ ಹೊರಟು ಹೋದರು. ಇದರಿಂದ ನಮಗೆ ತುಂಬ ದುಃಖವಾಗಿದೆ. ಇತಿಹಾಸಕ್ಕೆ ತುಂಬ ಹಾನಿಯಾಗಿದೆ. ಮತ್ತೆ ಕರ್ನಾಟಕವು ಜಾಗೃತವಾಗಿ ತನ್ನ ಮೊದಲಿನ ಗೌರವಗಳಿಗೆ ಮುಟ್ಟಿದಾಗ ಅದನ್ನು ಉನ್ನತಿ ಮಾರ್ಗದಲ್ಲಿ ನಡೆಸಿದವರಲ್ಲಿ ಶ್ರೀ ರಾಜಪುರೋಹಿತರ ಹೆಸರು ಅವಶ್ಯವಾಗಿ ಇರಬೇಕಾಗುತ್ತದೆ.
ದ.ವಾ. ಪೋತದಾರ
ತಾ. ೧೦.೦೧.೧೯೫೮
ಪುಣೆ

ಕನ್ನಡ ಸಂಶೋಧಕ ಕಾರ್ಯಾಲಯದಿಂದ ಪ್ರಚಾರಕ – ಕಾರ್ಯಕರ್ತ ಆದೇಶವೊಂದರ ನಕಲು.
No. 6 – 4/239
kannada Research Office,
Dharwar, 22 July, 1941.
Memo : –
Mr. N.S. Rajapurohit employed as temporary touring assistant for a period of one month only from the date he commences work. He will survey the Muddebihal Taluk of the Bijapur District and collect manuscripts and other material bearing on Karnataka History and Kannada Literature from the area. He will report the date of commencement of work immediately and submit his report of work every fortnight.
He will return to head quarters if the rains are heavy and obstruct the work.
He will be paid a remuneration of Rs. 2/8/0 per day of work.
(R.S. Panchamukhi)
Director of Kannada Research
copy to Mr. N.S. Rajapurohit, Dharwar.

ಕನ್ನಡ ಸಂಶೋಧನ ಸಂಸ್ಥೆ ಮಾಮಲೇದಾರರಿಗೆ ನೀಡಿದ ಆದೇಶ.
No. 6 – 4/407
kannada Research Institute.
Dharwar, 30 Sept., 1943.
To
The Mamlatdar,
Hirekerur Taluk,
Hirekerur.
Sir,
I have the honour to state that Mr. N.S. Rajapurohit is authorised to conduct the manuscript and historical survey of the Hirekerur Taluk for my Institute and he will commence the work from the 1st of Octobber. I request that you will be good enough to issue necessary orders to the village officers to render all possible assistance in his work and to attend to his convenience when he visits their respective villages.
Yours obedient servent.
sd/ – R.S. Panchamukhi,
Director of Kannada Research.
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೧೧.೨

ಮಾಮಲೆದಾರರ ಗ್ರಾಮಸ್ಥರಿಗೆ ನೀಡಿದ ಹುಕುಂ
ಅಥಣಿ ತಾಲೂಕು ಕಚೇರಿಯಿಂದ ಯ್ಯಾವತ್ತೂ ಗ್ರಾಮಸ್ಥರಿಗೆ ಹುಕುಂ – ಮೆ. ಡಾಯರೆಕ್ಟರ ಕನ್ನಡ ರೀಸರ್ಚ್‌ ಧಾರವಾಡ ಇವರ ಅಸಿಸ್ಟೆಂಟ್‌ರಾದ ಶ್ರೀ ರಾಜ ಪುರೋಹಿತ ಇವರು ಇತಿಹಾಸ ಸಂಶೋಧನದ ಬಗ್ಗೆ ನಿಮ್ಮಲ್ಲಿಗೆ ಬಂದಾಗ ನಿಮ್ಮ ಗ್ರಾಮದಲ್ಲಿರಬಹುದಾದ ಶಿಲಾಲೇಖ, ತಾಡವಲಿಯ ಗ್ರಂಥಗಳು, ತಾಮ್ರ ಪಟಗಳು ಪ್ರಾಚೀನ ನಾಣ್ಯಗಳು ಮೂರ್ತಿಗಳು ಮುಂತಾದವುಗಳ ಶೋಧನೆಯ ಬಗ್ಗೆ ಮತ್ತು ಅವರ ಪ್ರವಾಸದ ಬಗ್ಗೆ ಅವಶ್ಯವಿದ್ದ ಸಹಾಯ ಮಾಡಬೇಕು. ಅವರ ಕಡೆಯಿಂದ ಯಾವುದೇ ತರದ ಅನಾನುಕೂಲತೆಯ ತಕರಾರು ಬರಬಾರದು.
(ಮಾಮಲೇದಾರ ಅಥಣಿ)
ಸಂಶೋಧಕ ನಾ. ಶ್ರೀ ರಾಜಪುರೋಹಿತ: ಅನುಬಂಧಗಳು: ಅನುಬಂಧ ೧೨
ಕರ್ನಾಟಕ ಇತಿಹಾಸ ಸಂಶೋಧಕ ಮಂಡಲ, ಧಾರವಾಡ ಅದರ ಹುಟ್ಟು, ಬೆಳವಣಿಗೆ, ಸಂಕ್ಷಿಪ್ತ ಪರಿಚಯ
ಕರ್ನಾಟಕ ಇತಿಹಾಸ ಸಂಶೋಧಕ ಮಂಡಲವನ್ನು ೧೯೧೪ರಲ್ಲಿ ಕುಲಪುರೋಹಿತರಾದ ಶ್ರೀ ಆಲೂರ ವೆಂಕಟರಾಯರು ಕರ್ನಾಟಕದ ಗತವಯವೈಭವದ ಅಭಿಮಾನಿಗಳೂ ಕರ್ನಾಟಕ ಸಂಸ್ಕೃತಿಯಲ್ಲಿ ಆಸ್ಥೆಯುಳ್ಳವರೂ ಆಗಿದ್ದ ಶ್ರೀ ರಾಮಚಂದ್ರ ಹಣಮಂತ ದೇಶಪಾಂಡೆ, ಶ್ರೀ ಆರ್. ಎಸ್‌. ನರಗುಂದಕರ ಮತ್ತು ಶ್ರೀ ನಾರಾಯಣ ಶ್ರೀನಿವಾಸ ರಾಜಪುರೋಹಿತ ಮೊದಲಾದ ಉತ್ಸಾಹಿಗಳನ್ನೊಡಗೂಡಿಕೊಂಡು ಸ್ಥಾಪಿಸಿದರೆಂಬ ಸಂಗತಿಯು ಸುಪ್ರಸಿದ್ಧವಿದೆ. ಯುವಕರ ಅಂತಃಕರಣದಲ್ಲಿ ತಾಯ್ನಾಡಿನ ಅಭಿಮಾನವನ್ನು ತುಂಬುವುದೇ ಇದರ ಮುಖ್ಯ ಉದ್ದೇಶವಾಗಿತ್ತು. ಶ್ರೀ ಆಲೂರ ವೆಂಕಟರಾಯರು ಬರೆದ ‘ಕರ್ನಾಟಕ ಗತವೈಭವ’ವು ಈ ಉದ್ದೇಶವನ್ನು ಯಶಸ್ವಿಯಾಗಿ ಸಾಧಿಸಿತು. ಶ್ರೀ ವಿದ್ಯಾರಣ್ಯರ ಕೀರ್ತನದಿಂದ ಶಾಂತಕವಿಗಳು ಕರ್ನಾಟಕದ ಪ್ರಾಚೀನ ವೈಭವವನ್ನು ಚೆನ್ನಾಗಿ ಜನತೆಯಲ್ಲಿ ಬಿಂಬಿಸಿದರು. ಕರ್ನಾಟಕ ಇತಿಹಾಸವನ್ನು ಕುರಿತು ಬೇರೆ ಕೆಲ ಲೇಖಕರು ಗ್ರಂಥಗಳನ್ನು ಬರೆದರು. ಶ್ರೀ ರಾಜಪುರೋಹಿತರು ಕರ್ನಾಟಕದ ಮೂಲೆಮೂಲೆಗಳಲ್ಲಿ ಸಂಚರಿಸಿ ಮಹತ್ವದ ಕಾಗದಪತ್ರಗಳನ್ನೂ ತಾಡ ಓಲೆಗಳನ್ನೂ ತಾಮ್ರಪಟಗಳನ್ನೂ ನಾಣ್ಯಗಳನ್ನೂ ಸಂಗ್ರಹಿಸಿದರು. ಅನೇಕ ಪರಿಷತ್ತುಗಳು ಸುವಿಖ್ಯಾತ ಪಂಡಿತರ ಹಿರಿತನದಲ್ಲಿ ಸೇರಿದವಲ್ಲದೆ ಐತಿಹಾಸಿಕ ವಸ್ತುಸಂಗ್ರಹ ಪ್ರದರ್ಶನಗಳೂ ಜರುಗಿದವು. ೧೯೨೯ರಲ್ಲಿ ಈ ಸಂಸ್ಥೆಯು ರಿಜಿಸ್ಟರಾಗಿ ಶ್ರೀ ದತ್ತಾತ್ರಯ ಪರುಶುರಾಮ ಕರಮರಕರರ ಉತ್ಸಾಹಯುಕ್ತ ಪ್ರಯತ್ನಗಳ ಮೂಲಕ ಸ್ಥಿರಸ್ಥಾವರವಾದ ತಳಹದಿಯನ್ನು ಪಡೆಯಿತು. ‘ಪ್ರಾಚೀನ ಕರ್ನಾಟಕ’ ಎಂಬ ಕನ್ನಡ ಷಾಣ್ಮಾಸಿಕವೂ ‘ಕರ್ನಾಟಕ ಹಿಸ್ಟಾರಿಕಲ್‌ ರಿವ್ಯೂ’ ಎಂಬ ಆಂಗ್ಲ ಷಾಷ್ಣಾಸಿಕವೂ ಆರಂಭಿಸಲ್ಪಟ್ಟವು. ಸುಪ್ರಸಿದ್ಧ ಪಂಡಿತರಿಂದ ಪ್ರತಿಭಾಯುಕ್ತ ಲೇಖನಗಳೂ ಈ ಪತ್ರಿಕೆಗಳಲ್ಲಿ ಪ್ರಸಿದ್ಧವಾಗುತ್ತಿದ್ದವು.
೧೯೩೬ರಲ್ಲಿ ವಿಜಯನಗರ ಷಟ್‌ ಶತ ಸಾವಂತ್ಸರಿಕೋತ್ಸವವನ್ನು ಹಂಪೆಯಲ್ಲಿ ಸಡಗರದಿಂದ ನೆರವೇರಿಸಲಾಯ್ತು. ಈ ಕಾರ್ಯದಲ್ಲಿ ನಮ್ಮ ಸಂಸ್ಥೆಯು ಮಾಡಿದ ಸೇವೆಯು ಅಮೌಲ್ಯವಾಗಿದ್ದಿತ್ತೆಂಬುದನ್ನು ಪಂಡಿತಪಾಮರರೆಲ್ಲರೂ ಒಪ್ಪಿರುವರು. ೧೯೩೬ರಲ್ಲಿ ಸಂಸ್ಥೆಯು ಬೆಳ್ಳಿಯ ಹಬ್ಬವನ್ನು ಆಚರಿಸಿತು. ಮತ್ತು ಆ ಕಾಲಕ್ಕೆ ಒಂದು ರಜತೋತ್ಸವ ಸಂಚಿಕೆಯನ್ನು ಪ್ರಕಟಿಸಿತು. ಹಾಗೆಯೇ ವಿದ್ವಜ್ಜನರಿಂದ ಬರೆಯಲ್ಪಟ್ಟ ಮೂರು ಮಹತ್ವದ ಪುಸ್ತಕಗಳನ್ನು ಆ ಕಾಲಕ್ಕೆ ಪ್ರಸಿದ್ಧಿಸಲಾಯ್ತು. ಶ್ರೀ ಪಂಚಮುಖಿಯವರೂ, ಪ್ರೊ. ಎಸ್‌. ಆರ್. ಶರ್ಮಾ ಅವರೂ, ಶ್ರೀ ನಾರಾಯಣ ಶರ್ಮರೂ ಬರೆದ ಗ್ರಂಥಗಳು ಜನರ ಪ್ರಶಂಸೆಗೆ ಪಾತ್ರವಾದವು.
ಧಾರವಾಡ
೨೭.೦೨.೧೯೫೬
ವ್ಹಿ.ಬಿ. ನಾಯಕ
ಗೌರವ ಕಾರ್ಯದರ್ಶಿ
ವ್ಹಿ.ಬಿ. ಹಾಲಭಾವಿ
ಕರ್ನಾಟಕ ಇತಿಹಾಸ ಸಂಶೋಧಕ
ಮಂಡಲದ ಸಭಾಪತಿ

(ಸೌಜನ್ಯ – ಕರ್ತವ್ಯಾನಂದ ನಾ. ಶ್ರೀ ರಾಜಪುರೋಹಿತರು)

